
 



Akofa motho, o se re   74 
Alleluya, alleluya   26 
Alleluya ho Jehova  225 
Ana ke ntho e ka etsoang   137 
A re bineleng Jesu   57 
A re bineng kajeno   22 
A re bokeng Jesu    54 
A re bokeng Mor'a motho   207 
A re eteleng Bethlehema   25 
A re leboheng Morena   13 
A re phokoleng sefela   184 
A re rateng ka cheseho   133 
A re roriseng Mor'a motho  42 
A re tshabeng tsela e mpe   95 
Atamelang ho Jehova  183 
 
Ba bitseng le ba qophelle  439 
Bahetene ba timela  81 
Ba kae, ba kae bakotudi  371 
Bakgethoa, binang alleluya 424 
Bakgethoa, tsohelang  37 
Balopolloa ba Morena  210A 
Ba nyorilweng, le tle metsing 71 
Ba ratilweng ke Modimo  20 
Baratuwa ba Jesu   388 
Batho ba sa tsebeng Jesu  88 
Batho bohle ba merabe  429 
Batlang le batlisise  305 
Binang, mohlatsoana  201 
Bodibeng joa mahlomola  99 
Bofumanehing ba ka  94 
Bohle ba ratang ho phela  75 
Bokang, bokang 'Moloki  411 
Bokang Jehova   235 
Bokang Modimo, Morena  279 

 
 
 

Bokang Modimo wa kganya 11 
Bokang 'Mopi le 'Moloki  234 
Bolelang taba tsa Jesu  272 
Bomadimabe bo bokaakang 147 
Bonang, ho hlahile marung 45 
Bonang lerato la Jesu  32 
Bonang, oa tla, 'Moloki wa  
   batho    46 
Bonang, rato le lekaakang  435 
Bonang sefapanong  27 
Bonang, sona o fihlile  347 
Butle, butle! bea pelo, ngoan'a  
   ka    369 
 
Dibe di teng    86 
Dibe tsa batho    87 
Dibe tsena tsa ka    92 
Dichaba tsohle tsa lefatshe  68 
Dilemo tsa bocha   149 
Dillo tsa mahlomola-pelo   140 
Dintle tsa hao    125 
Dintoa tsee re di pheellang  278 
Dipelo ha di teane   143 
Ditaba tse o imelang   370 
Dithabeng le dithoteng   6 
Ditshiu, dinako tsohle   423 
Ditshiu tsa ka dia phalla   151 
Duduetsang, chaba tsohle  437 
Duduetsang ka pina  203 
Dumela, Bethel wa rona  396 
Dumela he nako e se e tlile 157 
Dumelang banyadi  212 
 
Ea hlolang (utloang taba e  
   monate)   122 

 
 
 

Ea itshepelang Modimo  17 
Ea itshepelang 'Moloki  120 
Ea, o pate dillo   303 
Ea renang ka ho sa feleng  241 
Ea renang ka ho sa feleng,  
   ea senatla   19 
Edisang difahleho   320 
Eena ea dutseng teroneng  233 
E, joale ke tla oroha  195 
E, ka kgohlong ya moriti wa  
   lefu          324 
E, ke rongoa ke Jesu  328 
E, ke se ke bone   400 
Elelloang ba bochabela  23 
Emmanuele, Mong 'a rona  417 
E, monateng ke Sioneng  173 
E, o motle, oa rateha  413 
E sa le ho qaleng o nthatile 263 
 

Fadimehang bakreste  48 
Fadimeha, sebaka ha se kganya 78 
Faphang Jesu ka dithoko             145A   250 
Fatshe ke la Morena  40 
Fatshe lea feta, le ntse le hula 155 
Fatshe le teng la nyakallo  171 
Fatsheng la bomadimabe  310 
Fatsheng lena hase hae ha eso 288 
Foka, moya wa bophelo  62 
 
Ha ke fuputsa bukeng ya  
   bophelo    84 
Ha ke le tjee, ke le mobe  315 
Ha ke ne ke itshela ka dikgapha 421 
Ha ke qala ho phaphama  401 
Ha le lakatsa ho tseba  116 



Ha le mpotsa tshepo ya ka  108 
Ha re babatsa hakalo  178 
Ha o jala e sa le meso  340 
Haufi le Morena   138 
He, ba nyorilweng, tlong, le tle 
   metsing   322 
Helang, chaba tsa lefatshe  365 
Helang, lona, ba tepeletseng 248 
Helang, lona dihoai tsa Morena 367 
Helang utloang! mohoo oa  
   utloahala    368 
Hlohonolo ke la ba sa rateng 107 
Hlweko ke ya Morena  237 
Ho eena ya ka re sitsang  231 
Ho fedile, ke lehlohonolo  309 
Ho hlola le wena   165 
Ho hotle ho bona   141 
Ho hotle ho o tlotla                          237A 
Hoja ke se na wena  264 
Hoja nka bapa le Jesu  266 
Ho Jesu ke beile   270 
Ho Konyana ya Modimo  281 
Hole le hae la ka   167 
Ho loka ha Jesu Kreste  104 
Ho dula le Ntate   379 
Ho 'Mopi wa batho  2 
Ho Morena wa marena  58 
Ho Ntate, Mora, le Moya  232   226 
Ho phela ho Morena  292 
Ho rata ha hao, Morena  415 
Ho rata Jesu   52 
Ho re chabetse kajeno  297 
Ho roriswe rato lena  142 
Hosanna ho ea tlang  24 
Hosanna, hosanna!  258 
Ho se ho phethehile  326 
Ho wena re tlisa dillo  282 
 

Itleleng pel'a Morena  186 
Itlhakoleng dillo   158 
 
Jehova Modimo, ke nģosa  
   kgauhelo      247  
Jehova, Modimo wa Iseraele 7 
Jehova, Moren'a rona  153 
Jehova, Moren'a topollo  449 
Jehova, Morena wa ka  8 
Jehova, mo tsamaise  355 
Jehova o kgabane  15 
Jerusalema ea phatsimang  382 
Jerusalema e mocha  251 
Jerusalema, oa benya  174 
Jesu a nyoloha   39 
Jesu a shoa 'me a tsoha bafung 404 
Jesu, bohobe ba baphelo  209 
Jesu, ha ke batle thuso  442 
Jesu, ha ke bitsa   113 
Jesu, ha o ile   211 
Jesu, kea baba   333 
Jesu ke setshabelo  109 
Jesu, ke tla ke hlomohile  262 
Jesu, ke utloa ha o re  129 
Jesu Kreste ke seboko sa rona 123 
Jesu, lebitso le letle  49 
Jesu Modis'a molemo  197 
Jesu Mong 'a ka   433 
Jesu Moren'a ka, ke re  265 
Jesu motsoalle ea nkileng  273 
Jesu naledi ya ho sa  217 
Jesu o kgutletse   41 
Jesu o nts'a bitsa   316 
Jesu o nts'a mpoloka  373 
Jesu o rapella sechaba  43 
Jesu o shwetse batho  254 
Jesu o tla busa   80 
Jesu o tla rena hohle  276 

Jesu o tsohile bafung, Alleluya 33 
Jesu, o mpone ha ke kgathetse 210 
Jesu o tsohile bafung  34 
Jesu, rato la hao   267 
Joale, re utloile ditaba  194 
Jo, ho lefifi, Ntate   383 
Jo, ho phela ha rona ke'ng? 156 
Jo, ke madimabe joang  304 
Jo, kgalefo ya Modimo  348 
Joko ya hao e bobebe  53 
Jo, lefifi le lekaakang  416 
Jo 'na, lefifi le letsho  410 
Jo, o batlile o dumela  350 
Jo, sebe se sa hlakoheng  343 
 
Ka dinako tsohle   405 
Ka dipelo tse monate  191 
Ka hlahlathela feelleng  338 
Kajeno, ho nchabetse  205 
Kajeno, ngoan'abo rona  159 
Kajeno re rorisa   188 
Kajeno re tlil'o llela  160 
Ka madi a hao a matle  166 
Ka Moya (Zechariah 4:6)  450 
Ka re ke tla iponela  399 
Kea leboha, Modimo  221 
Ke bodiba bo bilohang  339 
Ke boloketswe phomolo  168 
Ke bone hape lesedi  216 
Ke bone, ke bone tsela  403 
Ke bonela lehodimo  175 
Ke buletswe phatlalatsa  300 
Ke dumetse ho Morena  100 
Ke fumane bofihla  334 
Ke Golgotha   447 
Ke habile lehodimong  163 
Ke itella wena   372 
Ke lehlahana feela  331 



Ke lesitsi, ke tla feela  97 
Ke mahlaku feela-feela  332 
Ke mang, ke mang  317 
Ke moeti, ke le tseleng  436 
Ke mofero, ke bofifi feela  418 
Ke na le Modisa   111 
Kenang bohle   329 
Ke ne ke tla re'ng   294 
Ke nģalo e kgethehileng  214 
Ke ngoan'a hao, bitso la hao 105 
Ke o labalabetse    321 
Ke rata ho nyakalla  172 
Ke se ke utloile   308 
Ke sikilwe ke Jesu   323 
Ke soabisitswe Modimo  29 
Ke tela Satane   204 
Ke thaba ha ke bala  131 
Ke thabile, ke ratoa ke Ntate 301 
Ke tla bona kae tumelo  409 
Ke tla ke le feela-feela  364 
Ke tla tseba joang  291 
Ke tla tsoha   96 
Ke tsielehile Ntate  387 
Ke wa'ng Basotho  249 
Ketso tsa hao, Ntate  4 
Ke utloa lerato    211A 
Kgalefo ya hao, Morena  93 
Kgama e siileng letsholo   187 
Kganya e be ho Ntate   229   280 
Kganya, letlotlo    230 
Kgotso, kgotso    293 
Konyana, Konyana  56 
 
Lala ho 'na    222 
Latelang Modisa    244 
Le atamele tafole   208 
Lebitso la Jesu    285 
Le chabile, le chabile   390 

Leeba la lehodimo   61 
Leetong la rona    139 
Le faneng    385 
Lefatshe lena    112 
Lefatshe le tahang   434 
Lefatsheng lena ke tla tloha  164 
Lefatsheng lena la basele   325 
Lefifing la mahlomola   397 
Lefifing le letsho-letsho   327 
Lefu la hao la mahlomola   31 
Lefu la hao, Molopolli   28 
Lehae le letle ke lane   344 
Lehodimong, hae le letle   406 
Le hopotse kae    375 
Lekgolo la dinku    341 
Lekunutung le Morena   346 
Lelala o tswele pele   425 
Lemohang rato la Jesu   275 
Le monate, le monate   102 
Lentswe la hao ke lebone   362 
Lentswe la hao, 'Mueledi  82 
Lentswe le dumang   199 
Lerato la Jesu   51  
Letsatsi la hao    290 
Letsatsi la lehlohonolo   198 
Letsatsi le phirimile   220 
Lona bakgethoa    47 
Lona ba ratang ho phela  200 
 
Mamelang mantswe  283 
Matsatsi a ntse a feta  257 
Matshwele a batho bale  318 
Mekete ya lefatshe  101 
'Mele, pelo, le moya  374 
Melomo ya rona   448 
Modimo, e s'e le dinako  59 
Modimo, ha o ipata  118 
Modimo ke Moya   445 

Modimo ke setshabelo  119 
Modimo, ke tshaba  136 
Modimo, Mong 'a lefatshe  422 
Modimo o k'o rute  284 
Modimo o mosa   296 
Modimo o re ratile  336 
Modim'o ratile batho  16 
Modimo, re felehetse  242 
Modimo wa 'nete   190 
Modisa ea batlang dinku  128 
Moetsadibe, tlo koano  72 
Mofapahloho o teng  121 
Mohau wa Morena Jesu  238 
Mohau wa Morena Jesu o be le  
   rona     240   260 
Mohlomohi, fatsheng leno  391 
'Moloki wa ka   103 
Mong 'a lesedi,   215 
Monghadi wa ka   259 
Moo ke Eben-Ezer  146 
Mor'a Modimo Konyana  55 
Morena, banyadi bana, ba  
   itletse     277 
Morena, banyadi bana, o ba fe 213 
Morena, ditshitso tsa hao  14 
Morena, e sa le hosasa  219 
Morena, ho etsahale  414 
Morena, ho hotle   106 
Moren'a ka ea ratehang  392 
Moren'a ka, ke sa bua  253 
Moren'a ka, lentswe la hao 85 
Morena, ka letsatsi lena  261 
Morena, ke rata ho o phelela 134 
Morena, o ba etele  79 
Morena o tsohile   38 
Morena, phutheho ya hao  144 
Moruo wa lehodimo  196 
Motse oo re o hlolohetsweng 307 



Motse o teng hodimo  170 
Moya, mohlodi wa batho  64 
Moy'a Ntate, Mobonesi  63 
Moya wa ka, o mamele  274 
Moya wa ka, o rorise  9 
Mpheng mapheo a tumelo 357 
Mpolelleng! Na lehodimong 252 
 
Naha e teng   255 
Na hase ntho   185 
Nahathotheng   245 
Naha tsohle, bokang Morena 224 
Naha tsohle tsa lefatshe  70 
Na ke bo-mang   356 
Na ke ntho   402 
Na ke tla bolokeha  431 
Nakong ya selallo   206 
Na le re, phomolo e teng  440 
Na letsatsi le tla nchabela  169 
Na o hlokile sebaka  239 
Na o hlompheha hakaakang 353 
Na o kokomall'ang  351 
Na o tseba Modimo  306 
Ngaka ya lefu la dibe  130 
Ngoana ea letsoalo  73 
Nkekeletse Ntate   428 
Nku e lahlehileng   98 
Ntataise    289 
Ntat'a mohau   227 
Ntat'a rona ea hodimo  126 
Ntat'a ron'a mahodimong  223 
Ntat'a rona, Modimo  218 
Ntate ea mohau   152 
Ntate, ha ke sa sepela  110 
Ntate, lerato la hao  345 
Nyakallang bohle   412 
Nyakallang lefatsheng lohle 67 
 

Oa hlaha, o Jesu   246 
Oa kganya   5 
Oa nkalosa, ho ntekane  407 
O baeti ba hlahlathang  398 
O halalehile   269 
Oho, mpolelleng taba  312 
Oho, nkutlwele bohloko  378 
Oho, se fele pelo   438 
O kgethelwe tsatsi lena  181 
O lefika la mehleng  359 
O Modimo o tletseng mosa 132 
O Modimo, re hloreha  
   hakaakang    427 
O Modimo wa ka   115 
O, mohau wa Modimo  342 
O molemo   236 
O morati ea nthatang  360 
O nkise qhobosheaneng  358 
O, o motle hakaakang  352 
O, o tsamaye leseding  430 
O tla busa   426 
O tla nketela neng  386 
O tla tloha o hauhele  145 
 
Pel'a tulo se tshabehang  3 
Pele, lentswe la na la re  1 
Pelo ya ka ea o batla  182 
Phallang, le phallele  335 
Pholosa, Ntate, pholosa  394 
Phumola dikgororo  380 
Pula! Pula! Jehova  287 
Pula tsa lehlohonolo  354 
  
Raohang masole   286 
Rapellang Jerusalema  189 
Rea o boka Morena  12 
Re bafeti moo lefatsheng  148 
Re bahlanka ba hao  444 

Re ba nyoretsweng lefatshe 162 
Re boke ka pelo   228 
Re kene ka thothomelo  180 
Re phokoleng fela sa hlolo  124 
Re rata ha re ka bona  91 
Re roriseng ea re makatsang 21 
Re se re tla ea robala  376 
Re se re tlohile   176 
Re siele kgotso ya hao   282A 
Re tumiseng dithoko  50 
Re tumiseng ka dipina  36 
Rona re ratang Jesu  256 
Ruri le nkgapile pelo  363 
 
Sedi la ka, mponesetse tsela 135 
Sefapanong ke boha  268 
Seforo ke se fumane  393 
Se kgathaleng bana beso  299 
Selemo sena se secha  154 
Se 'makatsang, se ntlholetseng 243 
Se mphete, wen'a ratehang 361 
Se sa le teng   443 
Se teng sediba sa madi  89 
Setulo se teng sa borena  77 
Se tumisoang nģalong ena  35 
Sona! marung o s'a hlaha  420 
 
Taba tse molemo   389 
Tadima ho Jesu   330 
Tau di ka lapa   319 
Thaba, molahlehi   69 
Thabang, le nyakalle  337 
Tieang pelo ho kena  177 
Tiisa lentswe lena   193 
Tlo hae, tlo hae   311 
Tlohang ho 'na   114 
Tlo Jesu, Mong 'a kgale  127 
Tlo Jesu, se diehe   271 



Tlo Monghadi wa ho phela  10 
Tlo Moya o Halalelang, Moy’a  
   'nete     60 
Tlo Moya o Halalelang,  
   Motshedisi    65 
Tlong baahi ba Lesotho  298 
Tlong ba heso   90 
Tlong ho Jesu   314 
Tlong kaofela   66 
Tlong, o, le tle joale  384 
Tlong, re busetseng lerato  202 
Tlong, re roriseng kaofela  18 
Tlong, re yeng   161 
Topollo, lebitso lena  30 
Tsatsi le leholo   179 
Tsee ke leng ho tsona   83 
Tshebeletso ya Modimo   192 
Tshepo ya ka feela-feela   419 
Tshiu tsa ka tse fetileng   150  
Tsietsing tsa letsoalo   117 
Tsohang, baahi ba Lesotho  432 
Tsohang baena, lebelang  44 
Tsohang, emelang Jesu  313  
Tsoha, o ye tshimong   302 
Tumelo ke na le yona  408 
 
Utloa, morutuwa   295 
Utloang bohle ditaba tse  
   molemo    76 
Utloang, lentswe lea tlerola 377 
Utloang sello sa dichaba  441 
Utloang taba e molemo  381 
Utloang taba tse molemo  366 
Utloang, utloang ditaba  349 
Utloa sefefo sa moya  446 
 
Wena, Jesu, wena feela  395  
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



1   T. Arbousset 

Pele lentswe la na la re : Lesedi 
A le be teng! 'me ha e-ba joale! 
Ho hlahile masedi hodimo: 
A beilwe ka thato ya Monghadi, 
Ho arola nyene le bosiu.    
 
Siu ka bong bo sa tsoala letsatsi, 
Kgwedi tsona di sa tsoa dilemo.  
Re mpa re re : Tsatsi la molemo,  
Le fetisang letsatsi la lefatshe,  
Le chabile bosiung ba pelo.    
 
Har'a rona, le ho ba dutseng hole, 
Dipheletsong tsohle tsa lefatshe,  
Lentswe le ntsha batho boheteneng; 
Tlooa, lona, le sa akgeloa hole,  
Moy'a 'Mopi o solla bodibeng.    
 
Motho o s'a ea tsohela bophelo, 
O s'a ea tsoa leroleng la lefu;  
O emisetsa Jesu matsoho, 
Ka pheello, ka thato, ka thapelo,  
O bopeloa setshoantshong sa 'Mopi.  
 
A e hole, tshebetso ya Morena, 
Chabeng tsohle tse tlas'a letsatsi,  
'Me mawatle, le 'ona mafatshe  
A mo utlwe, a iname ho eena;  
A e phethwe tshebetso eo 'Mopi.  
 
Ho se hokae 'Mopi o tla bolela, 
A re : Ke teng; tsohle di lokile.    
Ahe, Jesu! O re bolokile.  
Fatshe lohle le ea o khumamela; 
Ho se hokae, o tla busa hohle. 
 

2   E. Casalis 

Ho 'Mopi wa batho, 
Lona ba melato 
Le inyatseng!  
Tshabo e tshoanela  
Ba tlang ho rapela  
Ea se nang ho fela, 
Ea re entseng. 
 
Thoko tsa Modimo 
Di binoa hodimo 
Ke baphedi;  
Rona, re khutsa ke'ng? 
Le mona lefatsheng  
Re tsamaya pontsheng  
Ya Mohlodi. 
 
Re bokeng hararo 
Ea kaletseng maru, 
Ea tshabehang;  
Re re : O moholo,  
Moholo, moholo!  
O re fe dipelo 
Tse o tshabang. 
 
'Moloki ea mohau, 
Ke ka lefu la hao 
Re ka phelang;  
Re ne re itshentse,  
O ikotlisitse,  
O lokiseditse  
Ba dumelang. 
 

3   F. Coillard 

Pel'a tulo se tshabehang 
Sa borena ba Jehova, 

Bohle, batho, atamelang, 
Anang ka ho thothomela.    
 
Le mo tsebe, ke Modimo, 
Ke 'Mopi wa dintho tsohle; 
Machaba, marena, bafo, 
Pel'a hae e ka lerole,     
 
Oa laya, oa kgalemela, 
Ho se ya ka mo fetolang; 
Oa phedisa, oa timetsa, 
O etsa kamoo a ratang.    
 
Empa ho eena lerato  
Le kganya joale ka matla,  
Le timetsa mehopolo;  
Hape, ha le na ho fela.    
 
Morena, o re bopile; 
O re baballa ka matla; 
Ntate, o re bolokile, 
Ha re sa na ho timela.    
 
Re tla phahamisa mantswe 
'Moho le machaba-chaba; 
Bohle, ka pelo e le 'ngwe, 
Ka mehla re tla o boka.    
 

4   S. Rolland 

Ketso tsa hao, Ntate, ke rata ho di roka 
Bokgabane ba hao, ho isa boholong;  
Ke tlatsane le ba kganyang ka fela tsa ka  
Tsee ke di qapileng pelong.  
 
Lentswe la Jehova ke le matla hakaakang! 
Le bopa lefatshe le tsohle tsa lona :  
 



Dinaha, mawatle, le ntho tsohle tse utloang; 
Kganya ya lona ke rona.  
 
Athe tse hlodilweng : lefatshe, lehodimo 
Di tla fela le ntho tsohle tse lefatsheng, 
Empa se sa feteng, ke Lentswe la Modimo 
Le bohle ba le dumetseng.   
 

5   E. Casalis 

Oa kganya, Mong'a marena. 
Ka diketso tsa boholo, 
Empa tse tsoileng ho wena 
Ke tsona di ntlhotseng pelo. 
 
Lentswe la hao ha le ntlela, 
Hoa boneha pelong ya ka; 
Eba tshepo ea ntlhahela,  
O nketseditse sebaka. 
 
Evangedi e roriswe, 
E lokolla ba tlamilweng;  
Mohau o ke o tumiswe  
Har'a tsohle tse bopilweng. 
 
Toko, mohau di akane, 
Dibe di bonetswe pheko; 
Kgotso, 'nete di kopane 
Sefapanong sa lereko. 
 

6   A. Mabille 

Dithabeng le dithoteng, 
Ka matlung le kantle,  
Hohle Modimo o teng, 
O tseba kahohle.  
Motho, leh'a rapela 
Sephiring sa pelo,  

Modimo oa mo utloa, 
O utloa haholo. 
 
O haufi le wena 
Leha o robetse;  
Le bosiu oa bona, 
Ha bo mo sirele.  
Leha o ea kae le kae, 
O nkile leeto,  
O o etella pele, 
O o sala morao. 
 
Ha o ka ba diphateng, 
O kula ke lefu,  
Leha ho se motho teng, 
O okoa ke Jesu.  
Leha o le melekong, 
Le teng ha o 'notshi;  
Ea mane lehodimong 
O tletse lefatshe. 
 
Esita ha o tshela 
Molapo wa lefu,  
O tla lokisa tsela 
E isang ha eno.  
Teng, ke hae ha Modimo, 
Bophelong ba mehla;  
Joale, o ho Modimo, 
Oona o ho wena 
 

7   E. Casalis 

Jehova, Modimo wa Iseraele, 
O re faladitse lefifing la pele; 
Re thaba hakaakang ha re o khumamela;  
Kajeno re batho, re tseba ho rapela. 
 
 

Maoto a kgotso, a tsoang ho Monghadi, 
A tlile Lesotho, lefatsheng la madi, 
A re a sa hlaha, Satan'a thothomela,  
Mokgosi oa khutsa, dira tsa re bakela. 
 
Mahaheng a matsho, thakong tsa ledimo, 
Ho binoa sefela se bokang Modimo; 
Naha ea nyakalla, e kgabile ka metse, 
Nala e hlahile bakeng sa ditsietsi. 
 
Ba neng ba qhalane ba boela ha habo, 
Ba diqhobosheane ba ba nka ka thabo; 
Leqheku le akoa ke tloholo tsa lona, 
Di tla di hodile; ho bokwe Mong 'a bona! 
 
E, dipoko tsohle di hlabe hodimo 
Ho wena, Jehova, Morena Modimo! 
Re sechaba sa hao, se ratilweng ke Jesu; 
Tiisa 'muso wa hao fatsheng lena la heso. 
 

8   T. Arbousset 

Jehova, Morena wa ka, 
O hlophehile, o kgabane,  
O mpileditse ho baka,  
Ke o lebohe, ke o ane;  
Mahlo a hao a ncheba ka mehla. 
A nke ke o kgahlise;  
Mefokolong o nkapesa matla, 
Ke tle ke o tlotlise. 
 
Taba tsa hao ke tsa mosa, 
Ke tsa pako, ke tsa kgalemo, 
Di loketse ho ntemosa, 
Di tletse 'nete le molemo; 
Moya wa ka o bitsa ho wena, 
Ha ke o khumametse. 
 



Ditsebe tsa ka di o mametse.  
Ak'o nthute, Morena. 
 
Monghadi, letsoho la hao  
A le tshoare letsoho la ka;  
O ntike pele le morao,  
Ntate, se phetse ho nqamaka,  
Ke lemalle tsela e lokileng, 
Ke kgomarele 'nete;  
O nthute melao e hlwekileng, 
O ntise hamonate. 
 

9   E. Casalis 

Moya wa ka, o rorise Modimo 
Ka dipina tse batlang lehodimo, 
Bitso lena le bokwe ka mehla;  
O lebohe paballo ya Morena,  
Ka lerato lohle le ka ho wena; 
Tsoha joale, o boke ka matla. 
 
Dibe tsa hao di hlakoloa ke eena, 
Oa o tiisa ha lefu le o kena. 
O se phake wa wela lebitleng.  
Ha o lapa, ahlamisa molomo,  
O futiswe monate le molemo, 
Bocha ba hao e be bo sa feleng. 
 
Pelo ya hae ke pelo e telele, 
E mosa, e sa halefeng kapele; 
O khutsisa Lentswe le rohakang  
Dibe tsa hao, tse tshoaneloang ke kotlo; 
O sa ntse a o biletsa letlotlo; 
Na mohau ona o mokaakang! 
 
O phahame joale ka lehodimo!  
Isa mahlo ka 'nga ya bochabela, 
Bo lekanye le bophirimela;  

Dibe tsa hao, ha di nkoa ke Morena,  
Di lahleloa hole joalo le wena,  
Di timetsoa ke ea o emelang. 
 
Ho joale ka motho ha a hauhela 
Bana ba hae, leha ba mo siteloa; 
O tsebile hoba re lerole;  
Re dimela tse phakang ho palesa.  
Tse felang hang ha moya o di chesa, 
Molora o fefoleloang hole. 
 
Se sa feleng ke mosa wa Morena; 
Ba mo tshabang ba pholosoa ke eena 
Ha ba etsa see a se laelang;  
O tla rata ditloholo tsa rona,  
Ha re tlosa pel'a mahlo a tsona 
Dibe tsohle le mekgoa e senyang. 
 

10   S. Rolland 

Tlo Monghadi wa ho phela, 
O ntokisetse sefela; 
Mohau wa letsatsi ka leng 
O tswe thoko e sa feleng.  
 
Morena, o nthute pina 
Ee ba kganyeng, ba ho wena,  
Ba e binang diharepeng  
Tse o rorisang Sioneng,  
 
Mona, ke ema ka thabo 
Aletareng ya teboho; 
Ho fihlela tsatsi lena 
Ke thusitswe ke Morena.    
 
Ruri, ke tsoaletswe bobeng, 
Ka itshenya, ka shoa dibeng; 
 

Empa Jesu a mpholosa, 
Dibe tsa ka a di tlosa. 
 
Rato lena le mpolokang 
Ke tla le ananela ka'ng? 
Jesu, o nke pelo ya ka, 
E be ya hao kaofela!  
 

11   S. Rolland 

Bokang, Modimo wa kganya, 
Modim'o re entseng; 
Ketso tsa ona di benya, 
Di kganya lefatsheng.    
 
Ka mehla o re tshoarela 
Dibe tse sa balweng;  
Ha o phetse ho hauhela  
Batho ba sitilweng.    
 
Ho iswe hlompho le poko 
Ho Ntate le Mora,  
Le ho Moya ebe thoko,  
Joale le ka mehla. 
 

12   S. Rolland 

Rea o boka Morena, 
Re ntse re thabela wena;  
Re sa phela hamonate,  
Ka paballo ya hao, Ntate. 
 
Re pholositswe ka mohau, 
Ka dineo tsohle tsa hao; 
Reko la hao le leholo 
Le re thabisitse pelo. 
 
 



Kganna joale bana ba hao, 
Ba ye ka taba tsa molao; 
E be joko e bobebe, 
E sikaroang ka sebete. 
 
O re nee ho thabela 
Tsee o di ratang kaofela; 
Thato ya hao e phethehe;  
Bana ba hao ba kgethehe. 
 

13   S. Rolland 

A re leboheng| Morena, 
Thoko di iswe ho eena; 
Hobane lere-| ko la hae 
Le hlola ka ho sa yeng kae. 
 
Ke Morena oa| marena, 
Hlompho e iswe ho eena, 
Hobane lere-| ko la hae 
Le hlola ka ho sa yeng kae. 
 
E-reng : 'Musi oa| babusi, 
O re thusitse, Mothusi; 
Hobane lere-| ko la hae 
Le hlola ka ho sa yeng kae. 
 
Mohla re dulang ka dillo, 
O re tlela ka tshediso; 
Hobane lere-| ko la hae 
Le hlola ka ho sa yeng kae. 
 
Tsohle tsee a di| bopileng; 
Ke een'a di bolokileng; 
Hobane lere-| ko la hae 
Le hlola ka ho sa yeng kae. 
 

14   T. Arbousset 

Morena, litshitso tsa hao, 
Ha ke di hopola tsohle, 
Ke re : O mosa, o mohau, 
O ntsamaisitse hantle.        
 
O mpolokile boseeng, 
Har'a dikotsi le mafu; 
Ke e-so ho tsebe le eng,  
O ntsebile, wena Jesu.      
 
Ho foseng ha bocha ba me, 
Tsietsing, har'a meleko, 
Le dintweng tsa ditakatso,  
O ikentse ntate le 'me.    
 
Tlaleng o mphile bohobe, 
O nkokile ha ke baba; 
Hangata ke llile hobe,  
O ntshedisitse ka mehla.  
 
Dintle tsa hao ha di balwe, 
Ke o leboha ke hona; 
Rato la hao le roriswe  
Ke bana ba hao kaofela.  
 

15   S. Rolland 

Jehova o kgabane,  
Re mo roriseng kaofela; 
A re kopanyeng mantswe  
Ho 'moka, ho mo rapela;  
Matla, botle le mosa 
Di kganya ho Jehova. 
 
E sale a hloleha 
Dintho di e-so ho be teng, 

Ha a ballwe mengoaha, 
O phela ka ho sa feleng;  
Rona, ka ho dumela,   
Re tla fihla ho eena.     
 
Mangeloi, hodimo, 
A 'moka le dirafime; 
Ba tlositsweng timelong  
Ba tlatsa dikerubime,  
Ba re : Oa halalela,        
Morena wa marena!   
 
Rona ba tsoang kgolehong, 
Hleka re tla khutsa feela? 
Ea shweleng sefapanong 
O re ratile kaofela; 
A re 'mokeng lefatsheng,     
Re ntan'o 'moka botleng.   
 
Ba kgethilweng ke wena, 
Ba sa hasaneng lefatsheng, 
O ba bitse, Morena, 
Ba kene bohle lesakeng;  
Mawatle le mafatshe        
A hlolwe ke 'Moloki.    
 
Ho Modimo o renang, 
Le ho Mor'a ona Jesu, 
Le ho Moya o kganyang, 
Ho iswe thoko tsa pelo, 
Hlompho, matla, le botle,   
Joale le mehleng yohle. 
 

16   S. Rolland 

Modim'o ratile batho, 
Oa ba lopolla tahlehong; 
 



Oa ntsha Mor'a ona Jesu, 
Ho re shwela sefapanong. 
 
Ba dumelang Jesu Kreste, 
Ha ba ka ke ba lahleha; 
Ba sokolohang ka 'nete, 
Bohle ba tla bolokeha. 
 
O re ratile hakaakang, 
O re entse bana ba hae! 
Ea sa tl'o dumela ke mang? 
Ho tla hanoa ho le hokae? 
 
Rato lena le leholo 
Le roriswe ka dithoko;  
A re leboheng ka pelo  
Ea re sitsang ka poloko. 
 

17   H. Marzolff 

Ea itshepelang Modimo 
Le botshepehi ba oona, 
A ka hl'a dula ka kgotso,  
Har'a tshiu tsa mefuta.  
Mookamedi ea renang  
O tseba see re se hlokang. 
 
Di thusa'ng dipelaelo, 
Le 'ona masisapelo? 
Na moabi wa bophelo 
H'a bo dise ka lerato? 
Mookamedi ea renang 
O tseba see re se hlokang. 
 
Betang pelo, ba Morena, 
Le mo siele sebaka. 
O tla tseba ho fetola  
Tsohle molemo wa rona.  

Mookamedi ea renang  
O tseba see re se hlokang. 
 
Ruri o s'a ikgethetse 
Motsotso wa ho re thusa. 
Ho bana ba hae o tletse 
Rato le se nang ho fela. 
Mookamedi ea renang 
O tseba see re se hlokang. 
 
Se re ha o s'o hlomoha 
Ke lahlilwe ke Morena! 
'Me batho ha ba qhomeha, 
Ba filwe lehlohonolo! 
Mookamedi ea renang 
O tseba see re se hlokang. 
 
Ha bohloko bo o kena, 
Bo o tuba, sheba Jesu! 
Sefapano sa Golgotha 
Ke diba sa matshediso. 
Mookamedi ea renang 
O tseba see re se hlokang. 
 
Tshaba Modimo, moena! 
O hate tsela ya oona. 
Mehopolo'nga ho wena 
Ke ya molemo ka mehla. 
Mookamedi ea renang 
O tseba see re se hlokang. 
 
Morena, mponele tsohle; 
Kea o tshepa, wena feela. 
O ntate, ntsamaise hle; 
Tshepo ya ka e ho wena. 
Wena, Jehova ea renang, 
O tseba see ke se hlokang. 
 

18   S. Rolland 

Tlong, re roriseng kaofela 
Modimo wa rona; 
Re tumiseng ka difela  
Dineo tsa oona. 
 
Modimo o re tshoarela 
Dibe le melato; 
Ha re tiisa ho rapela,  
Re newa haholo. 
 
Re tumiseng le lereko 
E leng la ka mehla; 
Re lopolotswe ka theko  
E fetisang gauta. 
 
Re filwe dintho kaofela 
Ka Mora oa oona: 
Kutlo, tshoarelo le lefa: 
Re 'mokeng ke hona. 
 
Le Moshwedi a tumiswe 
Diphuthehong tsohle, 
Rato la hae le hodiswe 
Mona le kahohle. 
 

19   S. Rolland 

Ea renang ka ho sa feleng, 
Ea senatla, ea phahameng, 
Ea hodimo, ke Ntat'a rona! 
Lentswe la hae le re entse, 
Lentswe le re lopolotse, 
'Me re tsoaloa bocha ke lona. 
 
Lentswe lena ke la Jesu: 
Bo-seng-eng, sebe, le lefu 



Ha di site matla a lona. 
Bo-seng-eng bo tsoa lefatshe, 
Tlamo tsa sebe di hlotswe, 
Lefu ke monyako wa kganya 
 
Tsatsi le tla chaba neneng, 
Lee bohle ba shweleng dibeng 
Ba tlang ho dumela Morena! 
Pelo tse thata di bake, 
Tsohle di batle lesaka 
La Jesu, 'Moloki wa rona! 
 
A re kopeng ho Morena, 
Hore badibe kaofela 
Ba hlolwe ke rumo la Lentswe;  
A bopele lehodimo  
Bana ba tswetsweng ke Moya  
Har'a ba pelo tse kang majwe. 
 
Chaba tsa batho kaofela 
Di rorise ka difela 
Moshwedi ea hlotseng lebitla; 
Teroneng, pel'a Morena, 
Ho utloahale dipina 
Tse tlatsanang le tsa bahlweki. 
 

20   S. Rolland 

Ba ratilweng ke Modimo, 
Le lebohe lehodimo, 
Jesu o tlile lefatsheng; 
A re kopaneng kaofela 
Ho rorisa ka difela  
'Moloki ea re tsoaletsweng. 
 
Le rona re filwe pallo 
E re bolellang topollo; 
Atamelang ka ho thaba! 

Ea tlang ke ea ratang batho,  
Mo-re-lefella-melato,  
Mothabisi wa dichaba. 
 
Re se fellwe ke dipelo, 
Ntate o re file Jesu 
Ho re shwela ka lereko;  
O tlohile lehodimong,  
A tla boikokobetsong      
Ho re sitsa ka poloko.     
 
Dumela, Moren'a kganya! 
Ka matl'a hao re tla fenya 
Dira tsa rona kaofela. 
Diphutheho tsa hao tsohle 
Di o thabele kahohle,       
Di o roke ka difela.  
 

21   S. Rolland 

Re roriseng ea re makatsang 
Ka dineo tsa boholo!  
Ngoan'a pallo ea re tshepisang 
Re mo tsoaletswe kajeno.  
Mora ea ratilweng hakalo 
Re mo teletswe ke Ntate;  
O re etetse ka topollo 
Le bophelo bo monate. 
 
Ho Jesu boikokobetso 
Bo kopane le boholo:  
Modimo, Morena wa kgotso, 
O ikahetse ho batho;  
O hlahile ka sebopeho, 
Sebopeho sa mohlanka;  
Teng e mpa e le tshimoloho 
Ya letsatsi la ho loka. 
 

Modimo o re lopolotseng 
O tumiswe, bana beso;  
Kgotso e tla busa lefatsheng, 
Kgotso e tlisoang ke Jesu.  
A re tlatsaneng le ba kganyeng 
Ho roka ea re tsoaletsweng;  
A re pheteng dialleluya, 
Thabo e tlale lefatsheng. 
 

22   T. Arbousset 

A re bineng kajeno, 
Ka lentswe le ka pelo,    
Mong 'a botle, Mong 'a mosa,  
Ea bohlale, Ea matla,  
Morena wa ka mehla; 
O tlile ho re pholosa. 
 
A hlaha Bethlehema, 
A tsoalloa ka setaleng,    
Ho re ruta bonyenyane.  
Manģosa a Jehova    
A phokola hosanna,  
A boka Mor'a Davida. 
 
Ho roriswe Modimo, 
Moren'a lehodimo;    
Kgotso e be har'a batho, 
Batho ba tshepe mosa;     
Jesu oa ba pholosa, 
Ba mo thabele ka pelo. 
 

23   T. Arbousset 

Elelloang ba bochabela, 
Ba latetseng naledi  
E reng ba ye ho rapela 
Monghadi wa benghadi;  



Ba mo ntshetsa dinyehelo, 
Leha e sa le ngoana;  
Ke dinatla ka tumelo;      
Ba 'moha ba thabile.    
 
Ditsietsi le bohole 
Ha di balwe ke bona,  
Ba pheeletse bohlale 
Bo fumanoang ho eena,  
Ba 'matla, ba 'matlisisa, 
Ba ba ba mo fihlela;  
Ba thabela Mong 'a bona,    
Ea tlang ho ba boloka.     
 

24   S. Rolland 

Hosanna ho ea tlang 
Lebitsong la Morena; 
Lerato le chesang 
O hlahile ka lona.  
Ho roriswe Jesu  
Ea tlileng ho rona,  
Ho shwela melato  
E imetseng batho.    
 
Hosanna! thabelang 
Monghadi wa bophelo; 
Tsohang, ananelang, 
Le tle ka dinyehelo. 
Bohle re khumame,  
Pina di phahame,  
Bongata bo phalle,  
Pelo di nyakalle.  
 
Hosanna ho eena 
Ea re neang ho loka;  
Ke Mong 'a marena, 
Ea tlang ho re boloka.  

A tsoa lehodimong,  
Ho shoa sefapanong;  
O ikentse pheko  
Ea dibe tsa batho.  
 
Hosanna, hosanna! 
Diphuthehong kaofela 
Ho bokwe Morena, 
A hlabelwe difela.  
O re tshepisitse;  
Pina di loketse  
Ba dumetseng bohle,  
Ba thabe kahohle.   
 
Hosanna ho Mora! 
E, re phela ka eena. 
O tlisitse kgora, 
Mo bineleng hosanna.  
Ke fela sa hlolo.  
Le thoko ya thabo  
E loketseng rona  
Bana ba Morena.  
 

25   L. Duvoisin 

A re eteleng Bethlehema, 
Ho bona ngoana e motle,  
Ea hlahileng bosiung bona, 
Hore ho thajwe kahohle;  
Makgotla a dikete-kete 
A mo rorisa sebakeng.  
Tsatsi lena ke la mokete; 
Tlong, lona bohle, a re yeng! 
 
Se 'matleng matlung a borena, 
Che, hase moo a tsoaletsweng;  
Atamelang sejelo sena, 
Moo 'm'a hae a 'meileng teng.  

O hlahile ka bofutsana 
Le ka boikokobetso;  
Athe e le eena Morena, 
Ke eena Mor'a Modimo.  
 
Lebohang hle, bana ba heso, 
Lesea le tlang ka mosa;  
Lebitso la lona ke Jesu, 
Le tlile ho re pholosa.  
Ke eena sedi la dichaba; 
Ke tshepo ya ba timetseng.  
Mo amoheleng ka ho thaba 
Ngoana eo ea le etetseng.  
 

26   A. Mabille 

Alleluya, Alleluya! 
Ho bokwe ea tsoaletsweng batho,  
O tlile lefatsheng la baetsadibe.  
Alleluya, alleluya! 
Tlong, a re tlatseng makgotla a mangeloi,  
Re bokeng Modimo o hodimo-dimo. 
 
Alleluya, alleluya! 
Ho bokwe ea tsoaletsweng batho,  
O tlile lefatsheng la baetsadibe.  
Alleluya, alleluya! 
Tlong, bohle re etse ditlatse tsethabisang,  
Re boke kgotso e hlahetseng lefatshe. 
 
Alleluya, alleluya! 
Ho bokwe ea tsoaletsweng batho,  
O tlile lefatsheng la baetsadibe.  
Alleluya, alleluya!  
Mafutsana, barui, marena le bafo,  
Kaofela ba biletsoa ho tla hauheloa. 
 



27   S. Rolland 

Bonang sefapanong 
'Moloki wa batho, 
Ho re lopolla tahlehong  
A ineela lefu. 
 
A shoa ke lerato 
Lee a re ratileng; 
A re jarela thohako, 
Re lokollwe dibeng. 
 
A tshoha boimeng 
Ba dibe tsa rona; 
Lefu a le utloa moyeng 
Le tshiu ya lona. 
 
Dikgororo tsa hae 
Ke phophi tsa madi; 
Serapeng sa Gethsemane  
Tsa rothela fatshe.  
 
Mora wa Modimo 
A tlisoa Golgotha; 
Ka ho jara sefapano 
A fedisoa matla. 
 
A rwesoa meutloa, 
A phunngoa maoto; 
Dibe tsa ron'a di utloa  
Hoba di bohloko. 
 
A fehoa sefateng, 
A nyaroha hampe. 
Ba mo hlaba lehlakoreng 
Ka rumo le lebe. 
 
 

Empa ho fedile, 
Molao o phethilwe; 
Madi joale a lefile,  
Tsohle di lokile. 
 

28   T. Arbousset 

Lefu la hao, Molopolli, 
Ke le harolang matsoalo; 
Ke makaditswe, Monghadi! 
O imetswe ke'ng hakalo? 
 
Na hase ka ho ipea 
Sebakeng sa ba itshentseng, 
Re bileng ra o bolaya 
Ka dibe tsee re di entseng? 
 
Mohla o neelang moya 
Lefatshe la sisinyeha; 
Tsatsi la na la fifala, 
Le mabitla a buleha. 
 
Sera se ne se thabile, 
Se re: Jesu o timetse; 
Athe, wena, o tsohile, 
Sera sona o se hlotse. 
 
Ahe, ahe, Molopolli! 
Madi a hao a tshepeha; 
Ahe, ahe, Mo-re-shwedi! 
Ka wena re tla pholoha. 
 

29   S. Rolland 

Ke soabisitswe Modimo, 
Ke lefu la Jesu,  
Ea imetsweng ke dikotlo  
Tse loketseng batho. 

Jesu ea se nang molato 
O thakgiseditswe'ng? 
Na hase bakeng sa batho, 
Batho ba sitilweng? 
 
O mokaakang ka mohau 
Ho baetsadibe,  
Ha o neile Mor'a hao  
Ho shwela ba babe! 
 
O bokwe, Ntate, ke bohle! 
Ho roriswe Jesu! 
Topollo e phethehile, 
Re hloletswe lefu! 
 

30   T. Arbousset 

Topollo, lebitso lena 
Le letle hakaakang!  
Tsebeng tsa rona ke pina,  
Ke hlare se okang. 
 
Re tletse dibe le tshabo, 
Re wela diheleng; 
Re mpa re tsosoa ke tshepo  
E tsoang evangeding. 
 
Lentswe le re lokolotse, 
Re tsoa ka phetoho;  
Tau ya Juda e hlotse,  
Ho setse pholoho. 
 
Topollo! Lebitso lena 
Le tume dichabeng.  
Mangeloi a Morena 
A le bine kganyeng: 
 
 



              Tlotliso 
Kganya, letlotlo le matla  
Ke tsa Konyana ka mehla!  
Mong 'a rona ke senatla  
Alleluya, bokang Jesu! 
 

31   E. Rolland 

Lefu la hao la mahlomola 
Le ntshoabisitse, Morena;  
O lahlehetswe ke ho phela  
Bakeng sa dibe tsa rona. 
 
Lefatshe la na la makala 
Hale bona o timela;  
Letsatsi la na la fifala, 
Bakgethuoa ba hao ba lla. 
 
Wena ea neng a re hlabetswe, 
Jesu, Konyan'a Modimo,  
Madi a hao a ke a ntlhatswe, 
A mpulele lehodimo. 
 
Lerato la hao le makatse, 
Le hlomole pelo ya ka: 
O shwetse dibe tsa lefatshe, 
Ak'o be 'Moloki wa ka! 
 

32   T. Arbousset 

Bonang lerato la Jesu, 
Kamoo a re shwetseng lefu; 
O shwetse batho ba sentseng, 
Ba timetseng.  
 
O tlohetse lehodimo, 
Ke eena Mor'a Modimo; 
 

Ke Konyana e hlabilweng, 
A re 'mokeng.  
 
Seo Jesu a se batlang 
Ke pelo tse mo mamelang;  
O di hlekela bophelo  
Bo sa feleng.    
 
Re rateng bohle 'Moloki 
Ea re biletsang ho hlweka; 
Mohla a tlang, re tla bina 
Alleluya!  
 

33   T. Arbousset 

Jesu o tsohile bafung!    
Alleluya, Satan'o fentswe! 
Mohale a hlaha bathong 
Ho lopolla ba neng ba hlotswe. 
 
Le kae lerumo la lefu?    
Monamodi o le robile. 
Mo-re-lefella-melato  
A tsoa mobung a o rahile. 
 
Lebitla, ho hlola ha hao    
Ke hofe na? O se o hlotswe; 
Se teng joale ke mohau  
O beeloang ba neng ba tsoilwe. 
 
'Mele o jaloa sesileng, 
O mpa o tla tsoha letlotlong, 
O phele ka ho sa feleng 
Leseding le lehlohonolong. 
 
Re ikgothatseng hona moo,   
Ka ho tshepa Moren'a heso; 
 

Re buletswe lehodimo,  
Re lebelleng tsoso ya Jesu. 
 

34   S. Rolland 

Jesu o tsohile bafung, 
O tsoile lebitleng  
Thabo e teng diphuthehong.  
Thabo e sa feleng. 
 
Jesu o tsohile bafung, 
Phokolang hosanna; 
Dinatla di bina marung 
Thoko tsa Konyana. 
 
Jesu o tsohile bafung, 
Re na le poloko;  
O kgutletse lehodimong  
Ho bula monyako. 
 
Jesu o tsohile bafung, 
Lefu le hatilwe;  
Matla a tsoang sefapanong  
A hlakola dibe. 
 
Jesu o tsohile bafung, 
O sa tla re tsosa;  
Tsatsing lee a hlahang marung  
O tla re pholosa. 
 
Jesu o tsohile bafung, 
O re biletsa hae;  
Re ikele kgatholohong  
Le letlotlong la hae. 
 
 
 



35         S. Rolland   &   E. Casalis 

Se tumisoang nģalong ena 
Ke lebitso la Modimo; 
Ke la Jesu, Moren'a rona,  
Ea kgabane, ea molemo.  
O hlotse, o fatakantse 
Dibe, le lefu, le Satane. 
 
Ha re sa batla lebitleng 
Ea phelang, ea neng a shwele; 
Madi a hae a tsholohileng  
A entswe tefo ya dibe;  
O a beela Jehova,  
'Me o re rapella ka 'ona. 
 
Lefu la Jesu le fentse 
Lefu le neng le re sentse; 
Le tlisa kutlo e sa feleng;  
Dibe di tlosoa ke tefo  
E khutsisitseng sefefo 
Se neng se tlela ba sitilweng. 
 
Jesu, re se re le ba hao, 
O re ruile ka mohau, 
O nke pelo tsohle tsa rona.  
Re inkele sefapano,  
Re 'ne re tiise dikano 
Tsee re itlamileng ka tsona. 
 

36   S. Rolland 

Re tumiseng ka dipina, 
Ka tempeleng ya Morena, 
Thoko tsa Mong 'a hlolo. 
Jesu o hlotse ka matla 
Dira ho eena kaofela, 
A tsohela bophelo.  

Bokang Jesu,  
Mopholosi  
Wa lefatshe;  
Le roriseng  
Mohale ea re hloletseng. 
 
Jesu Kreste, ka ho tsoha, 
O ikentse thakangoaha 
Ea ho tsoha ha rona. 
Re kopantswe le Modimo,  
Re tla bona lehodimo,  
Ka lerato la oona. 
Bokang Jesu, 
Mopholosi; 
Ka letsatsi 
La bofelo  
Re tla tsohela bophelo. 
 

37   S. Rolland 

Bakgethoa, tsohelang  
Tsatsi la Morena;  
Hlahisang ho eena  
Pelo tse chesehang  
Tlong, re kopaneng kaofela  
Ho mo roka ka difela 
 
Tsatsing le leholo, 
'Moloki a tsoha; 
Bitla la buleha, 
La hloloa ke Jesu; 
Badumedi ba thabile,  
Dira tsona di soabile. 
 
Itloseng molato 
Wa letsatsi lena, 
Lentswe la Morena 
Le iswe ho batho; 

Baka sena ke sa pako,  
Ke letsatsi la poloko. 
 

38   A. Mabille 

Morena o tsohile - Alleluya! 
O tsohile lebitleng - Alleluya! 
Poloko e hlahile - Alleluya! 
Ya batho ba timetseng - Alleluya! 
 
Morena o tsohile - Alleluya! 
Hodimo thabo e teng - Alleluya! 
Satane o soabile - Alleluya! 
Lefatsheng tshepo e teng - Alleluya! 
 
Morena o tsohile - Alleluya! 
Lehodimo le butswe - Alleluya! 
Ba haufi, le ba hole - Alleluya! 
Kenang, le lebeletswe - Alleluya! 
 

39   S. Rolland 

Jesu a nyoloha 
A kaletse leru; 
Barutuwa ba 'moha, 
Ba hlolloa haholo; 
Empa ba sala ka kgotso,  
Ba dula le ka tebello. 
 
A ya lehodimong 
A apere kganya; 
A kena letlotlong 
Ka dialleluya! 
Konyana e re hloletseng  
E roriswe le lefatsheng. 
 
O sa re rapella 
Tulong sa mohau, 



O re lokisetsa 
Bodulo ho Ntate; 
 
A re tiisetseng thapelong, 
Re tle re kene bophelong. 
 
Re bineng lerato 
Le re lopolotseng; 
Re boke ka thabo 
Ea re phedisitseng. 
Ha re ne re lahlehile, 
Jesu o re bolokile. 
 

40   F. Daumas 

Fatshe ke la Morena, 
Le hlodilwe ke eena,   
Le ba ahileng ho lona;  
O le theile kgale  
Hodimo ha mawatle  
Le hodimo ha dinoka. 
 
Ho tla nyolohela mang 
Lerallaneng le kganyang,  
Letlotlong la Mohlolehi? 
Ke ba atla tse tshweu, 
Ke ba fetotsweng pelo, 
Ba phekotsweng ke 'Moloki. 
 
Phahamisang dihloho, 
Menyako e hodimo,  
Ho kene Moren'a kganya! 
Moren'a kganya ke mang?  
Ke Moren'a ba phelang, 
Ke Jesu ea tsoang ho fenya! 
 
Re tla kena ka eena, 
Re tla beoa marena 

Ka letlotlong la Jehova. 
Phahamisang dihloho,  
 
Menyako e hodimo, 
Ho kene Moren'a kganya! 
 

41   S. Rolland 

Jesu o kgutletse 
Ha hae lehodimong; 
Dira o di hlotse, 
O kene letlotlong; 
Re kopaneng le ba kganyeng 
Ho tumisa alleluya. 
 
O butse monyako 
O hanneng ho rona; 
Bana ba poloko 
Ba kena ka oona; 
Re kopaneng le ba kganyeng 
Ho tumisa alleluya. 
 
O dutse teroneng 
Kganyeng ya Modimo; 
O re rapella teng. 
Re newe ditulo, 
Re dule teng le ba kganyeng 
Ho tumisa alleluya. 
 
Jesu o abetswe 
Mebuso kaofela; 
Poloko e tiile, 
E ke ke ea fela; 
Re kopaneng le ba kganyeng 
Ho tumisa alleluya. 
 
Ea tlileng lefatsheng 
Ho lopolla batho, 

A tsejwe dichabeng,  
Di tloswe melato;  
 
Di kopane le ba kganyeng  
Ho tumisa alleluya. 
 
Dira tse mo hanang  
O tla di fedisa,  
Empa ba mo ratang  
O tla ba phedisa;  
Ba kopane le ba kganyeng  
Ho tumisa alleluya. 
 

42   L. Duvoisin 

A re roriseng Mor'a motho, 
Ea fehilweng sefapanong;  
Ka madi a se nang molato  
O kene sehalalelong. 
 
Ke moo a emeng ka thapelo; 
Bakeng sa bao a ba shwetseng  
O emisetsa ho Modimo  
Atla tsa hae tse hlabilweng. 
 
Re ntse re rapelloa ke eena, 
Ha re sa le hole le hae.  
O na le mabitso a rona,  
A ngodilwe pelong ya hae. 
 
Ke Mopholosi ea kgabane, 
Ea re utlwelang bohloko; 
O ne a lekwe dinthong tsohle, 
O tseba tse ka ho motho. 
 
Re atameleng ka tumelo 
Maotong a hae, re se tshabeng!  
 



Re tla fumana teng tshoarelo,  
Le kgotso e sa fetoheng. 
 

43    S. Rolland 

Jesu o rapella sechaba 
Setulong sa bonamolo;  
Ea re mamelang ka ho thaba, 
Ea re kopelang bophelo.  
Mahodimong, nģalong ya kganya, 
O nyolohetse ka hlolo;  
A bea madi a ho fenya 
Aletareng ya tefello. 
 
Jesu o rapella phutheho, 
Rato la hae le lekaakang!  
O re batlela polokeho 
Ho Modimo o hlwekileng.  
Ka matsoho a re hlabetsweng 
O re qobela dikotlo,  
Dikotlo tsee re di batletsweng 
Ke dibe le ke ditlolo. 
 
Jesu o rapela ka mehla, 
O re rapella sedutse; 
Leha Satane a le matla, 
Kgale Jesu a mo hlotse. 
Fatshe ha le ka re sokela, 
Leha sera se ka rora,  
Ha ho na'ng  Jesu oa rapela, 
Re leseng ho belaela. 
 

44   S. Rolland 

Tsohang baena, lebelang 
Monghadi oa utloala;  
Bonang Monyadi, lelalang  
Jesu Kreste o ea tla. 

O tla ho busa bakgethoa 
Ho lokolla phutheho;  
Mahlakana a tla ajoa  
A kgabisang dihloho. 
 
O se tshabe, mohlatsoana 
O ratilweng ke Ntate;  
Sefapanong sa Konyana  
O kgotswe hamonate. 
 
Fatshe ha le o rorela, 
Ho wena ke thoriso.  
O hlotse ka ho dumela,  
Ka lerato le tshepo. 
 
Thoko e iswe ho Jesu, 
Tshepo ya ka le matla,  
Ho lehlohonolo motho 
Ea mo tshepang ka mehla! 
 

45   E. Casalis 

Bonang, ho hlahile marung 
Ea shwetseng batho kgale,  
O tla kgutla lehodimong  
Ho phutha batho bohle. 
Alleluya!  
Dumelang, Alleluya! 
 
Bahlabanedi ba Jesu 
Ba bapile le eena,  
Mahlo a bona ke metsu,  
Ba loanela Morena. 
Alleluya!  
Dumelang, Alleluya! 
 
Mafatshe a thothomela, 
Mafika a petsoha,  

Le dinaledi tsa wela,  
Letsatsi la fifala. 
Alleluya!  
Dumelang, Alleluya! 
 
Utloang, ho hlajoa mokgosi 
Wa ho tsosa ba shweleng,  
Ba mengoa ke Moahlodi, 
Ba tsoa bohle mabitleng. 
Alleluya!  
Dumelang, Alleluya! 
 
Dumelang, bana ba me, 
Lona bohle ba nthatang,  
Siyang mobu, le phahame,  
Tlong ho 'na, atamelang! 
Alleluya!  
Dumelang, Alleluya! 
 

46   T. Jousse 

Bonang, oa tla, 'Moloki wa batho, 
O tla pontsheng, a kaletse maru. 
Mangeloi, letsang diterompeta; 
Phuthang bafu, Jesu o s'a ea hlaha. 
Alleluya mahodimong!  
Fatshe le tlisoa kahlolong. 
 
Ba mabitleng ba tsoha ka matla, 
Ba lewatleng le bona ba utloa, 
Ba tsohela letsatsi la kahlolo, 
Le tshabehang, la dillo, la bofelo. 
Thothomelang, ba sa lokang,   
Pel'a Modimo o phelang. 
 
Chaba di ema pel'a 'Moloki, 
Dibuka dia phetloa. Jo, dipaki! 
 



Thothomelang, le tshohe Moahlodi, 
Lona bohle ba hanneng Molopolli. 
 
Tsohang, tsohang, le ahloloa 
Ke Jesu Kreste, Morena!  
 
Na ke bo-mang ba latelang Jesu, 
Ba robileng ditlamo tsa lefu ? 
Ke ba hlatsoitseng dikobo tsa bona,  
Ba phekotsweng mading a Konyana. 
Ba thabela lehodimo, 
Ba se ba filwe bophelo.  
 

47    A. Mabille 

Lona bakgethoa, 
Tlong, lelalang koana hodimo. 
Tsatsi ke lena 
La Morena, le leholo! 
Jesu o tla hlaha kapele-pele, 
Re mo leboheng. 
Re mo lebelleng, 
Re se re tla 'mona sebele sa hae, 
Monghadi, tlo kapele! 
Lona bakgethoa, 
Tlong, lelalang koana hodimo, 
Tsatsi ke lena 
La Morena, le leholo! 
 
Siu bo ea sa, 
Joa dibe le joa matshwenyeho; 
Thabang, bakgethoa, 
Le ea amohela 'muso! 
Fatshe lela le letle, le phatsimang, 
E be la lona. 
Ka mehla-mehla; 
Teng le tla nosoa metsi a kgodisang. 
A dibase phedisang! 

Siu bo ea sa, 
Joa dibe le joa matshwenyeho; 
 
Thabang, bakgethoa, 
Le ea amohela 'muso! 
 
Re tla bona teng  
Bana bohle ba Ntat'a rona  
Ba rwetseng phatleng  
Mahlakana a Konyana.  
Mafutsana teng e tla ba barui,  
Bafo le bona  
E be marena. 
Ho tla ba thabo, kgotso, le lesedi  
'Musong wa Mopholosi 
Re tla bona teng 
Bana bohle ba Ntat'a rona, 
Ba rwetseng phatleng 
Mahlakana a Konyana. 
 

48   A. Mabille 

Fadimehang bakreste, 
Le tiise tumelo;  
Mamellang ka sebete, 
Le yeng ka tiisetso,  
Jesu os'a ea hlaha, 
Hlong le itokise;  
Ha a sa tla dieha, 
Nako e beilwe. 
 
Fadimehang, bakreste, 
Se robaleng joale,  
Jesu a le fihlele 
Le mo lebeletse,  
A le fihlele bohle 
Le ntse le rapela,  
 

Le ntse le ila tse mpe, 
Le ntse le 'molela. 
 

49   S. Rolland 

Jesu, lebitso le letle! 
Ke lefe le joalo,  
Le re hlakolang dibe,  
Le hlatsoang letsoalo. 
 
Ke lebitso le ratehang, 
Ke theile ho lona;  
Ke leruo le tshepehang.  
Le ruilweng ke 'na. 
 
Jesu ke Modisa wa ka, 
Thebe le tshabelo;  
Mohl'a lefu ke lefika,  
Kgoro ya bophelo. 
 
Ke pheko le mopriseta, 
Mo-shwela-melato,  
Morena le moprofeta,  
Le mo-tlatsa-pelo.  
 
Jesu o eme sebakeng 
Sa tse ding kaofela  
Ke leruo la ka ho shweng,  
Tsela ya ho phela. 
 

50   S. Rolland 

Re tumiseng dithoko 
Tsa Morena Jesu;  
O mosa, o lereko,  
Re 'mokeng ka pelo;  
Poloko ya rona  
 



E tsoile ho eena,  
Lefung le bohlokong. 
 

51   S. Rolland 

Lerato la Jesu le re tlosa melato, 
Lerato la Jesu le re fa ho phela. 
Alleluya alleluya!    
Jesu ke Morena, le 'Moloki wa rona. 
 
Lerato la Jesu esale e le lona. 
Ho tshoarela ha hae ho ke ke ha fela, 
Alleluya, alleluya!  
Jesu ke seforo le lefika la rona. 
 
Le 'mele ya rona, ka tsatsi la bofelo,  
E tla tsoa lebitleng ho phela le moya. 
Alleluya, alleluya  
Lefu le fedile ho bana ba topollo. 
 
Re bokeng Jehova, re mo rateng haholo  
Re filwe 'Moloki le tsohle ka eena. 
Alleluya, alleluya!  
Re pheleleng Jesu, re mo nee dipelo. 
 

52    S. Rolland 

Ho rata Jesu, 
Moren'a heso, 
Ha ho na thabo 
E tshoanang le yona,  
   e kgolo joalo. 
 
Hare ha dintho 
Ha ho na letho 
Le ka mpholosang;  
Ke Morena feela  
   ya ka nkgodisang. 

Takatso ya ka 
Ke ho o bona, 
Moren'a mohau; 
Hobane ke phela 
   ka lefu la hao. 
 
E, ka tumelo 
Ke nka bophelo 
Boo ke bo filweng; 
Ke lona tlotlo 
   lee ke le abetsweng. 
 
Ke lehlohonolo 
Ho phela joalo 
Thabong le tshepong. 
Ke nt'o ea phela 
   le ba lehodimong. 
 

53   E. Casalis 

Joko ya hao e bobebe, 
E nkgatholola pelo  
Tumelo ho 'na ke thebe 
E tla mphemisa lefu. 
Nyakallo ke e fumane 
Tseleng ya hao, Morena; 
Dira ho 'na di qhalane, 
Ke hloletswe ke wena. 
 
O re ho 'na, ke lelale, 
Ke tshepe lehodimo;  
Moeti ha a kgathale, 
O pepjoa ke Modimo.  
Efela ho dutse joalo, 
Esale o nthatile; 
O mphodisitse matsoalo, 
'Me joale ke thabile. 
 

Ha ke hlaheloa ke dillo, 
O ntekola ka mosa,  
O ntlela ka dipolelo, 
Tse phakisang ho nthusa.  
Ha ke re : Ke mofutsana, 
O re : Che, o na le 'na!  
Ha ke re : Kgoro ea hana, 
O re : Che, o tla kena! 
 
Ho tla ba joang  ha ke siya 
Kobo ena e bolang,  
Ke be joale ka Elia, 
Ka koloing e fofang? 
Ke tla opa ka diatla, 
Ke tla re : Alleluya!  
Alleluya ho senatla 
Se nkenyang ha Jehova! 
 

54   S. Rolland 

A re bokeng Jesu, 
'Moloki wa batho;  
Chaba tsohle, bochabela 
Ho isa bophirimela,  
Di bine alleluya,  
Alleluya,  
Ka mehla! 
 
O re lopolotse, 
O re file motse; 
Badumedi ba ya botleng, 
Ba ea phela ho sa feleng. 
Re bine alleluya,  
Alleluya, 
Ka mehla! 
 
Bohle ba kgethilweng, 
Ba dutse teroneng 



Tse letlotlong la Morena,  
Ba tla busa le Konyana, 
Ba bine alleluya,  
Alleluya,  
Ka mehla! 
 
A ho bokwe mohau 
Wa Jesu 'Moloki. 
Ho tumiswe le letlotlo,  
Matla, puso, le lerato; 
Ho binwe alleluya,  
Alleluya,  
Ka mehla! 
 

55   T. Arbousset 

Mor'a Modimo, Konyana, 
O re hlabetswe, re pholohe;  
Re entswe ho Modimo Ntate  
Baprista le marena.  
Ke hona re o busetsang  
Hlompho, kganya, le bokgabane,  
Le dipelo tse lebohang  
Amen, amen,  
Jesu, amen! 
 

56   S. Rolland 

Konyana, Konyana! 
Wena o loketse ho nka buka  
Le ho e apola; hoba o hlabilwe,  
'Me o re lopolotse ka madi a hao 
Mefuteng yohle, 
Puong, bathong, le dichabeng.  
Re beoa marena (E), le baprista 
Ho Modimo 
'Me re ntan'o busa lefatsheng.  
Bokgabane, bokgabane!  

Bo be ho Konyana!  
Konyana e hlabilweng  
E loketse ho rua 
Borena, monono, bohlale le matla, 
Kganya, poko, teboho! 
Amen, amen! 
 

57   L. Duvoisin 

A re bineleng Jesu, 
Hoba ke eena 'Moloki; 
A re bineleng Jesu, 
Ka mantswe le ka pelo. 
Ha re sa lahlehile, 
Re nku tse se nang modisa; 
Ha re sa lahlehile,  
Jesu o re batlile. 
 
Thoteng eo ya Golgotha, 
Ka madi a matle-matle, 
Thoteng eo ya Golgotha, 
A re reka ka thata. 
Utloang ha a le bitsa, 
Lona bohle ba kgathetseng; 
Utloang ha a le bitsa, 
O re oa le phomotsa. 
 
Maotong a hae a matle 
Ka pako le ka tumelo, 
Maotong a hae a matle, 
Re itiheleng bohle. 
Na ho ka fumanoa kae  
Mosa o kaa ka wa Jesu?  
Na ho ka fumanoa kae  
Lerato le kang la hae? 
 
 

58   F. Ellenberger 

Ho Morena 
Wa marena 
Re ise merapelo; 
Ho mo hlompha, 
Ho mo tshepa,  
Ke pontsho tsa lerato; 
Ho 'molela, 
Le ho 'moka,  
Ke lona lehlo'nolo. 
 
Re tshoanetse 
Ho itela 
Tseleng ya kgalalelo, 
Re latele 
Mong 'a tsela,  
Re etse ka tiisetso; 
Ho itela. 
Ho latela,  
Ke pontsho tsa tumelo. 
 
Ho loanela 
Mong 'a rona 
Le hona ke tshoanelo; 
Ho 'molela 
Ka ho thaba  
Ho etswe ka cheseho; 
Ho mo paka. 
Ho mo shwela,  
Ho baletswe bophelo. 
 

59   S. Rolland 

Modimo, e s'e le dinako 
Tse boletsweng ho baholo,  
Tsa ho tshela ka Moy’a pako 
Ba lopolotsweng ke Jesu;  



Joale, Moya, o theohele 
Dipelong tsa ba bangata,  
O di bule, o di sokolle, 
Di tediswe tsa bohata. 
 
Moya o tshollelwe lefatsheng, 
Chaba di tsohe kaofela,  
Di phalle, di tlale kerekeng, 
Thabo e tsoale difela;  
Ba ahileng bochaba-tsatsi 
Ho isa bophirimela,  
Pheletsong tsohle tsa lefatshe, 
Ba kene bohle lesakeng. 
 
Foka, Moya, foka ka matla! 
Ba shweleng ba tsohe bafung,  
Badibe ba rahe lebitla, 
Ba sokollele bophelong;  
Puo tse ncha di utloahale, 
Tse lebohang E moholo,  
Le mehlolo e etsahale 
Ka wena, Moya wa Jesu! 
 

60    S. Rolland 

Tlo Moya o Halalelang, 
Moy'a 'nete, wa cheseho, 
Kena dipelong tse batang, 
Di tukiswe ka lerato. 
 
O re etele, Mohlweki, 
Ka dineo tse ho wena; 
O romilwe ke 'Moloki 
Ho tla re abela tsona. 
 
Kajeno, o re thabise 
Ka tshepo le ka tumelo; 
 

Matl'a hao a re nchafatse 
Pelo, moya, le kelello. 
 
O hlahise ka ho rona 
Lerato, kgotso, le mohau; 
Re beiswe ditholoana 
Tse loketseng bana ba hao. 
 
Re be joale ka difate 
Tse hlomilweng pel'a metsi, 
Re nosetswe, Moy'a Ntate 
Ka matsatsi le matsatsi. 
 

61   E. Casalis 

Leeba la lehodimo, 
Tlo, o re tsosetse matla; 
Kenya rato la Modimo 
Pelong tse hanang ka mehla. 
  
Re sa chehoa ke lefeela 
Re sa kgasetsa leroleng; 
Re sa sitoa ho fihlela 
Nyakallo e sa fetoheng. 
 
Re tsoatsoa re batla poko, 
Poko ya pelo e chesang, 
Re mpa re soaba ke tlhoko; 
Tsietsi ke nama e thetsang. 
 
Na ho ka thwe re sa phela. 
Ha re tepella hakalo? 
Tumelo e s'e ea fela, 
Ha e fetoha makalo. 
 
Leeba le bopang moya, 
O re alame ka mohau; 
 

Ba o siileng, re re: Boya! 
Boela madinyaneng a lao. 
 

62   S. Rolland 

Foka, moya wa bophelo, 
O tsose ba shweleng;  
O ba sitse ka tumelo,  
Ba lokollwe dibeng. 
 
O re tshele ka lesedi 
Le matl'a phetoho;  
Re utloiswe evangedi,  
Lentswe la pholoho. 
 

63   S. Rolland 

Moy'a Ntate, Mobonesi, 
Moya wa ho halalela, 
O ahe ho 'na o 'notshi,  
O buse tsa ka kaofela. 
 
Taba tsa hao, Motshedisi, 
Di sebeditse poelo; 
O bile Mo-ntsamaisi  
Tseleng ya ka ya tumelo. 
 
Ke wena lesedi la ka, 
O mponeseditse pelong;  
O nthutile tsa ho baka  
Dibeng tsohle le melatong 
 
O hlwekise pelo ya ka, 
Tse mpe di tloswe ke wena; 
'Me ditaba tsa ho loka 
Di hlole, di be teng ho 'na. 
 
 



Phetha mosebetsi wa hao, 
Moy'a Jesu, Moy'a pako; 
Se qadilweng ka mohau, 
O se phethe ka lerato. 
 
Dintho tse ho 'na kaofela, 
Pelo, moya, le kelello, 
Di buswe ke wena feela,  
Ke tiiseletswe topollo. 
 

64   S. Rolland 

Moya, mohlodi wa batho, 
O ba tshedisang dipelo, 
O ikgapele mee'a rona.  
Moy'a Modimo wa 'nete,  
O re bontshe, o re rute,  
Re tle re tsebe ho lemoha  
Ketso tse phahameng tsa hao,  
Letsa Jesu, Mong 'a mohau. 
 
O re fe dipelo tse ntle, 
Di hlophisise ka botle; 
O re sitse ka tsa ho baka:  
Boikokobetso bohle,  
Le lerato, le cheseho,  
Le metsamao ya ho loka.  
O sebetse ka lereko,  
Re tle re phele ka hlweko. 
 
Moy'a Jesu, Moy'a matla, 
Lefatshe ha le re batla, 
O re thuse ho furalla;  
O re tedise menate  
E nyedisitsweng ke Ntate,  
Ye re neng re e kgathalla.  
Re tshabiswe ditlokotsi  
Tse tla tlela ba lefatshe. 

65           F. Ellenberger 

Tlo Moya o Halalelang, 
Motshedisi ea ratehang, 
Tlo, o kene ho rona.  
O re sitse ka tumelo,  
Ka pako le boitelo; 
Re nchafatswe ke wena. 
Amen, amen! 
Tlo ka matla, tlo kajeno,   
Re etele ka mohau. 
 
Tlo, Moya o Halalelang, 
Mobonesi ea tshepehang, 
Tlo, o re hlalefise;  
O re kgantshetse ka sedi 
Le matla la evangedi, 
Fifi o le suthise. 
Botle bohle 
Re bo bone, le bohlale  
Bo re tlale ka sebele. 
 
Tlo, Moya wa Jesu Kreste, 
Moalosi wa kereke; 
Tlo, o re matlafatse.  
Mefokolo e ho rona  
E k'e fediswe ke wena; 
Ak'o re halaletse.  
Toko, hlweko 
Le lerato e be tsona 
Kgabiso tse ntle tsa rona. 
 
Tlo, Moya wa kgalalelo,  
Moanyesi wa tumelo,  
Tlo, o re tsamaise;  
E be wena ea re rutang,  
Ea re hlohonolofatsang;  
O fele o re buse. 

Amen, amen! 
Tlo ka matla, tlo kajeno,  
Re etele ka mohau. 
 

66   S. Rolland 

Tlong kaofela ditabeng tse molemo, 
Ho boleloa poloko kajeno;  
Jesu oa le bitsa, lebang hodimo,  
Le mo kgahlanyetse ka dipelo. 
 
Le se tshabe, lona baetsadibe, 
Tlong kaofela ka tshepo ho eena,  
Jesu oa le bitsa, le tle kapele,  
Le tla amoheloa ke Morena. 
 
O tlile ho lopolla ba timetseng, 
Rateo la hae lea re chesehela;  
Ba nyorilweng bohle, itleleng metsing,  
Metsing a sediba sa ho phela. 
 
Atamelang Morena ke 'Moloki, 
Le tle feela ka pako ya 'nete;  
Le itlhatsweng bohle, le be bahlweki;  
Madi a phekolang a lekane. 
 

67   S. Rolland 

Nyakallang lefatsheng lohle, 
Lona ba senyehileng;  
Jesu o batla kahohle  
Batho ba lahlehileng 
Ba fetohe, 
Ba sokolohe bobeng. 
 
Molao wa 'Moloki o teng 
Ho barutuwa kaofela,  
Hore ba ise dichabeng  



Ditaba tsa ho phela; 
Batho bohle 
Ba bolokehe ho shweng. 
 
Eyang, le re, ke ba shwetse, 
Ke balefetse dibe, 
Le Satane ke mo hlotse, 
Matl'a hae a fedile. 
Sefapanong 
Topollo e hlahile. 
 
Utloang lentswe le molemo, 
Le rometsweng ke Jesu;  
Le le kuke ka tumelo, 
Ke le phedisang batho; 
Matl'a lona 
A ka fetola pelo. 
 
Tumisang joale hosanna! 
Modim'o re etetse,  
Bophelo rea bo fumana, 
Jesu o bo tlisitse. 
Ba Sione, 
Tlong, re mo dumedise. 
 
Jesu, thusa lentswe la hao, 
Le hasane lefatsheng;  
Bohle re hopole molao  
Oo re o boleletsweng; 
Re phakise 
Ho bontsha ba lefifing. 
 

68   T. Arbousset 

Dichaba tsohle tsa lefatshe 
Di tla tla Sioneng;  
Ba dutseng bochabela-tsatsi, 
Le bophirimeleng. 

Batho bohle ba tla phuthana 
Ho boka Morena; 
Ba tla dula, ba tla ratana,  
Ba lese ho loana. 
 
Re tla busoa ke Jesu feela, 
Ke eena Morena;  
Batho ba tla mo khumamela  
Ba ane ka eena. 
 
Banna batla besa marumo 
Ho tea mehoma;  
Ho tla tsamaeloa lefumo  
Le tsoang ho Jehova. 
 

69    S. Rolland 

Thaba, molahlehi, 
Leha o ka ba mang;  
Jesu Kreste ke 'Moloki, 
O sa belaella'ng? 
 
O tlile lefatsheng 
Ho boloka batho 
Ke Moshwedi ea re shwetseng, 
Re tloswe melato. 
 
Ke eena Mohlodi 
Ea re lopolotseng; 
O romile evangedi 
Kahohle lefatsheng. 
 
Batho ba mamele 
Taba tse molemo; 
Bohle ba di amohele, 
Ba be le Modimo. 
 
 

Thaba, molahlehi, 
Leha o ka ba mang; 
Jesu Kreste ke 'Moloki 
Ho bohle ba 'matlang. 
 

70         S. Rolland 

Naha tsohle tsa lefatshe, 
Rorisang lehodimo.  
Le chabeloa ke letsatsi, 
Le rongoa ke Modimo.  
Ba lefifing ba tla tseba 
Molopolli wa bona;  
Ba tla bontshoa ke leeba, 
Leeba la Jehova. 
 
Jesu o n'a shwele batho, 
Ho ba lefella dibe;  
Joale, ba tlosoa melato 
Ka tumelo ya 'nete,  
Konyana e re hlabetsweng 
E ba bitsa kaofela;  
E re ba lopollwe ho shweng, 
Ba abelwe ho phela. 
 
Jesu o roma ditaba 
Ho bohle ba Iefatsheng 
Ba tle ba be le ho thaba 
Ho bonoang evangeding.  
Baruti ba se ba ile 
Pheletsong tsa lefatshe;  
Bongata bo fetohile,  
Hohle ho nyakaletswe. 
 
Chaba di tle di rapele 
Ho 'Moloki wa tsona;  
Le Basotho ba thabele 
Mopholosi wa bona.  



Le ba e-song ho dumele 
Jesu o sa ba bitsa,  
Ba tle ba mo khumamele, 
Ba fedise ho nyatsa. 
 
Badibe ba sa timetseng, 
Phakisang ho ba batla;  
Molopolli ea ba shwetseng, 
O ba bitse ka matla! 
O ba sokolle kaofela, 
O ba bokelle ka bong.  
Mohlape o be mong feela, 
Le Modisa a be mong. 
 

71           E. Casalis  

Ba nyorilweng, le tle metsing, 
Bahloki, fe tle lebeseng; 
Leha le sitoa ke theko, 
Le tla fuoa ka lereko. 
 
Le rekela'ng se seng ho ja, 
Se ka le lapisang moya? 
Le 'mamele ka teboho, 
Le tle le kgore monono. 
 
Le batle Moren'a lona 
Ha le sa ntse le ka 'mona 
'Mitseng h'a sa le haufi; 
'Moloki e mong ke ofe? 
 
Kgelohang, le batle tsela 
E lokileng, ya ho phela; 
Ba bakelang dibe tsohle, 
Ba tla amoheloa bohle. 
 
Mehopolo ya Modimo 
E fetisa lehodimo; 

O tshoarela halekgolo  
Ba ipolelang melato. 
 
Pula e tebelang mobung 
E ka kgutlela joang marung?  
E tla medisa mabele; 
Balemi ba a thabele. 
 
Jesu, ho joalo le molao 
O tsoileng molomong wa hao; 
O tla hlahisa kahohle 
'Muso wa kgotso, wa botle. 
 

72   A. Mabille 

Moetsadibe, tlo koano, 
Tlo, o tle le dibe tsa hao, 
O se ke wa pata letho; 
O tle, ho cho Jesu. 
 
Moetsadibe, tlo feela, 
O se hane lentswe la ka, 
Ke tla o pholosa feela; 
O tle, ho cho Jesu. 
 
Moetsadibe, tlo joale, 
Se re o iteka pele, 
Ke 'na ke o hlatsoang dibe; 
O tle, ho cho Jesu. 
 
Moetsadibe, tlo koano; 
Mopholosi e mong h'a yo. 
Ke 'na feela mohaeno; 
O tle, ho cho Jesu. 
 
Moetsadibe, tlo feela, 
Oho! se inkele letho; 
 

Ke tla o fa tsohle feela; 
O tle, ho cho Jesu. 
 
Moetsadibe, tlo joale; 
Ke neneng ke o emetse! 
HI'o akofe, se diehe; 
O tle, ho cho Jesu. 
 

73   F. Coillard 

Ngoana ea letsoalo, 
Tiisa pelo;  
O hlakole dillo, 
Tlo ho Jesu; 
O phakise. 
Tlo kapele.  
Ngoana ea letsoalo, 
Tiisa pelo. 
 
Leha di le kgolo 
Dibe tsa hao.  
Ha di site Jesu 
Ea mohau. 
O di tseba 
Ka ho tlala,  
Leha di le kgolo 
Dibe tsa hao. 
 
O bitsoa ke eena 
Ka sebele;  
O se ke wa hana, 
Tlo kapele. 
O bonolo, 
O lerato;  
O bitsoa ke eena 
Ka sebele. 
 
 



Na o diehela'ng? 
O akofe.  
Se ka o thibelang 
Na ke sefe? 
Tlo phomolong, 
Tlo bophelong; 
Na o diehela'ng? 
O akofe. 
 
O se re o tla tla 
Ka mohlomong;  
Lefu le hlahela 
Motho ka mong. 
Oa ithetsa, 
O ka rakoa;  
O se re o tla tla 
Ka mohlomong. 
 
O se qenehele 
Letho le leng;  
O tla fuoa tsohle 
Tse lokileng. 
O, ngoan'eso, 
Tlo ho Jesu; 
O se qenehele 
Letho le leng. 
 

74   A. Mabille 

Akofa motho, o se re,  
O tla hlalefa hosasa; 
Tshaba bowatla le joale,  
Ke nako ya ho hlalefa. 
 
Akofa, qela mohau, 
Se emele la hosasa. 
Tshaba, ho ka hlaha lefu 
Tsatsi le e-s'o dikele. 

Akofa, o sokolohe, 
Se bale tsatsi lesele; 
Kajeno, kgoro e butswe 
E ka koaloa hosasane. 
 
Akofa, mading a thata 
O itlhatswe hona joale; 
Hosasa, o ka fihlela 
Tsela ya teng e thibane. 
 
Morena, mo akofise, 
Ngoana weso oa dieha; 
Jesu, o mo hlalefise, 
A tl'a se ke a timela! 
 

75   L. Duvoisin 

Bohle ba ratang ho phela 
A ba ke ba imamele; 
Ba itlise ho Morena  
Ka tumelo ya sebele.  
Jesu k'eena ea re bitsang;  
O re beela tshoarelo; O re:  
Lona ba imeloang,  
Tlong, ke tla le fa phomolo!  
 
Ke 'na 'Moloki wa lona 
Ea le shwetseng sefapanong; 
Atla tsa ka tsa thakgisoa 
Ho le lopolla tahlehong. 
Le ba itshentseng haholo 
Ke tseba ho ba pholosa; 
Tefo e lefang melato 
Ke madi a ka. Tlong ho 'na!  
 
A re utlweng, bana beso, 
Lentswe leo le molemo; 
Maotong a Morena Jesu 

Re inameng ka teboho. 
Tlong, a re keneng kaofela, 
Re sietswe pallo e ntle; 
Jesu o re: Ea tlang ho 'na, 
Nke ke ka mo lahlela ntle.  
 

76   E. Rolland 

Utloang bohle ditaba tse molemo 
Jesu o re buletse monyako.  
Ea dumelang a kene lehodimo;  
Poloko ke neo ya Modimo. 
 
Morena, mphetele lentswe la thabo  
Le nyakaladitseng pelo ya ka; 
Ke bone kgotso, ke bone tshediso,  
Hoba wena o 'Moloki wa ka. 
 
Matsoalong a ka ke ne ke tshohile, 
Ke tshaba, le thapelo e ntlhotse; 
Wa mpa wa re: 'Moloki o phethile. 
Joale ke se ke re: Abba, Ntate! 
 
Pina ya ka e tlatsa tsa bahlweki 
Ba rorisang madi a topollo; 
Le 'na, ke rata ho boka 'Moloki, 
Mong 'a thabo le lehlohonolo. 
 
Ha Satane a rata ho ntsietsa, 
Ho nkamoha kgotso le monate,  
Tshepo eo a reng oa e fokotsa  
E re ho 'na: Jesu o o shwetse. 
 

77   L. Duvoisin 

Setulo se teng sa borena, 
E leng tulo sa mohau; 
Monghadi ea dutseng ho sona 



O bitsa ba tlotseng molao. 
O re ho bona: Tlong kaofela! 
Tlong, leha le senyehili! 
         B. Tlong kaofela. 
Ea tlang ke tla mo amohela;  
Ke 'na Jesu, tlong kapele!  
        A. T. le B. Tlong kapele. 
 
Ke 'na ke le phalletseng kgale 
Ka lerato le leholo;  
Madi a ka a tsholohile 
Ho le lefella melato. 
Tadimang hle diatleng tsena 
Maqeba a le fodisang; 
         B. Ke 'na Jesu,  
Ke 'na Morapelli wa lona,  
Tlong ho 'na bohle, phakisang!  
         A. T. le B. Tlong kapele. 
 
Bonang, ka mofufutso wa ka 
Ke le ruetse tse kgolo  
Ke diaparo tsa ho loka 
Tse sa senyeheng, tse tshweu;  
Hape ke letshwao la Moya, 
Ke kgotso e sa bolelweng, 
         B. E, ke kgotso. 
Ke tshepo e tiileng ya ho ja 
Lefa la ba lopolotsweng. 
         A.T. le B. Tlong kapele. 
 
Tlong ka ho ipolela dibe; 
Le matsoalo a le llisang,  
A tliseng ho 'na, le se tshabe, 
Ke 'na ke tla le tshedisa! 
Bonang, ke le bitsa ka mosa, 
Leha le e-s'o 'mamele, 
         B. Hona joale. 
Ke sa rata ho le pholosa;  

Tlong ho 'na bohle, tlong joale!  
         A. T. le B. Tlong kapele. 
 

78         H. Marzolff 

Fadimeha, sebaka ha se kganya 
'Me o tshepa letsatsi le letle;  
Pelong ya hao, sefefo se ka tsoha, 
Se tla o diha, moeti.  
Fadimeha hosasa, mantsiboya, 
Rapela ka mehla! 
 
Fadimeha, etswe ntho tsa lefatshe 
Di o lebatsa tsa lehodimo;  
O inkele motsotso wa bonnotshi 
Ka thapelo le Modimo.  
Fadimeha, hosasa, mantsiboya,  
Rapela ka mehla! 
 
Fadimeha, ha ho tlile bosiu, 
Hopola molemo wa Morena!  
Mo hlanolele pelo le bophelo, 
O jarollele ho eena!  
Fadimeha, hosasa, mantsiboya,  
Rapela ka mehla! 
 
Fadimeha, kahohle le ka mehla; 
Sera se tswe se ntse se o lalla  
Ho tlatlapa kgotso le moqhakana 
O baletsweng ke Morena.  
Fadimeha, hosasa, mantsiboya,  
Rapela ka mehla! 
 

79   S. Rolland 

Morena, o ba etele 
Bana bohle ba lefifi, 
 

Lesedi le ba chabele 
Ka bophara ba lefatshe. 
 
Bophelo ke wena feela, 
Empa batho ha ba tsebe. 
Ba lahlehetswe ke tsela, 
Ba kgelositswe ke sebe. 
 
Tadima bomadimabe 
Joa ba sa tsebeng thapelo;  
O ba romele diabi  
Tsa ditaba tsa bophelo. 
 
Bahlanka ba botshepehi 
Ba ke ba rongwe dichabeng,  
Ho bolella balahlehi  
Jesu ea ba lopolotseng. 
 
Moya o latele Lentswe 
Naheng tsohle moo le rongoang; 
Ha le setse le jadilwe, 
E be ona o nosetsang. 
  
O phakise o bokelle  
Bao o ikgethetseng bona; 
Re tla 'ne re ba rapelle;  
O re utlwe, Ntat'a rona! 
 

80   S. Rolland 

Jesu o tla busa 
Dichaba kaofela; 
Di bitsoa ka mosa 
Ho mo khumamela. 
O tla busa ho sa feleng,  
Letsatsi ha le sa le teng. 
 
 



Jesu o tla tuma, 
Kahohle lefatsheng; 
Thoko e tla duma 
Metseng le metsaneng, 
Merapelo e nyolohe,  
Batho bohle ba lebohe. 
 
Lena, matsibolo, 
Le batle baena; 
Ho setse ditulo 
Ka tlung ya Morena;  
Le phakiseng le ba late  
Ka dipelo tse monate. 
 

81   S. Rolland 

Bahetene ba timela 
Fatsheng lena le kahohle, 
Ba hlokile ho dumela 
Ea shwetseng dichaba tsohle.  
 
Bakreste, le tla roma mang 
Ho ba ruta evangedi? 
Hape, ba yang ba tla ya ka'ng  
Ho ba isetsa lesedi?  
 
See le se filweng, ke Jesu 
Le keng le ba nee sona; 
Jesu o re: Ke ba heso; 
Ha le ba fa, le fa le 'na.  
 
Bakreste, se qeneheleng 
Gauta, matla, le bophelo; 
Le tla buseletsoa kganyeng 
Tsee le di ntshang ka tumelo.  
 
Oho, Moya wa Modimo, 
O felehetse ba rongoang. 

Tiisa lentswe le molemo 
Dipelong tsa ba le utloang.  
 

82   S. Rolland 

Lentswe la hao, 'Mueledi,  
Ke le rutang tsa poelo;  
Ke tshediso, ke lesedi,  
Ke diba sa kgalalelo. 
 
Ke lebese, ke bohobe; 
O mphe ke je ka tumelo;  
Ke ntse ke lapile hobe,  
Ke kgore ka tsa bophelo. 
 
Lentswe lena le mponese, 
Le kene, le dule pelong; 
Moy'a kganya, o ntemose 
Tabeng tsohle tse Mangolong. 
 
Ke newe lehlohonolo, 
Ka kutlo ya lentswe lena, 
Ke be ke bone phomolo 
Lehodimong, ho Morena. 
 

83   S. Rolland 

Tsee ke leng ho tsona feela 
Ke tse baloang Bibeleng;  
Ke di dumetse kaofela,  
Ha ke mamele tse ding. 
 
Ke utloa matla a tsona, 
Ke matla a Modimo 
A bolokang mee'a bona 
Ba batlang lehodimo. 
 
 

Moren'a ka, o bolele, 
Ke ntse ke o mametse  
Ha o re di nkgalemele,  
Mohlomong di ntshedise. 
 
Pelo ya ka e thabele 
Ditaba tsohle tsa hao;  
Ke tiee, ke di mamele,  
Ke tsamaye ka molao. 
 

84   F. Ellenberger 

Ha ke fuputsa bukeng ya bophelo, 
O Morena le Modimo wa ka! 
O nthuse ka moya wa kgalalelo, 
Ke utloisise taba tsa yona. 
 
Polelo tsa hao kaofela, Modimo, 
O, ke tse hlabosehang hakaakang!  
Di fetisa dinotshi ka molemo  
Dipelong tsa ba di chesehelang. 
 
Di fetisa hole le ka monate 
Menono, menyaka e lefatsheng;  
Tsena tsohle di tla fela kapele,  
Empa tsa Lentswe ke tse sa feleng. 
 
Ha ke sa na ho hloloheloa tse ding; 
Tsa hao, Morena, dia ntekana;  
Ha ke mamela, ke kena leseding,  
Ke nka matla, ke thabela tsona. 
 
Morena, ke tsoa bala tsa Mangolo, 
O nthuse joale ho di boloka,  
Le ho etsa kamoo e leng tshoanelo,  
Ke tle ke tsebe ho o tlotlisa. 
 
 



E be tsona lebone maotong a ka, 
Le mponesang kahohle moo ke yang;  
E be sedi le kganyang tseleng ya ka,  
Le mpontshang le kamoo ke tsamayang 
 

85   L. Duvoisin 

Moren'a ka, lentswe la hao 
Na ke tla le leboha ka'ng? 
Le lokile, le molemo 
Ho tsohle tse ka boleloang;  
Theko ya lona e feta  
Ya silevera le gauta. 
 
Ho lona ke ntse ke bona 
Dijo tsohle tse mphedisang: 
Bese le loketseng bana, 
Bohobe bo 'matlafatsang; 
Tse ding leha di ka ntena, 
Nke ke ka tenoa ke lona. 
 
Tseleng ya ka ke lebone 
Le mpontshang hohle moo ke yang; 
Seding la lona ke bone 
Tse monate, tse nkgothatsang; 
Teng ke bone ka tumelo 
Tsa fatshe lela la pallo. 
 
Ke lengolo le monate 
Le tsoang mane lehodimong,  
Le ngoletswe 'na ke Ntate.  
O re ke kene bophelong.  
Ka mehla ha ke le bala,  
Pelo ya ka ea nyaroha. 
 
Moren'a ka, kea rapela 
O nkekeletse mohau, 
O 'neile Lentswe lena, 

O 'nee le Moya wa hao! 
E be ona o ntemosang 
Taba tsa lona tse hlollang. 
 

86   E. Casalis 

Dibe di teng, rea di bona, 
Dibe di re ja dipelo;  
Re llisoa ke dibe tsa rona  
Ka bohloko bo boholo. 
 
Dibe di teng ka pelong ya ka, 
Ke kgopo-kgopo ka 'nete;  
Kgale ke tsoafile ho baka,  
Ke molato ka lekete. 
 
Jesu, o 'Moloki wa rona, 
O batla ba lahlehileng;  
Dibe tsa ka o ka di bona,  
Ke sa bodile ditshileng. 
 
Tlosa dibe, tlosa ditshila, 
Moya wa ka o be motle, 
Dintho tse mpe kea di ila,  
Ak'o di lahlele kantle. 
 
Oho, o nthapelle, Morena! 
Mohauhedi, o mphedise!  
Ea re babaletseng ke wena;  
Ke bohloko, o mphodise, 
 

87   T. Arbousset 

Dibe tsa batho 
Di tsoala lefu; 
Adam'o tlotse; 
Mohlang oo, 
   Jehova o mo ahlotse. 

Le rona bohle 
Ha re na botle; 
Dibe dia re ja, 
Ba metse ka metse,  
   dia re bolaya. 
 
Helang, ba heso, 
Latelang Jesu, 
Le mo mameleng,  
A buse ho rona, 
   'meleng le moyeng. 
 
O re tsoaletswe, 
O re hlabetswe; 
Joale re bona 
Baka sa poelano 
   le Ntat'a rona. 
 
Tsohle ke tsa hae. 
O kgutletse hae 
Ho re hlekela 
Tulo ho Modimo, 
   ho re rapella. 
 
Ba se nang wena, 
Mong'a marena, 
Ba ka phela joang? 
Ba dutseng ho wena, 
   ke ba tla phela. 
 

88   S. Rolland 

Batho ba sa tsebeng Jesu 
Ba sa shwele dibeng;  
Ba mo dumelang ka pelo  
Ba phela Moreneng,  
         S. T. Ho Morena. 
 



Jesu ha a eo lefatsheng, 
Re ka mo tseba ka'ng?  
Ka mahlo a tutubetseng        
Batho ba 'mona joang 
         S. T. Lehodimong? 
  
Re ka 'mona ka tumelo; 
Tumelo ke matla  
A re tutubollang mahlo  
A pelo le moya,  
         S. T. A hlakileng. 
 
Re dumeleng ho Morena, 
Re ye lehodimong; 
Ba sa dumeleng ho eena  
Ba ikisa tsuong  
         S. T. E sa feleng. 
 

89   S. Rolland 

Se teng sediba sa madi 
Aletareng ya tefelo. 
Diba see e leng sehlare; 
Matl'a sona ke bophelo. 
 
Baetsadibe ba batsho, 
Ba se kenang ka tumelo,  
Ba tloha teng ka bosweu,  
Ka thabo le ka tshoarelo. 
 
Esale ke itlhatsoa teng, 
Ke ntse ke bina topollo; 
Ke be ke kene Moreneng 
Bodulong ba dinyakallo. 
 
Mohlang oo, ke tla kopana 
Kganyeng le bohle ba hlotseng, 
 

Ba binang pel'a Konyana 
Rato le ba lopolotseng. 
 
Ba re: Amen, alleluya! 
Ho boraro bo teroneng; 
Ntate, le Mora, le Moya, 
Ba binwe ka ho sa feleng. 
 

90            T. Arbousset 

Tlong ba heso; re ithute lerato 
La 'Moloki, pheko e hlabilweng.  
Madi a hae ke tefo ya melato,  
Madi a hae a re nyolla bobeng. 
 
Re sebile, re sitetswe Modimo, 
Re tlotse melao e lokileng;  
Empa Jesu, natla sa lehodimo. 
O re shwetse, re lopollwe dibeng 
 
Monamodi, re ntse re o tlotlisa, 
Re tlisitse dipelo tsa rona;  
Ke tse kgopo, o tle ho di lokisa;  
O di bope, re ineela wena. 
 

91   E. Casalis 

Re rata ha re ka bona 
Jesu, letsatsi la rona. 
Taba tsa hae ke lesedi  
Le lelekisang lefifi. 
 
Re kgelohile hakaakang! 
Re tla botsa tsela ho mang? 
Tsela ya 'nete ke Jesu; 
Tlong, a re 'matleng, ba heso. 
 
 

Baitshepi ba lahleha, 
Ba leng boi ba teneha; 
Ha ho bohlale ho batho, 
Le matla a siyo koano. 
 
Ea sa rateng ho timela 
A latele Jesu feela; 
A se ke a tshaba letho,  
A hlobohe tsa bokgopo. 
 
Leha batho ba mo tshwenya, 
Ha ba ka ke ba mo senya; 
Jesu a ka tlohela joang 
Bana ba hae ba mo ratang? 
 
Ea itshepetseng Morena 
O tla pholoha ho eena; 
O tla kena lehodimong, 
A dule lehlohonolong. 
 
Jesu, 'Moloki e motle, 
Tlosa ho 'na dibe tsohle; 
Ke fetohe ka tumelo, 
Ke itshabise timelo. 
 

92   A. Mabille 

Dibe tsena tsa ka, 
Tse ngata, tse kgolo, 
Di nkimetse, dia ntshita, 
Ke nyahame pelo. 
 
Ke 'nile ka leka, 
Ka re, a di fele! 
Ha ho hlakolehe tshila,  
Di sa setse tsohle. 
 
 



Ka re ke tla baka, 
Ke hlobohe dibe; 
Athe ke ha di tla ata, 
Le ho tswela pele. 
 
Yaba moo letsoalo 
Le ntomang kahare, 
La re: O hlokile thuso,  
Bona, o thethetswe. 
 
Ka ba ka hopola 
Taba e monate, 
E reng madi a Konyana  
A hlakola dibe. 
 
Ke motho ea kgopo, 
Ke bolela dibe; 
O, Konyana ya Modimo,  
O ntlhatswe, ke phele! 
 

93           S. Rolland  

Kgalefo ya hao, Morena, 
E ntlohele, 
O itshoare bohale, 
O lese ho nkgalefela; 
Kea fela  
Tlas'a dikotlo tsa hao. 
 
Metsu ya hao e ntlhabile 
Ka bohale;  
E kene le masapong.  
Letsoho la hao le thata, 
Le boima,  
Na le tla nkisa lefung? 
 
Nama ya ka e fedile , 
E omile, 

Kamoo ke shweleng kateng.  
Ke lemohile melato 
E meholo  
Ke e entseng ho wena. 
 
Dibe tsa ka ke manyala,    
Dia ntshita; 
Letsoalo le nqetile,  
Maqeb'a ka ke a kgale, 
A bodile;  
Kgale ke senyehile. 
 
Morena, mpone meokgo   
E bohloko 
E sekang mahlong a ka.  
Kea rapela, o mphodise, 
O mphedise,  
Ke tsebe ho iketla. 
 

94   S. Rolland 

Bofumanehing ba ka 
Ke tla bitsa ho mang?  
Ke bake le ho baka; 
Ke mobe hakaakang!  
Modimo wa letlotlo, 
Na ke mang lefatsheng  
Ea ka nqobelang kotlo, 
Kotlo tse ntshoanetseng? 
 
Ke 'na mor'a timelo; 
Tlaleng ke lapela  
Bohobe ba bophelo 
Bo leng ho Morena.  
Fetoha, moya wa ka, 
O lebe ho Ntate;  
O kene ho bahlanka 
Ba kgorang monate. 

Thabo e teng ho bohle 
Ba boneng Moreneng  
Seaparo sa botle  
Sa ba lopolotsweng. 
Efela ke mothabi 
Ea ka kgatholohang  
Sefubeng sa 'Moloki, 
Le baa a ba ratang. 
 

95   S. Rolland 

A re tshabeng tsela e mpe, 
E tsamauoang ke ba babe, 
E ba isang tahlehong; 
A re keng re ba furalle, 
Le mekgoa ya bona yohle 
E hanoang lehodimong. 
Bana beso, 
E be Jesu 
Re mo utloang, 
Re mo ratang 
Ka dipelo tse chesehang. 
 
Ke een'a re lopolotseng, 
Eena feela ea re shwetseng, 
Re flhlele tshoarelo.  
Re mohlape o baballoang,  
Re Iinku tsee a di disang,  
Tse disetsoang Modimo.  
Bana beso,  
E be Jesu 
Re mo utloang,  
Re mo ratang  
Ka dipelo tse chesehang. 
 
Hase lerato le batang, 
Ke lerato le chesehang 
Le mo isitseng lefung;  



Madi a hae a lefile,  
Rato la hae le latile  
Dineo lehodimong.  
Bana beso,  
E be Jesu  
Re mo utloang,  
Re mo ratang  
Ka dipelo tse chesehang. 
 

96   F. Lemue 

Ke tla tsoha, ke tla tsoha, 
'Me ke ye ho Ntate,  
Ke tla re ho eena  Ntate!  
Ke sitilwe, ke sitilwe,  
Ke sitetswe lehodimo le wena;  
Ha ke sa tshoanela  
Ho bitsoa mor'a hao.  
Ke tla tsoha, ke tla tsoha.  
'Me ke ye ho Ntate!  
 

97   R. Rapetloane  

Ke lesitsi, ke tla feela,  
Ka lefuma ke tla nģosa; 
Ha o mpitsa, ka dumela, 
Konyana ya Modimo! 
 
Ke mohloki, ke tla feela, 
Ke tlisoa ke dibe tsa ka; 
Pheko ea tsona ke wena, 
Konyana ya Modimo! 
 
Ke thethetswe, ke tla feela. 
Le matsoalo a bohloko, 
Ho kopane le ho tshaba, 
Konyana ya Modimo! 
 

Ke molapi, ke tla feela, 
Ke tlile kgoreng ho wena; 
A ke apeswe ho loka, 
Konyana ya Modimo! 
 
Ka teboho ke tla feela, 
Rato la hao lea 'makatsa; 
Ha ke falla, ke tla bona 
Konyana ya Modimo! 
 

98   F. Coillard 

Nku e lahlehileng,  
E neng e thobile,  
E neng e hana ka sakeng,  
Ke 'na ka sebele.  
Lentswe la Modisa  
Ha le ntse le mpitsa,  
Kgale la ya ke le hana,  
Molahlehi ke 'na. 
 
Empa che, kajeno  
Le 'na ke utloile.  
Ea ntseng a bitsoa ke Jesu  
Ke 'na ka sebele.  
E, ke tla phakisa  
Ke utlwe Modisa,  
Ke re, nku e lahlehileng  
E boele sakeng.  
 
Dihlong le masoabi, 
Leha di le kgolo, 
Ke ntse ke llela mohlape  
Wa Morena Jesu.  
Monghadi, o nthole,  
Ke fela ke shwele;  
O! nkukele ka mohau  
Ka lesakeng la hao.  

Ke tlile, Morena, 
Oho! o mpoloke, 
Le 'na ke diswe ke wena;  
Kea kula, nkoke.  
Ho wena ka mehla  
Ke fumana matla.  
Thabo, le lehlohonolo,  
Nyakallo le kgotso. 
 

99   L. Duvoisin 

Bodibeng joa mahlomola. 
Moo ke neng ke tebile,  
Ha ke se ke ea timela, 
Jesu, o n’o nkgopole;  
Wa hlaha, wa ntutubolla, 
Ka tsota dintle tsa hao,  
Ka tseba le ho nyakalla, 
Hoba ke bone mohau. 
 
Empa ke sa ntse ke kgasa; 
Che, esita le joale  
Matsoalo a sa ntlhokisa 
Tumelo ya sebele;  
Ke hopola dibe tsa ka, 
Ke ntse ke itelela,  
Ke mpa ke lebala ngaka 
E reng e ka mphekola. 
 
Jesu, o itse ho rona 
Tlong ho 'na, le se tshabe!  
Hase meokgo ya lona 
E ka le hlatsoang dibe;  
Ke 'na ke le fang tshoarelo 
Ke 'na ea le fodisang!  
Morena, ha o rialo, 
Re ka belaela joang? 
 



100   S. Rolland 

Ke dumetse ho Morena, 
Ke mo neile pelo ya ka; 
O ineetse ho mpoloka, 
Ke mo rata bakeng lena. 
Lefu la hae lea mphedisa, 
Rato la hae lea nthabisa. 
 
Ke tedile tsa lefatshe, 
Ke hlobohane le tsona; 
Tlo, Jesu, o ahe ho 'na 
Ka letsatsi le letsatsi. 
Lefu la hao lea mphedisa, 
Rato la hao lea ntshedisa. 
 
Ke kgomaretse Morena, 
Ke lehlohonolo la ka; 
Ke tshabelo, ke lefika, 
Ke na le tsohle ka eena. 
Lefu la hae lea mphedisa, 
Rato la hao lea ntshepisa. 
 
Taba ya ka fatsheng lena 
Ke hore ke rate Jesu, 
Le ho tsebisa ba heso 
Thabo e bonoang ho eena. 
Lefu la hae lea mphedisa, 
Rato la hae lea nkgodisa. 
 

101   S. Rolland 

Mekete ya lefatshe  
Kea e balehela;  
Kgale ke e thabetse,  
Joale kea e tela;  
Ke kgoloa ke Jesu,  
 

Ke mo neile pelo  
Ho mo ananela. 
 
Ke tsoaletswe lefifing, 
Hole le Modimo;  
Esale k'e-shoa dibeng  
Ke hloka bophelo;  
Empa Mor'a motho  
O nchwetse melato,  
Ke bone tshoarelo. 
 
A tloha lehodimong 
Ho mpatla lefatsheng;  
O shwele sefapanong  
Ho ntopolla dibeng;  
Teng a etsoa tefo,  
'Na ka etsoa mofo,  
Ke moo a nthuileng. 
 
Le kajeno oa nthata 
Ka rato la mehla;  
Moya wa hae oa nthuta.  
Ke sa ipha matla,  
Ke rorise Jesu  
Ea ntlholetseng lefu.  
Satane, lebitla. 
 

102   A. Mabille 

Le monate, le monate, 
Letsatsi lane ke dumelang 
Ho 'Moloki ea ntopolotseng, 
Ea hlakolang dibe tsohle. 
Le letle, le letle, 
Tsatsi lane la nyakallo. 
Mor'a Ntate, kea o rapela, 
Moren'a ka, kea o leboha. 
 

Le letle, le letle,  
Tsatsi lane la nyakallo. 
 
Le monate, le monate, 
La kajeno le sa nchabelang; 
Ke disitswe, ke ea bolokoang 
Lefatsheng lena ke Ntate. 
Le letle, le letle, 
Tsatsi lena la nyakallo. 
Mor'a Ntate, kea o rapela; 
Moren'a ka, kea o leboha. 
Le letle, le letle,  
Tsatsi lena la nyakallo. 
 
Le monate, le monate,  
Tsatsi le tlang, le sa tl'o fela,  
La dithoko le la difela  
Tsa ho roka Mor'a Ntate. 
Le letle, le letle, 
Tsatsi lela la nyakallo. 
Mor'a Ntate, kea o rapela; 
Moren'a ka, kea o leboha. 
Le letle, le letle.  
Tsatsi lela la nyakallo. 
 

103   A. Mabille 

'Moloki wa ka ea ratehang, 
Pelo e re ke o rate;  
Lereko la hao le makatsang,  
Nke ke le lemohe hantle. 
 
Ka 'nete Jesu, o nthatile 
Ke e-s'o re eng ka wena; 
Wa tla mpatla ke sa timetse, 
Ke sa le diretseng tsa ka. 
 
 



Wa ya o jere dibe tsa ka, 
O se na molatonyana;  
Wa re tella ho phela ha hao,  
Ea e-ba pheko ya rona. 
 
Ka lona rato la hao, Jesu, 
O nthatile hofetisa;  
Kea tla joale, ke le ngoan'a hao, 
Ea tla o rata ka mehla. 
 

104   L. Duvoisin 

Ho loka ha Jesu Kreste,  
Ke kobo e se nang letheba, 
Ye nka hlahang pel'a Ntate  
Ka yona, ke se na ho tshaba. 
 
Ke tshepa Jesu ea itseng :  
Ea ntshepang a ke ke a fela. 
A ho bokwe ea re shwetseng!  
Ka lefu la hae ke tla phela. 
 
Mading a hae a ntsholletsweng  
Ke tla 'ne ke bone ho hlola. 
Ho pheleng ha ka le ho shweng,  
Ke itshepetse eena feela. 
 
'Me ha ke finyella botleng,  
Ka tshiu tsohle ke tla bina 
Le bohle ba lopolotsweng  
Fela se secha sa Konyana. 
 
Sebe se seng ha se nteka, 
Ke re ho sona: Ho fedile! 
Ka lefu la Moren'a ka,  
Ke shwele ho wena, ntlohele! 
  
 

Ntate, ha ke sa le mona,  
Nthuse, ke se lese ho paka 
Ka matla a tsoang ho wena,  
Jesu ea ntshitsang ka ho loka. 
 

105   S. Rolland 

Ke ngoan'a hao, bitso la hao le rokwe 
Moren'a ka, ke ineela wena.  
Ke ngoan'a hao, kea o rata, kea boka;  
Ke ngoan'a hao, ke ngoan'a hao! 
 
Pelong ya ka ke ne ke belaela, 
Ke sa kgolwe, ke lebella tsuo.  
Sedi la hao la ba la mpontsha tsela; 
Ke ngoan'a hao, ke ngoan'a hao! 
 
Kgale ke ne ke busoa ke lefatshe, 
Joale Jesu o 'nea molao. 
Ke thabile, pelo ya ka e kgotswe; 
Ke ngoan'a hao, ke ngoan'a hao! 
 
Ho wena, ke re ke bone bophelo, 
Ke amohetswe ke rato la hao, 
'Me kajeno ke o neile pelo; 
Ke ngoan'a hao, ke ngoan'a hao! 
 
O ntadimile ha ke sa le hole, 
Wa nkgahlanyetsa ka rato la hao; 
Ntate, joale ke re ak'o ntshoarele; 
Ke ngoan'a hao, ke ngoan'a hao! 
 
Ho wena ke bone dintho kaofela, 
Tsohle ka di rua ka tumelo;  
Sefubeng sa hao joale kea phomola;  
Ke ngoan'a hao, ke ngoan'a hao! 
 
 

Bitso la ka, kajeno o le ngole, 
Le se ke la tloha bukeng ya hao;  
Nako ya ka ha e fihla, o nthole;  
Ke ngoan'a hao, ke ngoan'a hao! 
 
Fatsheng lena, moo o reng ke lebelle, 
Ke ntse ke re, Jesu ke ngoan'a hao,  
Lehodimong, moo o reng ke finyelle,  
Hohle ke ntse ke le wa hao! 
 

106   L. Duvoisin 

Morena, ho hotle hakaakang  
Ha o nkgopola teroneng,  
O tsela lerato le tukang 
Pelong ya ka e hatsetseng!  
Ka mehla ke tla o leboha, 
Hoba o 'ntshitse thohakong;  
O mpatletse ho kgatholoha,     
Ka ho kena matshwenyehong.  
 
Ha o mpona ke sa lebile 
Ho dintho tse sa ntokeleng,  
Kapa nthoana ha e ntlamile. 
Ye wena o sa e rateng,  
Kapa ke ya bohlokoa ho 'na 
Ho feta thaka ya leihlo.  
Kgaola hang ditlamo tsena,          
Ke lokollwe, ke be wa hao.     
 
Pelo ya ka ea o lakatsa, 
Jesu, o ikahele teng;  
O ne o re o tla e etsa 
Tempele e o kgethetsweng;  
E buswe ke moya o motle, 
E tlale rato la boena;  
E kgabiswe ka dintho tsohle         
Tse ka o ratisang yona.  



Thuha, chesa, fedisa ruri 
Tsohle tse sa o kgahliseng;  
Fatshe ha le sa ntse le ntshwere 
Ka lehlokoana le le leng,  
E ntse e le mahlaahlela 
A ntshitang ho o latela; 
Athe o itse, ba itelang  
Ke bona ba o tshoanelang 
 

107   E. Casalis 

Hlohonolo ke la ba sa rateng 
Ho kopana le ba sa dumelang, 
Le ho ya ka ditsela tsa E mobe,  
Le ho dula setulong sa mosomi. 
Ba thabelang molao wa Modimo, 
Ba o bala nyene le bosiu. 
 
Ba tla tshoana le fate se melang 
Makopanong a diba tse kwellang. 
Se sa hakweng ke ho bea ha sona,  
Se kgahlisang ha motho a se bona 
Se mahlaku-matala ka mehla; 
Ba kang sona, bona, ba iketla. 
 
Ha ho joalo le ea bolotsana, 
O fefoloa ke setsokotsane, 
E le mooko o se nang ho bolokoa; 
Taba tsa hae di se di tla rohakoa,  
O tla tsuwa kahlolong ya bohle,  
A lelekwe pontsheng ho ba batle. 
 
Mahlo a teng a qamakang mekgoa 
E kgopameng, le e tlang ho bokoa,  
Mahlo a mang? A Moren'a marena!  
Taba tsohle di lekanngoa ke eena,  
Ba lokileng o tla ba emela,  
Ba leng kgopo bona ba tla fela. 

108   E. Casalis 

Ha le mpotsa tshepo ya ka, 
Ke tla re, ke Jesu;  
Ke lapetse ho mo aka, 
Ha hae ke ha eso. 
  
Le re, ke bone'ng ho eena? 
Ke bone phomolo;  
Thabo e leng ho Morena  
Ha e na phetoho. 
 
Ka na ka nyoreloa botle, 
Ka tsoatsoa ke batla,  
Ka tsieloa ke ntho tsohle,  
Ka felloa ke matla. 
 
Athe Jesu o n'a mpona 
Ha ke lela joalo; 
A mpitsa, a re: Tlo ho 'na, 
O fole matsoalo. 
 
Joale ke kgotshe ka mehla 
Mohau wa Modimo;  
Ke qadile ho iketla 
Tshepong ya hodimo. 
 

109   S. Rolland 

Jesu ke setshabelo 
Bohlokong ba pelo  
Madi a hae ke tefo 
E lefang melato;  
Re mo tshepeng kaofela 
Dibe a di tlose;  
Bohle ba ka dumela 
O ba lopolotse. 
 

Ba dumelang ka 'nete 
Ba ka nyaroha ke'ng?  
Ba telang taba tse mpe 
Ba lahlehile neng?  
Ke bana ba lefatshe 
Ba ka thothomelang,  
Ba hlokang Mopholosi 
Ea ka ba phclosang. 
 
Re tiisetseng tumelong. 
Ha re sa le tlase;  
Ho kena lehodimong, 
Re tele lefatshe;  
Re kopaneng le Jesu 
Ea re fang poloko;  
Ho mo rata ka pelo 
Ke bona bophelo. 
 

110          S. Rolland 

Ntate, ha ke sa sepela 
Hole le lehae la heso, 
O nthuse, ke tsebe ho re;  
Ho lokile! 
 
See o nkadimileng sona 
Ha o re ke se busetse, 
Le teng ke tla leka ho re:  
Ho lokile! 
 
Leha o re ke lesane 
Le ba ratoang ho fetisa,  
Le moo, ke sa leka ho re:  
Ho lokile! 
 
Leha lefu le bohale 
Le kgaola tshiu tsa ka, 
 



Ke sa ntse ke leka ho re: 
Ho lokile! 
 
Feela, ha ke na le wena, 
Bohlokong le dihlorisong, 
Hohle, Ntate, ke ntse ke re 
Ho lokile! 
 

111   S. Rolland 

Ke na le modisa, 
Ke tla be ke hloka'ng?  
Ke ea ipitsang Jehova,  
Modimo o phelang. 
 
O nkisa botaleng, 
Dijong tse mphedisang; 
O nkalosa dinokaneng,  
Metsing a nkgodisang. 
 
Ha ke lahlehile, 
O nkgutlisetsa hae; 
O nkisa tseleng ya 'nete  
Ka lerato la hae. 
 
Leha ke tla feta 
Kgohlong e lefifi, 
Ha nka ke ka tshoha tsela 
E chehilweng lifi. 
 
Ke tshepa modisa, 
Ea disang ka lesoai; 
Ke eena ea tla ntshedisa  
Ka mohau wa hae. 
 
Dira di ka ntlhoya, 
Ke sa ja monono; 
 

Mohope wa kgaphatseha  
Ke dutse ka thabo. 
 
O sa tla mpaballa 
Ka bophelong bona; 
'Me ke tla hlola ka mehla  
Ka tlung ya Morena. 
 

112           S. Rolland  

Lefatshe lena - Le ka 'nea'ng?  
Ke wa Morena - Ke sa hloka'ng?  
Ke na le Mong - Lehodimong  
Le lefatsheng - Ea nchweletseng;  
Ea nkeletsang hle - E le Moya;  
'Me ea mpholosang - Ke Jehova. 
  
Lehlohonolo - Lee ke le jang 
Ke re, ke tlotlo - Le hlolehang. 
Ha re kgotshe - La lefatshe,  
Rea ichwella - Rea timela; 
Kanthe bophelo - Bo sa feleng 
Ke lefa la ka - Le sa feteng. 
 
Leha Satane - A nchehile, 
Ea bokgabane - O 'metile. 
Jesu Kreste - O ntlholetse 
Ka mahloko - Le ka lefu;  
Matl'a dihele - Ha a nteka,  
Emmanuele - Oa mpoloka. 
 
Ke sa beeha - Hlolohelong, 
Ke ntan'o fihla - Lehodimong. 
Ho fihlela - Tsatsi lela  
Jesu a tlang - Le ba kganyang,  
A tle a nthole - Ho nkisa hae,  
Ke tle ke hlole - Ratong la hae. 
 

113   S. Rolland 

Jesu, ha ke bitsa 
Tlo ho nkgalaletsa; 
Moy'a hao, Morena, 
O kene ka ho 'na; 
Pelo ya ka ke ntlo ya hao; 
O dule teng, wena, Mong 'a mohau. 
 
Ke ntse ke o batla, 
O ntlele le matla, 
Ke loane le dibe 
Tse atileng hobe. 
Tlo Mong 'a ka, o ntoanele, 
Dibe tsohle-tsohle ke di hlole. 
 
Leha nka bokella 
Maruo kaofela, 
Ka tuma haholo 
Ditsebeng tsa batho, 
Dintho tsohle di bosula; 
Ruri ke kgoloa ke wena feela! 
 
Bitso le tumileng, 
Leha le ka ba teng, 
E ka ba eng ho 'na 
Ha ke se na wena? 
Leha dintho di nkatetse, 
Empa moya wa ka o timetse? 
 

114   S. Rolland 

Tlohang ho 'na, nyakallo tsa lefatshe. 
Pelo ya ka e batla Modimo;  
Nģalong ena ke bone Mopholosi  
Ea mpiletsang ho eena, hodimo. 
 
 



O nkalosa makhulong a matala, 
Ke nwa metsi dibeng tsa topollo; 
Kea hlaphoha, pelo ea futhumala 
Tisong ea hao ke bona phomolo 
 
Tlo, tlo, Jesu; ke re, 'na monyaduwa; 
Tlo kapele, re late, Morena, 
O re kenye meahong e sa feleng, 
Mee'a rona e khotse ho wena. 
 

115   S. Rolland 

O Modimo wa ka, Modimo wa topollo! 
Ke re ho lefatshe le ho lehodimo,  
Di ke di be paki tsa ho leboha ha ka,  
Kamoo hlohonolo le  mphihletseng kateng. 
 
Ke lehlohonolo ha ke utloa le itseng: 
Sedi a le be teng! 'Me sedi la hlaha.  
Lentswe le tlang ho 'na, le nthutang, le 
ntsedisang,  
Le reng : Moo ke tsela, tsela ya poloko. 
 
Ke lehlohonolo ha ke bua le wena, 
Ke o ntshetsa poko le thapelo ya ka,  
Ka hlompho ya ngoana ea tshepileng ntat'ae,  
Le ka thothomelo ea mwetsadibe. 
 
Ke lehlohonolo tsatsing la hao, Morena, 
Le tsoileng phomolo le ho tsoha bafung,  
Tsatsi le mpiletsang ngalong ea bokhetheho,  
Ho fola phokolo, le ho boya matla. 
 
Ke lehlohonolo mohla thupa e ntayang,  
E tla ka lerato, k'e nka ka Ierato, 
Ha ke belaele, letsoho ke la Ntate;  
Tlas'a sefapano kea lla, kea tshedisoa. 
 

Ke lehlohonolo, ha Satane a nqala, 
Ke loa sefapanong, ke sheba Konyana  
Ke hlola mangoleng, 'me ke tsoa toanong eo; 
Ke tsoa ka maqeba, empa ke ea hlotseng 
 
Ke lehlohonolo, Modim'wa ka ke Ntate,  
Jesu ke ngoan'eso, 'monesi ke Moya; 
Fatshe le ka 'nea'ng? Hele di ka nkamoha'ng?  
Ke na le Modimo o bokoang hararo! 
 

116   A. Mabille 

Ha le lakatsa ho tseba 
Kamoo ke pholositsweng,  
Mamelang ha ke le jwela,  
Ke le supisa tsela.  
Jesu ke 'Moloki wa ka. 
O nkhethetse bodulo;  
Kea mo rata, hob'a nthata,  
A 'neile bophelo. 
 
Ke ne ke shwele melatong, 
Ke ne ke hloka tshepo  
Ke ne ke mathela lefung  
Ke sa tshabe Modimo.  
Jesu ke 'Moloki wa ka ... 
 
Teng, ka utloa evangedi 
E re, Jesu o nchwetse.  
Ya e-ba sona sehlare  
Se thusang moya wa me.  
Jesu ke 'Moloki wa ka ... 
 
E, kajeno ke fodile, 
Ke ngoana wa Modimo. 
Ke dumetse, ke thabile;  
Ha ke na pelaelo.  
Jesu ke 'Moloki wa ka ... 

Leha ke le matshwenyehong, 
Ke loana ntoa e kholo,  
Nke ke ka sutha bophelong,  
Ke bolokoa ke Jesu.  
Jesu ke 'Moloki wa ka ... 
 
Monghadi, kea rapela, 
U nthuse ka tiisetso,  
Ke n'o tseba ho finyella  
Motseng wa dinyakallo.  
Jesu ke 'Moloki wa ka ... 
 

117   S. Rolland 

Tsietsing tsa letsoalo 
Ke bitsa ho wena;  
O mamele thapelo, 
O nkutlwe, Morena.  
Lentswe la ka le fihle 
Tulong sa mohau,  
A le ke le finyelle 
Halalelong sa hao. 
 
Hoja o ka re balla 
Melato ya rona,  
Re ke ke ra phonyoha 
Pel'a hao, Morena.  
Empa bohale ba hao 
Leha bo ka tota,  
Bo tingoa ke mohau 
Ha re sokoloha. 
 
Ke tshepile Morena 
Har'a ditlokotsi,  
Ke tadima ho eena 
Le har'a dikotsi.  
Ke lebella lesedi 
Botshong ba tsietsi, 



Ho feta balebedi  
Ba rakang letsatsi. 
 
A re tshepeng Morena, 
O tla re tshedisa;  
Mohau o tsoa ho eena,  
O tla re phedisa.  
Dibeng tsa rona tsohle  
Oa re namolela,  
Le matshwenyehong 'ohle  
O tla re lokolla. 
 

118           T. Arbousset 

Modimo, ha o ipata, 
Ana nka re, o sa nthata? 
Taba ena ke teko,  
Modimo o lereko. 
 
Leha o sa nkakofele, 
Ke tla 'ne ke o rapele; 
Efela o tla nthusa,  
Hoba o tletse mosa. 
 
O na le pelo, o Ntate, 
O ntse o mpha tse monate;  
Ke leqeba, oa nkoka;  
Ke tennwe, oa nkgothatsa. 
 
Leha Satan'a puruma, 
Leha maru a ka duma, 
Le batho ha ba ntshwenya,  
Ha ho ntho e tla ntshenya. 
 
Ke tshabetse ho Morena, 
A nthola, ka ba ho eena; 
Ho pheleng oa mpoloka,  
Ho falleng o tla nkuka. 

Ba lefatshe ba ka llela 
Lefumo le tlang ho fela; 
Ke kgomaretse Jesu, 
Ke letlotlo la heso. 
 
Jesu, ha ke na le wena, 
Ke mononi, ke morena; 
Ke tetse tsohle tse ding,  
Ho rua tse sa feleng. 
 

119   A. Mabille 

Modimo ke setshabelo 
Sa ba leng mahlomoleng,  
Tsoho la hae ke tshirelo  
Ea bohle ba fokotseng.  
Ha sera se pora,  
Leha se puruma, 
Ha se na matla,  
Matla ke a Jehova,  
Ka mehla oa re loanela. 
 
Re ntse re kgopjoa ka mehla, 
Ha re tsebe ho tiea;  
Ke Jesu ea re fang matla,  
Hape oa re rapella.  
Ha a re lebale,  
Ha a re furalle;  
Pel'a terone  
O nts'a eme a tiile, 
Re tla hlola, re phethehe. 
 
Jesu, emela kereke 
E hlatsoitsweng ka madi,  
E loantshoa ke matla 'ohle  
A 'muso wa lefifi.  
E tshepile wena, 
Ka wena ea ema.  

O itse: Kgoro  
Kaofela tsa dihele  
Di ke se ke tsa e hlola. 
 

120   S. Rolland 

Ea itshepelang 'Moloki 
Dibe a ka di hana;  
Leha moleki 
A mo kganna,  
O re: Moeki, 
Tloha ho 'na. 
 
Ditakatso ha di tuka, 
Pelo e se e tapa; 
Ha o ka hloka 
Phadimeho, 
O se o hloloa 
Ke meleko. 
 
Ke mang ea ka o latelang, 
Jesu, mehlaleng ya hao?  
Ke ea o tshepang, 
Ea furillang  
Tsa bosawana 
Ba lefatshe. 
 
Joko ya hao ke e jere 
Ke lelekisa sera;  
Le moo ke emeng,  
Qhobosheaneng,  
Ke na le wena;  
Ho ntekane! 
 
Jesu, ke kgoloa ke wena, 
O setshabelo sa ka;  
Har'a meleko 
O mphe matla,  



Le polokeho 
Lefung la ka. 
 

121         F. Ellenberger 

Mofapahloho o teng, 
O se nang ho bola,  
E tla ba wa ba jereng 
Fapano sa bona.  
Hlohong, ba tla o rweswa 
Ke Jesu Mohlodi,  
Ha ba tiisa ho loana, 
Ba hlola lefatshe. 
 
Hlolo e fela e teng 
Ho bao ba heso  
Ba tiisetsang ka phafeng 
Ho loanela Jesu.  
Athe matsholakobo 
A sa yeng hlabanong, 
Leha a rata hlolo 
A tla ba le dihlong. 
 
Tieang, Ea re memileng 
Ho loana ka matla  
O tla re thusa ka ntweng, 
Re be dikoaratla.  
O se a re hleketse 
'Mila ka bohloko,  
O se a re hloletse 
Ka ho hlola lefu. 
 
A re keng re hopole 
Tsa Jesu ka mehla, 
Re ke re mo latele 
Ka ho mo thabela.  
O siile mangeloi, 
A tla ka mohau,  

A iketsa mohloki, 
Ho ruisa batho. 
 
Inkeleng sefapano! 
Ho rona se chatsi;  
A re mo saleng morao 
Har'a ditsietsi;  
O re beetse mehlala 
Ka bophelo ba hae;  
Ha re hata ho yona, 
Re tla finyella hae. 
 

122   L. Duvoisin 

Ea hlolang (utloang taba e monate),  
O tla kena motseng wa phatsimo,  
A je le ditholoana tsa sefate 
Se ka parateising ya Modimo.  
Ea dutseng teroneng o tla mo disa, 
Ha a sa tla hlaheloa ke ho lla;  
Le yona Konyana e tla mo isa  
Didibeng tsa metsi a ho phela. 
  
Ea hlolang a ke ke a tseba lefu 
La bobedi, le nang le ho tshajoa;  
O tla ema a apere bosweu 
Makgotleng a binang alleluya.  
Ba tshwere dipalema tsa ho fenya, 
Jesu ba mo rorisa hammoho,  
Ba 'minela difela, ba tidinya 
Diharepa nyene le bosiu. 
 
Ea hlolang o tla ngoloa ke Morena 
Bukeng ya ho phela, lehodimong;  
Le phatleng o tla rweswa lehlakana 
Le lohetsweng ba ntshitsweng tahlehong. 
Jesu ke eena ea tla mo kgorisa 
Ka manna a moya a patilweng;  

Le tulong sa hae o tla mo dudisa, 
A buse le eena ho sa feleng. 
 
Tse re sitang di re feta ka matla, 
Ke dira tse ngata, tse tshabehang:  
Sebe, nama, lefatshe, le makgotla 
A Satane; re ka a hlola joang?  
Re k'a hlola ka madi a Konyana 
E hlabetsweng rona sefapanong.  
Ha re ntse re itshoarella ka eena, 
Re tla hlola, re kene bophelong. 
 

123   S. Rolland 

Jesu Kreste ke seboko sa rona, 
Re ba hlotseng, le ho isa lefung; 
Sefapanong re fumane ho hlola 
Ka Moshwedi ea re lopolotseng. 
 
Ha re tshoaroa ka baka la 'Moloki, 
Re tsekisoa ke dira ho eena, 
Re thabele ho utloisoa bohloko  
Bitsong la hae ea re shwetseng pele. 
 
Mo lateleng ho isa sefapanong, 
Lefu la hae le be pel'a rona; 
Ha re ka shoa le eena fatsheng lena,  
Re tla phela hodimo le eena. 
 
Se thibelweng ke tshomo tsa lefatshe 
Ho bolela lebitso la Jesu, 
Re mo tshepeng kahohle le ka mehla;  
Ea mo tshepang a ke ke a soaba. 
 
Tlong, baena, a re beng batshepehi 
Ba ka tshepjoang ke eena ka mehla; 
A re tiiseng ka seboko sa rona 
E leng Jesu, ea re lopolotseng. 



124   S. Rolland 

Re phokoleng fela sa hlolo  
Ka lentswe le phahamileng; 
Re tlatsaneng le ba khanyeng, 
Re boke Moren'a letloko. 
 
Ke eena Moren'a marena, 
Ea busang dinaha tsohle; 
O hlotse matl'a dihele 
Le meea e mebe ya tsona. 
 
O dutse teroneng ya khanya, 
O rapella diphutheho; 
Re mo roriseng hammoho, 
Re tumise dialleluya. 
 
Matsoalong, le har'a meleko,  
Re kope matla ho eena;  
Ea tiisetsang ho Morena  
O tla pholosoa ka lereko.  
 
Re phokoleng fela sa hlolo  
Ka lentswe le phahamileng,  
Le ka pelo tse thabileng  
Re lebohe Mong 'a letlotlo. 
 

125   T. Arbousset 

Dintle tsa hao di teng ho 'na, 
O mphe teboho, Morena; 
O ntokisetse thapelo,  
Le thoko ya kananelo. 
 
Ha ke kgathetse, oa mpepa; 
Ha ke lapile, oa mphepa; 
O bohobe bo nkgorisang,  
O sediba se nkgodisang. 

O lesedi la difofu, 
O leleme la dimumu;  
Ha ke thibane ditsebe,  
O di phetle, ke o tsebe. 
 
Ha ke lela, oa ntshedisa; 
Ha ke baba, oa mphodisa; 
O moruti ea re rutang, 
O 'Moloki ea bolokang. 
 
Ha o mpitsitse, ka utloa, 
Lefatshe ka le furalla; 
O nke lesedi, 'Moloki, 
O ntemose, Moeletsi. 
 
Tsela ee ke e tsamayang, 
Monyako oo ke o kenang, 
Ke Moren'a lehodimo, 
Mong 'a 'nete le molemo. 
 
Ka eena ho fela bobe, 
Ka eena ho hlaha botle; 
Ke eena phetho ya molao, 
Ea re pholosang ka mohau. 
  
O Modisa ea nkalosang,  
O Mophedi ea mphedisang;  
O thoko ya ka, o Jesu,  
O letlotlo la ha eso. 
 

126   T. Arbousset 

Ntat'a rona ea hodimo, 
Bitso la hao le halalele; 
Ho ke ho tle 'muso wa hao,  
O anafale hohle. 
 
 

See o se ratang, Morena, 
Se etswe kahohle lefatsheng, 
Joale ka ba leng ho wena  
Ba se sebetsa botleng. 
 
O re siele kajeno 
Bohobe ba ka mehla yohle; 
O kgodise le dipelo 
Tsa bana ba hao bohle. 
 
O re tshoarele melato, 
Joale ka rona re tshoarelang 
Diketso tse mpe tsa batho 
Ba melato ho rona. 
 
Se re tlohele melekong, 
O re lwele bobeng, Morena, 
Re be re finyelle hlwekong, 
Le kganyeng e ho wena. 
 
Hobane 'muso ke wa hao, 
Matla, le kganya, le bophelo. 
O tletse 'nete le mohau 
Ka ho se nang bofelo. 
 

127          T. Arbousset 

Tlo Jesu, Mong 'a kgale; 
'Moloki, tlo ho 'na.  
Ho ke ho etsahale 
Tebello ya rona.  
Re bana ba Adama, 
Re na be re shwele;  
Joale, rea inama, 
'Me re o tshepile. 
 
O se o e kgobile 
Hloho eo ya noha;  



O se o 'molaile 
'Molai wa rona.  
Mor'a motho o hlotse 
Radibe le lefu;  
Jesu o ntopolotse, 
Mong 'a ka ke Jesu. 
 
Naledi ya hosasa, 
O mpontshe ka mehla;  
Monghadi, ha ke kgasa  
O ntsose ka matla. 
O tlile ho ntokolla  
Bobeng le bohlokong; 
O tlile ho ntshokolla, 
Ho nkisa pholohong. 
 

128   E. Casalis 

Modisa ea batlang dinku 
Tse thobileng makhulong,  
O di bohise maoto  
A hlabilweng topollong. 
 
Di qhadilwe ke Satane, 
O sa di shwela mona;  
O di neela dibatana,  
Di harolwe ke tsona. 
 
O phakise ho di lata, 
Di tle ho wena tsohle,  
Metsing a se nang lerata,  
Madibohong a matle.  
 
O di bokelle hammoho 
Ka mohlape o le mong,  
Di tsamaye ka teboho  
Meepeng e isang hae. 
 

Mefuta ke e mengata, 
Pelo tsona di be ding;  
Bohle ba tshepang bohata  
O ba busetse 'neteng. 
 
Hopola Iseraele 
Ea ineetseng tahleho;  
Lesedi le mo hlahele,  
A tutubollwe mahlo. 
 
Hopola bana ba Kama, 
Le bona o ba late,  
Ba phakise ho khumama,  
Ba o rapele, Ntate. 
 

129   E. Casalis 

Jesu, ke utloa ha o re: 
Ikopeleng, le tla fuoa; 
O ntshitse joale, ke kgore,  
Kamoo ke seng ke tla bua. 
 
Ke kopa pelo e tshweu, 
E hloileng bobe bohle; 
Pelo e se nang sekgeo, 
E lapetseng botle feela. 
 
Ke kopa le boitelo, 
Ke lese ho itaela; 
Ke tsamaye ka tumelo,  
E se nang ho belaela. 
 
Ke kopa pelo e tletseng 
Merapelo le teboho, 
Pelo e o kgomaretseng, 
E o tshepang, wena, Hloho. 
  
 

Pelo e mosa, ya ngoana,  
E bonolo, e telele,  
E pheeletseng ho tshoana  
Le ea Jesu ka sebele. 
 

130   E. Casalis 

Ngaka ya lefu la dibe,  
Ke tlile sehlareng, 
Kgale ke tshwenyeha hobe  
Ke pabo e ntshwereng. 
 
Lemoha tsietsi e ho 'na 
Le kamoo ke jeoang;  
Lefu lena, ha o bona,  
Ke tla le hlola joang? 
 
Ha le ntje setho se leseng, 
Le nqetile 'mele, 
Le ntshimolotse boseeng:  
O nkoke, ke phele. 
 
Le nkentse bohole mahlong, 
Molomong, ditsebeng:  
Le ntlatsa tsoho le dihlong,  
Le nkisa diheleng. 
 
Ngaka ya lefu la dibe, 
Na o ka re ke shwe?  
Kgale ke tshwenyeha hobe;  
Lefu leo a le tswe! 
 

131   L. Duvoisin 

Ke thaba ha ke bala Bibeleng, 
Tsa Modisa wa ka ea mpatlileng; 
Feela ke re, lerato le hlollang 
La Jesu ke tla le leboha ka'ng? 



Leha ke ntse ke mo kgelohela, 
Rato la hae le ntse le mphallela, 
Hleka, le re, nka hanella bobeng 
Ha ke utloa kamoo a nthatileng? 
 
Jo, rato la Jesu le makatsang, 
O sa nthata 'na ea mo kgathatsang! 
Leha dibe di ntse di nkatela, 
O nts'a re: Tlo, ke tla o tshoarela. 
 
Leha nka lla, ka utloa bohloko, 
Ha ho na se ka ntshedisang pelo, 
Ha e se ha ke ntse ke nahana 
Boholo ba rato la hae ho 'na. 
 
Fatsheng le tlang, ha nka finyella hae. 
Ha ke 'mona bokgabaneng ba hae, 
Ke tla bina le ba lopolotsweng 
Rato leo la hae le ntlholetseng. 
 

132   A. Mabille 

O Modimo o tletseng mosa,  
Ke tlile ho o rapela; 
Empa ke simolla ka ho re, 
Ho rapela ha ke tsebe.  
Oho, Moren'a ka, o nthute 
Ho o rapela ka 'nete! 
 
Ho fihlela letsatsi lena, 
Ke atisitse ho bea  
Merapelo e se nang taba, 
Ya molomo le ya mokgoa  
Oho, Moren'a ka, o nthute 
Ho o rapela ka 'nete! 
 
Ke ne ke qale ho rapela 
Ho se ho le halelele;  

'Me merapelo ya ka joale 
E ka baloa ka dikete.  
Oho, Moren'a ka, o nthute 
Ho o rapela ka 'nete! 
 
Ho 'na hase le ho hlomoha 
Ha ke sa le mofutsana  
Ea sa kang a fihlela letho 
Merapelong e mekalo.  
Oho, Moren'a ka, o nthute 
Ho o rapela ka 'nete! 
 
Ke neneng ke rapela, ke re 
Sebe se ntese, se tlohe!  
Se sa le teng, se na le matla, 
Athe ha ke sa se rata.  
Oho, Moren'a ka, o nthute 
Ho o rapela ka 'nete! 
 
Ke neneng ke kopile pako 
E sa kgutleleng morao! Bona hle,  
Ntate, mekgoa ya ka 
Ya kgale e sa le ena.  
Oho, Moren'a ka, o nthute 
Ho o rapela ka 'nete! 
 
Ke sa ntsane ke kopa Moya, 
Ha ke phetse ho o batla;  
O tla tlala neneng ka ho 'na, 
Ke hlobohe bofutsana!  
Oho, Moren'a ka, o nthute 
Ho o rapela ka 'nete! 
 
Ditshitso tsa hao, Moren'a ka, 
Di dutse joalo kaofela;  
O lakatsa ho 'nea tsohle, 
Empa ha ke kope hantle.  
 

Oho, Moren'a ka, o nthute 
Ho o rapela ka 'nete! 
 

1 33   S. Rolland 

A re rateng ka cheseho  
Jesu, Mong 'a polokeho,  
A buse dipelong tsa rona.  
Re hate mehlaleng ya hae, 
Ke yona e re isang hae;  
A re kgomareleng ho eena. 
 
Re mo etsiseng bonolong, 
Moseng, mohaung, leratong, 
Kutlong ya hae le mesebetsing.  
Re tsamaisweng ke moya  
O neng o le teng ho eena 
H'a sa le ho batho lefatsheng. 
 
Re inkeleng sefapano, 
'Me re mo sale morao 
Ho iteleng le ho mamelleng. 
Ba hlorisoang le Morena 
Ba tla phomola le eena  
Botleng le kganyeng e sa feleng. 
 

1 34   L. Duvoisin 

Morena, ke rata ho o phelela, 
O inkele pelo ya ka joale,  
Ke hlolohetswe wena, wena feela,  
Tlo, ke sa o bitsa, o nketele! 
 
O nkhule ka dikgwele tsa lereko, 
O ntebatse tsa lefatshe lena,  
Ke o bohe, ke hlakole meokgo,  
Ke be tlama se le seng le wena! 
 



Oho, tsela lerato la Modimo 
Pelong ena ya ka e hatsetseng;  
Ke hopole dintho tse kahodimo,  
Ke o rate kamoo o nthatileng! 
 
Jesu, Jesu, letsatsi la ho loka 
Ha o ncheba ka mosa le mohau,  
Eba pelo ya ka e se e loka;  
Nkedisetse sefahleho sa hao! 
 

135   A. Mabille 

Sedi la ka, mponesetse tsela, 
Ke tsamaye;  
Ho lefifi, hape ho sebaka, 
Ntsamaise! 
Ha o le teng, ha ke batle tsebo  
Ya ntho tsohle, wena, o ntekane. 
 
Kgale ke ne ke sa o lakatse, 
Ka ithata.  
Ke ne ke re ke 'na ea bohlale, 
Ka itshepa. 
Empa joale ke ntse ke itshaba,  
Se hopole boikgantsho joa ka! 
 
Reko la hao le se ke la mpheta, 
La mphuralla.  
Ditsietsing, le thateng ba tsela; 
Ke e'o fihla, 
Ke e'o kena seding le sa tloheng,  
Ho Jesu eo ke mo ratileng. 
 

136   A. Mabille 

Modimo, ke tshaba ha ke e-ba lekala, 
Lekala le ponneng, le sa beeng letho;  
 

Ke kopa, Morena, ke re, ke be lekala  
Le beang tholoana tse ntle, tse molemo. 
 
Dula ho 'na, Jesu, 'na ke dule ho wena. 
Ka bophelo ba hao ke bone bophelo, 
Matleng a hao ke 'ne ke nke matla a macha, 
Kgalalelong ya hao ke nke kgalalelo. 
 
Ke eme ka wena, ka wena ke tiisetse; 
Ke habe ka wena, wena, 'ntshetse pele,  
Ka wena ke loane, wena, wena, ntlholele  
Ke falle le wena, le wena ke phele 
 

137   F. Coillard 

Ana ke ntho e ka etsoang, 
Ke be le dihlong ka wena. 
Ka wena, Jesu ea bokoang 
Hakaakale ke bakgethoa? 
 
Nka ba dihlong ka wena joang? 
Jesu, o nkgapile pelo! 
Ha ho eo nka mo tshepang;  
Ke kgoloa ke wena Jesu. 
 
Ke ne ke le molahlehi, 
Empa ha wa ka wa nqena; 
'Me ha o nchwetse, 'Moloki, 
Nka ba dihlong joang ka wena? 
 
Ke ateloa ke meleko, 
Kea lla, 'me kea ngongoreha.  
Ha o ntahle, o mpha kgotso,  
Nka ba dihlong joang ka wena? 
 
Che, nka nyefoloa, ka iloa, 
Empa hase letho ho 'na; 
 

Ha ke le mohauheloa, 
Nka ba dihlong joang ka wena? 
 
Bitso la hao, Moren'a ka, 
Ho 'na ke thoadi, ke kgabo; 
Ho le paka, ho le roka, 
Ha ho thoriso e kalo. 
 
Jesu, Mong 'a ka, o nthute, 
Pelong o kgofe bokwala, 
Ke o rorise ka 'nete 
Bathong, sephiring, ka mehla. 
 

138   E. Rolland 

Haufi le Morena - Haufinyana! 
Leha sefapano - Se ka ntlisa, 
Ke ntse ke pheella 
Ho ba haufinyana 
Le Morena. 
 
Mosepedi eloa - Hola ke 'na, 
Ea samileng lejwe - A robala; 
Bosiu a lora  
A le haufinyana  
Le Morena.  
 
Tsela ka e bona - E nyolohang, 
E kenang hoiimo - Moo ho kganyang;  
Mangeloi a matle  
A hwehle, a nkise  
Ho Morena. 
 
Mohla ke phaphamang - Ke thabile, 
Ka haha aletare - Ya Bethele. 
Se beng se le thata  
Se tla nkatametsa  
Ho Morena. 



Mohla ke phaphamang - Har'a maru, 
Ke siyang lefatshe - La mahloko, 
Ke tla 'ne ke bine,  
Ke be ke finyelle  
Ho Morena. 
 

1 39   E. Rolland 

Leetong la rona la lehodimo, 
Mahloriso a re wela hodimo 
Ha re rata ho rua pholoho;  
Bohloko bo re latetse ka mehla,  
Le lefu le leka ho thiba tsela, 
Lefu, morena wa botshabeho. 
 
Leha ho le joalo, pallo e tiile: 
Motsotso wa dillo ha o fetile, 
Jesu o lokisitse bodulo;  
Ke eena tsela, 'nete, le bophelo,  
Ho eena re tla fumana phomolo; 
Mo leboheng, bana ba Modino. 
 
Pelo tsa rona di se ferekane; 
Matsoalong tshepo ya rona e hole; 
Thuso ya hae e ke ke ya hlokoa.  
Mohla nama le pelo di tepellang,  
Ke moo meea ya rona e nyakallang 
Ke eena, lefika la ka mehla. 
 
O, Modimo wa topollo e kgolo, 
Hlahisa ho rona tshepo e kgolo, 
Re abele mahlo a tumelo!  
Leha re utloa dihloriso joale,  
Re tla beta pelo, re ithoballe 
Ho Kreste, re tsohele bophelo. 
 
 

140   E. Rolland 

Dillo tsa mahlomola-pelo,  
Meokgo e keleketlang,  
Modimo o di ela hloko, 
O bala phophi tse rothang.  
 
Jesu, Mo-jara-mahlomola, 
O a tsebile kaofela;  
Pelo ya hae e re soabela  
Mahlokong 'ohle a rona 
 
Tlo, Moya, wena Motshedisi 
Wa dipelo tse soabileng,  
Re mamedise evangedi  
Ya bophelo bo sa feleng,  
 

141           T. Arbousset  

Ho hotle ho bona 
Bana ba Ntate;  
Kgotso e ho bona, 
Ke e monate.  
Ba dutse hammoho, 
Ka ho ratana;  
Ba na le pholoho, 
Ba bolokana. 
 

142   S. Rolland 

Ho roriswe rato lena 
Le re kopantseng hammoho;  
Leha re ka arohana,  
Pelo tsona di teane. 
 
Ha re kgomaretse Jesu, 
Re ratana le ba heso, 
 

Ho bonahala ka hona 
Hoba re busoa ke Moya. 
 
A re rateng, re lakatseng 
Jesu feela, re mo tiiseng; 
Ditabeng tsohle tsa rona 
Re tsamaiswe ke eena. 
 

143   L. Duvoisin 

Dipelo ha di teane 
Ho phomoloa Moreneng.  
Bana beso, re ratane, 
Jesu re mo lateleng!  
Ke eena hloho ya rona, 
Rona, re ditho tsa hae;  
Ke Monghadi, re baena, 
Ke wa rona, re ba hae. 
 
Re mo rateng ka pheello 
'Moloki ea re shwetseng  
Har'a bohloko le dillo 
Re 'ne re mo tumiseng;  
Re tiiseng le ditlamello 
Tsa rato la boena,  
Hoba ke yona taelo 
Ye a re fileng yona. 
  
Morena, ha o laetse 
Hore rato le be teng,  
O tsose hle, o phedise 
Ditho tsa hao tse shweleng.  
Hotetsa pelo tsa rona 
Ka mollo wa lerato;  
Teng, bohle ba tla dumela 
Hoba re bana ba hao. 
 



144   S. Rolland 

Morena, phutheho ya hao 
E soabile joale;  
Ba ntseng ba nyedisa melao  
Ba re bolaile. 
 
Dibe di re kgomaretse, 
Ke lefu le re jang;  
O re batlele sehlare  
Se ka re fodisang. 
 
Re difofu tse sa boneng 
Le kamoo di babang,  
Tse batlang ho shwela dibeng  
Le ba sa dumelang. 
 
Ho joang ha re ka nyefola 
Madi a Konyana  
E tlileng ho re phekola  
Ho kuleng ha rona? 
 
Ha ho letho le ka salang, 
Ha e se kahlolo  
Le mollo o timeletsang;  
Etlaba ke phetho. 
 

145   E. Rolland 

O tla tloha o hauhele 
Thaba ya hao ya Sione; 
Nako e se e fihlile 
Ya hoba o e etele. 
 
Bana ba hao ba hlomoha 
Ke majwe a helehileng; 
Esita lerole la teng 
Ho bona lea rateha! 

Bahetene ba tla tshaba 
Bitso la hao la Jehova; 
Le marena a tla tshoha 
Kganya ya hao ha e chaba. 
 
Jehova o tla tla kganyeng 
Mohla a tsosang Sione; 
Tsebe a e sekehele 
Sello sa ba mo tshepileng. 
 
Thapelo ya ba soabileng  
Ha a ka ke a e lahla;  
Bitso la hae le tla rokoa 
Ke meloko e sa balweng. 
 

145A          R. A. Paroz 

Faphang Jesu ka dithoko; 
A roriswe ke bohle 
Ba dichaba-chaba! 
Bitso la hae le roriswe; 
O loketswe ke hlompho yohle. 
Kganya, poko  
E be tsa hae mehleng yohle! 
 
Ho Boraro bo teroneng, 
Ntate, Mora, le Moya, 
Moya o mokgethoa, 
Thapelo e nyolohele, 
Le mefehelo ya lerato.  
Kganya, poko ... 
 
Tsatsi le tla fihla neneng 
Leo re tlang ho 'mona 
Ka sebele sa hae? 
Re tla bina le mangeloi  
Thoko ya 'Moloki wa rona.  
Kganya, poko ... 

146   F. Coillard 

Moo ke Eben-Ezer, ke sefika sa rona! 
         (Eben-Ezer, Eben-Ezer),  
Ho wena, Morena, re emisitse sona, 
         (Re emisitse sona.) 
Ha re le bothateng, (ha re na le dillo).  
Har'a mahlomola, har'a matshwenyeho,  
Ho fihlela joale o bile oa re thusa.  
Ka lentswe, ka pelo, Ntate, rea o roka, 
O tletse lerato le se nang ho fela. 
 
Moo ke Eben-Ezer, sefika sa teboho! 
         (Eben-Ezer, Eben-Ezer),  
Re se emisitse, pelo di tletse thabo, 
         (Pelo di tletse thabo.)  
Se paka molemo, (le ditshitso tsa hao)  
Tse kgolo, tse ngata, tse se nang ho baloa, 
Ho fihlela joale o bile oa re thusa.  
Ka lentswe, ka pelo, Ntate, rea o boka, 
O tletse lerato le se nang ho fela.  
 
Moo ke Eben-Ezer, sefika sa tumelo! 
         (Eben-Ezer, Eben-Ezer),  
Ha re na le wena, re ja lehlohonolo;  
         (Re ja lehlohonolo.) 
Ke thabo ka pelong, (ke kgotso ka mehla); 
Ka lentswe, ka pelo, re tla 'ne re boke;  
Ha o re thusitse, o tla 'ne o re thuse!  
O mosa, sebete, Ntate, rea o tshepa, 
O tletse lerato le se nang ho fela. 
 

147   F. Coillard 

Bomadimabe bo bokaakang 
Ho bana ba batho!  
Kaofela bo-mang le mang  
Ba matleng a lefu. 



Rona, re boha bonatla, 
Hlalefo, boholo;  
Tsena tsohle ke lefeela  
Ha ho hlaha lefu. 
 
Le hlaha ka matshabeho 
Le ka mahlomola;  
Le feta le siya dillo  
Le dithako feela. 
 
Empa bathong ho hlahile 
Moren'a bophelo; 
Ke senatla, ke mohale, 
Ke Mor'a Modimo! 
 
O phalletse ho hlakola 
Mehlala ya lefu, 
Ho tshepisa, ho tshedisa 
Dipelo tsa batho. 
 
Le lefu o le betile, 
O le kateletse,  
O le hlotse; ho fedile,  
O re lopolotse! 
 
Se tshohe, se thothomele, 
Ngoana wa Modimo!  
Lefung, matla le tsenene  
Di se di le siyo. 
 
Se teng feela ke bophelo 
Bo kganyang lebitleng;  
Ke hlwekiso, ke letlotlo,  
Ha o ea Moreneng. 
 
 
 

148   T. Arbousset 

Re bafeti moo lefatsheng, 
Re ka le rata joang? 
Re rata ho kena botleng,  
Moo Jesu a busang. 
 
Lehodimo, ba le tshepang 
Ba thaba ke hona; 
'Me lefatshe, ba le ratang  
Ba thetsoa ke lona. 
 
Lehodimo le lokile, 
Re ea phomola teng; 
Teng, bohloko bo fedile,  
Ho thajoa Moreneng. 
 
'Moloki o re ratile, 
Rea mo leboha; 
'Moloki o re rutile  
Ho phela le ho shoa. 
 
A re iketleng lefatsheng, 
Tebellong ya Jesu; 
Re be re kene monateng, 
Moo e leng ha eso. 
 

149   A. Mabille 

Dilemo tsa bocha e ka palesa, 
Palesa e ponang, e omelle;  
Tsatsi ha le chaba, le tla e chesa 
Ka mantsiboya e timele.  
Na bocha ba motho hase palesa? 
Phakisang, phakisang, tlong ho Jesu!  
Nako ke kajeno, se reng  Hosasa; 
Tlong, le mo neele dipelo. 
 

Ba mo sebeletsang, dintho kaofela 
Di sebetsa molemo ho bona;  
Tseo ba di tetseng ho mo latela 
Ba nka halekgolo ho tsona.  
Le eena palesa e na le thuto 
E bolellang bohle: Fadimehang!  
Re ka shoa kajeno, eba ke phetho. 
Tsatsi ke kajeno, phakisang. 
 
Re hopoleng 'Mopi bocheng ba rona, 
Letsatsi le lebe le e-s'o tle,  
Lee re ka hlokang sebaka ka lona 
Sa ho 'matla ka pelo yohle.  
Ratong la Modimo ke ntse ke phela, 
Ke filwe 'Moloki ea nthatileng;  
Palesa ha e 'shoa, teng ke ho fela, 
'Na, ha ke 'shoa, ke ya ho pheleng. 
 
Jesu, bocheng ba ka o nkamohele, 
Mohla ke shoang ke tle ke ye kganyeng;  
Ha ke ntse ke hola, ke o phelele, 
Ke ntan'o finyella monateng. 
Jesu, bocheng ba ka o nkamohele, 
Mohla ke shoang ke tle ke ye kganyeng; 
Ha ke ntse ke hola, ke o phelele,  
Ke ntan'o finyella monateng. 
 

150    A. Mabille 

Tshiu tsa ka tse fetileng  
Nke ke ka di lata; 
Ke tse ileng, ke tse ileng.  
Ha di na ho kgutla. 
 
Di sa ile ho Modimo 
Ho nģosa diketso,  
Dipuo, le ditakatso  
Tsa motho ea soto. 



Ha hoa ka ha lebaloa eng: 
Mehopolo yohle  
E tsejoang, ka e sa tsejweng,  
Le yona e die. 
 
Tse lokileng, tse sa lokang, 
Ka tse ntle le tse mpe,  
Tse fositseng, tse nepileng,  
Di isitswe tsohle. 
 
Ke re'ng? Di kae tsa ka tse ntle? 
Di kae tse lokileng?  
Tsohle-tsohle ke dithole,  
Mahlong a hlwekileng. 
 
Oho, Modimo, nteselle 
Dibe tsena tsa ka! 
Jesu, 'Moloki, nkapese 
Ka ho loka ha hao! 
 

151   F. Coillard 

Ditshiu tsa ka dia phalla, 
'Me di feta kapele;  
Hape ha di na ho kgutla,  
Ha di se di fetile. 
   Ledibohong la Jordane 
   Le 'na ke sa ya, ke sa ea fihla; 
   Ke bonela mose oane 
   Ba heso ba tsoa tshela. 
 
Nka soaba ke'ng ho tlohela 
Fatshe la matshwenyeho?  
Ke qetoa ke mokgathala,  
Ha ke tsebe phomolo.  
   Ledibohong la Jordane, ... 
 
 

Leha ke sa le hlorisong, 
Lefifing le leholo,  
Ke lebile lehodimong,  
Che, ha ke fele pelo. 
   Ledibohong la Jordane, ... 
 
O, ke thabile hakaakang! 
Ke ntse ke atamela;  
Pina tsa hae tse kgahlehang  
Di se di utloahala,  
   Ledibohong la Jordane, ... 
 
Ke ntse ke tiile, ke loana, 
Ke ntse ke fadimeha,  
Ho se ho se hokae le 'na  
Hae ke ea kgatholoha.  
   Ledibohong la Jordane, ... 
 

152   S. Rolland 

Ntate ea mohau, 
Rea o leboha; 
Diketso le dimpho tsa hao 
Dia makatseha. 
Ho thoasa selemo 
Se secha kajeno,  
E ke e be sa molemo 
O kgodisang pelo. 
 
Lentswe la Modimo 
Le rongwe lefatsheng, 
'Me 'muso wa lehodimo 
O tume dichabeng, 
Mafatshe kaofela 
Le mawatle 'ohle  
A dumele ho rapela 
Ea re shwetseng bohle. 
 

Tumelo le hlweko 
Di hole kerekeng; 
Toko, ‘nete, le lerato 
Di ke di kganye teng. 
'Me selemo sena 
Se fetise tse ding  
Tshebeletsong ya Morena, 
Kahohle lefatsheng. 
 

153   S. Rolland 

Jehova, Moren'a rona, 
Re ntse re phela ka wena; 
Ka mengoaha le mengoaha, 
O setshabelo sa rona. 
 
Dithaba di e-s'o tsoalwe, 
Lefatshe le e-s'o bopjwe, 
Esale o le Modimo, 
O sa balwe le dilemo. 
 
Batho bohle ke lerole, 
Ho wena e ka dithole, 
Ha o re ho bona : Kgutlang! 
Eba batho ba fela hang. 
 
Ba joale ka matlakala 
A kukoang ke dikgohola;  
Ba feta joale ka toro  
E ikelang le bosiu. 
 
Ba tshoana le joang hosasa, 
Bo phakisang ho palesa; 
Mantsiboya ha bo heloa 
Bo phakise ho omella. 
 
Bohale ba hao bo tukang 
Ke bona bo re fedisang; 



Dibe tsa rona, Morena, 
Di bitsa kotlo ya rona. 
  
O di bea pepeneneng, 
O di hlahisa leseding, 
Di bonwe tsohle ke wena,  
Le tse patilweng ke rona. 
 
Tshiu tsa rona di ile, 
Le dilemo di fedile; 
Lemo tsee re di baletsweng  
Di mashome a supileng. 
 
Oho! re rute Morena, 
Ho bala tshiu tsa rona 
Tse kgutshoanyane, tse felang,  
Ebe moo re hlalefisoang. 
 

154   S. Rolland 

Selemo sena se secha 
Na se re'ng ho rona,  
Ba itshepisang ka bocha  
Le matla a jona? 
 
Se re : Bocha ke palesa 
E sa tshepahaleng.  
Re tshoanetse ho phakisa  
Ha se ntse se le teng. 
 
Se re : Modimo o mohau, 
O re file Jesu,  
A tl'a re phethele melao,  
A re shwele lefu. 
 
Modimo o batla pako, 
Pako ya dipelo, 
 

O tle o re fe poloko 
Ka baka la Jesu. 
 
Joale, ka selemo sena 
A re keng re batle  
Kgotso e ntle ya Morena,  
Se e-so ho fele. 
 

155   S. Rolland 

Fatshe lea feta, le ntse le hula 
Ditshiu le dilemo tsa batho;  
Tsatsi ka leng le tadima ho hola 
Ho re isang pel'a E moholo;  
Tsatsi ka leng le atametsa ho tla 
Ha 'Moloki ea tlang ka kahlolo;  
Kgale, kgale a tsoatsoa a re batla 
E e-s'o be tsatsi la bofelo 
 
Fatshe lee re le hatang ka maoto 
Le lebella masapo a rona;  
Re tla batleloa lebitla ke batho, 
Ba tle ba re epele ho lona.  
'Me re tla hlaha pel'a Modimo joang? 
E ka kgona re itele pele.  
Oho, Jesu, re tla itlhahisa ka'ng 
Ha re hloka tshoarelo ya dibe ? 
 
O re lopolotse, 'me rea leboha, 
O re atlehisetse lerato,  
Lerato ke tlamo ya ho phetheha, 
Re fe lona, etlaba ke phetho.  
O phakise ho tla busa lefatsheng, 
Ikgapele dipelo tsa bohle;  
Lentswe la hao a le rongwe dichabeng, 
'Muso wa hao o hlole kahohle. 
 

156    F. Coillard 

Jo, ho phela ha rona ke'ng? 
Bokgabane, matla,  
Ke toro e re hapileng,  
Ke mohodi feela. 
 
Bochaba, ditaba, merero, 
Bosea, boqheku,  
Lefu ha le setse letho,  
Lefu le sehloho. 
 
Leha re ka itshoarella 
Ka tse ngata-ngata,  
Lefu lea re kgohola,  
Rea kukoa, rea feta. 
 
Leha re ka qea-qea, 
Lefu le bohale!  
Dintho tsohle dia re siya.  
Re siisoa tsohle. 
 
Empa, tshenyehong e kalo, 
Wena, o sa sala,  
Wena, Moren'a bophelo,  
Fika la ka mehla. 
 
Ho rona o setjabelo 
Sa ka mehla yohle;  
Ha re na ho tshoha letho  
Ha re o tshepile. 
 
Oho! o re hlalefise, 
Re tele tse felang;  
Morena, o re ruise  
Dintho tse hlolehang. 
 
 



Ha re fihlisoa lebopong 
La noka ya lefu,  
O re nkele lehodimong,  
Lefatsheng la heso! 
 

157   S. Rolland 

Dumela he nako e se e tlile,  
O lelale ka pelo hodimo;  
Moya wa hao o ea ho Modimo;  
Sione o s'a bonahala kganyeng!  
Moren'a hao o o emetse teng;  
O dumele, tsela e lokile. 
  
Ho fedile bohloko le meleko, 
Ha ho letho le sa o tlamileng;  
Moya wa hao o rurela botleng,  
Ho Morena, bophelong, le monateng.  
Thaba hle, o fallela ho Ntate;  
O ea rua lefa la poloko. 
 
Ngoan'eso, o ithoballe ka kgotso; 
O kgaole tlamo tsa lefatshe.  
Hole le sebe le ditsietsi,  
Ho dikete tsa ba bolokehileng,  
Ea bona Modimo ka leseding;  
Ea boha motse wa dimakatso. 
 
Ea thabela lehlakana la kganya, 
Le menono  e se nang ho fela;  
O dumele ke rona kaofela;  
O se tshohe, ke Jesu ea o bitsang,  
O tshediswe noka e tshabehang,  
A o kenye lefatsheng la pallo. 
 
Fatsheng lena la rona re tla falla, 
Re tla siya ditlamo tsa rona;  
Ho se hokae re tla o latela.  

Re tla dula, re nyakalle hammoho,  
Re tumise rato la Modimo  
Ka bophelong bo se nang ho fela. 
 

158   S. Rolland 

Itlhakoleng dillo, ha ba shoa, ba faletse 
Baa le ba ratileng e n'e le basele  
Le baeti mona, moo ba neng ba sepetse; 
Ba batla Modimo, 'me o ba latile;  
Ba kene phomolong, baile ba kgathetse.  
Se reng ba timetse; che ba re rakile. 
 
Ba ne ba imeloa hakaakang fatsheng lena 
Ke dibe tsa bona tse neng di atile.  
Ba ne ba kgathatsoa ke matsoalo a bona. 
Ba batla phomolo, joale ba e bone. 
Mabitleng a bona ba tsohela Morena.  
Se reng ba timetse; che, ba re rakile. 
 
Ho hotle ho bafu ba fumaneng bophelo; 
Ba bona Modimo, bohle ba thabile;  
Ba ntse ba tlatsana difeleng tsa lerato, 
Etswe tlase ba ne ba se ba qadile.  
Re bineng le bona ho leboha Modimo!  
Se reng ba timetse; che, ba re rakile. 
 
Tumelo ya bona ee ba hlotseng ka yona, 
E re bontsha tsela hoba e lokile;  
A re ba lateleng, re finyelle le rona 
Ho bona, monateng! Ba bolokehile 
Kganyeng ya Modimo, moo re tlang ho ba 
   bona. 
Se reng ba timetse; che, ba re rakile 
 
Etlare moriting oo, o motsho, wa lefu, 
Ha ho thwe ho rona : Kgutlang, ho fedile! 
Naheng ya poloko, e hapilweng ke Jesu, 

Re se re tla kena, ha re mo tshepile; 
Re tla ja lefa teng, le jewang ke ba heso. 
Se reng ba timetse; che, ba re rakile. 
 

159    F. Coillard 

Kajeno, ngoan'abo rona 
O re siya dillong; 
O faletse fatsheng lena. 
Ho ya lehodimong. 
 
Ho lla, che, hoa re lokela, 
Empa tshepo e teng; 
O kene hae, o phomola 
Thabong e sa feleng. 
 
Oho, pel'a bitla lena, 
Hlakolang meokgo!  
Ha le letsho, lea kganya,  
Ke motho ea phelang. 
 
Se lleng! Le se re, ke mofu 
Yo re 'molokang.  
Bonang, Moreneng, ha Jesu,  
Ke ntlo ya bophelo. 
 
E, oa phela, o hlobotse 
Tse mpe, tse bohloko;  
Jesu o mo kgabisitse  
Ka kganya e kgolo. 
 
Se reng lefu le ka kgaola 
Tlamo tsa lerato;  
Le re hulela ka matla  
Motseng wa bophelo. 
 
Se lleng! Mahlo a tumelo 
Se a tutubatseng!  



Le haufi lehodimo,  
Re ea kopana teng! 
 

160   F. Daumas 

Kajeno re tlil'o llela 
Ngoan'eso ea shweleng,  
Ea qadileng ho iketla  
Botleng bo sa feleng. 
 
Na bophelo ba rona ke'ng? 
Re heloa kapele;  
Re se re boela leroleng.  
Moo ho bolang 'mele. 
 
Jehova ea re bopileng 
O re file moya,  
E leng moya o sa feleng,  
O phelang ka mehla. 
 
Ho shoa re ho hlahisitse 
Ka dibe tsa rona; 
Bophelo bo bonahetse 
Lefung la Morena. 
 
Ruri bitla le tshabeha 
Ho ba sa dumelang;  
Lehodimo le rateha  
Ho ba leng ho Kreste. 
 
A re fetoheng kaofela. 
Re ineeleng Jesu;  
Re tle re phele ka eena,  
Mohlodi wa lefu. 
 
 
 

161   A. Mabille 

Tlong, re yeng, a re yeng ka monyaka. 
Re lebeng lefatsheng la ba kganyang 
La moo Jesu, Morapelli wa rona,  
A tla re nea tulo tsa ho dula.  
Tlong, re yeng, a re yeng ka monyaka,  
Re lebeng lefatsheng la ba kganyang. 
 
Fela tse ntle di utloahala teng, 
Ke tsa batho ba bolokehileng; 
Le rona, ha re ka finyella mane, 
Le tsa rona re tla 'ne re di bine. 
Re ithuteng, re sa le lefatsheng, 
Ho binela Jesu ea re shwetseng. 
 
E, ba thaba bana o ba latang, 
Ba re: Jesu, ke neng re o bitsa! 
Ha ba tshabe serame sa lebitla, 
Ba re lefu ke motsoalle wa bona; 
Ba tshepile ho tsoha ha bafu, 
Hobane o ba hloletse lefu. 
 
Ha ba tshabe tsatsi la kahlolo, 
Etswe ba se ba nkile bophelo. 
Dibe tsa bona o di fedisitse, 
Le monyako ba se ba o buletswe.  
Ba tla ema tsohong le letona,  
Ba kene le wena tlung ya kganya. 
 
Re akofeng : boka sa Konyana 
Kgale se lokiseditswe rona; 
Teng re tla re: Ea re thakgiseditsweng  
A binelwe dithoko tse sa feleng.  
Alleluya, ho wena, Konyana!  
Alleluya ka mehla le mehla! 
 

162   A. Mabille 

Re ba nyoretsweng lefatshe le edileng, 
La ba thabileng, la 'muso wa kgotso;  
Lona ba shotang  'mileng o phatlaletseng, 
Hleka ha le rate ho ya hodimo?  
Ho ya mang, ho ya mang? 
Hleka ha le rate ho ya hodimo? 
 
Lefatsheng leo ha ho masisapelo 
A ka jang ba seng ba kene letlotlong.  
Ana le lona ba tujoang ke melato,  
Ha le kgahlwe ke ho kena bophelong?  
Ho ya mang, ho ya mang?  
Ha le kgahlwe ke ho kena bophelong? 
 
Ha ho thetso teng, ha ho le matshwenyeho 
A hlophang ba ahileng parateising;  
Ha ho bolata teng, ha ho le bokgopo;  
Ana ha le rate ho ya monateng?  
Ho ya mang, ho ya mang! 
Ana ha le rate ho ya monateng? 
 
Ha ho lefuma, che, ba teng ke barui, 
Ba boha botle joa 'muso wa kgotso; 
Ha ho lefu teng, ha ho yo le bofifi; 
Hleka ha le rate ho ya hodimo? 
Ho ya mang, ho ya mang? 
Hleka ha le rate ho ya hodimo? 
 
A re akofeng! Hae ha ho sa le hole, 
Re itlhahaneleng ho ya kena teng. 
Ho phodile teng, ho bile ho monate; 
Ha le rate na ho ea kena botleng? 
Ho ya mang, ho ya mang ? 
Ha le rate na ho ea kena botleng? 
 
 



Fihla, motsoafi, kgale re o emetse, 
Kgoro e ntse e buletswe le wena; 
Ho thwe ke Jesu, ha eba o kgathetse, 
O tla o fihlisa motseng wa kganya. 
Ho ya mang, ho ya mang?  
Ana ha o rate motseng wa kganya? 
 
Na o tla etsa'ng ka dithoto tsa dibe? 
Di jerwe ke 'Moloki Sefapanong. 
Ananela he, o be o mo latele, 
Tulo tsona di lekane phomolong. 
A re yeng, a re yeng, 
Re phakise ho ea fihla phomolong, 
 

163   F. Coillard 

Ke habile lehodimong, 
Tseleng ha ke na bodutu; 
Ha ke tsamaye ke le mong, 
Ke na le Morena Jesu. 
 
Lefeelleng moo ke tsamayang, 
Ho lahleha ba bangata; 
Empa 'na, ea ntsamaisang 
Ke Jesu, ke mong 'a tsela. 
 
Ha ke tsebe pelaelo, 
Tlala le ho tshera pelo; 
Che, ke ntse ke kgora thabo,  
Ha ke ntse ke na le Jesu. 
 
O, ho monate hakaakang 
Ha ke buisoa ke Jesu! 
O tseba ho fedisa hang 
Tsohle tse nkgathatsang pelo. 
 
Mohlomong, tsela e ntenne, 
Ke shwele ke mokgathala; 

Jesu o teng, ho ntekane, 
Oa nkgothatsa, o mpha matla. 
 
Ke habile lehodimong, 
Ke ya ka mafolofolo; 
Ha ke sa lakatsa ho hong,  
Ha ke tsamaya le Jesu. 
 

164   A. Mabille 

Lefatsheng lena ke tla tloha, 
Malwetse a ka a tla fela; 
Ke kgathetse, ke batla phomolo.  
Eto la ka ke se ke tla le qeta,  
Ke orohele fubeng sa Ntate. 
 
Meleko e se e tla ntesa, 
Mefokolo e tla ntlohela, 
Ke lese ho siteloa Modimo; 
Ke hlahlelwe lesakeng la Konyana,  
Moo ke sa e'o bona dihloriso. 
 
Sedi la teng le tla nkganyetsa, 
Tsebo ya teng e tla nkgodisa. 
Ha ke sa tla phela ka bowatla; 
Rato la teng le sa tla 'nyakalatsa 
Ka matsatsi a se nang ho fela. 
 
Monghadi, ke o lebeletse, 
Nkuke, etswe o lokisitse. 
Ruri Jesu, ke o hlolohetswe, 
O nkuke, ke ye ke o sebeletse;  
Mong 'a ka, o se o ntiehetse. 
 

165   F. Coillard 

Ho hlola le wena, 
Ha ho ka ba joalo, 

Ho ba le wena, Morena,  
Ke bona bophelo.  
Moo ke hlahlathelang,  
Ke hlora ka 'nete.  
Ke hlolohetswe hakaakang  
Ha eso, ha Ntate;  
Ha Ntate, 
Ha eso, ha Ntate! 
 
Ka matsatsi-tsatsi 
Ke ntse ke titima; 
Leha ho le ditsietsi, 
Hae ke tla finyella. 
Motse o ratehang, 
Hae la ka la 'nete. 
Ke hlolohetswe hakaakang ... 
 
Empa mahlomola, 
Mohlomong le dillo, 
Di ntutubatsa ka matla 
Mahlo a tumelo. 
Motse o ratehang, 
Hae la ka la 'nete, 
Ke hlolohetswe hakaakang ... 
 
Leha ke kgathala, 
Ha o sa le hole; 
Ke o bonela lerothong, 
O ntse o kgabile, 
Motse o ratehang, 
Hae la ka la 'nete. 
Ke hlolohetswe hakaakang ... 
 
O nthuse, Morena, 
Ke fihle kapele, 
Ke be ke hlole le wena 
Ka matsatsi 'ohle. 
Motse o ratehang, 



Hae la ka la 'nete. 
Ke hlolohetswe hakaakang ... 
 

166   L. Duvoisin 

Ka madi a hao a matle, 
Le reko la hao, Jesu, 
Ke fuoa ka nako tsohle 
Pelo e ntle, e tshweu. 
 
Se mpolelleng hle, baena, 
Menyaka ya lefatshe;  
Ea leng dintho tsohle ho 'na,  
Ke Jesu, een'a 'notshi. 
 
Ha ke ne ke sa mo tsebe, 
Ke ne ke ntse ke hlora;  
E thata joko ya sebe,  
Ye ke neng ke e jara. 
 
Ke ne ke ntse ke phallela 
Ditoro tse 'nyamellang.  
Ha ke ne ke se na eena,  
Jo, ke ne ke phela joang ? 
 
Jesu, ha ke o fumane, 
Na ke sa tla ya ho mang ?  
Maotong a hao ke bone  
Tsohle tse ka nkgodisang. 
 
Ke ne ke tla ke kgathetse, 
Ke tsamaya ka dillo, 
Empa o s’o nkgatholotse 
Didibeng tsa nyakallo. 
 
 
 

167    E. Rolland 

Hole le hae la ka,  
Le fuba sa Ntate, 
Kea tepella, kea feheloa,  
Ke batla monate. 
 
Ke lakatsa botle, 
Ke rata ho falla; 
Ke hlolohetswe Sione,  
Ha ke o hopola. 
 
Tsela e boimeng, 
Ye ke e tsamayang, 
Feella ke tla le feta neng,  
Ke kene Kananeng? 
 
Modimo'a bophelo, 
Ke tshepile wena. 
Ke tla bona neng phomolo,  
Fubeng sa Morena? 
 

168   A. Mabille 

Ke boloketswe phomolo 
Meahong e sa feleng  
E seng ka pheello ya ka, 
Ke Jesu ea mpatletseng.  
Re tla be re kgatholohe, 
Motse re 'ne re o bohe,  
Le Jesu re mo lebohe, 
Phomolong ena. 
 
Ke tla iketla hakaakang, 
Meahong e sa feleng;  
Ke tla ja le tse hlabosang, 
Ha ke sa tla tloha teng.  
Re tla be re kgatholohe ... 

 
Ha Ntate, hae, ho hlwekile, 
Ho hanana le tshila;  
Ho hlophilwe, ho hlwekile 
Ho loketse ba kganyang  
Re tla be re kgatholohe ... 
 

169   E. Casalis 

Na letsatsi le tla nchabela neng, 
Lee ke kenang lehodimong ka lona, 
Ke rorise lebitso la Morena, 
Ka motseng oo ke o hlolohetsweng? 
 
Fatsheng lena, re ntse re lla hobe, 
Re melekong, ha re lese ho kula; 
Ha ho motho ea tsebang ho phekola, 
Bohloko bo kopane le dibe. 
 
Lehodimo le hana molato, 
Lehodimong dillo tsohle dia fell. 
Ha ho lefu; teng bohle ba tla phela,  
Lehodimo le loketse batho. 
 
Jesu, Jesu, itlele ka ho 'na, 
O dule teng, ke lalele le wena;  
O ntokise, ke phakise ho kena,  
Ke o bone, joale k'a o mpona, 
 

170   E. Casalis 

Motse o teng hodimo, 
E leng motse wa kgotso;  
Motse oo o theilwe  
Ke Mong 'a dibopilwe. 
 
Motse o teng hodimo, 
E leng motse wa toko; 



O na le puso e ntle. 
E hanang dimpe tsohle. 
 
Motse o teng hodimo, 
Ke motse wa phatsimo; 
O kganya ka lesedi 
Le fetang la letsatsi. 
 
Motse o teng hodimo, 
Ke motse wa monono; 
Teng bafo ke dikgosi 
Tse sa tsebeng mokgosi. 
 
Motse o teng hodimo, 
Ke motse wa bophelo; 
Ha o kenwe ke lefu. 
Ha o na pelo tse ntsho. 
 
Motse o teng hodimo, 
E leng motse wa tsebo; 
Ditaba tse kgodisang 
Ke moo re di fumanang. 
 
Motse o teng hodimo, 
Ke motse wa lerato; 
Kopano e sa feleng 
E nyakalatsa ba teng. 
 
Motse oo, o hodimo, 
O kenoa ka tumelo; 
Kgoro ya teng ke Jesu, 
Ea re hloletseng lefu. 
 
Motse oo, o hodimo, 
O kenoa ka tiisetso; 
Ke motse wa dinatla 
Tse o hapang ka matla. 
 

171   S. Rolland 

Fatshe le teng la nyakallo. 
E leng la ba phelang;  
Fatshe leo ke la pallo 
Ye re e thabelang.  
Ke moo bahlweki ba busang, 
Kganyeng e sa feteng.  
Hlohonolong le kgodisang, 
Thabong e sa feleng. 
 
Fatshe leo ha le hole, 
Moedi ke lefu;  
Etswe batho re lerole,  
Le bocha ke sefi. 
Lefu, hape, ke monyako 
O isang ho lona;  
Bana bohle ba topollo 
Ba kena ka oona. 
 
Ho tla ba joang ha re fihla 
Kganyeng le monateng,  
Moo ho nyakalloang ka mehla 
Ke bahlweki ba teng?  
Re tla leboha Modimo 
Bakeng sa topollo;  
Re tla rorisa le Jesu 
Le Moy'a bophelo. 
 

172   S. Rolland 

Ke rata ho nyakalla 
Le ba lehodimo;  
Ke lakatsa ho falla, 
Ke ye ho Modimo.  
Jesu, lesedi la ka, 
O mponese tseleng;  
 

Naledi ya hosasa, 
O mphihlise botleng. 
 

173   S. Rolland 

E, monateng ke Sioneng, 
Motse o busoang ke Jesu, 
Wa bophelo bo sa feleng; 
Motse ona ke ha eso. 
 
Ke moo ho nyakalloang botleng;  
Ke sediba sa bophelo;  
Ke moo ho duloang monateng,  
Kganyeng e se nang bofelo. 
 
Ha ho tshoho ho ba keneng, 
Ba fumane ho iketla; 
Ba ikahetse menyakeng,  
Hlohonolong la ka mehla. 
 
Bonang, ba filwe ke Jesu 
Diaparo tsa poloko; 
Ba tsekema ka bosweu, 
Ba kgabisitswe ka hlweko. 
 
Teng ha ho na bokwenehi, 
Ho ithabeloa leratong; 
Ha ho sa le bolahlehi; 
Ha ho ditaba tse dihlong. 
 
Ha ho sebe, ha ho lefu, 
Teng ke motse wa pholoho; 
Ho iketlilwe ke batho, 
Kgotsong e se nang phetoho. 
 
Ke mahodimo a macha, 
Kaho ya Jesu le batho, 
 



Fatshe le lecha, la kganya; 
Re le thabeleng ka pelo! 
 

174    S. Rolland 

Jerusalema, oa benya,  
Kaho e tsoang dimonate;  
O kgabisitswe ka kganya,  
Motse o busoang ke Ntate! 
 
Ke tla aha ho wena neng, 
Mohlomphehi wa Modimo, 
Ka sabbatha e sa feleng,  
Phuthehong ya lehodimo?  
 
Lefu ke sa le tshoha joang, 
Le lefifi la lebitla? 
Ke na le motse o kganyang,   
Ke lesedi la ka mehla. 
 
Jerusalema e mocha,  
Fatshe la ka la phomolo!  
Ke hlolohetswe ho kena  
Ha hao, ke newe bophelo. 
 

175         A. Mabille 

Ke bonela lehodimo 
Mane hole,  
Ke le bona ka lerotho, 
Ho fifetse;  
Na ke tla fihla monyako 
O s'o kwetswe? 
 
Ke bonela kgalalelo 
Mane hole;  
Ha e le moo mefokolo 
E sa tlohe,  

Teng na nka fihla, 'na motho 
Ea leng mobe? 
 
Hape, ke bonela thabo 
Mane hole  
Mona ke masoabi, dillo 
Ha di fele;  
E le lefa le bohloko 
La badibe. 
 
Ke bonela le phomolo 
Mane hole;  
Mona ho le matshwenyeho 
Le marole 
A dintoa le a meleko  
Ya lefatshe. 
 
'Melaedi, dintho tseo 
Na di hole?  
Ha o ka shoa o dumela 
Ka sebele,  
Hang-hang, Jesu o tla o fa 
Tsona tsohle. 
 

176           S. Rolland     

Re se re tlohile, 
Re tsoa Egepeteng; 
Re leetong, re lebile 
Ha eso, Moreneng. 
Alleluya! 
Re fallela Kananeng. 
 
Re mathela kgotsong 
E hlokoang lefatsheng, 
Re be re fihle phomolong.  
Ha eso, Moreneng.  
Alleluya! ... 

Ke moo ho seng tlala, 
Moo ho pheloang naleng. 
Phokolo ea hlokahala  
Ha eso, Moreneng.  
Alleluya! ... 
 
Ka teng ha ho dihlong; 
Re tla phela botleng; 
Ha ho sebe lehodimong,  
Ha eso, Moreneng.  
Alleluya! ... 
 
Lefu le bohloko 
Ha di fumanwe teng;  
H'a yo mapalesa-pelo  
Ha eso, Moreneng.  
Alleluya! ... 
 
Teng, re tla kopana 
Le ba batle kganyeng; 
Re se re rata ho kena  
Ha eso, Moreneng.  
Alleluya! ... 
 

177   S. Rolland 

Tieang pelo ho kena tlung ya khanya;  
Mona ke monateng, motse moo ho sa 
   showeng. 
Moo re tla 'ne re je tholoana tsa ho fenya  
Naleng, ka mehla le mehla.  
Re je tholoana tsa ho fenya 
Ka mehla le mehla, naleng. 
 

178   F. Coillard 

Ha re babatsa hakalo  
Tsa fatshe la ba hlwekileng,  



Re be re hloke le puo,  
Ho tla ba joang ha re le teng! 
 
Re re, re tla siya dillo,  
Re phonyohe mahlomoleng,  
Dipelo di tlale thabo;  
Ho tla ba joang ha re le teng! ... 
 
Re bolela tsa phomolo, 
Tsa kgotso e phethehileng, 
Tsa lerato le tsa hlweko; 
Ho tla ba joang ha re le teng! ... 
 
Ho tla ba joang ha re bona 
Tsohle tsee re di tshepileng, 
Re di tseba, re di rua! 
Ho tla ba joang ha re le teng! ... 
 
Ha re bua ka molomo 
Tseo re di hlolohetsweng, 
Re timelloa ke kgopolo! 
Ho tla ba joang ha re le teng! ... 
 
Jesu, ka sebele-bele, 
Ha re ka o boha kganyeng, 
O na le bakgethoa bohle, 
Ho tla ba joang ha re le teng! ... 
 

179   T. Arbousset 

Tsatsi le leholo 
Ke la phomolo;  
Ho thajoa ke batho 
Tlung ya thapelo.  
Hlomphang tsatsi lena, 
Batlang Morena;  
Phuthehang kaofela 
Bitsang ho eena. 

Kajeno dichaba 
Dia rutuwa;  
Taba tsa ho phela 
Dia boleloa.  
Kajeno, le rona 
Re tla mamela  
Lentswe la Morena, 
Le tsoang ho eena. 
 
Ditaba tsa Jesu 
Ke tsa molemo;  
Di hlwekisa pelo 
Ka bokgalemo;  
Ditaba tsa Jesu 
Dia phedisa;  
Ha di tlala pelo, 
Dia tshedisa. 
 
Lentswe la Monghadi, 
Ba le rorisang  
Ba re, ke sehlare 
Se ba pholosang;  
Polelo tsa Jesu 
Di ka bohobe;  
Le bo jeng, ba heso, 
Le tle le kgore. 
 
Re bokeng Jehova, 
Moren'a heso; 
Re bokeng le eena 
'Moloki Jesu; 
Ho bokwe le oona 
Moya o motle;  
Binang alleluya, 
Lebohang bohle! 
 
 

180   S. Rolland 

Re kene ka thothomelo 
Ka tempeleng ya Morena, 
Ho nyolosetsa thapelo 
Ho Molopolli wa rona. 
 
Moo re ngoatheloang bohobe 
Bo re kgorisang dipelo, 
Le moo re llisoang ke dibe;  
Moo re tshedisoang ke Jesu. 
 
Moo hlaka le pshatlehileng 
Le thateloang, le hlomele; 
Moo meea e hlomohileng 
E tla tshedisoa, e phele, 
 
A nke ke o sale morao, 
Jesu, Mophomotsi wa me; 
O mpofe ka joko ya hao, 
Ke tle ke o sebeletse. 
 
Taba tsa hao di molemo, 
Di lokiseditswe batho; 
Ke manna a lehodimo, 
A re kgorisang dipelo. 
 

181   S. Rolland 

O kgethelwe tsatsi lena, 
E leng la phomolo;  
Ke tsatsi la hao Morena,  
La lehlohonolo. 
 
Oho! nthuse ho mamela 
Lentswe la bophelo, 
O nthute le ho rapela 
Ka tlung ya thapelo. 



O mpale, Morena Jesu, 
Le ba o kgahlisang;  
Ke newe le bana beso  
Dijo tse phedisang. 
 
Taba tsa hao di hatiswe 
Dipelong tsa rona; 
Rato la hao le hodiswe, 
Le tuke ho tsona. 
 
Modimo, re bana ba hao, 
Re rutwe ke wena  
Tabeng tsohle tsa mohau,  
Tseleng ya Morena. 
 

182   S. Rolland 

Pelo ya ka ea o batla,  
Mong 'a lehlohonolo; 
Kea rapela, o mphe matla  
Ka tsatsi la phomolo. 
 
Ka tlung ya hao, ha ke kena 
Ho utloa tsa tshoarelo,  
O lokise, o hlwekise  
Moy'a ka ka tumelo. 
 
'Nete tsa hao, Mohauhedi, 
Di kganya evangeding;  
Di bonese ka Moy'a hao  
Ba di batlang tempeleng. 
 
Ke mamele taba tsa hao, 
Ke di boloke pelong;  
Ke tsamaye ka molao,  
Ke be ke ise lefung. 
 
 

Moy'a hlweko, wa mohau, 
O hlole pelong ho 'na;  
Motsheare le bosiu  
O sebetse ho yona. 
 

183          T. Arbousset 

Atamelang ho Jehova,  
Le 'mineleng alleluya!  
Naha tsohle, mo roriseng,   
Mo rateng, mo sebeletseng.  
 
Ruri ke eena Modimo 
O moholo, o molemo, 
O re entseng, o re disang,   
Modimo o re pholosang.    
 
Thabelang bohle Morena, 
Mo leboheng, tshabang eena, 
Itleleng moo a rapeloang,    
Lona ba mo hloloheloang!   
 
Hobane ke ea lereko,  
O re hlolela meleko,  
Mosa wa hae oa tlotleha,  
'Nete tsa hae dia hloleha. 
 

184   S. Rolland 

A re phokoleng sefela  
Se bokang ea neng a re shwele,  
Re tle re nyollwe timelong.  
O re batletse tshoarelo,  
Lehlohonolo le bophelo  
Lefung la hae sefapanong.  
Letlotlo le kganya  
Di be ho Konyana, 
Alleluya 

Re roriseng, re tumiseng  
Jesu ea re lopolotseng. 
 
Sediba sa ho pholoha, 
'Moloki, re tla o leboha 
Ka pelo tsohle tsa rona;  
Metsi a mohau le matla  
A re tsholohela ka mehla,  
Re hlaphoheloa ke 'ona, 
Letlotlo le kganya ... 
 
Mong 'a rona, ea molemo, 
Re tla o boka ka dilemo, 
Le balopolotsweng bohle;  
O nke dipelo tsa rona,  
Re o ananela ka tsona. 
O di hlophise ka botle  
Letlotlo le kganya ... 
 

185           T. Arbousset 

Na hase ntho e ratehang, 
Ho tla rapela Morena? 
Le dithoko tse kgahlehang 
Ho mo nyolosetsa tsona? 
 
Re bineng lerato la hae, 
Le nchafatsang pelo yohle, 
Le re thabisang moo le hae, 
Joale ka sedi le hohle. 
 
Re leboheng E moholo, 
Ea sa lebaleng le thaha, 
Ea ntseng a kgorisa motho, 
Ea ntseng a nosetsa naha. 
 
Jehova, re bana ba hao, 
O re holise kaofela; 



O re atisetse mohau, 
Mohau o se nang ho fela. 
 
Tlatsa letsoho le jalang, 
Jalo di wele ho bohle; 
Taba tsee o di bolelang 
Di kene dipelong tsohle. 
 

186           T. Arbousset 

Itleleng pel'a Morena, 
Re itlhahise ho eena; 
Tlong, re roriseng molemo 
Le lerato la Modimo. 
 
Jesu, 'Moloki o batla 
Baetsadibe kaofela; 
O ba ratile haholo, 
O ba utlwetse bohloko. 
 
Ha re rapela Jehova, 
Ha re mo rata ka mehla 
Re tla fumana molemo, 
Re tla bona lehodimo. 
 

187   E. Casalis 

Kgama e siileng letsholo 
E llela sedibana,  
Ha e kgahlwe ke makhulo, 
Lenyora lea e kgama. 
Ho dutse joalo le 'na, 
Ke nyoretswe Morena,  
Ke re, ke tla bona neneng  
Modimo o hlolehileng? 
 
Bosiu le motsheare, 
Le ka ditshiu tsohle,  

Basomi ba nteetseng hare 
Ba ntsehela tsa botle; 
Ba re : O kae Modimo? 
O 'mona joang hodimo?  
Dilelo di ntlhopha hobe,  
Di 'nyonyisa le bohobe. 
 
Ke lata taba tsa pele. 
Ha re ne re kopana  
Le ba etelang tempele, 
Tempele ya Morena. 
Re ne re le dihlopha, 
Re tsamaya re opa,  
Re thabelana, re bina,  
Re bua, re kgothatsana. 
 
Moya wa ka, o soabetse'ng? 
O tshohela'ng ka ho 'na?  
Tshepo e o tloheletse'ng? 
Modimo oa o bona! 
O tshepe ea o ratang, 
Ea tshedisang ba lelang;  
Le joale o sa tla 'moka,  
Eo o reng o sa mo hloka. 
 
Meso e tla o hlahela 
O ntse o na le eena;  
Letsatsi ha le dikela, 
O robale ka pina. 
O tla re ho Modimo, 
Lefika le molemo  
O ne o ka ntebalela'ng  
Matsohong a ba nthorelang? 
 

188   F. Daumas 

Kajeno re rorisa 
Morena wa marena, 

Ke eena 'Mopi wa batho. 
Leha re senyehile, 
Jesu o re ratile,  
O re lefetse melato. 
 
Ba leng lehlohonolo 
Ke ba pelo e nolo, 
Ba khumamelang Morena.  
A re atameleng, 
Bohle re mo thabeleng,  
Mong 'a kgabane ke eena. 
 
A re mo sebeletseng 
Ka pelo tse tshohileng, 
Ka tiisetso le ka botle. 
Re dumeleng ditaba 
Tse rongoang ke Jehova  
Ho baetsadibe bohle. 
 
Ba batlang lehodimo, 
Ba tla bona Modimo 
Ka letlotlong le leseding; 
Ba seng ba mo dumetse 
Ba se ba amohetse  
Hlohonolo le sa feleng. 
 

189   S. Rolland 

Rapellang Jerusalema, 
A abelwe kgotso.  
Ba ratang Thaba-Sione,  
Ba tla ja leseho. 
 
Kgotso e ke e hlolehe, 
E ate ho yona;  
Nala e kgolo e hlahe  
Ka tlung ya Morena. 
 



Dumelang, bana ba Ntate, 
Ba keneng tempeleng!  
Modimo o le ruise  
Molem'o sa feleng. 
 

190   S. Rolland 

Modimo wa 'nete,  
Ke rata wena feela;  
Ke o kgomaretse,  
Moren'a ho phela.  
Ke tenoa ke palo,  
Ke tenoa ke mamelo,  
E seng ho o phetela  
Ke tloaetse wena. 
 
Bua, wena Ntate,  
Lentswe le o loketse; 
Taba di monate 
Ha o di laetse. 
Ke tla di boloka 
Taelo tsa ho loka; 
Ha ke tiea ho rata 
Nka re, ha di thata.      
 
Tsel'a lehodimo  
Nke ke ka e kgathalla; 
Pheo ke Modimo. 
Ke tiisa ho phalla, 
Ke tle ke finyelle,  
Baka ke se qetelle,  
Ke nt'o kena monateng, 
Ha eso, Moreneng. 
 

191   S. Rolland 

Ka dipelo tse monate, 
Re roriseng Modimo Ntate, 

Le bana bohle ba oona;  
Re leboheng reko la hae,  
Mosa le mohau o sa yeng kae;  
A tumiswe har'a rona.  
Ho bokwe Morena  
Ka letsatsi lena.  
Badumedi,  
Re mameleng,  
Re dumeleng  
Lentswe la 'Mopi wa rona. 
 
Lesedi la hao le kganye, 
'Me lentswe le re bonesetse 
Ka Moya o Halalelang.  
'Nete tsa hao, tsa bophelo,  
Di amohelwe ka tumelo  
Pelong tse o chesehelang.  
Tumelong ya ‘nete  
Re fihlele kgotso.  
Re tlotlise  
Bitso la hao,  
Mong 'a mohau,  
Ka tsohle tsee re di etsang. 
 

192   S. Rolland 

Tshebeletso ya Modimo 
E re thabisa ho pheleng;  
Tshebeletso ya Modimo  
Basso: Ea Modimo  
E re tshedisa le ho shweng. 
 
Hlohonolo le bonoang teng 
Ha le felle fatsheng lena, 
Le tla phetheha Moreneng, 
Basso: Lea phetheha 
Mohla re fihlang ho eena. 
 

O, wena Mong 'a ditaba, 
O re kgorise ka tsona; 
Re mamele ka ho thaba 
Basso: Re mamele 
Polelo tse tsoang ho wena. 
 
O bule pelo tsa rona, 
Taba di kene kaofela; 
Re di boloke, Morena, 
Basso: Di bolokwe 
Di se ke tsa dula feela. 
 
Lentswe le wele dipelong. 
Le bee teng halekgolo, 
Joale ka dijalo mobung 
Basso: E ka mobung 
O di beisang haholo. 
 

193   S. Rolland 

Tiisa lentswe lena, 
Le tsoang ho boleloa; 
Re le thuise, Morena, 
Re bone ho kgoloa. 
 
Re sa shweloa mona 
Ke ea re hloileng; 
O utsoa pelong tsa rona 
Tsee o di jadileng. 
 
Mohlomong tsietsi, 
Le yona hloriso, 
Di ba joale ka letsatsi 
Le chesang dijalo. 
 
Le dipelaetso 
Tsa lefatshe lena 
 



Di pupetsa ka takatso  
Tse jetsweng ke wena 
 
Oho, Moren'a ka, 
Hose dule joalo; 
Jalo di bone sebaka 
Sa ho bea dijo. 
 
Pelo e be tshimo, 
Tshimo e sa nyopeng, 
Hlaku e atise hlaku 
Ho isa seketeng. 
 

194   E. Casalis 

Joale, re utloile ditaba 
Tse tsoang ho Morena Jesu;  
Rea leboha, rea di thabela  
Di re kgodisa dipelo. 
 
Joale, re tla bea thapelo 
Ho Moya o re utloisang,  
O tle o re nee tumelo,  
Le pelo tse o kgahlisang. 
 
Leha ditsebe di mametse, 
Jalo di ka dula feela; 
Moya, o tle, o di nosetse, 
Peo e tsebe ho mela. 
 
Bohle re ne re kgelohetse 
Tseleng e isang tahlehong;  
O re hule, re o latele  
Tseleng e lebang bophelong. 
 
Satane, tau e bohale, 
O rata ho re timetsa; 
 

Ak'o re sitse ka bohlale, 
A se hlole a re thetsa. 
 

195           T. Arbousset  

E, joale ke tla oroha  
Ka la Simeone; 
Ke tshepile ho pholoha  
Motseng wa Sione. 
 
O ne a kene tempeleng, 
A fihlela Jesu 
Ea baletsweng batho mehleng  
Ke Modim'wa rona. 
 
Jesu ka sebele-bele, 
Sedi la dichaba,  
Tlotlo la Iseraele,  
Hloho ya ditaba. 
 
Le 'na ke 'mone 'Moloki, 
Ea ntefetseng dibe; 
Ke se ke le mopholohi, 
Ngoana wa Sione. 
 

196   E. Casalis 

Moruo wa lehodimo 
O beetswe bana  
Ba hlahisoang ho Modimo,  
Ba tshoaeloa oona. 
 
Ngoana enoa wa Adama 
O tsoaletswe dibeng; 
Jesu, o tle ho mo ama, 
Mo hlatswe sedibeng. 
 
 

Sediba ke madi a hao, 
A lefang melato  
Ya bohle ba tlotseng melao  
Ya 'Mopi wa batho. 
 
Nea ngoana eo matsatsi 
Le lehlohonolo;  
Mo hlekele mona fatshe  
Tsela e bonolo. 
 
Nea ngoana eo temoho, 
Etlere h'a hotse,  
A dumele ka teboho  
Hoba o mo thotse. 
 
O ngole lebitso la hae 
Bukeng ya bophelo;  
Mohla a shoang a kene hae,  
A pheme timelo. 
 

197           T. Arbousset 

Jesu Modis'a molemo, 
Re tlile le ngoana 
Ho mo tshoaela Modimo 
A abelwe oona. 
 
Mahlo a hao, Mor'a motho, 
A shadime ngoana;  
Mo amohele kajeno,  
A kgotse ho wena. 
 
Dibe di mo kgomaretse 
O mo hlatswe tsona; 
Re tla mo tshela ka metsi,  
Mo tshele ka Moya. 
 
 



Lesea lena le hole 
Matleng le bohlaleng;  
Ha le falla, le fallele  
Lehodimong, botleng. 
 

198   S. Rolland 

Letsatsi la lehlohonolo 
Ke le nchabetseng kajeno;  
Joale, ke tlile ka morero 
Wa ho ikana ka Jesu.  
Ke amohetswe ke Morena 
Chabeng sa hae sa tumelo;  
Pelo ya ka e tla mo tiisa  
Ho fihlela la bofelo. 
 
Ke leboha Ntat'a molemo, 
Ea mpolokileng boseeng;  
O mpabaletse ka dilemo, 
O mpepile bonyenyaneng.  
E bile sedi la ka bocheng, 
Molebedi le Modisa,  
Ea ntseng a nkgodisa bohlaleng, 
Pallo tsa hae a di tiisa. 
 
Joale, ke dumetse ho Ntate 
Ea mat la 'ohle, ea nkentseng;  
Le ho ona Moya wa 'nete, 
Le ho Mor'a hae ea nchwetseng.  
Ke nkile mehlala ya Jesu, 
Ke mo latele le ho shweng,  
Ke be ke finyelle ha eso, 
Boiketlong bo sa feleng. 
 

199   E. Casalis 

Lentswe le dumang sebakeng 
Le re harotseng matsoalo, 

Le rohakang ba sa bakeng, 
Ke mang ea le tiisang joalo? 
 
Le tiisoa ke ea le romang, 
Le emetswe ke selepe, 
Ke selepe se tla rema 
Metso e phephetsang tshepe. 
 
Jesu, diba sa phekolo, 
O re kolobetse 'neteng, 
Tshoao lena la phetoho 
E be tshoao le sa feteng. 
 
O re tlele le ka Moya, 
Re bopelwe thato ya hao; 
Leha sera se re hloya, 
Re tla tshepa rato la hao. 
 
Sekodi ha o se bona 
Se sa le teng, se fediswe; 
Itshebeletse ka rona,  
Tlotlo la hao le hodiswe. 
 
O itholle dikgutsana 
Tse kgathetseng, tse melekong;  
O di etse mohlatsoana 
O o latelang bophelong. 
 
O re bulele lesaka, 
Re kene teng, re dumetse; 
Re tle re bewe dithaka 
Tsa baa o seng o ba thotse. 
 

200   E. Casalis 

Lona ba ratang ho phela 
Mohlapeng wa Jesu,  
 

Hopolang tsietsi tsa tsela  
E isang ha eso. 
 
Ke 'mila o mosesane, 
O hakang mawatla;  
Le kgoro e patisane,  
E kenoa ka matla. 
 
Nonyana di na le matlo, 
Di dula monateng;  
Ha ho moo hloho ya Jesu  
E ka sameloang teng. 
 
Ba reng ba mo sala morao, 
Ba itele pele,  
Ba se ke ba tshaba molao  
O thapisang 'mele. 
 
Ba inkele sefapano 
Mahetleng a bona;  
Ba tle ba shwele dikano  
Tsee ba leng ho tsona. 
 

201   S. Rolland 

Binang, mohlatsoana, 
Binang alleluya 
Ho Jehova!  
Le bone kajeno  
Kopano le Jesu,  
Kgotso ho Modimo. 
Alleluya! 
 
Bana ba phetoho, 
Lelalang hodimo 
Ho Jehova!  
Le rwetse diphatleng  
Tshoao le sa feteng.  



La ba fetohileng. 
Alleluya! 
 
Hlase e qhomileng, 
E tsoang aletareng 
Ya Konyana, 
E fetohe kgabo  
E tukisang pelo  
Ka rato la Jesu,  
Alleluya! 
 
Ka tsoalo ya Moya 
Re beilwe bana 
Ba Modimo;  
Ho fele tsa kgale,  
'Me tse ncha di hlahe,  
Tsa hlweko, tsa 'nete. 
Alleluya! 
 
Binang, mohlatsoana, 
Phetang alleluya 
Ho Jehova!  
Le be letshwejana  
Le eketsang bana  
Ba ntlo ya Morena. 
Alleluya! 
 

202   S. Rolland 

Tlong, re busetseng lerato 
Ho Jehova ea re entseng; 
O re baballa ka dintho 
Tse re phedisang lefatsheng. 
 
Ho eena ho tsoa tumelo 
Le dimpho tse ding kaofela; 
Toko, topollo, tshoarelo, 
Kgalalelo le ho phela, 

Re hapilwe ke lerato 
Lee re ratilweng ka lona; 
Re kgethilwe ke Modimo 
Ho sebeletsa Konyana. 
 
Re tieeng kanong tsa rona, 
Phadimehong le tumelong; 
Re ke re lebelle eena 
Ea tla re nkela phomolong. 
 
Jesu, tiisa bana ba hao, 
Ba amohetsweng mohlapeng; 
O ba hodise ka mohau,  
O ba boloke lesakeng. 
 

203   S. Rolland 

Duduetsang ka pina  
Tempeleng ya Morena; 
Pelo di chesehe,  
Le mantswe a phahame.  
Thoko ke tsa Jesu  
Ea tlileng lefatsheng,  
A iketsa pheko,  
Re hlatswehe dibeng. 
 

204   S. Rolland 

Ke tela Satane - Ralefu, radihele,  
Kgale a mpolaya, - A nkhulela mollong  
Ke mo furaletse - Hoba Emmanuele  
O 'nyolotse timelong  
Ho nkisa bophelong. 
 
Ke tela lefatshe - Le ditshila tsa lona.  
Ha le na letlotlo - Tlotlo le nkgodisang;  
Ho ba le 'Moloki - Ho mo rata, ho 'mona,  
 

Ke tlotlo le fetisang  
La dintho tse felang. 
 
Ke tela le nama - Le takatso tsa yona, 
Kajeno ke bone - Di tsoala tahleho; 
Ho phela ka nama - Ke hofela le hona, 
'Na, ke rata bophelo,       
Bo se nang bofelo.  
 

205    A. Mabille 

Kajeno, ho nchabetse 
Letsatsi le letle;  
Kgale ke le lebeletse, 
Joale le hlahile.  
O nkamohele, Morena, 
Le lona, phutheho;  
Ke tlil'o kena ho lona, 
Ke kopa ditulo. 
 
O 'nile oa mpaballa 
Bocheng bohle ba ka,  
Ho fihlela tsatsi lena 
Ke phelang ka lona.  
Ho 'na e nts'e le mohlolo 
O bone eng ho 'na  
Ha ke newa lehlo'nolo 
La ho ema mona? 
  
Ha ke ema, Morena, 
Ho bolela tsa hao,  
Ke re, o nolo, o mosa, 
O na le lereko.  
Pelo ya hao e mohau, 
Hape e telele;  
Ruri, ha o rate lefu 
La baetsadibe. 
 



O ntatile timelong 
Moo ke neng ke shwele  
Dibeng tsohle le melatong,  
Matleng a dihele.  
Kajeno o ntsokolotse, 
O ntshoaretse dibe, 
O bile o 'nchafaditse 
Ka moya wa 'nete. 
 
Kea itlama, Morena, 
'Na, ngoan'a hao joale;  
Ke wa ntlo ya hao kajeno, 
Ke eena ka 'nete.  
Ke be eena ka ho rata 
Ditaelo tsa hao,  
Ke be eena ka ho etsa 
Mosebetsi wa hao. 
 
Kea itlama, Morena, 
'Na, ngoan'a hao joale,  
Ke wa ntlo ya hao kajeno, 
Ke eena ka 'nete.  
Ke be eena ka ho hana 
Ditshila le dibe,  
Ke be eena ka ho lahla 
Mekgoa ya lefatshe. 
 
Ke ikanne, Morena, 
Ke ka pelo yohle;  
Empa ke ea tla fokola, 
O nthuse, ke tiee.  
Lebitso la mokwenehi 
Ha ke le lakatse;  
A nke ke be motiisetsi, 
Ke shwe ke tiiseditse. 
 
 

206           T. Arbousset 

Nakong ya selallo le pel'a mahlomola, 
O 'nile wa bea see nke keng kase tlola; 
Ke mpa ke se pheta, ke be le kelello, 
Ke hopole wena, Moren'a bophelo. 
 
O nthobetswe 'mele, ke robeloa bohobe, 
O ntsholletswe madi a ntlhakolelang dibe,  
'Me ke nwa senwelong ka kgolo, ka tshoho, 
Ke ntse ke hopola Moren'a pholoho. 
 
Na nka o lebala, Morena le Monghadi, 
Mofufutso wa hao, wa metsi le wa madi, 
Le thakgisa tsa hao, le tsona dilelo? 
Ke sa di hopola, Moren'a bophelo! 
 
Ke sa di hopola, le mosa, le sebete, 
Le lerato lohle la Morati wa 'nete. 
Etlare ha o tla ka letlotlo la hao, 
Jesu, o nkgopole le 'na ka mohau. 
 

207    S. Rolland 

A re bokeng Mor'a motho; 
O re lopolotse; 
Madi a hae a boholo  
A ka re ntsha ho shweng.       
 
'Mele wa Jesu ke sejo 
Pelong e lapileng, 
Madi a Jesu ke seno 
Moyeng o nyorilweng. 
 
Maqeb'a hae ke ho fola 
Ho batho ba babang; 
Lefu la hae ke ho phela        
Ho ba mo dumelang.  

208   T. Jousse 

Le atamele tafole, 
Bakgethoa ba Modimo;  
Tlong, le ngoathelwe bohobe,  
Le bo je ka tumelo. 
 
Itlhahiseng ka tekolo 
Moketeng wa Konyana;  
Atamelang ka lerato,  
Lerato la boena. 
 
Jesu, o re bitsa joale 
Ho ja selallo sa hao;  
Rea rapela, o re tlele  
Ka kgotso le mohau. 
 

209   S. Rolland 

Jesu, bohobe ba bophelo, 
Veine e kgodisang moya,  
Mong 'a ditaba tsa tshoarelo, 
Ea tlosang dibe tsa rona.  
Pelo ya ka e hlomohile, 
Ha ke boha lefu la hao;  
Ak'o ntshepise ka sebele, 
Ke tle ke kgore mohau. 
 

210   F. Coillard 

Jesu, o mpone ha ke kgathetse,  
Ke lapile, ke nyahame pelo;  
Mona feelleng, o ntokiseditse   
Selallo, mokete o moholo. 
  
Oa 'mema le 'na,  moetsadibe, 
Ke je, ke nwe, ke thabe le wena; 
 



'Mele wa hao ke bona bohobe,  
Ke nwa le madi a hao, Morena.    
 
O ipha 'na, wena ka sebele, 
Ke kgora matla, kgotso, lethabo;  
Nka batla kae menate esele? 
Nka lakatsa'ng ha o mpha hakalo?  
 
Ana ho setse'ng ka ntle ho wena,  
Wena ea kakatletseng ntho tsohle,  
Wena, Monghadi, ea ratoang ke 'na, 
Wena, Jesu, ea nthatileng pele?    
 
Ahe Jesu, ahe Moren'a ka! 
O mphile, ke jele; e, ke kgotshe. 
O fanne haholo, kea boka,       
Ka matla a hao ke matlafetse.   
 
Ha ke tloha mona ke tsamaya, 
Nke ke ka arohana le wena; 
Hohle ho pheleng le ho shweng ha ka,  
Jesu, ke tla 'ne ke be le wena!   
 

210A          A. Mabille 

Balopolloa ba Morena, 
Le tlile dijong tsa lona; 
Fu la hae ho le hopola, 
          A be a tle. 
 
'Mele wa hae le o ngoathe. 
Motho e mocha a fepjwe, 
Mefokolo e tl'e fele, 
          A be a tle. 
 
Madi a hae le inwelle, 
A hlakolang dibe tsohle;  
 

Efela le pholohile,  
          A be a tle. 
 
Le etseng 'mele o le mong, 
Ho rataneng le ho hlwekeng, 
Le lelalle lehodimong, 
          A be a tle. 
 
Tshepo ya kganya e tshoareng, 
Le se le tla 'mona kganyeng; 
Mo lebelleng, mo lakatseng, 
          A be a tle. 
 

211    A. Mabille 

Jesu, ha o ile,  
Wa siya taelo,  
O itse, re o hopole.  
Ha re ja selallo. 
 
Re ka lebala joang 
Rato le leholo, 
Le tsotisang, le makatsang  
La Morena Jesu? 
 
Re ka lebala joang 
Bitso le monate 
La 'Moloki ea ratehang,  
Ea hlotseng Satane? 
 
Re ka lebala joang 
Madi a Konyana 
A tsholotsweng sefapanong;  
A tsholletsweng rona? 
 
Rea o hopola, 
Rea o lakatsa, 
 

Mohauhedi wa rona! 
Rea o lebella. 
 

211A        A. Mabille 

Ke utloa lerato, 
Ke tadima madi, 
Ke bona le sehlabelo  
Se ntlisetsang kgotso. 
 
Ke kgotso e tiileng 
Joale ka Jehova, 
H'a ituletse teroneng  
E se nang ho sutha. 
 
Ho ka tlala maru, 
Ho fihle difefo; 
Ruri, setsoalle sa Jesu  
Ha se na phetoho. 
 
Rato lena la ka, 
Leha le ka fola, 
La hae le bonweng Golgotha  
Le chesa ka mehla. 
 
Ha ho le joalo hle 
Nka itebala 'na; 
Nke ke tshepe eena feela,  
Ho eena ke thewe. 
 

212   E. Casalis 

Dumelang banyadi, 
Ba tlang ka tumelo 
Ho kopanngoa ke Monghadi 
Nģalong ya thapelo! 
Bobedi bo be bong, 
Pelo di kenane;  



Nyalo le thewe ka melao, 
Tlamanang, le ane. 
 
Le fane lerato 
Le sa kokobeleng.  
Le thusane ka lereko;  
Phomotsanang tseleng.  
Wena monna, hloho,  
Disa ka bonolo, 
O baballe ka hlonepho  
Molekane wa hao. 
 
Mosadi, o kgabe 
Ka mosa le kutlo, 
Monna wa hao a 'n'a thabe. 
O mofe dipuo. 
Le tshepe hlahlobo 
Ya 'Mopi wa lona;  
O bea dijo le kobo 
Tlung e se nang mona. 
 
Isanang bophelong 
Ka tsosano e ntle, 
Le ahisane tumelong; 
Le loke kahohle. 
Morena wa kgotso, 
O ba sireletse,  
O ba tiise ka kgothatso, 
Ba o sebeletse! 
 
Ba bone ho wena 
Kgolo e monate, 
Ba nt'o dumelloa ho kena 
Meahong ya Ntate. 
Dumelang, banyadi, 
Eyang ka tumelo,  
Le kopantswe ke Monghadi, 
Ka tlung ya thapelo! 

213   S. Rolland 

Morena, banyadi bana, 
O ba fe lehlohonolo; 
Ba tiisetse ho ratana 
Kad ipelo tse bonolo. 
 
O ba boloke melekong, 
Ba tsebe ho kokobela; 
Ba ikahise lerekong, 
Ba hlole ka ho rapela. 
 
Tsietsi dife le dife 
Ba di jare ka thapelo; 
Ba 'ne ba tsamaisane  
Tseleng e ntle ya bophelo. 
 

214    F. Coillard 

Ke nģalo e kgethehileng, 
Nģalo e tshabehang, 
Jehova, moo o rapeloang, 
Moo o mameloang teng! 
Ke kgoro ya lehodimo, 
Ke ntlo ya Modimo; 
Har'a nģalo tsohle tse ding, 
Teng, Morena, o teng. 
Alleluya, amen! 
 
Morena, kena tlung ena 
Ye re o kgethelang; 
O se fapohele feela, 
E be moo o dulang! 
Hleka o ka dula ka teng? 
E, o tla dula teng, 
Leha hodimo le fatshe         
Di sa o lekane.  
Alleluya, amen! 

Oho, o sekehe tsebe  
Moo, ha re rapela!  
Ha re rutoa, o re rute,  
O be har'a rona.  
Oho, re tshollele Moya!  
Phunya lehodimo,  
Dikgohola, diphororo,  
E be tsona feela.  
Alleluya, amen! 
 

215   S. Rolland 

Mong 'a lesedi, Rabophelo, 
'Moloki le Moren'a ka,  
Ke tlile ho etsa thapelo,  
Merapelong ya hosasa. 
 
O mpolokile ka bosiu, 
Ke sa bona tsatsi le leng;  
Motsheare o qobe tshiu  
E ka ntlelang ka lengeleng. 
 
Kea kopa, Moren'a heso, 
O ntshoarele dibe tsohle;  
Ke abelwe lefung la Jesu,  
Ke tlale moya o motle. 
 
Monghadi wa bophelo ba me, 
O ntise ka tsatsi lena,  
Ke sebetse ka bokgabane,  
Ke bone kgotso ho wena. 
 
Dibe tsa ka ke di hopole, 
Le lona lereko la hao;  
Pelo ya ka e ke e fole.  
Ke tshepile Mong 'a mohau. 
 
 



Lefu le ka ntlela kapele, 
La mphakisetsa kahlolo;  
Morena Jesu, o nkgauhele,  
Ke itshabise timelo. 
 

216   T. Arbousset 

Ke bone hape lesedi, 
Sedi le letle la letsatsi; 
Le romilwe ke Monghadi, 
Ho thabisa lefatshe, 
 
O ntsamaise, Morena, 
Ka tsatsi lena o mpoloke;  
Ha ke sa bitsa ho wena,   
O ntemose, ke loke. 
 

217   S. Rolland 

Jesu naledi ya ho sa,  
O nchabisetse ka mosa  
Letsatsi la ho thaba.  
Mafube a mechaeli  
A nketele ka lesedi,  
Tsatsi le be le chabe. 
    Amen, amen! 
       O bonese, 
      O hlwekise 
     Moya wa ka,  
Ke hlophehe ka ho loka. 
 

218   S. Rolland 

Ntat'a rona, Modimo wa hloleho, 
Ea fileng batho tshiu tsa bona, 
Re tla bohle ka thato le ka tshoho  
Ho o kgethela letsatsi lena. 
 

Re sitilwe, re tlile ka bohloko, 
Ha di balwe be tsohle tsa rona! 
Bana bohle, e, le rona baholo, 
Re inyatsa pel'a hao, Morena. 
 
Re leballe melato ena yohle, 
Re ballwe ho loka ha 'Moloki; 
Madi a hae a re ntshafatshe bohle, 
Re apeswe kobo tsa bohlweki. 
 
Re hlahile kaofela ka tlung ya hao 
Hore re tiise kano tsa rona; 
Re fe matla, Modimo o mohau,  
Re be re shwe re eme ho tsona. 
 
Moya wa hao o k'o re tsamaise 
Ka tshiu tsa ho phela ha rona; 
Ditaba tse mpe o di lelekise, 
Tse ntle tsohle di etswe ke oona. 
 
Re o rate, leha re sa sepela, 
Ho tla nakong ya lefu la rona; 
Re tiisetse re sa ntse re lebella 
Morena Jesu, tshepo ya rona. 
 

219   L. Duvoisin  

Morena, e sa le hosasa, 
Ha ke bitsa, o nketele;  
O 'ne o ntadime ka mosa, 
Dibe tsa ka di hlakolwe.  
Jesu, ke wena tsatsi la ka, 
Oho! o nchabele pelo;  
E hatsetse, e ka serame, 
E futhumatse kajeno. 
 
Tiisa dipallo tse monate. 
Ha o itse o tla ngola  

Ka Moya o rongoang ke Ntate,  
Lentswe la hao pelong ya ka, 
O ntutubolle hle, ke bohe  
Dintle tsa hao tse sa balweng. 
Haholo ke 'ne ke lemohe  
Rato la hao le makatsang. 
 
Ha o se o tla kgaohana 
Le barutuwa ba pele,  
Wa re: Se reng le dikgutsana, 
Ke sa boya, le ntebelle!  
Re o hlolohetswe, Morena; 
Tlo, fapohela ha eso,  
O kene dipelong tsa rona, 
Re tlale ntle tsa hao, Jesu! 
 

220   E. Casalis 

Letsatsi le phirimile, 
Dinaledi di hlahile; 
Joale re bina thoko, 
E etellang boroko. 
 
Kajeno re sebeditse, 
Monghadi o re thusitse; 
O re neile matla  
Le dijo tsa ka mehla. 
 
Re iketle ho Morena, 
Ha ho robalwe ke eena; 
Joale, o tla lebela  
Ba samileng kaofela. 
 
Morena, o re hauhele; 
O ke o re lebalele 
Dibe tse o soabisang;  
Re be ba o kgahlisang. 
 



Hosasane, ha re tsoha, 
Re tsebe ho o leboha; 
Re tshabe bobe bohle,  
Re bo hlole ka botle. 
 
Tlo joale, o re apese; 
Tsitso tsa hao o di hase 
Ho rona, le borokong  
O re lwele melekong. 
 

221   S. Rolland 

Kea leboha, Modimo, 
Dintle tsa letsatsi lena: 
O mpolokile bophelong, 
O ntlositse le melekong. 
 
O ntise le ka bosiu, 
O nthobatse ka leseho;  
Rato la hao le nkapese,  
Matl'a hao a ntshireletse. 
 
Ak'o ntshoarele, ka Jesu, 
Dibe tsa ka tsa kajeno, 
Tsa ketso le tsa takatso, 
Ke ithoballe ka kgotso. 
 
Ke phomole fubeng sa hao, 
Ke bolokwe ka mohau, 
Ke be ke tsohe ka matla  
Ho o leboha ka mehla. 
 
Letsatsi le sa phirimeng 
Na le tla nchabela neneng, 
Ke tle ke flhle phomolong, 
Ho baiketli, letlotlong? 
 

222   E. Rolland 

Lala ho 'na, shoalane e wele, 
Meriti ya bosiu ke ena; 
Ba neng ba nthusa ba tsamaile; 
Wena Morena, tlo, lala ho 'na! 
 
Tshiu tsa ka di feta kapele; 
Thabo le kganya ya fatshe lena, 
Tsohle dia senyeha, di timele; 
Wena ea sa feteng, lala ho 'na! 
 
Ha ke batle chadimo ya mahlo, 
Ke lakatsa ho ba moratuwa, 
Ke tloaelane le rato la hao; 
Se fapohele, tlo, lala ho 'na! 
 
Se tle ka botshabeho, Morena, 
Tlo ka mosa, tlo ka matshediso; 
Tlosa dibe tsee ke llang ka tsona; 
Thuso ya ba sitoang, lala ho 'na! 
 
Ke o lakatsa ka nako tsohle; 
Matla a hao a fenya Satane; 
Ha ho motho ea joale ka wena;  
Thabong le bohlokong, lala ho 'na! 
 
Ha o le teng, ke tleloa ke matla, 
Le mahlomola ha a sa baba, 
Ha ke tshohe lefu le lebitla;  
Ke di hlotse ha o lala ho 'na! 
 
Mohla ke orohang, o nkgothatse; 
Kganya lefifing, o mpontshe tsela, 
Botsho bo se, sedi le nchabele; 
Lehodimong o ntse o na le 'na! 
 

223   S. Rolland 

Ntat'a rona mahodimong, 
Re o beela thapelo. 
Re se re kena phomolong, 
Ak'o re fe thobalo.  
Morena, o re lebele, 
Bosiu bo be bo se. 
 
Se re balele melato 
Ya letsatsi le fetileng; 
O re tshoarele ka Jesu, 
'Moloki ea re shwetseng.  
Re ntse re utloa bohloko.  
Ke tseo re di entseng. 
 
O re robatse Modimo,  
Ka ditshireletsong tsa hao;  
Ditsietsing le tlokotsing, 
Re boloke ka mohau,  
Re be re tsohele kganyeng, 
Bophelong bo sa feleng. 
 

224   T. Arbousset 

Naha tsohle, bokang  Morena Jehova, 
Ke eena Modimo; binang alleluya! 
O bopile batho, o hlodile lefatshe,  
Maru, dinaledi, le kgwedi, le letsatsi. 
 
Bokang, bokang Jesu, ke eena Morena; 
O re lopolotse, binang alleluya! 
Bao a ba shwetseng, ba mo  nke, ba pholohe; 
A tume dichabeng, bohle ba mo lebohe. 
 
Bokang, bokang moya o motle, o mosa, 
Moya o mokgethoa; binang alleluya! 
 



Re o tshepisitswe e le mohalaletsi, 
O nchafatsa pelo, o re ratisa 'nete. 
 
Baena, tumisang bitso la Jehova; 
Chaba tsa lefatshe, binang alleluya! 
Khumamelang  Ntate,  Mora, le oona Moya, 
Modimo o le mong o roriswe ka mehla! 
 

225   E. Casalis 

Alleluya ho Jehova, 
Beang thapelo ho eena, 
Moren'a lehodimo!  
Kganya ya hae ea re fahla,  
O na le mohau le matla; 
Re 'mokeng, ke Modimo! 
 
Alleluya le ho Mora, 
Ea ikabetseng bofuma, 
Sebakeng sa phatsimo;  
O shwetse dibe tsa rona,  
O hlotse lefu le lona; 
Re 'mokeng, ke Modimo! 
 
Alleluya le ho Moya, 
Oo re tsositsweng ke oona 
Ho batla lehodimo;  
O re tlisetsa tshediso,  
Thuto, le matla, le hlweko; 
Re 'mokeng, ke Modimo! 
 
Nyolosetsang alleluya 
Ho Ntate, Mora, le Moya, 
Teroneng ya kgadimo;  
Boraro bo ikapesang  
Ka botshabeho bo hlollang, 
O bokwe, o Modimo! 
  

226   S. Rolland 

Ho Ntate, Mora, le Moya,      
Baa e leng Modimo o le mong,   
Ho binwe dialleluya,  
Lefatsheng le lehodimong. 
 

227   S. Rolland 

Ntat'a mohau a roriswe,  
Le eena Jesu, Mor'a hae,  
Moya le ona o rokwe,  
Joale le ka ho sa yeng kae. 
 

228   T. Arbousset 

Re boke ka pelo, 
Re boke Jehova; 
Re binele Jesu 
'Moloki wa rona. 
 
Le Moya o motle 
O bokwe ke rona; 
Re lakatseng bohle 
Dineo tsa oona. 
 
Re hlabe dithoko, 
Re bine hosanna; 
Ho iswe teboho, 
Ho bokwe Jehova. 
 
Tlase le hodimo, 
Hohle le ka mehla, 
Ho rokwe Modimo, 
Amen, alleluya! 
 
 

229   A. Mabille 

Kganya e be ho Ntate le ho Mora, 
Le ho Moya o mokgethoa,  
Ha esale mehleng ya boholo,  
Ho isa ho sa feleng. Amen! 
 

230   A. Mabille 

Kganya, letlotlo - E be tsa Modimo. 
O entse tsohle - Hodimo le tlase; 
Hape o mosa - Ho baetsadiba; 
Rea o boka. 
 
Le eena Jesu - 'Moloki wa batho, 
A ke a bokwe - Ka dipelo tsohle. 
Madi a matle - A hlakolang dibe, 
A k'a re hlatswe. 
 
Moya wa 'nete - Kereke ya Jesu 
E o biletsa - Ho e halaletsa. 
E dise joale - Le ka ho sa yeng kae!  
Ea o rorisa. 
 

231   F. Coillard 

Ho eena ya ka re sitsang 
Ho fetisa ho kopa  
Le ho hopola ha rona, 
Ho iswe kganya phuthehong, 
Ka mehla le mehla! 
 

232   F. Coillard 

Ho Ntate, Mora, le Moya, 
Modimo o le mong,  
Ho iswe kganya phuthehong,  
Joale le ka mehla. 



233    F. Coillard 

Eena ea dutseng teroneng, 
Modimo wa rona,  
Konyana e re hlabetsweng, 
E bokwe ka mehla! 
 

234   S. Rolland 

Bokang 'Mopi le 'Moloki,  
Ka mantswe a tlatsanang,  
A phahamelang dipineng, 
Tse binoang ke bahlweki.  
Re boke Jehova, re rorise Jesu,  
Ka mehla le mehla, ka mehla le mehla,  
Alleluya, alleluya, alleluya, amen! 
 

235   E. Rolland 

Bokang Jehova, Modim'a Iseraele 
Ka ho sa feleng, ka ho sa feleng!  
Sechaba sohle se re: Amen, amen! 
Sechaba se re: Amen, amen, amen! 
Sechaba se re: Amen, amen!  
Bokang Jehova, bokang eena, amen! 
 

236   F. Coillard 

O molemo 
Mong 'a rona; 
'Me lereko la hae, 'me lereko la hae,  
'Me lereko la hae ke le sa feleng.  
Re mo roriseng, re mo roriseng! 
Bohle, bohle, 
Mo roriseng bohle. 
O molemo, e, o molemo, 
Reko la hae ke le sa feleng! 
Reko la hae ke le sa feleng! 

Ba mo tshepiag,  
Eena Morena, 
Ba tshoana le thaba, thaba ya Sione;  
Ke thaba e se nang ho sisinyeha.  
Ke eena thuso, ke eena thebe,  
Thuso, thebe.  
Ho bakgethoa bohle. 
Re mo tshepeng, o matla 'ohle. 
O molemo, e, o molemo, 
Reko la hae ke le sa feleng! 
 

237   F. Coillard 

Hlweko ke ya Morena! 
Mahodimo, lefatshe le lona,  
Di tletse kganya  
Ya hao Morena. 
 

237A  S. Rolland 

Ho hotle ho o tlotla 
E moholo-holo, 
Ho roka ka pelo  
Lebitso la Jehova.  
Letsatsi ha le chaba, 
Ho bokwe mos'a hao; 
Paballo le mohau,  
Hale se le dikela. 
 
Diphala le harepa 
Di re tlatse mantswe, 
Thomo e tidinngwe,  
Re nyolose sefela.  
Ketso tsa hao Morena, 
Ke tsa bokgabane! 
Ruri, pelo ya me  
E maketse ke tsona. 
 

Di mehlolo hakaakang 
Tsee o di hopotseng 
Le tsee o di entseng;  
Ea sa di tsoteng ke mang?  
Motho ea leng lewatla, 
Di mo tsherehantse, 
Athe o di entse,  
Di o boke ka mehla. 
 
Leha baetsadibe 
Ba hola e ka joang, 
Le see ba se etsang,  
Se ba atela hobe,  
Tshenyeho ea ba tlela 
Ho falleng ha bona. 
'Me, wena Morena,  
O phahame ka mehla. 
 
Ba sa rateng Jehova 
Ba ke ke ba phela; 
Ba babe kaofela,  
O se o tla ba hofa;  
Athe lenaka la ka 
O tla le fa matla, 
Ke thabe ka mehla,  
Ke hlole dira ho 'na. 
 
Ha e le ea lokileng, 
O tla mo hodisa 
Joale ka sefate  
Se melang Lebanoneng.  
Ba hlomilweng ka 'nete 
Ka tlung ya Morena, 
Ba bea tholoana  
Tse ngata, tse monate. 
 
 



238   F. Coillard 

Mohau wa Morena Jesu 
O be le rona ka mehla le ka mehla;  
Le lerato la Modimo, Ntate wa rona, 
Le be le rona ka mehla, ka mehla; 
Le dimpho tsohle tsa Moya 
Di be ho rona ka mehla le mehla. 
Amen, amen, amen, amen! 
 

239   F. Coillard 

Na o hlokile sebaka 
Sa ho inkela Jesu?  
O eme, o nts'a kokota, 
Molopolli wa batho.  
Se hane Moren'a kganya, 
Ea o ratang hakalo;  
O sa eme, oa rapela, 
Mo bulele ka thabo. 
 
Na o hloka selonyana 
See o ka se fang Jesu?  
Oa kgora o ntse o kgaba, 
Ho sa mo salle letho!  
Se time Moren'a kganya, 
Ea o teletseng tsohle:  
Bohahabo le borena, 
Le eena ka sebele. 
 
Na o hlokile sebaka 
Sa ho rongoa ke Jesu?  
O imetswe ke tse ngata, 
Merero le boholo!  
Se hane Moren'a kganya, 
Ea ikgoahlapaditseng  
Hore a lopolle wena,  
Seila se timetseng. 

Na o hlokile sebaka 
Sa ho rorisa Jesu?  
Na o dihlong ke'ng ka eena, 
Ha o le har'a batho?  
Se qene Moren'a kganya, 
Eena ea sa o kgeseng,  
Esere a o latola 
Le wena, pepeneneng. 
 

240   S. Rolland 

Mohau wa Morena Jesu  
O be le rona kaofela,  
Le lerato la Modimo,  
Le matshediso a Moya. Amen! 
 

241   S. Rolland 

Ea renang ka ho sa feleng, 
Mahodimong le lefatsheng, 
A re fe lehlohonolo, 
Kgotso, thabo, le bophelo. 
 

242   A. Mabille 

Modimo, re felehetse 
Ka thabo le ka kgotso;  
Re ye re ntse re hopotse  
'Muso wa mahodimo. 
 

243          F. Coillard 

Se 'makatsang, se ntlholetseng 
Ke ha Moren'a ka  
A tlile mona lefatsheng, 
'Me a tla shwela 'na. 
 
 

Jo mohau, jo lerato 
Tse hlolang leleme!  
Jesu, Mora wa Modimo, 
A ntefella dibe. 
 
A makaakang na masoabi 
Pel'a sefapano 
Moo ho keleketlang mali  
A Mor'a Modimo! 
 
Taba eo ke e tiisang, 
Ke itella wena,  
Ana nka iqenehella'ng? 
O iteletse 'na! 
 
O, 'Moloki ea bokehang, 
Ea nthatang hakalo,  
Lehodimong, moo o busang, 
O 'ne o nkgopole! 
 

244   F. Coillard 

Latelang Modisa, Modisa ea rnolemo, 
Mo lateleng bohle, baholo, ba bacha, 
Le ka hlokeha joang mohlapeng wa Morena? 
Oho, tsohang, latelang Modisa! 
 
Le ka phaila joang le le 'notshi lefifing, 
Joang har'a maraba, har'a madumela? 
Ha le mo latela, le tsamaya leseding. 
Oho, tsohang, latelang Modisa! 
 
Na lehlohonolo le ka boleloa ke mang, 
Le kgoroang ke dinku tse bitsoang ke eena?  
Ke thabo ka mehla, ke kgotso e makatsang.  
Oho, tsohang, latelang Modisa! 
 
 



Le sa le merakeng, le se tsotelle letho, 
Le beteng dipelo, le se le ea kweba. 
'Me ha le fihla hae, e tla ba joang nyakallo!  
Oho, tsohang, latelang Modisa! 
 

245   E. Rolland 

Nahathotheng, moo ke ntseng ke lelera 
Ke hopotse motseng wa tokiso; 
Ha ke tshabe tshwenyo le ho kgathala, 
Hoba lefa la ka le nkemetse.       
 
Mo-ntopolli, wena tshepo ya batho, 
O ntjarise phahlo tse nkimelang;  
Motsheare, o nketsetse lesoiti; 
Bosiu, lala o mponeseditse. 
 
Hosasa, letsoho la hao Morena, 
Le ke 'ne le mphepe ka bohobe;  
Mantsiboya o ntlose pelaelo,       
O nthobatse roko bo monate.  
 
Lefika la ka, metsi a kgauhelo 
A kwelle ho wena, a nkgodise;  
Matla a Moya a 'ne a nkgothatse, 
Pelo ya ka e se ke ea seba.        
 
Ha ke longoa ke noha ya Satane, 
Ke bolawa ke lefu la dibe, 
Ke lelatse mahlo a ka a matsho  
Sefapanong, ke bone phodiso 
 
Mohla ho tlang qetello ya leeto, 
Ke bonelang phomolo haufi, 
Areka ya selekane sa hao  
E mpoloke, Jordane e tletse.  
 
 

Jo, fatshe la heso, fatshe la pallo! 
Pelo e o dumedisa hole;  
Ke pheella ke ntse ke hlolohetswe,  
Ho fihlela ke be ke o kena.       
 

246   E. Rolland 

Oa hlaha, o Jesu, ntswe la hao le bolela 
Lemo se setle sa kgotso.  
O buisa wena, mo utlwe pelo ya ka!  
O re, ke 'Moloki wa hao. 
  
Ka lentswe o phekola mafu a bakudi, 
Tlamo tsa bafo di kgaotswe.  
Mahlong a foufetseng o chabisa lesedi  
Le tla edisa lefatshe. 
 
Morena, a ke b'e mong wa bao o ba okang! 
Ke motho, ke tletse dibe;  
O tlela ba joalo, e seng ba hlalefileng;  
Tlo, Jesu, ke o batlile. 
 
Iseraele, kgale ha a tla bona thuso, 
A tadima noha feelleng;  
Pelo e rapelang ha e tadima Jesu,  
Ke ho phela ho sa feleng. 
 
O nthute Morena, chadimo eo ya tshepo, 
Ho dumele pelo ya ka;  
Ke dumetse, empa ho fokotse tumelo;  
Thusa ho tletleba ha ka. 
 

247   E. Rolland 

Jehova Modimo, ke nģosa kgauhelo, 
Ke se na tokelo kgalalelong ya hao; 
Se ntoketseng feela ke lefu le ho tsuwa 
Mahlong a hlwekileng, a mponang ditshila. 

Thapelo o utloa ya motho ea lokileng; 
Anthe ea lokileng ke wena o 'notshi, 
Wena eo Mor'a hao a jereng sebe sa ka, 
'Me kajeno a emetseng ho nthapella. 
 
Ke 'na ea molato o shwele bakeng sa ka, 
A shoa a ntopolla lefung le sa feleng. 
Ke re ke hlatsuwe mading a sefapano, 
Ke iswe ke Moya tseleng ya poloko. 
 
Ke re ke chabelwe ke tsatsi la ho loka, 
Ho ele, ho hlweke pelong ena ya ka; 
Tsohle tse ka ho 'na di tlotlise Morena, 
Ke fumane kgotso, tholo, le phomolo. 
 

248   E. Rolland 

Helang, lona ba tepeletseng, 
Bohle ba pelo di khathetseng, 
Ba tlamilweng ke lefatshe!  
Tlong metsing ana a hlaphollo,  
A kwellang dibeng sa topollo, 
Le tl'o kgodisoa ka 'nete. 
 
Ha esale le ntse le hlora 
Lefatsheng, le se na ho kgora 
Ke thabo e sa iseng kae;  
Kgutlang, le siye tsa bohlola.  
Modimo o re, oa le thola; 
Le tla hana ho le hokae?  
  
'Moloki eo re mo baletsweng, 
Na a ka phoma ba memetsweng 
Moketeng wa lehodimo?  
Ha a tshoane le rona batho.  
Dithoto tse sa tsebeng letho 
Le fodisang, le molemo. 
 



O! holane lea mo tseba, 
Hola la bona h'a le sheba 
Ka mahlo a qenehelo, 
Pelo di ne di tla hahoha,  
Tlamo tsa lona tsa kgaoha, 
La boelana le Jesu. 
 

249   A. Mabille 

Ke wa'ng Basotho, mokgosi  
O llang lefatsheng la lona, 
O reng: Sokolohang!  
Ke mokgosi wa Modimo,  
Morena ea matla 'ohle;  
O tla a tshwere khalefo;  
Tshabang, le mo khumamele.  
 
Utloang Basotho, mokgosi  
Ke wa ditshiu tse seng kae,  
O re: Sokolohang! 
Tshabang, letsatsi lea tla.  
La tseko le la kahlolo;  
Bohle ba hanneng ho baka,  
Ba tla hlokisoa bophelo. 
 
Utloang Basotho, mokgosi 
O hlabeloang batho bohle,  
O re: Sokolohang! 
Ea reng a hloke molato, 
A balehele ho Jesu; 
Ke tshabelo sa sebele, 
Ka ntle ho eena ke lefu.  
 
Bakreste, hlabang mokgosi 
Ka bophara ba lefatshe,  
Le re: Sokolohang! 
E-bang sedi la lefatshe. 
Ba bone Jesu ka lona; 

Ho lelekiswe lefifi, 
Hohle e be khanya feela! 
 

250   F. Coillard 

Faphang Jesu ka dithoko, 
Morena ke eena;  
Mafatshe le mahodimo,  
Le faphe Morena.  
 
Mangeloi a hlwekileng,  
Khumamelang eena!  
Mafatshe le mahodimo,  
Le faphe Morena. 
 
Le roleng mefapahloho, 
Mo roleleng yona,  
Le roale tshabo le hlompho,  
Le faphe Morena. 
 
Le lona dipaki, tlatsang, 
Ho loketse lona;  
Ka dithoko tse hlomolang  
Le faphe Morena. 
 
Bo-Abrahama, akofang, 
Le tsebe Messia.  
Hlapolohang, le mo aneng,  
Le faphe Morena. 
 
Machaba a bohetene, 
Nyehelang ho eena;  
Hlohomang, le kgaolelane, 
Le faphe Morena. 
 
Ba dipuo, ba mefuta, 
Bafo le marena,  
 

Le ropane kaofela,  
Le faphe Morena. 
 
Le rona, leha re se eng, 
Ka lehlapha-hlapha, 
Sehoung seo a re eeng,  
Ho fapha Morena. 
 

251    E. Mabille 

Jerusalema e mocha, 
Motse o moholo,  
O theohang ho Modimo, 
O motle, oa khanya.  
Sedi la hao ke le fahlang 
Joale ka lehakwe,  
Lehakwe le bonaletsang 
Ho feta taemane. 
 
Motse ona ha o batle 
Hore o boneswe;  
O boneswa ke Modimo 
Ka khanya ya Jesu.  
Letsatsi ha le sa chaba, 
E fetile kgwedi:  
Molala le dinaledi 
Ha di sa phatsima. 
 
Chaba tsohle tsa lefifi, 
Di tla tla kaofela,  
Di tla phallela lesedi, 
Le 'ona marena.  
Motse, nyene le bosiu 
O nts'o bulehile;  
Ha ho sa le motsheare, 
Bosiu ha bo yo. 
 
 



Teng ho tla tlisoa hlonepho  
Khanya ya dichaba;  
Tshila di ke ke tsa kena,  
Le bona bokgopo.  
Ka teng ho tla kena feela  
Ba ngodilweng bukeng;  
Buka eo ke ya Konyana,  
Konyana e hlotseng. 
 

252   F. Coillard 

               Potso 
Mpolelleng! Na lehodimong 
Ruri re tla kopana?  
Ha re kganya kgalalelong, 
Le re, re ka tsebana? 
Mpolelleng! 
Ha re kena lehodimong, 
Ana re tla kopana? 
 
Na re tla 'moha ka mahlo, 
Modimo ka sebele?  
Re mo faphe ka dithoko, 
Le rona re thabile? 
Mpolelleng! 
Na re ka 'moha ka mahlo, 
Modimo ka sebele? 
 
Na re ka kena Moreneng, 
Rona baetsadibe?  
Re ka hata, ra dula teng, 
Makgetheng a makalo! 
Mpolelleng! 
Na re ka kena Moreneng, 
Rona baetsadibe? 
 
Le Konyana ya Modimo, 
Jesu, na re ka 'mona,  

Ra mo boha sefahleho, 
Moratuwa wa rona? 
Mpolelleng! 
Le Konyana ya Modimo, 
Jesu na, re tla 'mona? 
 
Na ke mang ea tla re kenya 
Motseng wa lehodimo?  
Na ke Jesu feela-feela, 
Ea phethileng topollo? 
Mpolelleng! 
Na ke mang ea tla re kenya? 
Motseng wa lehodimo? 
 
               Karabo 
E, ka 'nete, lehodimong 
Ruri re tla kopana; 
Ha re kganya kgalalelong 
Ruri re tla tsebana. 
Ka 'nete! 
Ha re kena lehodimong, 
Ruri re tla kopana. 
  
E, re tla 'moha ka mahlo, 
Modimo ka sebele,  
Re mo faphe ka dithoko, 
Le rona re thabile. 
Ka 'nete! 
Re tla mo boha ka mahlo, 
Modimo ka sebele. 
 
E, re tla kena Moreneng, 
Rona baetsadibe;  
Re tla hata, re dule teng, 
Makgetheng a makalo. 
Ka 'nete! 
E, re tla kena Moreneng, 
Rona baetsadibe. 

E, Konyana ya Modimo, 
Jesu, re tla mo bona,  
Re mo bone sefahleho, 
Moratuwa wa rona. 
Ka 'nete! 
Le Konyana ya Modimo, 
Jesu, re tla mo bona. 
 
Ke Jesu ea tla re kenya 
Motseng wa lehodimo.  
E, ke Jesu, Jesu feela 
Ea phethileng topollo. 
Ka 'nete! 
Ke Jesu ea tla re kenya 
Motseng wa lehodimo. 
 

253   A. Mabille 

Moren'a ka, ke sa bua le wena, 
Ke inģosa e le 'na ho wena;  
Mamela hle, o ntshekehele tsebe,  
Ke lla, ke kopa ka 'nete-nete! 

Jesu ea nolo, 
Reko la hao 
A le lekane  

          Kopo tsa ka tsohle.  
 
Ke lesitsi, ke hlokile ho loka, 
Ke lokeloa ke kahlolo feela;  
Ha ke bona, ke na le dibe tsohle,  
Ke ditshila, ke mobe kahohle.  

Jesu ea nolo,  
Reko la hao  
A le koahele  

            Dibe tsa ka tsohle. 
 
Ke bakile, ha ke sa rata dibe, 
Empa botsoa, tepello, tebalo,  



Ha di fele; ho itshepa, le hona  
Ho se utlwe, ke kgathatso ruri.  

Jesu ea nolo, 
Reko la hao 
A le koahele  

          Tshito tsa ka tsohle 
 
Tshiu tsa ka, leha di le telele. 
Leha o ka 'nea tse kgutshoane,  
Ha di tlala tshoabo le mahlomola,  
Le dipabo, kapa mokgathala,  

Jesu ea nolo,  
Reko la hao 
A le lekane  

           Tshiu tsa ka tsohle. 
 
Moren'a ka, ho wena ke boletse 
Se ntsietsang le see ke se hlokang;  
Wena, Jesu, matla ke a hao 'ohle,  
Etsa, phetha, o sebetse tsohle.  

Jesu ea nolo,  
Reko la hao  
Le ke le phethe  

            Poloko ya ka yohle. 
 

254    A. Mabille 

Jesu o shwetse batho,  
Ba tle ba lwelwe dibeng;  
O lefile melato, 
Ke e sa balweng!  
Ke lona lehlo'nolo  
Ha re tla ka tumelo  
Ho tla kopa tshoarelo 
Ho eena. 
A re thabeng, baena,  
Re leboheng, re bokeng;  
 

A re rateng Morena 
Ea re ratileng. 
 

255    A. Mabille 

Naha e teng e ratehang 
E kenoang ke balopolloa;  
Ke rata ho ea kena teng,  
Ntjoetse, na ke tla dumelloa?  
Menate yohle ya dibe,  
Ruri ha ke e lakatse;  
Ke lakatsa ho hong feela.  
Ho hong feela lehodimo! 
 
Tsoalo la ka le ntshabisa 
Le re, be tsa ka di ngata, 
Di ntsho, di mpe, di ka sita 
Madi a Jesu a matle. 
Menate yohle ya dibe ... 
 
Sera se ntse se ntsietsa, 
Hase le ho mpelaetsa! 
Se re ha ke na ho kena, 
Ke ntse ke soabisa Moya. 
Menate yohle ya dibe ... 
 
Ke mpa ke ntse ke itiisa, 
Ke tadima Jesu feela, 
Ha a re ho 'na: O ntshepe!  
See nka se tshohang ke sefe ?  
Menate yohle ya dibe ... 
 
Moren'a ka, ke leboha  
Ha o itse: Le tle ho 'na,  
Lona bohle ba kgathetseng,  
Ba imeloang! Ke 'na e mong.  
Menate yohle ya dibe ... 
 

256   L. Duvoisin 

Rona re ratang Jesu, 
Re ahisaneng ka kgotso; 
Rona re ratang Jesu, 
Re rataneng, ba heso. 
 
Ke eena Mong 'a rona, 
Ea re ruileng kaofela; 
Ke eena Mong 'a rona, 
Ea re entseng baena. 
 
Ke hloho ya phutheho, 
Rona re ditho tsa yona; 
Ke hloho ya phutheho, 
E re disang hammoho. 
 
Ke sefate sa veine. 
See rona re leng makala;  
Ke sefate sa veine,  
Ka eena re kopane. 
 
A re mo kgomareleng, 
Re tle re kgomarelane; 
A re mo kgomareleng, 
Re phethehele bonngweng. 
 

257   A. Mabille 

Matsatsi a ntse a feta, 
Re lebile 'nga lefung;  
Ho se hokae re tla falla,  
Re robale lebitleng. 
 
Meea ya rona e boele 
Ho 'Mopi, Ntat'a bohle.  
Kajeno, a re dumeleng, 
E sa ntsan'e le nako. 



Ho se ho tla feta tsohle, 
Kgohlo ya lefu ke eo; 
Ana re tla ya bophelong, 
Kapa re ye timelong? 
 
Jesu 'Moloki, re utlwe. 
Ha re bitsa ho wena;  
Re rute, re se lebale  
Moo re tsoang, le moo re yang. 
               Qetello 
Mokgoa wa hao wa ho phela  
E'a ba wa hao le wa ho shoa;  
Ha o shwele, ho fedile;  
Moo o yang, o tla hlola ka teng. Amen! 
 

258   A. Mabille 

Hosanna, hosanna!  
Re tsoaletswe tsatsing lena   
'Moloki, ke Jesu Kreste.       
Modimo o ke o bokwe, 
Bathong, kgotso le tumelo!    
Hosanna! 
Hosanna mahodimong! 
 

259   S. Rolland 

Monghadi wa ka ke tsietswe 
Ke thapelo e kgahlehang, 
Ke sisoa ke pelo feela;  
Na leha ke ntse ke khutsitse,  
Morena, o tla 'ne o tsebe 
See pelo e se lakatsang? 
 
Ke re Morena, chesehelo 
Ya pelo e ntseng e o llela. 
Ha ke e fumane ho 'na;  
Ke tshoarehile ke lefatshe,  

Leha lona le se le ntenne, 
Ke hloloa ke ho phahama. 
 
Matshwele a neng a mamela 
Kgale, o ne o a qapele 
Thapelo ee o e batlang; 
E ho 'na, empa ke eletsa  
Hore Moya o nthapedise 
Ka fehelo tse sa buuweng. 
 
Empa esita le takatso, 
Hlolohelo e pelong ya ka. 
Ke e filwe ke Modimo.  
Ke ne ke re o nthapedise,  
Anthe Ntate, o se o mphile 
Thapelo ee ke e nģosang. 
 
Joale Monghadi, ke khutsitse; 
Ha ke sa batla pelong ya ka 
Thapelo ee ke e tlisang.  
Ke lebeletse ho Modimo  
Phoka e lalang mantsiboya, 
E tla kgutlela hodimo. 
 

260   E. Rolland 

Mohau wa Morena Jesu  
O be le rona kaofela,  
Le lerato la Modimo,  
Le matseliso a Moya. 
 

261   L. Duvoisin 

Morena, ka letsatsi lena,  
O k’o shebe ka mohau  
Bana ba hao ba tlileng mona  
Ho kgetheloa bitso la hao. 
  

Ba tlil'o ikana ka wena, 
Ka wena ea ba ratileng;  
See ba se etsang fatsheng lena  
Se tiiswe ke wena kganyeng. 
 
Rona re ba tshela ka metsi, 
Rona re ba tshoaya phatleng;  
Wena Jesu, ba kolobetse 
Ka Moya o kgethehileng. 
 
O ngole mabitso a bona 
Bukeng ya hao, lehodimong,  
Ba tle ba emelwe ke wena,  
Mohla ba emang kahlolong. 
 
Oho, ba hlomelle, Morena, 
Ba fe lerumo le thebe,  
Ba ke ba re tlatse ntweng ena  
Ye re e loanang le dibe! 
 
Jesu, ba sa o lebeletse 
Ka hlolohelo e kgolo;  
O batlele, o ba kgothatse,  
Ba futhumatswe dipelo. 
 
Ha re sa ntse re phuthehile, 
Utloa thapelo ya bona;  
Ba tlohe mona ba thabile,  
Ba tlohe ba na le wena. 
 

262   L. Duvoisin 

Jesu, ke tla ke hlomohile, 
Oho, o nchebe ka mosa!  
Ke ditshila, o di hlakole;  
Ke bohloko, o mphodise! 
 
 



Otlolla he letsoho lela 
Le neng le ntlhabelwe kgale;  
Ama pelo ya ka ka lona,  
Leqeba la ka le fole! 
 
Ke tlile ke ikokotletse 
Ka lentswe lena la pallo,  
Le reng ho 'na:  Ha o kgathetse  
Tlo, ke tla o fa phomolo. 
 
Jesu, ke tshepa wena feela, 
Ha ho e mong ya ka nthusang;  
Ha o sa ntlele, ke tla fela.  
Utloa ngoana wa hao ea llang! 
 
Bona, ha ke sa ntse ke bitsa, 
Ka kgotso o s'o nchabetse;  
Di kae be tse neng di ntedisa?  
Jesu, ahe, o nthusitse! 
 

263   L. Duvoisin  

E sa le ho qaleng o nthatile, Modimo,  
Ha o ne o e-so ho thee lefatshe,  
O e-so ho ale baka sa lehodimo. 
Ho e-so ho balwe mengoaha le dilemo,  
O n'o s'o nthatile! 
 
O nthatile mohla Morena wa ho phela 
A tlileng lefatsheng la baetsadibe, 
Ho tla pholosa ba kgatheng la ho timela  
Mohla a fanyehoang mahareng a dihlola;  
Ruri, o nthatile! 
 
O nthatile leha moya wa kgalalelo 
O ntsositse dibeng moo ke neng ke shwele; 
Maotong a Jesu, mohla ke tlang ka dillo,  
 

'Me ke tlohang teng ka thabo le ka tshoarelo;  
Le teng o nthatile! 
 
O tla 'ne o nthate; na ke sefe lefatsheng, 
Se ka nkgaohanyang le lerato la hao? 
Ho fihlela joale, ke wena ea ntiisitseng, 
O tla 'ne o mpoloke le ka ho sa feleng, 
Ka lerato la hao! 
 

264   L. Duvoisin 

Hoja ke se na wena, 
Jesu, 'Moloki e motle, 
Hoja ke se na wena,  
Ruri-ruri nka fela.  
Nka bona kae tshoarelo  
Ya dibe tsa ka tse ngata?  
Nka bona kae phomolo  
Hojane o le siyo? 
 
Nka phema joang bohale 
Ba letsatsi la bofelo? 
Nka phema joang bohale  
Hoja o sa nqobele?  
Le kotlo tse tshabehang,  
Tse tlang joale ka moroallo,  
Le lefu le mphallelang,  
Nka di balehela joang? 
 
Joale, nka re'ng ho wena, 
Ha o se o nkgauhetse? 
Joale, nka re'ng ho wena?  
Ke re  Ahe, Morena!  
Rato la hao le hlollang  
Ke lona le ntlhotseng pelo;  
Rato la hao le hlollang,  
Nka le ananela ka'ng? 
 

265   L. Duvoisin 

Jesu, Moren'a ka, ke re o nkatamele, 
Ke ntse ke o llela, ke le mahlomoleng!  
Tlo ka matshediso, tlo, wena ka sebele,  
Oka pelo ya ka ee o e hlabileng! 
  
Leha o nchapile, wa nkotla habohloko 
Ke ntse ke o tseba hoba o mohau:  
Thupa kea e aka, o ntaya ka lereko,  
O tl’o mphe kabelo kgalalelong ya hao. 
 
Hlohonolofatsa haholo kotlo tsena, 
Di sebetse tsohle tsee o di hopotseng;  
Ho 'na e be peo e beang ditholoana  
Tsa pako, tsa  kgotso, sa rato le tletseng. 
 
Ha ke sa le mona, o ntiise hle, ke phethe 
Mosebetsi oohle oo ke o abetsweng;  
Ke 'ne ke bontshe ba lefifing, ke ba rute  
Rato le leholo lee o ba ratileng. 
 
Nke ke ka kgathala, e se e tla ba nako, 
Mong 'a rona, o se o tla bonahala.  
Ke'ng, leha lefatsheng nka jala ka meokgo!  
Thabong e sa feleng ke tla ea kotula. 
 

266   A. Mabille 

Hoja nka bapa le Jesu, 
Ka tshoana le eena;  
Ka pelo ka ba hodimo,  
Ke siile lefatshe. 
 
Tshepo ya ka e ile kae 
Ya mohl'a monene,  
Ya mohla ke neng ke qale  
Ho rata Morena? 



Ke ne ke tseba phomolo, 
Le kgotso le thabo;  
Kajeno pelo e feela,  
E ka nahathothe. 
 
Ha ke o hlabile pelo, 
Ke o lelekile,  
Boya Jesu, boya ho 'na,  
Feta tshito tsa ka. 
 
Ke ne ke nke modim'o mong, 
Oa dula teroneng,  
Bitsong la hao, tulong tsa hao;  
Ke hlajoa ke dihlong! 
 
Fothola ditshoantsho tsohle 
Tsee ke di rapelang;  
Ke ithute, ke rapele  
Ka moya le 'nete. 
 
Etsa, Morena, kapele, 
O boele bodulong.  
Ke se phete le ka mohla  
Ho o lahla joalo. 
 
Pelo ya ka e be ya hao, 
Ya hao o inotshi,  
E ngolwe setshoantsho sa hao,  
Se bonwe ke bohle. 
 

267   A. Mabille 

Jesu, rato la hao 
O mphile lona;  
Ke molato wa hao, 
Ke tla o fa'ng?  
Ke inea wena,  
Ka 'mele le moya.  

Ke ntsha hanyenyane, 
O mpha tsohle. 
 
Ntaele Morena, 
Ke mofo wa hao;  
Thato ke tla etsa 
Ya hao yohle.  
Ha e ka nkimela,  
Dumela, o ntlatse;  
Le ho sitoa ha ka 
O ntshoarele. 
 
Ke be motshepuwa 
Sechabeng sa hao;  
Esita le mona 
Fatsheng lena.  
Nke ke o kgahlise,  
Ke iketse mora,  
O tl’o kgahlwe ke 'na 
Moren'a ka. 
 
Sefapano sa ka 
Ke tla se jara,  
O le ka mora' ka. 
O ntjarisa.  
Ho timele bo-'na,  
Ho tsoalwe bo-wena,  
Ho tl'o ahe ha ka 
Wena feela. 
 

268   A. Mabille 

Sefapanong ke boha 
Wena 'Moloki wa ka; 
Madi a tsoang maqebeng, 
Le metsi lehlakoreng, 
Ka 'ona, ke re ntlhatswe, 
Ke be motle, ke loke. 

Nka sebetsa joang le joang, 
Ha ho letho le thusang; 
Kapa e leng dikgapha, 
Mahloko, mahlomola; 
Be se ke ke sa tlosoa,  
Hae se k'wena feela. 
  
Leha nka tlisa gauta 
Tsa lefatshe kaofela, 
Ha di na ho tadingoa, 
Ha di na ho ntopolla. 
Ke tla ke tshepa wena, 
Ke se ke ka timela. 
 
Ke se ke tla tsamaya 
Eto la ho qetella; 
Pel'a hao ha ke fihla, 
O se ke wa nteleka. 
Wena lefika la ka, 
Ke tshabetse ho wena. 
 

269   A. Mabille 

O halalehile, Modim'o moholo! 
Ha ho ea tshoanang le wena ka kgalalelo,  
O halalehile, hape o lerato;  
O lokile, hape o mohau. 
 
O halalehile! Bohle ba o hlompha. 
Dirafime le dikerubime tsohle 
Di itihela pel'a maoto a hao,  
Di ikgurumetsa difahleho. 
 
O halalehile! Ka har'a lefifi, 
O ipata mohlong a baetsadibe; 
Ba sitoa ho boha kgalalelo ya hao,  
Ea o bonang a ke ke a phela. 
 



O halalehile, Modim'o moholo! 
O matla 'ohle, o na le tsebo yohle.  
O halalehile, Modim'o mohau!  
O Modimo o bokoang hararo 
 

270   A. Mabille 

Ho Jesu ke beile 
Dibe tsa ka tsohle;  
Ere ka ha a nchwetse, 
Thohakong o 'ntshitse. 
Ke beile melato, 
O ntefetse yona;  
Madi a hae a mphile 
Bosweu ba lehlwa. 
 
Jesu ke mo tshepile 
Bofutsaneng ba ka,  
Tsohle di teng ho eena, 
O 'neile tsona. 
O tseba ho phekola 
Le malwetse a ka,  
Matla a hae a ntlatsa 
Mefokolong ya ka. 
 
Ho Jesu ke beile 
Ho hlomoha ha ka,  
Ho belaela hohle,  
Le ho soaba ha ka.  
O tseba ho di jara 
Le ho di fedisa; 
O nkutlwela bohloko, 
O mpha le sebaka. 
 
Nka tshoana joang le Jesu 
Ka mosa, molemo,  
Ka boikokobetso, 
Lerato, bonolo? 

Ke be ngoana ea kutlo, 
Ea joale ka eena,  
Nke ke be le ditulo 
Ho Ntate le eena! 
 

271   A. Mabille 

Tlo Jesu, se diehe, 
Tsatsi la hao le chabe; 
Kgale le lakaditswe, 
Kgale le lebeletswe. 
 
Bahalaledi bona, 
Ba tlohileng le ba teng, 
Utloa dillo tsa bona, 
Ba re : 'Muso o'a tla neng? 
 
Ba tlatsana le Moya, 
Ba meketsa ka matla, 
Ba re : O khutseditse'ng,  
'Muso o tla tla neneng ? 
 
Ba tlatsana le dintho 
Tse entsweng, tse bopilweng; 
Di imetswe, di tennwe, 
Di re : 'Muso o'a tla neng? 
 
Ba hao ba re, ba rata 
Ho apesoa tsa bocha, 
Ho tloswe tse tsofetseng 
Bare :  'Muso o'a tla neng? 
 
Dintho le tsona di re, 
Thohako e di tenne; 
Di busetswe Eteneng, 
Di re : 'Muso o'a tla neng? 
 
 

Utloa Jesu, mamela 
Ha bohle ba o bitsa. 
Hloma 'muso, Morena, 
Wa ka mehla le mehla! 
 

272    A. Sello 

Bolelang, taba tsa Jesu,  
Tsebisang balahlehi,  
Le tumise tsa topollo  
E tletseng batho bohle.  
Bolelang taba tsa hae,  
Tumisang rato la hae.  
Bolelang taba tsa Jesu 
Tumisang rato la hae. 
  
Romelang manģosa hohle, 
A hase Lentswe la hae;  
Dikhutlo le dikhutloana  
Di hlohome ka thabo.  
Bolelang taba tsa ha ... 
 
Re tla pheta tsa topollo 
E tlisitsweng ke Jesu  
Ho baetsadibe bohle  
Ba ratang ho pholoha.  
Bolelang taba tsa hae ... 
 
Re tla be re ba rapelle 
Hore ba tswe timelong;  
Ba kene kganyeng e hlollang  
Bophelong bo sa feleng.  
Bolelang taba tsa hae ... 
 

273   A. Mabille 

Jesu motsoalle ea nkileng 
Melato le makgopo,  



'Na mohloki, ke sitoa ke'ng 
Ho o rapella tsohle?  
Ke ntse ke itima kgotso, 
Ke tlala pelaelo,  
Ha ke sa ise ditaba 
Ho wena ka thapelo. 
 
Ditsietsing, mahlomoleng, 
Ha ke imeloa hampe,  
'Na motsoafi, ke sitoa ke'ng 
Ho tshepa pallo tsa hao?  
Ha ke na e mong lefatsheng 
Ea nkutlwelang bohloko,  
Ea ka ntokollang boimeng, 
Ha e se wena Jesu. 
 
Dintweng tse thata tsa dibe, 
Ha sera se ea le 'na,  
'Na mohloloa, ke sitoa ke'ng 
Ho ipea ho wena?  
Nthute ka matsatsi 'ohle 
Ho belaela ka 'na,  
Ke rapele ke tshepile 
Kutlo ya hao le matla. 
 

274   A. Mabille 

Moya wa ka, o mamele dipina 
Tse binoang ke mangeloi sebakeng.  
A bina bophelo ba lehodimo,  
Moo sebe se se nang ho aha teng.  
Bahlanka ba Jesu ba thabileng,  
Le kgothatsa baeti ba kgathetseng. 
 
Le rorisa Konyana e re shwetseng 
Le boka madi a re tsholletsweng; 
Le re : Kganya le hlompho le borena 
Di iswe ho 'Moloki ka mehla!  

Bahlanka ba Jesu, le nepile,  
O loketswe ke dithoko tsa 'nete. 
 
Empa le 'moka sebakeng sa rona,  
Ha a ka a bolaeloa lona;  
Le ka bina, empa pina tsa rona  
Di tla feta tsa lona ka matla.  
Bahlanka ba Jesu, le ka bina; 
O tla kgahloa ke tsa rona: re bana. 
 

275   A. Mabille 

Lemohang rato la Jesu, 
         O molemo,  
Le feta rate la batho 
         O lereko. 
A rata ba sa mo rateng,  
A batla ba sa mo batleng,  
A fumana ba timetseng, 
         O mohau. 
 
Ithuteng rato la Jesu, 
         Le mohlolo,  
Le theohelang ho motho 
         A le soto. 
Ke le mo nyollang timelong,  
Le mo isa lehodimong  
Ho mo fihlisa bophelong 
         Ho Modimo. 
 
Se kgeseng rato la Jesu 
         Le leholo,  
Ke le phahameng joale ka 
         Lehodimo. 
Ka 'nete ke la bohlokoa,  
Ke le se nang ho lekanngoa,  
La ea bitsoang Moratuwa 
         Wa Modimo. 

Ke leo rato la Jesu 
         La sebele;  
Ea tshabang tshiu ya lefu 
         A le kuke. 
Phakisang, itlhahaneleng,  
Phallang, le le titimeleng;  
Le lekane, ha ho le leng, 
         Ke la bohle. 
 

276   A. Mabille 

Jesu o tla rena hohle, 
Hodimo le lefatsheng.  
A khumamelwe ke bohle,  
Mangeloi le batho.  
Borena, poko, kganya,  
Ke tsa hae mehleng yohle!  
Alleluya, amen!     
  
Morena, busa ka mehla, 
Kganya pel'a dichaba;  
Marena a o nyehelle,  
A ipee ho wena.  
Borena, poko, kganya ... 
 
Lefatshe le o mamele 
Ka kutlo ya sebele;  
E se be ka ho qobelloa,  
E tl'e be ka ho rata.  
Borena, poko, kganya ... 
 
Morena, hlaha kapele, 
Bonahala ho bohle.  
Dira tsa hao o di hlotse,  
O hlabanne, o fentse.  
Borena, poko, kganya ... 
 



277   S. Rolland 

Morena, banyadi bana 
Ba itletse ho wena;  
Ba tlil'o kopela nyalo  
La bona hlohonolo.  
Ba amohele,  
O ba mamele 
Merapelong ya bona ya joale;  
Ba ipatlele  
Mpho tsa sebele,  
Hore ba tle ba iketle, 
 
T. le B.:  Amohela merapelo ya bona; 

Amohela kopo tsa bona. 
 
Bocha bo ba thabisitse, 
Ba kgahlilwe ke botle;  
Ba thabile, ba ratana,  
'Me ba sa kga dipalesa.  
Ba amohele ... 
 
O, ba re ba tla ratana 
Mahlomoleng le thabong!  
Malwetseng le boiketlong  
Ba 'ne ba hlokomelane.  
Ba amohele ... 
 
Ba tshabise ho fapana, 
Ba be le mamellano,  
Ba tsebe ho tshoarelana  
Ho ba hlokisang hlonamo.  
Ba amohele ... 
 
Tseleng ena ya bophelo 
Hammoho ha ba hata,  
Ba felehetse Morena,  
 

Ba nenese ka letsoho.  
Ba amohele ... 
 
Ba fihle phellong ya tsela, 
Ba sa ntse ba ratana;  
Ba tle se ke ba siyana,  
Ha ba ea fihla ho wena.  
Ba amohele ... 
 

278         H. Dieterlen  

Dintoa tsee re di pheellang 
Ke tsa hao, Morena.  
Ho se kamoo o ka hloloang; 
Ahe, re tla hlola!  
Sera leha se re qeta,  
Re fokotse, re maqeba,  
Re o tshepile Senatla,  
Re tla kopana le wena 
Dintweng tsa hao,  
Le ho hloleng ha hao. 
 
Re tla o sala morao 
Tseleng e bohloko;  
Re tla jara sefapano, 
Kgopiso ho batho.  
Pel'a rona ke bothata,  
Ditsietsi le lebitla.  
Che, ha o shwele, re tla shoa;  
O tsohile, re tla tsoha!  
Lefu lena 
Le tsoala ho phela. 
 
Re ruile lehodimo 
Re sa le lefatsheng;  
Lehlakana la bophelo 
Le tholoa diretseng.  
Jalo di e-so ho mele,  

Di shwele, 'me di bodile,  
Ho ntan'o hlaha kotulo,  
Botle, mehoo ya thabo!  
Mahlomola 
Ke kgoro ya kganya. 
 
Satan'o re : Ho fedile, 
Ha ba na ho tshepa;  
Jesu Kreste re mo hlotse, 
'Muso ke wa rona.  
'Muso ke wa hao, Morena,  
Esale, joale, le mehla.  
Re tla busa le 'Moloki,  
Re tla phela le Mophedi,  
'Me dihele 
O s’o di hatile! 
 

279   A. Mabille 

Bokang Modimo, Morena,  
Mpho tsohle di tsoa ho oona; 
'Mokeng tlase le hodimo, 
Bokang Ntate, Mora, Moya! 
Alleluya amen! 
 

280   A. Mabille 

Kganya e be ho Ntate, 
Le ho Mora, le ho Moya wa hae,  
Modimo o le mong feela,  
O phelang le ka mehla! Amen 
 

281   A. Mabille 

Ho Konyana ya Modimo, 
E dutseng kganyeng, teroneng, 
E be poko  
E be kganya, teboho, ka mehla le mehla. 



Ho Konyana ya Modimo,  
E be poko ka mehla le mehla,  
Ka mehla le mehla e sa feleng! 
 

282   L. Duvoisin  

Ho wena re tlisa dillo tsa rona 
Modisa e moholo wa dinku; 
Oho, sheba ka mosa mohlatsoana 
Oo o ikgethetseng oona, Jesu. 
 
O ka bona, kgale re senyehile. 
Re tletse bobe bo sa phekolweng; 
Se re lahle, Morena, tlo kapele, 
Wena tshabelo sa ba thethetsweng. 
 
Ha esale re itlosa ho wena, 
Sefate sa 'nete sa bophelo, 
Thabo e fedile pelong tsa rona, 
Ho fedile le yona tebello. 
 
Ha re sa na matla a ho khumama, 
Re tennwe le ke tsa evangedi; 
Le dilampi tsa rona dia tima,  
Hobane ha di tshelwe ka oli. 
 
Diphuthehong ha ho sa utloahala 
Dillo tsa ba pelo di hlabilweng; 
Thoko tsa hao ha di sa re hlomola, 
Le jalo tse ntle di wela tseleng. 
 
Di kae tshiu tsa lerato la pele, 
Ha re ne re sa o chesehela? 
Rato leo, jo, le se le fetile, 
Ho setseng ke ho teneha feela! 
 
Tlo, Mong 'a kereke, etsa ka matla, 
Tsosa bana ba hao ba robetseng; 

Ratong la hao, leha o ka re otla, 
Re re : Ahe, feela re ntse bobeng! 
 

282A          S. Rolland  

Re siele kgotso ya hao, Morena,  
Tsatsi lena le phethwe ke wena;  
Tlosa dibe dipelong le melomong,  
Ho rona ba o rapelang joale. 
 
Re siele kgotso ya hao, Morena, 
O edise lefifi la rona; 
Re phemele dikotsi tsa bosiu,  
Wena Mo disa ea sa otseleng. 
 
Re siele kgotso ya hao, Morena, 
Joale le nakong ya ho oroha; 
Kgotso ya lefatshe re e tedile, 
Re siele ya hao e sa feleng. 
 
Re siele kgotso ya hao, Morena, 
Tshoarelo, hlatsuo, le kamohelo; 
Re hlaphole pelo ka kgotso ela 
E fetisang kutloisiso yohle. 
 

283   A. Mabille 

Mamelang mantswe a matle, 
A binang ka sebakeng!  
Na hase a mangeloi 
A ahileng ka kganyeng!  
A dumedisa ho tsoaloa 
Ha 'Moloki wa batho;  
A bina dialleluya, 
Dialleluya feela! 
 
Kganya e be ho Modimo 
Mahodimong, hodimo,  

Kgotso e be teng lefatsheng. 
Batho ba hauhelwe!  
Tsatsing lena le tsoaletswe, 
Ka motseng wa Davida,  
'Moloki, Kreste Morena, 
Alleluya ka mehla! 
 

284   A. Mabille 

Modimo, o k’o rute dipelo tsa rona ho boloka 
   molao! 
Modimo, o k’o rute dipelo tsa rona ho rata 
   molao! 
Modimo, re hauhele, 'me o ngole dipelong tsa 
   rona ditaba tsohle tsa molao wa hao. 
 

285   L. Duvoisin 

Lebitso la Jesu hase le ho rateha! 
Ho 'na le monate joale ka dinotshi;  
Ke lebitso leo ke boneng ho pholoha;  
Ha ho na le joalo ka tlas'a letsatsi. 
 
Ha ho le kang lona le nģalong tsa lesedi 
Ho  makgotla-kgotla a kganyang, a sa shweng;  
Ba  ntshitsweng tahlehong ba tlatse mangeloi 
Ho le ntshetsa thoko tse ncha, tse sa feleng. 
 
Lebitso la Jesu, lona ba lopolotsweng,  
Se hlajweng ke dihlong ke ho le bolela. 
Bitso la 'Moloki e motle ea le shwetseng,  
Bitso la Monghadi ea le fang ho phela! 
 

286   A. Mabille 

Raohang masole, 
Ntoa e ya loana;  
Le hlomele bohle, 



Dira ke tsena.  
Jesu ke Morena, 
Le Molaodi,  
O ea le nehela,  
Se tshabeng kotsi.  
Raohang masole,  
Ntoa e ya loana;  
Le hlomele bohle,  
Dira ke tsena. 
 
Lebitsong la Jesu 
Ra di qadilwe;  
Tieang, bana beso, 
Di balehile.  
Hele di tshohile, 
Le batemona.  
Satane oa tshaba, 
Oa thothomela.  
Raohang masole ... 
 
Tieang le kopane, 
Kgotla le be leng;  
Tsamaelang pele, 
Le se furalleng.  
Le kgobeng matshoafo, 
Lahlang bokwala;  
Le tla bona hlolo 
Ha le le matla. 
Raohang masole ... 
 

287      F. Ellenberger 

Pula! Pula! Jehova! 
Re fe pula tse ntle!  
Re di kopa ho wena,  
'Maballi wa bohle.  
Bua, 'me ho tswe marung 
Tse nang modubela,  

Tse ka tebelang mobung,  
Tse nosetsang naha.  
Pula, pula, Jehova,  
Re fe pula tse ntle! 
Re di kopa ho wena,  
'Maballi wa bohle. 
 
Bona, naha e chele 
Ke letsatsi-tsatsi!  
Dijo di se di shwele 
Ke ho hloka metsi.  
Dintho di ntse di ota 
Ke ho oma ha joang;  
Kgomo ha di sa sisa 
Ke ho llela ho nooang.  
Pula, pula, Jehova ... 
 
Matsoalong a re tshosang 
Hakalo, Modimo,  
Re ipona ba otloang, 
Ba se nang molemo.  
Re o sitetswe Ntate 
Ka tlolo tse ngata;  
O mpe o re etsetse 
Ka mohau feela.  
Pula, pula, Jehova ... 
 

288   A. Mabille 

Fatsheng lena hase hae ha eso; 
Che, ha ho na'ng; che, ha ho na'ng.  
Leha Ntate a re: Bea pelo, 
Che, ha ho na'ng; che, ha ho na'ng. 
Athe mona dillo di atile,  
Empa, Jesu o nts'a mpolokile;  
Ke re, joale le ka mehla yohle, 
O nts'a le teng, o nts'a le teng. 
 

Mona ke phela ke se na matla; 
Ho joalo ke'ng, ho joalo ke'ng?  
Jesu eena ke 'Moloki wa ka; 
O nts'a le teng, o nts'a le teng.  
Ha ke wela o ntsosa ka mosa.  
Ha ke fosa o nkisa ka tsela;  
Ha ke fokola o nts'a mpha matla; 
O nts'a le teng, o nts'a le teng. 
 
Fatsheng lena ke ntse ke hlorisoa; 
Ha ho na'ng teng, ha ho na'ng teng.  
Ba ha Ntate ba tsejoa ka hona; 
Ho ntse ho ntoketse le teng.  
Motse ola o kenoa ka thata,  
Hape o kenoa ka mahlomola. 
Jesu, ke ntse ke nyatsetsoa wena; 
Hona ke teng, hona ke teng. 
 
Ke bona lefu ho atamela; 
Le teng ke teng, le teng ke teng.  
Nke ke ka tshaba botsho joa lona, 
Etswe Jesu o nts'a le teng.  
Leha nka hlaha kgotla, ha Jesu,  
O tla re ke hloka le molato;  
Ke ea kena 'musong ka bosweu; 
Hona ke teng, hona ke teng. 
 

289    A. Mabille 

Ntataise, Modisa ea molemo, 
Ke lesea le tetemang la hao.  
Ke ea qala tsela ya lehodimo,  
E moepa, e ebisang mahlo.  
Ruri tsela e moepa,  
E okamela dilomo;  
Empa phello ya yona ke lehodimong,  
Kgotsong, thabong, le phomolong 
 



Se kgathale ke 'na, Modisa, wa ka, 
Se kgobohelwe ke ho wa ha ka.  
Nkgauhele, o 'n'o ntsose ka mosa  
Le ho mpepa leha ke kgathala.  
Ruri tsela e moepa ... 
 
Leha ke kgahlana le dibatana, 
'Nee pelo e kang ya senatla.  
Ha ke rate ho baloa le makwala  
A tla koalloa kantle, a tebelwe.  
Ruri tsela e moepa ... 
 
Ha o bona ke qhitsa mofufutso, 
Modis'a ka, o ntlhakole mahlo.  
Kea tseba: ba baletsweng moputso  
Ke bona ba etsang ka tiisetso.  
Ruri tsela e moepa ... 
 

290   A. Mabille 

Letsatsi la hao, Morena, 
Le ntse le atamela;  
Le leholo, lea tshabeha, 
La ho tla nka borena.  
O itse o tla lekisa  
Shodu la bosiu; 
Ke hona nako ya hao ya ho tla,  
E sa tsejweng ke motho.  
Raohang bakreste, le lebelle Morena; 
 
Matheka a lona a tlangwe,  
Lampi tsa lona di tuke, di kganye;  
Le emise dihloho tsa lona,  
Le lelale hodimo, hodimo.  
Topollo ya lona ke ena;  
Nyakallang, lebohang!  
E phethehile ntoa ya lona.  
Alleluya! 

Ikgetheng ho ba ditshila, 
Le tsweng ka har'a bona;  
Baballang aparo tsa lona, 
Di hloke le letheba.  
Tshabang, esere mohlomong 
Tsatsi la tlokotsi  
La le wela le sa le borokong, 
Dibe di le imetse.  
Raohang bakreste, le lebelle ... 
 

291   A. Mabille 

Ke tla tseba joang hoba ke tshoaretswe 
Be tsohle tsa ka le tsa bonyenyane! 
Ho 'na ke phahlo e boima hampe; 
Di kaa ka lehlabathe la lewatle. 
 
Ke tla tseba joang hoba ke dumetse 
Ka tumelo e phelang, ya sebele? 
Satan'o ntshela ka dipelaelo, 
O re ha ke na ho phema timelo. 
 
Ke tla tseba joang ha Moya o ntswetse 
Ka tsoalo ya bobefi, ke nchafetse 
Ha ke sa fumana pelo ya nama  
E rata ka mehla ho 'na e mpusa? 
 
Ke tla tseba joang hoba bitso la ka 
Le ngodilwe ka bukeng ya bophelo, 
Hore ke balwe har'a majalefa 
A tla ja bophelo ba lehodimo? 
 
O ka tseba hantle, ngoan'a Morena, 
Ha o rata Jesu le bana beno, 
Ho tsohle lerato ke ntho e kgolo,  
Lerato ka mehla, lerato feela. 
 

292   A. Mabille 

Ho phela ho Morena wa ka, lekunutung la hae,  
Ho rutoa ke eena Jesu ke le maotong a hae,  
Ha ho lehlohonolo le kang leo, ha ke bona, 
Le ho utloa hoba Jesu ke dintho tsohle ho 'na. 
 
Moy'a ka ha o tepeletse ke dipelaelo, 
Ke kgathaditswe ke ntoa e sa kgaotseng ya 
   tumelo, 
Kea mo utloa a nkgothatsa, tsebeng a 
   'nyenyeletsa 
Tse ntshepisang, tse monate, tse se nang ho 
   boleloa. 
 
'Na ke 'molella tsohle tse ntsietsang, tse 
   ntshoabisang;  
O mamela tsohle ka sebete se sa ntatiseng,  
E le motsoalle ho 'na le ka ho senola dibe 
Tsa ka, tsee a di bonang, a ratang hoba difele. 
 
Hoja nka 'na ka phela le Jesu ka mokgoa ona, 
Ke ne ke tla 'ne ke fetohe ea tshoanang le 
   eena, 
Ka kgalalelo, ka boineelo, le boitelo,  
Ka thabo le ka kgotso, haholo le ka lerato. 
 

293   A. Mabille 

Kgotso, kgotso! 
Badibe ba kgopo 
Ba boetse ho Modimo  
       Ka Jesu. 
 
Kgotso, kgotso! 
Nģoso tsa letsoalo 
La motho di phekotswe  
       Ke Jesu. 



Kgotso, kgotso! 
Ha o ferekane 
Ke meleko, mothusi  
       Ke Jesu. 
 
Kgotso, kgotso! 
Baratuwa ba ile, 
Motshedisi wa 'nete 
       Ke Jesu. 
 
Kgotso, kgotso! 
Tse tlang di lerothong;  
Se tshabe, di matsohong       
       A Jesu. 
 
Kgotso, kgotso! 
Kgohlong e lefifi, 
Wa hao motsamaisi 
       Ke Jesu. 
 
Kgotso, kgotso! 
Mane mose oane, 
Kgotso ha e senyehe 
       Ya Jesu. 
 

294   A. Mabille 

Ke ne ke tla re'ng ha Jesu a ka mpotsa 
Potso ya mor'a Jona: A oa nthata na? 
Ana ke ne ke tla re: Morena, oa tseba, 
Kea o rata ka pelo yohle ya ka? 
Ruri, ruri, Jesu, kea o rata,  
Ruri, ruri, Jesu, kea o rata.  
Oa rateha, oa kgahleha,  
Marato 'ohle a o tshoanela. 
 
Ke ne ke tla re'ng ha Jesu a ka nkopa 
Hore ke mo latele le dihlorisong? 

Ana ke ne ke tla re : Ho bonolo ho 'na 
Ho o latela ho isa le lefung ? 
Ruri, ruri ... 
 
Ke ne ke tla re'ng, ha Jesu a ka nkopa 
Hore ke ye ka evangedi dichabeng? 
Na ke ne ke tla re, joale ka moprofeta: 
O ka nthomela kae le kae moo o ratang 
Ruri, ruri ... 
 
Ho bua joalo na hase boitshepo 
Bo tshoanetseng ho bolaya mong 'a jona?  
Ke mpa ke rata ruri ho mo utloa joalo, 
Le ho sebetsa thato ya hae ka mehla.  
Ruri, ruri ... 
 

295           A. Mabille  

Utloa, morutuwa wa Morena, 
O bua le wena:  
O kae eo ke tla mo roma?  
E-re: O rome 'na.  
Ke lena lefatshe lohle 
Le ahlamile;  
O ka ya kae le kae,  
Ho nts'o tletse baetsadibe.  
O ba utlwele bohloko,  
Ke ba seng ba ea timela;  
O e'o ba bolella Jesu  
Ea pholosang batho;  
Ba fele ba bolokehe  
Ka ho sa feleng! 
 
O boletse he, o mohlanka, 
Oa o roma joale;  
Kereke ya hae ea o roma,  
Hammoho le eena.  
Ke lena ... 

Tsamaya, nģosa la Morena, 
Ea moo a o romang;  
O se hlole o reteleha, 
Hloka se o sitang.  
Ke lena ... 
 
Fatshe la heno o le tele, 
Le baa o ba ratang;  
Moo o yang, o tla b'o fihlele  
Bana beno ba bang. 
Ke lena ...  
 
Tsatsi la hae mohla le fihlang, 
Jesu a o boke:  
O tlisitse ba bang leseding,  
O bile kgabane.  
Ke lena ... 
 

296   A. Mabille 

Modimo o mosa,  
Rea o leboha  
Ha o re file sebaka  
Sa ho hlaha mona.  
Tlotlisoa Morena,  
T. le B. Bitso la hao le tlotliswe 
O hodiswe hohle, T. le B. hohle,  
O tsejwe ke batho bohle  
Ba tla kena mona. 
 
Mosebetsi ona  
O moholo-holo,  
Wa ho emisa ntlo ena, 
Joale o phethilwe.  
Tlotlisoa ... 
 
O re file matla, 
Ra ntsha ntho tsa rona;  



Wena, hlohonolofatsa  
Mofufuts'wa rona. 
Tlotlisoa ...  
 
Tempele ke ena,  
E kgethetswe wena;  
Kena ho yona Morena,  
O dule ho yona.  
Tlotlisoa ...  
 
E hahetswe wena,  
O e halaletse;  
E ke e hloke ditshila,  
Ke ya hao, e rue!  
Tlotlisoa ... 
 

297   A. Mabille 

Ho re chabetse kajeno  
Letsatsi le molemo;  
Re ea kgethela Modimo  
Ntlo ena ya thapelo.  
Ho bokwe Modimo'a rona, 
O ratang ho pholosa  
Baetsadibe kaofela  
Ka lentswe la ho phela. 
 
Ntlo ena ke ya thapelo, 
Le ya pina tsa Moya;  
Ke ya lentswe la bophelo,  
Le rorisang Jehova.  
Ho bokwe Modim'wa rona ... 
 
A ho tle moetsadibe 
Ea iponang bokgopo;  
Ho kene le modumedi  
Ea fumaneng tshoarelo. 
Ho bokwe Modim'wa rona ... 

Ho kgothatswe ea fokotseng, 
Ho tshediswe le ea llang;  
Ho tsoswe ea tepeletseng,  
Ho tiiswe ea tetemang.  
Ho bokwe Modim'wa rona ... 
 
Tshebetso e tla sebetsoa 
Tlung ena ka matsatsi,  
E rorise Mong 'a meea,  
E phethe thato ya hae.  
Ho bokwe Modim'wa rona ... 
 

298   A. Mabille 

Tlong baahi ba Lesotho,  
Tlong tlung ya thapelo  
Ho tla rorisa lebitso 
La Mong 'a melemo,  
Mong 'a dipulale maru,  
Letsatsi le meea. 
Ea ikgathatsang ka batho  
Ho ba fepa dijo.  
O loketswe ke teboho  
Modimo ona wa rona;  
O hl'o bokwe, o roriswe,  
'Maballi wa rona. 
 
Efela re sebeditse 
Masimong a rona;  
Re lemile, re kgobotse, 
Ra ba ra hlahola.  
Empa re ke ke ra bala  
Mofufuts'wa rona.  
Ho sebeditse Morena,  
Ra kenella feela.  
O loketswe ... 
 
 

Joale disiu di tletse, 
Re na le nala hae;  
Re tla ja le ho apara. 
Re rue ntho tsohle.  
'Me le 'ona mafutsana 
Re a ele hloko,  
Hoba, ha re a baballa. 
Re thusa Modimo.  
O loketswe ... 
 
Re mpa re kopa Morena 
Re re, o re rute  
Hore re se bee pelo 
Ruong la lefatshe. 
Di ntho tsohle dia feta 
Tsa lefatshe lena;  
Re rue, e sa le joale, 
Tse se nang ho fela.  
O loketswe ... 
 

299   F. Coillard 

Se kgathaleng bana beso, 
O, le tiisetse!  
Iphineng le bete pelo,  
Le se le hlotse.  
Tiisetsang! Jesu sona 
O re : Kea tla.  
Mo arabeng, le re : Thusa,  
Re tla tiisetsa. 
 
Dira ka makgotla-kgotla 
Di re kopile;  
Ho atile mahlatsipa  
Har'a bahale.  
Tiisetsang ... 
 
 



Leha di re befeletswe, 
Di re sokela,  
Re ntse re loana re eme,  
Di rora feela.  
Tiisetsang ... 
  
Ntoa e madi, e khubedu, 
Ea re imela;  
Re mpa re sa fele pelo,  
Re tla e hlola.  
Tiisetsang ... 
 
Loang bahale ba Morena, 
Le qetedise!  
Jesu o neetse lona,  
O se a fentse.  
Tiisetsang ... 
 

300   F. Coillard 

Ke buletswe phatlalatsa 
Kgoro ya lehodimo;  
Sefapano se mponesa  
Ka kganya ya lerato.  
O mokaakang mohau ona,  
Kgoro e buletswe le 'na!  
Le 'na, le 'na,  
E buletswe le 'na! 
 
Barui, bafumanehi, 
Le bafo, le marena,  
Bohle ba batlang 'Moloki,  
Le buletswe le lona!  
O mokaakang ... 
 
Ha ho mofuta le o mong. 
Ha ho motho ea kgesoang  
Bohle kenang lehodimong,  

Leha le ka ba mang, mang.  
O mokaakang ... 
 
Itlhahaneleng ka matla 
Ha kgoro e sa butswe;  
Ha ho kenwe ka diphera  
Ha ho setse ho kwetswe!  
O mokaakang ... 
 

301   F. Coillard 

Ke thabile, ke ratoa ke Ntate 
Ka rato le leholo la 'nete. 
Bibeleng, har'a tsee ke di balang, 
Ke fumane ke le ea ratuoang. 
Ke thabile Jesu ke wena,  
O nthatile, o nthatile; 
Ke thabile Jesu ke wena,  
O nthatile le 'na. 
 
Leha ke kgeloha, ke lahleha, 
Ke hlahlathela, ke o lebala, 
Ntate, ke hlolohetswe hakaakang 
Ha ke hopola kamoo o nthatang. 
Ke thabile Jesu ke wena ... 
 
Hoja nka bina pina e le 'ngwe, 
Jesu, mohla ke o bonang kganyeng, 
Nka bina ka mehla e sa feleng 
Lerato la hao le 'makaditseng. 
Ke thabile Jesu ke wena ... 
 
Rato leo le nkgodisitse pelo. 
Esale le ntlholla le kajeno. 
O nkgopotse, o ntadimile joang  
Morena, ha o nthata hakalo!  
Ke thabile Jesu ke wena ... 
 

Jesu, le 'na ke se ke o rata, 
Leha ke se eng, ke se na taba; 
Ke rata hoja nka o kgahlisa, 
Hoja ke phelela wena feela! 
Ke thabile Jesu ke wena ... 
 

302   F. Coillard 

Tsoha, o ye tshimong, ya ho sebetsa, 
Mosebetsi teng o moholo-holo; 
Basebetsi bona ba hlokahala; 
O ee, kea o roma wena kajeno.  
Ho na le ho kgatha le ho phophotha,  
Ho lema, ho tshosa, le ho hlahola;  
Batana di teng, ho fata thakadi,  
O na le ho tsoma noha le phiri.  
Tsoha, o ye tshimong ya ka, o ye kapele,  
Tsoha o ye, ke o romile, wena ka sebele 
 
Tsoha, o ye tshimong, o rongoa ke 'na, 
O motho wa ka, ha o na ho hana. 
Ke ka madi a ka ke o rekileng,  
Wena molahlehi ea lahlehileng.  
Ka hloboha tsohle: hlompho, borena;  
Ka ikgoahlapatsa, ka shwela wena;  
Tsohle tsa hao he, hlalefo le matla,  
Leruo le botho, kea di batla.  
Tsoha, o ye tshimong ... 
 
Tsoha, o ye tshimong, o diehetse'ng? 
Ea, o phakise, tsatsi le sa le teng. 
Meriti e se e thea, e hola; 
Phakisa, letsatsi le ea dikela; 
Sebetsa ka matla, ka mofufutso; 
Ke tla o hopola le ka moputso.  
Ho lehlo'nolo motho ea kgothetseng,  
Ea phethang tsohle tsee ke mo laetseng  
Tsoha, o ye tshimong ... 



303   F. Coillard 

Ea, o pate dillo, 
Di tletse hohle;  
Hlakola meokgo, 
E fedisise,  
Sephiring, bosiu, 
Ha o soabile,  
Ea bolella Jesu,  
Teng ho lokile. 
 
Ea bolella Jesu 
Dipelaelo  
Tse o qetang pelo; 
Se lobe letho.  
O tswe lekunutu, 
Bua le eena;  
Ha o tsoa ho Jesu 
O tla phomola, 
 
O ye le ho ba bang 
Ba sithabetsweng,  
Ba har'a ditharang, 
Ba mahlomoleng.  
Ea o tletse pelo, 
O itebetse,  
O nt'o ea ho Jesu, 
'Molelle tsohle. 
 

304           F. Coillard 

Jo, ke madimabe joang, 
Ke soto hakaakang!  
Kea hlora, ha ke iketle, 
Jesu ha o diketse.  
Ke tsamaya ke teneha,  
Dintho tsohle di bosula; 
 

Nkgauhele Morena, 
Ke tsetselela wena. 
 
Ke setse ke maketse, 
Jo, ke tepeletse  
Ha ke tsamaya ke le mong, 
Ke masoabi, ke dihlong  
Na o kae, 'Moloki wa ka,  
Jesu tsatsi la ho loka? 
Ho lefifi kahohle; 
Jesu, o nkgauhele! 
 
O tabole lesira. 
Oho, tlosa lera  
Le mpatelang wena Jesu, 
Le mpakelang maruru!  
Ha ke ntse ke qhaqhasela,  
Ke shwele ke mohatsela, 
Oho boya, nchabele, 
Nke ke boele ke phele! 
 
Na ke sa tla kopana 
Le wena Morena,  
Ke o bohe sefahleho, 
Le 'na ke kgore thabo?  
Ha o ntahla, ke kgutsana,  
Kea hlora, kea idibana; 
O ntshibolle, ke shwele, 
Jesu, ke o tshepile! 
 

305   F. Coillard 

Batlang le batlisise, 
Dumedisisang;  
Se kgolweng ke bo-ba-re,  
Le ikgodisiseng.  
Hlobohang bokwala,  
Le nyonye kgweela.  

Moifo wa Morena,  
Le be dinatla. 
 
Le ne le le difofu, 
Le thotofetse.  
Joale, kgoloang ke Jesu  
Ha le mo fumane.  
Hlobohang bokwala ... 
 
Le se keng la fokola 
Leha le songoa;  
Se keng la sisinyeha,  
Leha le tshwenyeha.  
Hlobohang bokwala ... 
 
Dikgabane tse ngata 
Ha di timela,  
Di tshaba mokgathala,  
Di balehela ntoa.  
Hlobohang bokwala ... 
 
Se loaneng ka monyebe 
Ntoa tsa Morena;  
Makgotl'a difotoane  
Ke lefeela-feela!  
Hlobohang bokwala ... 
 

306   F. Coillard 

Na o tseba Modino? 
Ho hong ho sa le teng.  
O fumane molemo? 
Ho hong ho sa le teng.  
O, mohau wa Ntate! 
Ho hong ho sa le teng.  
O moholo ka 'nete, 
Ho hong ho sa le teng,  
Menonong ya sebele, 



Ho hong ho sa le teng.  
Lerato ha le fele, 
Ho hong ho sa le teng. 
 
Na o fumane Jesu? 
Ho hong ho sa le teng.  
O o kgodisa pelo? 
Ho hong ho sa le teng.  
O, lerato la Jesu! 
Ho hong ho sa le teng.  
Le sibolla batho, 
Ho hong ho sa le teng.  
Menonong ya sebele, ... 
  
Na o neilwe Moya? 
Ho hong ho sa le teng.  
O sebetsa ho wena?  
Ho hong ho sa le teng. 
O matla a makatsang! 
Ho hong ho sa le teng. 
Ke 'ona a nchafatsang, 
Ho hong ho sa le teng.  
Menonong ya sebele, ... 
 

307   F. Coillard 

Motse oo re o hlolohetsweng 
Re se re o bona pejana; 
Leha maranyan'a sa le teng, 
O se o hlahile, oa kganya. 
Monateng, kapele,  
Re se re tla kopana bohle 
 
Ntate o re lebeletse teng, 
Re lokiseditswe ditulo; 
Ana re tla finyella neneng 
Monyakeng ola wa lerato ? 
Monateng ... 

Se soabeng! Re tsoheng molota 
Leha r'e-shoa ke sekoboto! 
Bonang, ha ho sa le sebaka, 
Re habeng, e s'e le phomolo.  
Monateng ... 
 
Ha re atamela haufi, 
Re se re hloloa ke nyakallo,  
Re ya o opela mahofi,  
Motse o motle wa Modimo.  
Monateng ... 
 

308   F. Coillard 

Ke se ke utloile, 
Jesu, ha o mpitsa; 
O mpona ke lahlehile,  
O re oa mpholosa. 
E, ke dumetse, 
Nthole Morena; 
Ntlhatswe, ntlhokodisise, 
Ke be motle le 'na. 
 
Ke tla ka ditshila, 
Ke moetsadibe; 
Ke tla ke le feela-feela;  
Oho, nkgauhele!  
E, ke dumetse ... 
 
Nkapese ka matla, 
Wena ka sebele; 
Ntlholele sebe ka mehla, 
O nketse mohale. 
E, ke dumetse ... 
 
Wena ea mpitsitseng, 
Nthuise tumelo. 
Lerato le phethehileng, 

Le kgotso le thabo. 
E, ke dumetse ... 
 
O ntlhwekise pelo, 
O mpuse le kutlo, 
Tsohle tse ho 'na tsa botho, 
Di kganye ka hlweko, 
E, ke dumetse ... 
 

309   F. Coillard 

Ho fedile ke lehlohonolo: 
Jesu o nchwetse, tshoarelo e teng;  
Dithohako tse nkgarametsang  
Di khutsisitswe ke Jesu. 
O ngoan'eso, hlo o dumele, 
Topollo o e amohele; 
Sefapanong, tshoarelo e teng 
Le bophelo bo sa feleng. 
 
Ho fedile, ke lehlohonolo: 
Ke tsoa dintshing tsa dihele tse ntsho, 
Ke hloibitswe tleneng tsa lefu  
Ke Jesu, Mong 'a topollo.  
O ngoan'eso ... 
 
Ho fedile, ke lehlohonolo: 
Ana ke mang ea ka nkisang kgotla?  
Ke tsekiswe'ng? Jes'o nkemetse;  
Ho 'na ha ho sa le tsuo.  
O ngoan'eso ... 
 
Ho fadile, ke lehlohonolo:  
Ha ke le moratuwa wa Jesu,  
Ke sa batla'ng? Ke kgotswe pelo,  
Ke le fumane lerato.  
O ngoan'eso ... 
 



Ho fedile, ke lehlohonolo: 
Leha ke phalleloa ke lefatshe 
Ka meleko, ka ditsietsi, 
Ke fumane setshabelo.  
O ngoan'eso ... 
 
Ho fedile, ke lehlohonolo: 
Lehodimong le 'na ke tla fihla. 
Ha nka ba le Jesu ka mehla, 
Ha ho tlotlo le lekalo. 
O ngoan'eso ... 

Fatsheng la bomadimabe,  
La ho hlomoha pelo,  
A re kgoleng tse monate, 
Re kgetheng tse bohloko.  
Ha letsatsi la kajeno 
Le chabile, le kganya,  
Re se belaelleng maru  
A ka hlahang hosasa.  
A re jaleleng ba bang  
Tsa mosa, tsa molemo,  
Tsa kgotso e ahisang,  
Le tsa lehlohonolo. 
 
Re se keng ra belaela 
Ha re na le tsietsi;  
Leha di re bokanela, 
Di le kaa ka dinotshi.  
Haholo re di lemoheng 
Tse monate le tsona, 
Tsee Ntate ea re ratileng 
A re sitsang ka tsona.  
A re jaleleng ba bang ... 
 
 

Che, hase meutloa feela 
Le ditshehlo tse hlabang,  
Tse mpe, tse hlokofatsang, 
Tse ntseng di thiba tsela;  
Palesa le tsona di teng, 
Tholoana tse hlabosang,  
Tsa thabo e phethehileng, 
Tsa kgotso e kgodisang.  
A re jaleleng ba bang ... 
 
A, ka 'nete, borapedi 
Le ho kgoloa ha pelo  
Di etsa motho morui 
Le har'a tse bohloko!  
Leha ntshi di le meokgo, 
Thabo e ntse e kolla;  
Kantle ke ntoa, ke meleko, 
Kahare, kgotso feela!  
A re jaleleng ba bang ... 
 
Ke atetswe ke ditshitso, 
Di mela tseleng ya ka;  
Ke di boha ka makalo, 
Ke sitoa ho di bala.  
Ke o ake hle letsoho, 
O Rare, oa mpaballa; 
Leha ke felloa ke puo, 
Ahe hle, kea boka!  
A re jaleleng ba bang ... 

Tlo hae, tlo hae, 
Ea kgathetseng pelo;  
Kgale o hlahlatha  
Hole, habohloko,  
Ngoan'a lehlaswa. 
Tlo, hae, tlo, phakisa. 

Tlo hae, tlo hae; 
Re o lebeletse. 
Re lekola tsela, 
Re sa o emetse, 
Ngoan'a lehlaswa. 
Tlo hae, tlo, phakisa. 
 
Tlo hae, tlo hae; 
O hlakole dihlong, 
O hlobohe sebe; 
Phonyoha ditlamong, 
Ngoan'a lehlaswa. 
Tlo hae, tlo, phakisa. 
 
Tlo hae, tlo hae; 
Molapi, tlo kgoreng, 
Lahla dikatana; 
O nts'o lebeletswe,  
Ngoan'a lehlaswa. 
Tlo hae, tlo, phakisa. 
 
Tlo hae, tlo hae; 
Oho se diehe; 
Kena, o phomole; 
Tlo, o tla thabeloa, 
Ngoan'a lehlaswa. 
Tlo hae, tlo, phakisa. 

Oho, mpolelleng taba 
Ya boholo-holo,  
E se nang ho tsofala,  
E ncha le kajeno,  
O, mpolelleng tsa Jesu,  
Ha ke batle tse ding;  
Ke lapetse ho tseba  
Eena ea nthatileng.  



Oho, mpolelleng taba  
Ya kgale, ya boholo,  
E ntle, e ncha ka mehla:  
Lerato la Jesu. 
 
Oho, mpolelleng butle 
Taba tsa topollo;  
Le bueng ka sebete; 
Ke mohlolo-hlolo.  
Se phetseng ho mphetela; 
Ke ngoan'a lefifing.  
Oho hle, ke ea babang, 
Ke ea lahlehileng!  
Oho, mpolelleng taba ... 
 
O, mpolelleng ka mosa 
Taba tsa lerato;  
Se tshabeng ho ntshoabisa, 
Buang ka cheseho.  
Ha ke le mahlomoleng, 
Le har'a matsoalo,  
Le khutse tsohle tse ding,  
Mpolelleng tsa Jesu.  
Oho, mpolelleng taba ... 
 
E, mpolelleng ka matla, 
Le mohla lefatshe  
Le nchekelang mamena, 
Ke sa bone kotsi.  
Mohla ke iketlileng, 
Le kgorong ya lefu :  
Hohle, ka mehla, phetang  
Lerato le Jesu.  
Oho, mpolelleng taba ... 

Tsohang, emelang Jesu; 
Raohang kapele,  
Eang ka mafolofolo, 
Le memilwe bohle.  
Mokgosi o ntse o lla, 
Se keng la dieha;  
Phallang le e'o hlomela,  
Ba bang ba le siya. 
 
Tsohang, emelang Jesu; 
Aparang dihlomo;  
Ka shamatla ya 'nete 
Ikgahleng matheka.  
Evangedi ya kgotso 
E roaleng maotong;  
Nkang thebe ya tumelo, 
Le poloko hlohong. 
 
Tsohang, emelang Jesu; 
Aparang ho loka,  
Ho phatsime difubeng. 
Ho fahle le dira.  
Le letsohong le tshoare 
Lerumo la Moya.  
Le hlomeletse ruri, 
Phallang le e'o loana. 
 
Tsohang emelang Jesu; 
Lesang ho itshepa;  
Bonatla bo boholo 
Ke phokolo feela.  
Tadimang ho Morena, 
Hlobohang bokwala;  
Ikgothatseng ka eena 
Le loane ka matla. 
 

Ha le emetse Jesu, 
Dintoa di fedile,  
Le le maphuphuthela 
A madi, lerole;  
'Me le tla tsokodisoa 
Ke eena Monghadi;  
O roka ba kang lona  
Ba le mehoabadi. 
 
E, mohlang oo ke Jesu 
Ea tla le emela,  
A le ise Moreneng, 
Tulong tse hlomphehang,  
Le bahale ba tsoang ntweng 
Le tsejoa ke hona.  
Busang ka ho sa feleng 
Le eena Morena. 

Tlong ho Jesu, le tle kapele, 
Lentswe la hae le supa tsela; 
Le eena o teng ka sebele, 
O nts'a re: Tlong ho 'na.  
Re tla thaba ha re kopana  
Re lopolotswe sebeng sohle;  
Ha re kopana le Morena  
Ha hae ka sebele. 
 
Utloang O nts'a re: Lesang bana, 
Le ba lesele ho tla ho 'na. 
Helang, baetsadibe, thabang, 
Se duleng, phakisang. 
Re tla thaba ha re kopana ... 
 
Ikgetheleng eena kajeno; 
Oho ineeleng eena Jesu, 
Le fumane kgotso le thabo, 



Le bona bophelo. 
Re tla thaba ha re kopana ... 
 
Le har'a rona hona joale, 
E, Jesu o teng ka sebele; 
O nts'a re laea, o nts'a bitsa,  
O nts'a re: Tlong ho 'na.  
Re tla thaba ha re kopana ... 
 
A ka ba teng na ea mo hanang, 
Ana ke mang ea ka diehang? 
O nts'a o bitsa ka qophello; 
Oho ngoan'eso, tlo! 
Re tla thaba ha re kopana ... 

Ha ke le tjee, ke le mobe  
Ke le ea kgesehang,  
Na har'a baetsadibe  
'Na ke bonwe joang ?  
Jo, ke mohlolo-hlolo  
Ha ke ratoa le 'na,  
Ka rato le lekalo  
Le ke Morena. 
 
O nkentse joang moratuwa 
Ntho e hlokolotsi,    
Le taemane ya bohlokoa,  
'Na, molefatshe?  
Jo, ke mohlolo-hlolo ... 
 
Wa mpatla, wa mpatlisisa 
Ka dilemo-lemo;  
Wa mphumana, wa mphedisa,  
Oona Modimo.  
Jo, ke mohlolo-hlolo ... 
 

Ke phela ka boiketlo 
Atleng tsa Morena;  
Ke ka thaka ya leihlo  
Le 'na ho eena.  
Jo, ke mohlolo-hlolo ... 

Jesu o nts'a bitsa, o re: 
Ana ke tla roma mang?  
Kotulo e kgolo ruri; 
Ke mang, na ke mang ea yang!  
Morena o nts'a tlerola, 
Moputso o mongata;  
Na ke mang ea tla araba: 
Roma 'na ha o rata.   
 
Leha o sa rongwe hole 
Ho ruta bahetene,  
Bona ba tletse kahohle, 
Le koano ba haufi.  
Menono ha o e hloka 
Ho e abela Jesu,  
Abela tsa bofutsana, 
Mo abele ka pelo.    
 
Lena o sitoa ho ruta 
Ka matla, ka hlalefo,  
Na o ka sitoa ho pheta: 
Modimo o lerato?  
Ha o se na matlanyana 
Ho tsosa ba baholo,  
Ea bokella dikonyana, 
O di tlise ho Jesu.   
 
Leha o sa bewe qhoweng 
Ho tumisa tsa kgotso,  
O ka rapela sephiring, 

E ntse e le tshebetso.  
Rapella, 'me o tshehetse 
Bahlanka ba Modimo;  
Etlaba o sebeditse 
Tse kgolo, tse molemo.   
 
Dumela lentswe la Jesu: 
Ana ke tla roma mang?  
Bona, kotulo e kgolo;  
Na o sa diehela'ng? 
Dumela ho ya kahohle  
Moo ho ratang Morena; 
Phakisa, mo arabele, 
E-re:  Roma, roma 'na!  

Ke mang, ke mang monyako, 
Ea kokotang hakalo? 
Ke moeti, ke Morena, 
Ea etetseng ho wena.  
Jo, mohlolo wa lerato! 
Tsoha, bula monyako! 
 
Utloa, utloa, ke eena 
Ea kokotang ka matla; 
Leha monyako o hana, 
O nts'a leka ho kena;  
O sa eme, ke mohlolo. 
Oho, bula monyako! 
 
Leha o diehile, 
O sa le teng le joale,  
Bona madi le maqeba, 
O bolaetswe wena.  
Ke Jesu, Mor'a Modimo; 
Mo bulele monyako! 

Matshwele a batho bale 
Ana a subuhlellana'ng?  
Ka pheello e kaakale,  
Na le re, a tsamaela'ng?  
Utloang kamoo a arabang  
Ke Jesu, ke Jesu ea fetang: 
 
Jesu eo a tla bathong, 
Dihlorehong le bohlokong; 
Dikgoahlapa le dihole 
Ba tlisoa, ba thaba bohle, 
Ha ba utloa ba bolelang:     
Ke Jesu, ke Jesu ea fetang.  
 
O fihlile, o hlahile 
Eena Jesu ka sebele; 
Pel'a menyako ya rona 
O teng o rata ho kena. 
Ka thabo, e-reng le ba bang  
Ke Jesu, ke Jesu ea fetang.    
 
Helang, lona ba kgathetseng, 
Bonang tshoarelo e tletseng! 
Le lona hle bakgelohi, 
Bonang, ke eena 'Moloki. 
Baetsadibe, nyakallang          
Ke Jesu, Ke Jesu ea fetang. 
 
Empa ha le ka mo hana,  
Rato la hae la le nyonya,  
Le eena otla le ila,  
A hane ha le rapela,  
Leha le lla, ho fedile  
Ruri, Jesu o s'a fetile.   

Tau di ka lapa, tsa shoa ke tlala, 
Ba tshepang Morena  
Hase dikgutsana;  
Bofumeng ba bona  
Oa ba bonela. 
 
Leha o tsietswe, o foufetse, 
Ke eena ea rerang  
Kamoo a ka tsebang,  
Le kamoo a ratang;  
Oa o bonela. 
 
Leha o thethetswe pelo e fela, 
Ha o thuse letho  
Ka dipelaelo.  
Ea kgethileng nako 
Oa o bonela. 
 
Leha a dieha, ha a lebale; 
Hase ea kwenehang,  
Hase ea fokolang;  
O, ke ea tshepehang!  
Oa o bonela. 
 
O tshepe Modimo, tshepa ka mehla; 
Khutsisa letsoalo,  
Tsamaya ka tshepo,  
O kgabe ka thabo;  
Oa o bonela. 

Edisang difahleho, 
Jesu oa tla.  
Le dule ka tebello, 
O ea fihla,  

Oho, le fadimehe, 
Le rapeleng;  
Leha a diehile  
Se otseleng.  
O tla re phutha bohle  
Mohla a tlang;  
Baratuwa ba 'nģa tsohle, 
Mohl'a a tlang.  
Re tla ba teng le rona, 
Mohla a tlang; 
Re thabele Morena, 
Mohla a tlang. 
 
Masoabi le matsoalo 
A tla fela;  
Re tla hlakola dillo, 
Ha a fihla.  
Jo, nka tahoa ke thabo 
Ha a hlaha! 
Ke bine ka nyakallo 
Ha ke 'mona.  
O tla re phutha ... 
 
Leeto le bodutu, 
Le boima;  
Empa ke na le Jesu, 
Hoa ntekana.  
O ntseba mefokolo, 
Ho wa ha ka;  
O mosa, O lerato, 
Oa nkgothatsa.  
O tla re phutha ... 
 
Jo, ke mo hlolohetswe, 
Jesu wa ka!  
Ke dutse ke tsietswe, 
Ke lebella.  
Ke wa hae, o nkgethile, 



'Me oa nthata;  
Le 'na ka pelo yohle 
Kea mo rata.  
O tla re phutha ... 

Ke o labalabetse hakaakang! 
O nkgapa pelo le mehopolo; 
Lebitso la hao, o Jesu ea ratehang, 
Ho 'na ke lehlohonolo! 
Ho 'na ke lehlohonolo, 
Lebitso la hao, o Jesu ea ratehang, 
Ho 'na ke lehlohonolo! 
 
O sa phela, o na be o shwele, 
O nthuisitse le 'na bophelo; 
Ha o nkgopola lehodimong le joale,  
Ho 'na ke lehlohonolo.  
Ho 'na ke lehlohonolo ... 
 
O sa boya o kaletse maru, 
Ka mangeloi le ka phutheho; 
Ha ke o boha mohlang oo, wena Jesu,  
Ke tla ba lehlohonolo.  
Ho 'na ke lehlohonolo ... 
 
Ha ke tsebe see ke tla ba sona, 
Empa che, teng ha ho pelaelo; 
Ha ke o bona, ke tla tshoana le wena,  
E tla ba lehlohonolo.  
Ho 'na ke lehlohonolo ... 

He, ba nyorilweng, tlong, le tle metsing, 
Sedibeng sa bophelo bo sa feleng! 
Moya, phutheho, di tlatsana di re: 

Motho mang le mang a tle!  
Motho mang le mang ea nyorilweng a tle! 
Lea bitsoa bohle, baetsadibe,  
Motho mang le mang a tle! 
 
Na le re le nyoretswe tshoarelo, 
Le kgathetse ke dibe le matsoalo? 
Utloang le lona, hoa bitsoa, le thabe! 
Motho mang le mang a tle!  
Motho mang le mang ... 
 
Na o ipone o le ditshila, 
O le ntho e kgesehang, ya lefeela? 
Ho bitsoa wena, utloa hle, ha ho thwe:  
Motho mang le mang a tle!  
Motho mang le mang ... 
 
Itlhahanele, hlakola dillo, 
Kga bophelo, kgotso le kgalalelo.  
Hase tse rekoang; kga, se belaele!  
Motho mang le mang a tle!  
Motho mang le mang ... 
 
Ha le utloile tse hlabosehang, 
Tlatsang, le lona, le hoeletse ba bang; 
Hoang ka matla, tlerolang le phete; 
Motho mang le mang a tle!  
Motho mang le mang ... 

Ke sikilwe ke Jesu, 
Ke dutse ho eena;  
Fubeng sa hae kajeno 
Kea kgatholoha.  
Ke apare lerato 
Ka matsatsi 'ohle,  
Che, ha ke tshohe letho,  

Ke bolokehile.  
Ke sikilwe ke Jesu,  
Ke dutse ho eena;  
Fubeng sa hae kajeno  
Kea kgatholoha. 
 
Ke bone setshabelo 
Pelong ya Morena;  
Teng tshabo, pelaelo. 
Ha di na ho nkama.  
Masoabi le meleko, 
Ho teneha pelo,  
Di fedile, ke thabo, 
Sefubeng sa Jesu.  
Ke sikilwe ke Jesu ... 
 
Lefikeng la ka mehla 
Le 'na ke theile;  
Leha meea e puka 
Ha ke sisinyehe.  
Na nka sisinyeha joang, 
Ha ke le ho Jesu?  
Di tla feta tse ntshwenyang. 
Esita le lefu.  
Ke sikilwe ke Jesu ... 
 
Oa rateha, Morena, 
Ke o tswetse pelo;  
Tshepo ya ka ke wena, 
Wena feela, Jesu,  
'Me ho se ho se hokae, 
Ha siu bo e-sa,  
Ke tla orohela hae. 
Moo o tla nkgatholla.  
Ke sikilwe ke Jesu ... 
 
 



324   F. Coillard 

E, ka kgohlong ya moriti wa lefu 
Le 'na ke se ke tla kena;  
Ke matshabehong, lefifing le letsho;  
Ke mang na ea tla kena le 'na?  
Lefifing ha ke sitoa ho bona,  
Ke utloa Jesu a re: Ntatele!  
Eba tshabo e se e mpalehela,  
Lesedi le se le hlahile,  
Lesedi le hlahile 
Lesedi le nchabetse le 'na;  
Ke tsamaya ka thabo,  
Ha ke na le Morena;  
Kgohlong lesedi le hlahile joale. 
 
Har'a kgohlo ya moriti wa lefu 
Ha ke hlahlathe ke 'notshi;  
Ea ntseng a nketela pele ke Jesu,  
Ke eena ea mphemisang difi.  
Lefifing, ha ke sitoa ho bona ... 
 
Ha Jesu a sa ntse a le pel'a ka, 
Nka tshaba dife le dife?  
Dipallo tsa hae dia 'matlafatsa,  
Ke tsamaya ke mo tshepile. 
Lefifing, ha ke sitoa ho bona ... 

Lefatsheng lena la basele, 
Re hlora hakaakang, balata!  
Rea hlopheha, re tenehile,  
Re baba ke ho hloloheloa. 
Moreneng, ha Jesu, 
Ke lehae la heso;  
Monamane wa lehodimo  
Ke rona bana ba Modimo. 

Mona leha re le balata. 
Re tsamaya ka bofutsana, 
Ha eso bohle ba re rata, 
Le Ntate eena ke Morena, 
Moreneng ha Jesu ... 
 
Re tla dumelloa neng ho kweba, 
Re orohele hae le rona? 
Oho hle, roma ho re lata, 
Ntate, re tle re be ho wena. 
Moreneng, ha Jesu ... 

Ho se ho phethehile, 
Ke thabo;  
Ha ke belaele 
Ka letho. 
Le 'na ke fumane 
Modimo. 
Ho ona ke bone tshoarelo   
Le kgotso. 
 
Sefateng ka mo tsota 
'Moloki.  
Ka 'moha maqeba 
Le madi. 
Ka nyaroha pelo  
Ka kgoloa.  
Ea ratoang ke Jesu hakalo 
E, ke 'na. 
 
E, dibe ka di kwela 
Hona moo,  
Ka ba ka qhoishila 
Ditlamo. 
E, ka phonyohela 
Thohako,  

Ka qala ka bina topollo  
Ka thabo.  
 
Tsohle tse ka ntlhahelang 
Kajeno,  
O teng ea di tsebang, 
Ke Jesu,  
Modis'a kgabane,    
Modimo; 
Ho 'na ho lekane, ke kgotso, 
Ke thabo.  

Lefifing le letsho-letsho  
Le mofuteng o kgopo,  
Ikgetheng lona ba Jesu,  
Kgabang ka kgalalelo.  
Le kganye, le eme qhoweng,  
Le bonesetse tsela,  
'Me e mong ea lahlehileng,  
A ka bona, a phela. 
 
Se pateng sedi la lona, 
Se keng la ba le dihlong; 
Ka mehla, pakang Morena 
Hohle, le dinyefolong. 
Le kganye ... 
 
Le kganye, O, se beng ngwedi 
E sedi le maruru,  
E meriti le lesoiti, 
E yeng e lahle batho!  
Le kganye ... 
 
Phatsimang, le hloke kodi 
E ka sirelang Jesu; 
Apolang hohle lefifi, 



A bohuwe ke batho,  
Le kganye ... 

E, ke rongoa ke Jesu. 
Ke thotswe ke eena; 
Ho mo mamela. 
Ho mo phelela,  
Ke leseho ho 'na; 
Moo lefatsheng  
Ha ke batle tse ding. 
E, ke rongoa ke Jesu 
Ke kgotsitse ho eena; 
E, ke rongoa ke Jesu, 
Ke thotswe ke eena. 
 
E, ke rongoa ke Jesu 
Leha ke se letho; 
Ke lehlahana, 
Ke utloa eena.  
Ho 'na ke tokelo; 
Oa ntaela,  
Ke tsamaya feela. 
E, ke rongoa ke Jesu ... 
 
E, ke rongoa ke Jesu, 
Ke rwetswe ke thabo; 
Ho mo tumisa, 
Ho mo rorisa,  
Ke lehlohonolo. 
Ka sebele  
Jesu o nthomile. 
E, ke rongoa ke Jesu ... 
 
E, ke rongoa ke Jesu, 
Ha ke belaele; 
Ha ho le thata, 

Ke fufuleloa,  
Ke ntse ke thabile; 
Jesu o teng,  
Jesu ea nthomileng. 
E, ke rongoa ke Jesu ... 
  
E, ke rongoa ke Jesu, 
Letsatsi le ile, 
Le ea dikela. 
Siu bo ea tla  
Bose bo fihlile. 
Na ke tla re'ng,  
Ho een'a nthomileng? 
E, ke rongoa ke Jesu ... 
 
E, Jesu, o nthomile, 
'Na ntho e fokolang; 
Ke o tshepile, 
Ke o ratile,  
Mong'a k'a ratehang. 
Ho o rata  
Ho 'na ke ho phela. 
E, ke rongoa ke Jesu ... 

Kenang bohle, baka se sa le leng; 
Tlong, le memilwe, kenang moketeng. 
Kenang, kenang, Baka se  sa Ie teng. 
 
Le phakiseng, tsatsi lea dikela; 
Le sa le hole, le ka haelloa. 
Kenang, kenang! Baka se sa le teng. 
 
Bamemuwa ba subuhlellana. 
Ntlo e ea tlala, kenang le lona. 
Kenang, kenang! Baka se sa le teng. 
 

Ba teng bohle, le ba lehodimo; 
Ba o emetse, ngoan'a Modimo. 
Kena, kena! Baka se sa le teng 
 
Ke mokete ka tlung, ke nyakallo; 
Na o duletse'ng kantle ka dillo! 
Kena, kena! Baka se sa le teng 
 
Se be dihlong, o se o memilwe; 
Kena, phakisa ho e-s'o koalwe. 
Kena, kena! Baka se sa le teng, 
 
Mokete oo o etsetsoa wena; 
O lebeletswe, nako ea feta; 
Kena, kena! Baka se sa le teng. 
 
O, ngoan'eso se ke wa dieha, 
Kapele-pele, jo, ho ea koaloa! 
Kena, kena! Baka se sa le teng. 
 
Ha  ho kwetswe, 'me o setse  kantle 
O kopa o lla  jo, ho fedile; 
Ruri, ruri, baka se fetile! 

Tadima ho Jesu, wena molahlehi, 
Tadima ho eena, o phele.  
Tadima ho Jesu, ke eena 'Moloki;  
Mo tadime hle, o dumele. 
Moetsadibe, tadima ho Jesu,  
Tadima, o phele, 
O phele hona hona joale.  
 
Letsoalo la dibe ha le o kgerepa, 
O itlhoya ha o ipona,  
Tadima ho Jesu, se lese ho tshepa;  
 



Safapanong o shwetse wena, 
Moetsadibe, tadima ho Jesu ...  
 
Fefo ha di hoba, kwetsa di biloha; 
O tshohile hampe, o qwela,  
Tadima ho Jesu, o haufi sona;  
O nts'a re: O se tshabe ke 'na! 
Moetsadibe, tadima ho Jesu ...  
 
Melekong le dintweng, ka dinako tsohle 
Ha o batla o hloloa pelo,  
Ha o le ka har'a sakana-la-nkope, 
Ngoan'eso, tadima ho Jesu, 
Moetsadibe, tadima ho Jesu ...  
 
Tadima ho Jesu, o mo shebisise, 
Mo bone, o ithute eena; 
O hlakolwe dibe, o tsokodisiswe 
O tshoane le Jesu, le wena, 
Moetsadibe, tadima ho Jesu ...  
 
Lefatsheng lerothong, ha o 'mona joale, 
O kgotshe thabo e makatsang.  
Na mohla o 'monang kganyeng ka sebele  
Ka mahlo ana ho tla ba joang?  
Moetsadibe, tadima ho Jesu ... 

Ke lehlahana feela la Morena,  
Ke mo latela hohle moo a yang.  
Ke mametse taelo ho eena,  
Ke mo tswetse pelo, ke ea nkgodisang.  
O, utloang taelo: Pele-pele!  
Lona le malala-a-laotswe.  
Le 'na ke tla phalla, ke tshoaele, 
Leha ke le lehlahana feela.        
 

Ke lehlahana feela la Morena;  
Dibetsa tsa hae o mphile tsona.  
Oa ntshireletsa, o nts'a nqobela,  
Marumo a nkwelang a kuba feela. 
O, utloang taelo ...  
 
Ke lehlahana feela la Morena, 
Ha ho e mong; ke eena mohale,  
O tsoile o loanne monaila,  
Dira pel'a hae di qhemetsehile. 
O, utloang taelo ...  
 
Ke lehlahana feela la Morena;  
Kajeno ha ke mo latela ntweng;  
Kea qetedisa, ho fentse eena.  
Ke ea orohela le eena kganyeng.  
O, utloang taelo ... 
 
Ke lehlahana feela la Morena, 
Ke tla kena le eena phomolong;  
Le 'na ke be teng ha ba mo roka,  
E, le 'na ke mo faphe lehodimong.  
O, utloang taelo ... 

Ke mahlaku feela-feela, 
Le ho tshera pelo;  
Ho se ho fedile matla,  
Se setseng ke mokgathala. 
Kotulo kajeno.  
Ke mahlaku feela-feela. 
 
Ke mahlaku feela-feela. 
Na di kae dikano?  
Di kwenehetswe kaofela,  
Cheseho ea ba ea tima; 
 

Kajeno kotulo  
Ke mahlaku feela-feela. 
 
Ke mahlaku feela-feela, 
Jo, mabele h'a yo;  
Puo di tswetse mofoka,  
Ketso le tsona lehola. 
'Me joale kotulo  
Ke ditlhaka feela-feela. 
 
Ke mahlaku feela-feela. 
Ha ho le tebalo  
E ka fedisang ditaba  
Tse jang pelo; dia sala 
'Me joale kotulo  
Ke mahlaku feela-feela. 
 
Ha o ririetsa feela 
Mahlaku a ponneng,  
Hleka o ka thotha 'ona,  
Eaba o re ho Morena;  
See ke se kotutseng  
Ke mahlaku feela-feela, 

Jesu, kea baba, kea o llela;  
Hoja o ka dula ho 'na ka mehla,  
Kea hlora, Jesu, kea o bitsa,  
Ntlhatswe, ke be mosweu le ho lehlwa, 
Mosweu, e, ho feta lehlwa;  
Ntlhatswe, ke be mosweu le ho lehlwa, 
 
Se qene pelo ya moetsadibe,  
Leha e le ditshila le manyala,  
Oho kena, fedisisa bobe!  
Ntlhatswe, ke be mosweu le ho lehlwa  
Mosweu, e, ho feta lehlwa ... 



Phuphuthela medimo ya mefuta, 
Le dira tse ntoantshang tse hare ho 'na.  
Ke kgathetse; kea shoa ha o ntahla!  
Ntlhatswe, ke be mosweu le ho lehlwa.  
Mosweu, e, ho feta lehlwa ... 
 
Thole tsa mehopolo e kgesehang, 
Tsohle tse ntJitang le ho di bolela, 
O di ntshe, wena ea ntsokodisisang. 
Ntlhatswe, ke be mosweu le ho lehlwa 
Mosweu, e, ho feta lehlwa ... 
 
Dikgapha tsa ka ha di na le thuso, 
Sebe se ntse se rusetsa ka matla. 
Kea baba, Mong'a ka ea lerato, 
Ntlhatswe, ke be mosweu le ho lehlwa. 
Mosweu, e, ho feta lehlwa ... 
 
Kena ka borena ka pelong ya ka, 
Busa hona teng, e ruuwe ke wena. 
O ntlhwekise, Jesu se nkgane le 'na.  
Ntlhatswe, ke be mosweu le ho lehlwa.  
Mosweu, e, ho feta lehlwa ... 

Ke fumane bofihla 
Bo siyo lefatsheng;  
Ke thabo ya ka mehla, 
Kgotso e sa feteng.  
Leha dillo di le teng, 
Le dipelaelo.  
Ke motho ea thabileng, 
Ke sa na le kgotso. 
Ke thabo feela 
Ka pelong ya ka. 
Ke thabo feela 
 

Ka pelong ya ka, 
Ke thabo feela. 
 
Leha ke le masoabing, 
Ha ke le bodutu,  
Ha ke ea lahlehileng, 
Ke sa na le Jesu.  
Ke eena ea ntshedisang 
Ka rato la 'nete;  
Ke eena ea mpuisang 
Hamonate-nate. 
Ke thabo feela ... 
 
E, ke tsebile Mara, 
Sediba se babang;  
Ka tlisoa teng, ka nwesoa 
Hangata hakaakang!  
Ha ke seka meokgo, 
Ke nwa ka bohloko,  
Ka tutubolloa mahlo, 
Ka fumana Jesu. 
Ke thabo feela ... 
  
Hang metsi a phekoloa, 
'Me a ba monate  
Ha ke nwesoa ke eena, 
Moren'a ka, Ntate  
Ka itlhakola dillo, 
Ke dihlong ho bua,  
Ka mo aka letsoho, 
Fuba sa phatloha. 
Ke thabo feela ... 
 
Jesu, hase le botle! 
Ha ke le ho wena,  
Moriting o phodileng, 
Kea kgatholoha.  
Didibeng tsa lerato, 

Tse kollang ka mehla,  
Ke ikgella nyakallo, 
Le kgotso le matla. 
Ke thabo feela ... 

Phallang, le phallele 
Baetsadibe; 
Phallelang batho ba yang timelong;  
Eang ho balahlehi,  
Hlabang mokgosi,  
Ba kganneleng ho Jesu, bophelong.  
Phallang, ba phalleleng,  
E-reng ho bohle;  
Jesu o mohau, o mohau. 
 
Llelang bafokodi 
Le bakgelohi; 
Le 'ne le ba hlomohele pelo. 
Hlong le ba qophelle, 
Le ba rapelle;  
Le ba llele maotong a Jesu.  
Phallang, ba phalleleng ... 
 
Leha ba le hole, 
Ba lahlehile, 
Jesu eena o sa nts'a ba rata. 
Etsang ka pheello 
Le ka lerato;  
Le re Jesu o ba lebeletse. 
Phallang, ba phalleleng ... 
 
Tsoalo ha le le teng, 
Ba lla sephiring, 
Se phakiseng la felloa ke tshepo 
Tshabang ho dieha; 
Nako dia ya, 



Ba ka tima Moya wa Modimo.  
Phallang, ba phalleleng ... 
 
Leha ba kgathetse 
'Me ba fokotse, 
Ba qekeng ka mosa, ka sebete.  
Bana ba mahlaswa 
Ba shoang ke tlala,  
Ba lateng, ba tle kgoreng ha Ntate, 
Phallang, ba phalleleng ... 
 
Utloang hle taelo:  
Eang ka cheseho;  
Se tepelleng, le tshepe Morena.  
Le ye ka thapelo  
Le ka tumelo; 
Le tla putsoa ka bona le lona.  
Phallang, ba phalleleng ... 

Modimo o re ratile, 
Rona dikgoahlapa,  
Dira tsa hae tsa sebele, 
Mehlaka-follela.  
Jo, le hlolla hakaakang, 
Rato le lekalo!  
Le sa kgeseng mang kapa mang; 
Rato la Modimo! 
 
Mohla o rerang topollo, 
Menono kaofela  
Ya mafatshe, ya mebuso,  
E bile lefeela.  
Jo, le hlolla hakaakang ... 
 
Kganya, bongata, le hlweko 
Tsa ba lehodimong  

Ha di bape le topollo  
Ya motho a le mong.  
Jo, le hlolla hakaakang ... 
 
E, ke eena ka sebele 
Mor'a hao a 'notshi  
Ea tsoileng, e seng osele,  
Ho shwela lefatshe.  
Jo, le hlolla hakaakang ... 
 
Jo, kgale le phethehile 
Rato le mohlolo!  
Madi a hae a lefile.  
Re na le topollo.  
Jo, le hlolla hakaakang ... 
 
Ana ke ka o rata joang, 
Ke o boke, ke re'ng,  
O, Mong'a ka ea ratehang,  
Wen'a ntopolotseng?  
Jo, le hlolla hakaakang ... 
 
Ke imeloa pelong ya ka, 
Ke llisoa ke thabo.  
Ahe, ahe, kea boka,  
Jesu ea lerato!  
Jo, le hlolla hakaakang ... 

Thabang le nyakalle, ba lehodimo, 
Le thabele baetsadibe; 
Ke ba tsoang lefifing, ba tsoa timelong,  
Ba thabeleng, ba phonyohile.  
Bokang, le rorise Modimo,  
Bokang le lerato la Jesu;  
Tumisang ka pina tsa kgalalelo  
Mohlolo ona wa mohau. 

Thabang le nyakalle, ba lehodimong, 
Baphaphathehi ba kgutlile;  
Ba tla ba fokotse, ba tla ka dihlong,  
Le teng, thabang, ha ba fihlile.  
Bokang le rorise Modimo ... 
 
Thabang le nyakalle, ba lehodimong, 
Ho fentse lerato la Jesu;  
Baikgohomosi ba tlile kgotsong,  
Ba mo ananetse ka pelo.  
Bokang le rorise Modimo ... 
 
E, pel'a Modimo, thabo e kaakang! 
Badibe ba tlisoa ke Jesu;  
Ba akilwe ke Ntate ea ba ratang,  
Le bona ba bone mohau.  
Bokang le rorise Modimo ... 

Ka hlahlathela feelleng halelele, 
Ke sa na Modimo, ke se na tshepo; 
Ho le lefifi, nyora le nkgamile, 
Ke tsietswe, ke shwele ke sekoboto.  
Joale ke bone sediba sa 'nete,  
Sediba se maphodi, se monate. 
 
Har'a dikaka tsa dibataolo 
Ka 'na ka cheka, ka hlora hakaakang!  
Ke batla metsi, empa ho se letho.  
Jo, ke lehlabathe feela le monyelang!  
Joale, ke bone sediba sa 'nete ... 
 
Makgatheng a ho shoa, ka utloa lentswe 
Le re: Wena ea nyorilweng tlo metsing! 
Ha ke tadima, ka bona morwerwe; 
Ke Jesu! A mpitsa a eme sedibeng. 
Joale, ke bone sediba sa nete ... 



Ahe, kea o boka, Jesu wa ka, 
Ke le madibeng a mahlohonolo! 
Ke hlaphohile, ke tsoha molota; 
Kajeno ke ruile kgotso, nyakallo. 
Joale, ke bone sediba sa 'nete ... 

Ke bodiba bo bilohang, 
Ke kwetsa ya mahlomola; 
Ke phororo tse nkgoholang, 
Ke hlotswe, ke ea timela. 
Jesu, ke leba ho wena,  
Oho o mpoloke le 'na! 
 
Bohlale le ho itshepa, 
Ka re ke sona sehlare. 
Jo, ke mahohodi feela, 
Kea kukoa, kea teba! 
Jesu, ke leba ho wena ... 
 
Ka tshepana le dinatla, 
Ka itshoarella ka tsona; 
Ke qhoboi, ea fothoha, 
Ke setse ke tsieleha. 
Jesu, ke leba ho wena ... 
 
Jesu, ke wena o le mong 
Sehlare sa 'nete sa ka; 
Fika le emeng phororong, 
Ke itshoarella ka wena. 
Jesu, ke leba ho wena ... 
 
O mphalletse, se ntlohele, 
Nkukele sefubeng sa hao; 
Ha fefo di le bohale, 
Ho 'na e tla 'n'e be kgotso.  
Jesu, ke leba ho wena ... 

Ha o jala e sa le meso, 
O jala motshear'o moholo, 
O jala e sa le hosasa, 
O sa phetse le mantsiboya,  
Kotulo e'a ba kaakang!       
Tse jadilweng leseding, lefifing,  
Ka phokolo, ka matla a tletseng, 
Di tla ba joang mohla di kotuloang! 
 
Ha o jala le pel'a tsela, 
Ha o jala ka mehla, kahohle,  
O sa tshabe le mokgathala,  
O ntse o jala peo e ntle, 
Kotulo e'a ba kaakang!        
Tse jadilweng ... 
 
Ha o jala le ka tumelo, 
O ntse o nosetsa ka thapelo,  
Dinyedisong le mahlomoleng,  
O tla kgora ka nako ya teng.  
Kotulo e'a ba kaakang!       
Tse jadilweng ... 
 
Ha o ka jala ka bowatla, 
Ditsebo, diphapang, le bohata, 
O jala o sa hlokomele, 
Ka ho soasoa le ka bohale  
Kotulo e'a ba kaakang!      
Tse jadilweng ... 
 
Ha o ka jala tse bohloko, 
Tse kgelosang, tse timetsang batho,  
Tsa lebitso le senyehileng,  
O jala dihlong tse sa feleng  
Kotulo e'a ba kaakang!       
Tse jadilweng ... 

Tse molemo di jale joale, 
Ka dipuo le diketso tse ntle 
Leha e ka ba ka meokgo, 
Jala, o tla kotula thabo. 
Kotulo e'a ba kaakang!  
Tse jadilweng ... 

Lekgolo la dinku kaofela 
Le ne le le ka sakeng,  
E 'ngwe ho tsona ya tsoa, ya thoba, 
Ya balehela naheng;  
Har'a dithota le dithaba,  
Ke ela e lelerang feela.   
 
Modisa o siya nku tse ding, 
O tsamaya ka matla;  
O ea batla nku e lahlehileng, 
Oa batla, oa pheella.  
Utloang, oa hoa, o nts'a hoa:  
O kae na, o kae na, nku ya ka?     
 
E 'ngwe feela, o e batlela'ng, 
Tse ding di sa le ngata?  
O re: Nku eo ruri ke e ratoang, 
Ke yona ya bohlokoa.  
Oho, mpolelleng, kea rapela,  
E kae na, e kae, nku eo ya ka? 
 
O hloa le meepa le dithota, 
O ya methipoloheng;  
Har'a mafaru, har'a dinoka, 
Dikgohlong le diqhoweng.  
Hohle mohoo oa utloala:  
E kae na, e kae na, nku ya ka?       
 
 



Dipula, difefo, dirame, 
Letsatsi le bohale,  
Lefifi le leholo le nyene, 
Che, ha a di tsotelle.  
O nts'a tsamaya, o nts'a hoa:  
O kae na, o kae na, nku ya ka? 
 
Ha a s'a shwele ke letsapa, 
A fufuletswe madi,  
'Mele kaofela o le maqeba, 
Jo, a utloa pobodi!  
A tsoa meokgo, a hlomoha:  
Ana ke wena na nku ya ka?  
 
Mohohlong nku eo e n'e wetse, 
E bile ea fafoha.  
'Me a e sibolla e fokotse, 
E le kgatheng la ho shoa.  
Tlatse joale ea utloahala  
Thabang, ke fumane nku ya ka!  
 
Mahodimo a tlatsa lefatshe; 
Har'a makgotla-kgotla,  
Hohle ke mehoo, ke ditlatse; 
Ba thaba, ba nyakalla,  
Ba hlohoma ka ntswe le le leng  
Thabang, nku ya Morena e teng!  

O, mohau wa Modimo 
Ke kwetsa e kaakang!  
E ka ba ofe molomo 
O ka o bolelang?  
'Na, esale o mphihlela, 
Ke maketse feela! 
 
 

Modimo o n'o mphumane 
Tseleng ya tahleho;  
Tsa lefatshe di ntahile, 
Ke fedile kutlo;  
Ke pheella, ke mathela 
Bosawana feela. 
 
Ke busoa ke ditakatso 
Tse jang pelo ya ka;  
Di mpofile ke le mofo, 
Ke hola le tsona.  
Ke ne ke se na ho hana, 
Leha di mpolaya. 
 
Jo, motho ea thotofetseng, 
Ea shweleng le mahlo,  
Ka mathela boreleding, 
Dintshing tsa selomo!  
Jo 'na, ke ne ke mo soma 
Ea reng oa ntemosa! 
 
Ke ha Jesu a mphallela 
Ka mohau wa hae;  
Hoja a ntlohetse feela, 
Na nka be ke le kae ?  
A phakisa a ntlhoibila, 
A ntshoara ka phela. 
 
Ke ha a mpusetsa tseleng, 
A 'nea le kutlo;  
A kgaola tse ntlamileng, 
A mpha le bophelo.  
Ka utloa ke fetohile  
'Me ke pholohile! 

Jo, sebe se sa hlakoheng, 
Se re qamachelang,  
Sesila se re pharileng, 
Se ka tlosoa ke mang?  
Ha se hola, se mpodisa, 
Ke hlotswese hanne!  
Ke mang ea ea ntsokodisa, 
Le 'na ke be motle? 
 
Sefapanong sa Golgotha, 
Bonang, diba se teng;  
Ke madi a thata-thata, 
A re tsholohetseng.  
Diba sena sa bophelo, 
'Na, ke se fihletse;  
Se matla, se tlosa joalo 
Dibe tsa lefatshe. 
 
Tlong ho sona, lona bohle 
Badibe ba kang 'na;  
Le hlatsuwe, le be batle; 
Lea bitsoa le lona.  
Hammoho hle, re tumiseng 
Madi a topollo,  
A bonetseng ba timetseng 
Tshoarelo le hlweko. 

Lehae le letle ke lane, 
La boiketlo, la lesedi, 
Le ka mose ho Jordane, 
Ho rona e s'e le haufi. 
Ke lane, ke lane, 
Lehae le letle ke lane,  
Ho rona e s'e le haufi. 



Hae la bahlweki ke lane; 
Ba boheng bosweu, bongata,  
Pel'a Modimo ba ropane;  
Le haufi lehae la bona!  
Ke lane, ke lane ... 
 
Lehae la rona ke lane; 
Ho se ho fihlile ba heso. 
Re habeng, ba re lebeletse, 
Le haufi lehae la heso! 
Ke lane, ke lane ... 
 
Lehae le letle ke lane, 
Moo ho dutseng 'Moloki wa ka.  
Kea tla, ke mo hlolohetswe;  
Mpolelleng, na le sa le hole?  
Ke lane, ke lane ... 
 
E, lehae la ka ke lane;  
Le nteseng, le 'na ke e'o fihla;  
Pelo ya ka e s'e faletse,  
E, le haufi lehae la ka!  
Ke lane, ke lane ... 

Ntate, lerato la hao le lekaakang, 
Le ntshithabetsa kutlo, ke le ntlhollang,  
Le ntletse pelo, le kgaphatsehile,  
Leme la ka le mpa le rarehile. 
Ke mang ea ka bolelang 
Lerato le hlollang, 
Rato la Modimo  
Le bolokang? 
 
Ha ke eme ka ho tsota mawatle, 
Madiba-diba a teng a bilohang; 
Rare, lerato la hao le hosele, 

Bodiba boo hase bo ka lekanngoang. 
Ke mang ea ka bolelang ... 
 
Ke lelala ke boha lehodimo, 
Ho phatlalla, ho phahama ha lona;  
Se mpang se ntimeletsa mehopolo  
E nts'e le lerato la hao, Morena.  
Ke mang ea ka bolelang ... 
 
E, le ikhurumetse difahleho, 
Lona ba lehodimong, bakgethehi. 
Ha le hlwedisa kweetsa ya lerato 
Le sa tsejweng botebo le moedi! 
Ke mang ea ka bolelang ... 

Lekunutung le Morena, 
O, ho monate hakaakang! 
Ke buisana le eena 
Kamoo pelong ke ikutloang. 
Ke 'molelle ditsietsi 
Tse nkgathatsang tsa lefatshe,  
Ke role tsohle tse ho 'na,  
Lekunutung le Morena. 
 
Lekunutung le Morena 
Ke fumane setshabelo. 
Ke phemela teng mamena,  
Diqhafutso le meleko.  
Leha sera se bohale,  
Se ntlohela, se balehe;  
Ha se nkwela, se mphumana  
Lekunutung le Morena. 
 
Lekunutung le Morena 
Ho 'na ke lehlohonolo; 
Ha ke bua, oa 'mamela, 

O nkaraba ka lerato. 
Ha ke 'matla sefahleho. 
Ka pelong ho tlala thabo;  
Ke monyaka, ha ke tena  
Lekunutung le Morera. 
 
Lekunutung le Morena  
Hoja nka ba teng ka mehla,  
Ka mamela, ka mo boha,  
Ka utloa ke kgatholoha!  
Ke kgora kgotso ya 'nete  
Ha ke buisoa ke Ntate,  
Ke ntse ke dumelloa le 'na  
Lekunutung le Morena. 

Bonang, sona o fihlile, 
Jesu, ngaka ya batho  
O lerato, o sebete,  
Bonang, ke eena Jesu!  
O, bitso le ratehang,  
Ke le letle hakaakang,  
Ha le binoa ke batho,  
Lebitso la Jesu! 
 
Utloang, lona ba soabileng, 
Le kgathetseng dipelo;  
Ea ka le tshedisang o teng,  
E s'e le eena Jesu!  
O, bitso le ratehang ... 
 
Le dibe tse ntsho, tse ngata, 
Tse le bakelang lefu,  
O di hlakotse kaofela;  
O, dumelang ho Jesu!  
O, bitso le ratehang ... 
 



O, le lehlohonolo joang! 
Le hopotswe kajeno.  
O fihlile ea le ratang;  
Bonang ke eena Jesu!  
O, bitso le ratehang ... 
 
Le mo fapheng ka dithoko, 
Mo buleleng dipelo;  
Mo amoheleng ka thabo,  
Eena Morena Jesu!  
O, bitso le ratehang ... 
 
Bitso la hae le nkgapile, 
Le ntlhomodisa pelo;  
Joale le ka mehla yohle  
Ke tla bina le Jesu!  
O, bitso le ratehang ... 

Jo, kgalefo ya Modimo e befile, 
E benya, e thetheretsa,  
Jo, lehodimo le tuka ke bohale,  
Jo, sefefo sa ditlepetsa! 
Le tla tshabela kae, baetsadibe, 
Ha ho tshabeha, hakana?  
O, tshabelang ho Jesu kapele; 
Jesu ke kgotso ya rona. 
 
Inamolohang, le lelale ka tshepo, 
Fefo se se se ea kgutsa;  
Sefapanong, kgohola tsa dithohako 
Di tsholoha, di phuthumetsa.  
Baetsadibe, le kgobe matshoafo, 
Bonang,  'Moloki wa lona.  
Elang pelo, bohang sefapano: 
Jesu ke kgotso ya rona. 
 

Sefahleho sa Modimo se edile 
'Me se benya ke lerato.  
Le shwetswe ke Jesu, lona, le phedile 
Ho lona ha ho sa le tsuo. 
Baetsadibe thabang le dumele. 
Ratang, 'Moloki wa lona,  
Jesu, Mor'a Modimo sebele: 
Jesu ke kgotso ya rona. 
 
E, ka 'nete Jesu ke kgotso ya rona; 
Taba tsohle di monate.  
Le ka hlaha kgotla ka tshepo le lona, 
Modimo le ka 'mitsa Ntate.  
Baetsadibe bana ba topollo, 
Se lobeng letlotlo lena;  
Tumisang ka hohle ka nyakallo; 
Jesu ke kgotso ya rona. 

Utloang, utloang ditaba, 
Ke tse ntletseng pelo;  
Ke tsa 'Moloki wa ka, 
Tsa Morena Jesu.  
Ke rata ho di pheta,  
Hoba di monate;  
Ke sitoa ho di khutsa,  
Utloang, ke tsa 'nete.  
Utloang, utloang ditaba  
Tsa rato la Jesu. 
 
Utloang, utloang ditaba, 
Ke lona lerato,  
Le joale lea 'makatsa, 
Rato le lekalo!  
Modibe ea ilehang. 
Sera ho Modimo,  
Ke eena ea ratoang! 

Ke oona mohlolo. 
Utloang, utloang ditaba ... 
 
Utloang, utloang ditaba, 
Di nkgohetse pelo.  
'Me leha ke tlaila,  
Ke bolela Jesu. 
O, lona ba mo tsebang, 
Le ntlatseng le lona;  
Ka pelo tse chesehang 
Re tumiseng eena!  
Utloang, utloang ditaba ... 
 
Utloang, utloang ditaba 
Tsee ba lehodimo  
Ba ntseng ba di babatsa, 
Ba hloka molomo.  
E ka kgona dichaba, 
Haufi le hole,  
Di bolellwe le tsona 
Taba tse kaakalo! 
Utloang, utloang ditaba ... 
 
Oho 'Moloki wa ka, 
Ntharolle leleme,  
Ke tumise ka matla 
Hoba o nthatile;  
'Me mohla ke binang hae 
Sefela se secha,  
Lerato le sa yeng kae 
Ke tla bina lona.  
Utloang, utloang ditaba ... 

Jo, o batlile o dumela, 
O batlile o sokoloha! 
 



Empa wa leleka Moya wa Modimo,  
Wa re o tla baka ka mohlomong. 
 
Jo, o sa batla o dumela! 
Se dika-dike, oa timela. 
Jesu o nts'a kopa, o mphe pelo,  
Bula hle, ke kene teng kajeno. 
 
Jo, o batlile o dumela, 
Haufi-ufi, jo, oa kgutla! 
O batlile feela, ha ho thuse letho,  
Joale ho fedile … Ke timelo! 

Na o kokomalla'ng 
Lefifing le letsho?  
O nts'o hanellela'ng  
Teronkong ya lefu?  
Jesu o tlile,  
Ke Molopolli.  
O thuhile mamati;  
Tswa, o tswe kapele. 
 
Le tse o tantileng, 
O se re di matla;  
Ke ntho tse bodileng,  
Di nathoha feela.  
Jesu o tlile ... 
 
Leha o tsiapa, 
O se o kgathetse,  
Leka le ho kgasa,  
Ha o pholositswe.  
Jesu o tlile ... 
 
Teronkong tse jewang 
Na ha di manyala?  

'Me le tse aparoang, 
Na ha di ditshila?  
Jesu o tlile ... 
 
'Me o qenehela'ng, 
O kgahloa ke dife? 
Ke'ng e ka o tshoarang 
Teronkong ya Iibe? 
Jesu o tlile ... 
 
O tsohe ka tshepo, 
Sedi le chabile;  
Matla, tokoloho,  
Di ho wena tsohle.  
Jesu o tlile ... 
 
Mofo wa tahleho, 
Nyakalla kajeno;  
O ngoan'a Modimo,  
Moratuwa wa Jesu.  
Jesu o tlile ... 

O, o motle hakaakang, 
Kganyeng ya lehodimo 
Har'a ba halalelang, 
Manghadi ea molemo! 
 
Thoko tsee ba di binang 
Di ntlhomodisa pelo; 
Ba re: Ea halalelang  
Ke wena, wena, Jesu. 
 
Ba dihlong, le tshabo ke'ng, 
Ha e le bakgethehi? 
Ba ikgurumetsa ke'ng 
Pel'a Jesu 'Moloki? 

Ha thoko tsa Morena 
Di le thata hakale, 
Na di ke ke tsa nthona,  
Tsa ntshita, 'na modibe? 
 
Leha ke le lefeela, 
Jesu, monghadi wa me, 
Kena, dula ka ho 'na, 
Kea kopa, o se nkgese, 
 
Ntlhatswe, pelo, mphekole; 
Kgofa bobe, lefifi. 
Le 'na ke be tempele,  
Ntlo ya hao e lesedi. 
  
Jesu, o dule ka teng,  
Mpuse pelo le 'mele;  
Hlweko o e apereng,  
E kgabise kahohle. 

Na o hlompheha hakaakang, 
Ngoan'a Morena e motle! 
Bona ba o felehetsang, 
Ba hoatata hohle-hohle. 
 
Ha o lala, o robala, 
Lengeloi la Modimo 
Le heama ka makgotla  
Ho wena pel'a mosamo. 
 
Ana ke tlokotsi efe 
E ka bang ea o hlahela?  
Mara a makale-kale  
A eme, a fadimeha. 
 
 



Ha o tsoha, o tsamaya, 
Leetong o tswela pele, 
A se a kokotoloha, 
A ntse a o teetse hare. 
 
Ke ba o hlekelang tsela, 
Ba o phemisang tsietsi, 
Mamena le madumela, 
Moo o ka welang o 'notshi. 
 
Ba o boloka maoto, 
Ba o beile diatleng; 
Ke ka taelo ya Jesu. 
Morena ea o ratileng. 
 
O kgothahale, ha o mong; 
Dira di ka o rorela, 
Ba o bolokang leetong  
Ke moifo wa dinatla. 
 
E, joalo, ka bokgabane, 
Ka lerato, ka paballo, 
Ba ya le wena Sione; 
Motho ea lehlohonolo! 

Pula tsa lehlohonolo 
Ha di na ka medupe,  
Hohle e le diphororo,  
Le 'na hle o nkgopole, 
O Jesu, Mong'a ka,  
O se ntebale le 'na. 
 
Oho se mphete, Monghadi, 
Bona, ke omeletse!  
Rothisetsa marothodi,  
 

Le 'na o nkolobise. 
O Jesu, Mong'a ka ... 
 
'Moloki wa k'a lerato, 
Ke kgomaretse wena;  
Ha o fa ba bang hakaalo,  
Mphe hanyenyane le 'na.  
O Jesu Mong'a ka ... 
 
O mphe moya wa lesedi, 
Wa bophelo le matla;  
O mphe leha e le hlase,  
E bonese ka ho 'na.  
O Jesu, Mong'a ka ... 
 
Pontsho tsa lerato la hao, 
Tsokodiso ya Moya,  
Le menono ya mohau,  
Le 'na ntshitse ka tsona.  
O Jesu, Mong'a ka ... 

Jehova, mo tsamaise 
Ngoan'a hao ea sepelang;  
Ke phaila ke tsietswe  
Tseleng moo ke hlahlathang! 
Jehova.  
O Ntate, ke o tshepile. 
 
Ntate, o se fele pelo 
Ha ke ntse ke kgeloha;  
Ho lefifi, hase boomo, 
Ke timelloa ke tsela. 
Jehova,  
Se lese ho ntsamaisa. 
 
 

Leha ke kgwehla mangole, 
Ke pheella, ke kgasa;  
Ba heso ba ntshiile bohle,  
Na nka lahlwa ke wena? 
Jehova,  
O ntlheke o ntse o mpepa.  
 
Dira ke di sheba mahlong, 
Ke tseha ditsietsi;  
Ha ho tshabo, ha ho dihlong, 
O ho 'na, ha ke 'notshi; 
Jehova,  
O se kgaohane le 'na. 
 
Ha ke tshela noka e ntsho, 
Ke nyahama ke teba.  
O mpalamise maqhubu, 
O ntsike ka diatla. 
Jehova,  
O mphihlise ha hao le 'na. 

Na ke bo-mang mose ledibohong,  
Ba hlohlorang role la lebitla,  
Ba lesedi, ba kganya,  
Ba meqheka dihlohong? 
Bohang seema, ha ba hlaha ka kgoro, 
Jerusalema e mocha;  
Pina tsa bona tse tsoisoang ke nyakallo: 
Ke madi a Konyana. 
 
Ke ba tsoileng tshileng tsa manyala, 
Ho boleng ha lebitla la sebe; 
Joale, ha ba hlwekile.  
Ke madi a Konyana.  
Bohang seema, ha ba hlaha ... 
 



Ke ba tsoang mokgathaleng wa dintoa, 
Bodibeng ba dillo le hloreho; 
Joale ha ba hlwekile, 
Ke madi a Konyana.  
Bohang seema, ha ba hlaha ... 
 
Ke moo ba emeng ka dipalema, 
Ba apereng bosweu, lesedi; 
'Me ha ba hloka kodi, 
Ke madi a Konyana. 
Bohang seema, ha ba hlaha ... 
 
Ke sehou sa mefuta-futa, 
Ba tsoa dipheletsong tsa lefatshe; 
Bohle ba lopolotswe 
Ke madi a Konyana.  
Bohang seema, ha ba hlaha ... 
 
O Monghadi, o ntumelle le 'na, 
Ke phakise, ke habe, ke fihle; 
Ntlhatsoisise, ke hlweke, 
Ke se ke ka roneha.  
E, ke tla ba teng ho ba kenang ka kgoro, 
Jerusalema e mocha,  
Ha ke bina teng le bona ka nyakallo, 
Ke madi a Konyana. 

Mpheng mapheo a tumelo, 
Ke tlohe ke fofe;  
Ke fihlele lehodimo, 
Tsa teng ke di bone.  
Lefatshe lena ha le na molemo, 
Ha le nkgahle ka letho; 
Empa lehodimong, 
Heso Moreneng, 
Teng ke boiketlong, 

Teng ke monyakeng; 
E, ke bophelong,  
Bophelong bo sa feleng. 
 
Na ke tla tlosa neng lera 
Le mphifatsang mahlo?  
Ke neng ke tla bohisisa, 
Motse wa Modimo? 
Jerusalema, motse o kgahlehang, 
O rateha hakaakang! 
Motse o kgabane,  
Motse wa kgotso,  
Dumela, Sione!  
Jo, hlolohelo  
E nqeta pelo,  
Mots'o motle wa Jesu! 
 
Barutuwa ba bangata 
Ba orohetse teng.  
Ba kopane le bakgethoa 
Ba bolokehileng.  
Ba re rakile, ba kene phomolong, 
Ba kene boiketlong, 
Ba re lebeletse, 
Ba re emetse, 
Ba ntse ba re bitsa. 
Ha re hopola.  
Re hloloa ke dipelo. 
 
Eo ke mo hlolohetsweng 
Ka ho fetisisa,  
Ke Morena ea nthatileng. 
Ke 'Moloki wa ka.  
Mohla ke hlahang, ke 'moha ka mahlo 
Jo, e tla ba joang thabo!  
Ke ope diatla, 
'Me ke mo re qa! 
A ke ke a nkgaka, 

Ke tla mo tseba 
Har'a ba kganyang.  
Jesu, 'Moloki wa ka! 

O nkise qhobosheaneng. 
Hole le boitshepo.  
O nkise ke tshabele teng, 
Hole le matshwenyeho.  
Morena, ke o tshepile, 
Lefika la ka mehla.  
Ho wena ke iketlile, 
Ke kgotso, thabo feela. 
 
Ha ke le qhobosheaneng, 
Ha Jesu a mpoloka,  
Mefokolong, mahlomoleng,  
Le 'na hle ke senatla!  
Morena, ke o tshepile ... 
 
Ho Jesu, qhobosheaneng, 
Ho 'na e nts'e le kgora  
Ya mohau o sa feleng,  
Ya tumelo le matla.  
Morena, ke o tshepile ... 
 
Leha ke fumane tseleng 
Dintoa le mokgathala.  
Ha ke le qhobosheaneng 
Ha di na ho mphihlela.  
Morena, ke o tshepile ... 
 
Ho Jesu, qhobosheaneng, 
Ke kgora tsa lerato;  
Ke motho ea bolokilweng,  
Ke ea lehlohonolo.  
Morena ke o tshepile ... 

O lefika la mehleng, 
Lefika le bohehang, 
O peperehane ke'ng? 
Na o ngamohile joang? 
Jo, o patsoletswe 'na 
Ke tolo la Jehova! 
 
Ntumelle, ke tshabele, 
Ke ipate lefarung, 
Letsabeng la sebele. 
Ho wena ka mohaung 
O nqobele thohako 
Tse nkgomakileng hloho. 
 
Diba se tsoang lepatsong 
La lehlakore la hao, 
Se ntlhatsoisise pelong  
Ka phororo tsa mohau,  
Tse nkgang dia nqamachela,  
O di kgofe kaofela. 
 
O nathole bokgopo 
Bo mpusamg, bo nkgamile;  
Fothola le ka metso  
Sebe se seng se ntjele.  
Ho matla wena feela  
Jesu, o ka ntopolla. 
 
O, ha ke na kgahliso, 
Bokgopo boa 'nkgela! 
'Me ha ke thuse letho 
Ka ho tsholla dikgapha. 
Ha o sa nkgauhele, 
Jesu, ke se ke shwele! 

O morati ea nthatang, 
Ea ikentseng motsoalle 
Wa pelo e tshepehang, 
Ngoan'eso ka sebele! 
O Jesu, Jesu wa ka, 
Wena Mor'a Modimo, 
Ha o mpona lefeela, 
O nthata ke'ng hakalo? 
 
Leha o le Morena, 
O hlompheha hakalo.  
Ha o itloaetsa 'na 
O mokaakang mohlolo!  
E, pel'a hao, Monghadi,  
Dihlong dia ntshoanela;  
Ha o bua, Monghadi,  
Tsoalo le se le fela. 
 
O ntsebile kahohle, 
Bopehonyana sa ka; 
Wa nthata o ntsebile, 
Le joale o sa nthata. 
Leha ke o soabisa, 
Ke hlola ke kweneha, 
O sebete, o mosa; 
Jesu, o ntse o nthata. 
 
O Jesu ea lerato, 
O ntumelle ka mehla,  
Ha ho hlaha sefefo,  
Ke tshabele ho wena.  
Mpate ka atla tsa hao,  
Fefo se be se fete.  
Oho, sefubeng sa hao,  
Jesu, o 'n'o mpoloke! 
 

Ke na le wena feela, 
Ha ke tshepe osele: 
Kea o kgomarela, 
Se kgathale, se ntahle,  
Ke moratoana wa hao,  
Nthonyana e fokolang;  
Oho, se fele mohau,  
'Moloki ea ratehang! 

Se mphete, wen'a ratehang, 
'Moloki wa ka;  
Ha o ntse o utloa ba bang,  
O nkutlwe le 'na.  
Jesu, Jesu, kea o rapela,  
Ha o ntse o sitsa ba bang,  
Se mphete le 'na. 
 
Ke ka ho hlomoha pelo 
Ke tlang ho wena;  
Ha o hauhela batho,  
Nkgauhele le 'na.  
Jesu, Jesu, kea o rapela ... 
 
Na ke ne ke tla tshepa mang, 
Ha e se wena?  
Ha o nts'o fodisa ba bang,  
Mphodise le 'na.  
Jesu, Jesu, kea o rapela ... 
 
Ha ke na se o kgahlisang, 
Ke mofutsana;  
'Me ha o sa kgese ba bang,  
Se nkgese le 'na.  
Jesu, Jesu, kea o rapela ... 
  
 



Jesu, na nka phelela mang 
Ha e se wena?  
A lerato le lekakang!  
O nchwetse le 'na.  
Jesu, Jesu, kea o rapela ... 
 
Tsohle tsee ke di thabelang 
Di tsoa ho wena;  
Ruri, ha o rata ba bang,  
Oa nthata le 'na.  
Jesu, Jesu, kea o rapela ... 

Lentswe la hao ke lebone 
Le letle le benyang;  
Ha lefifi le thibane,  
Ke sedi le kganyang;  
Ke letlotlo le lekaakang,  
Ke le thabetse!  
Ke monono o fetisang  
Ntho tsohle tse ding. 
 
Ke le mponesetsang tsela, 
Le nthutang tshoanelo;  
Le nkgannang ha ke kgeloha,  
Le ntjesang letsoalo.  
Ke letlotlo le lekaakang ... 
 
Ha ke sa ntse ke hlahlatha, 
Ntate, o khutsitse,  
Ke mang ea neng a ka nthusa?  
Ke se ke tsietswe.  
Ke letlotlo le lekaakang ... 
 
Oho, Ntate, tlosa lera 
Le mphifatsang mahlo,  
Ke tsebe ho le latela 

Sedi le mohlolo. 
Ke letlotlo le lekaakang ... 

Ruri le nkgapile pelo, 
Lefatshe le letle lela;  
Ke utloa bohloko, 
Ke seka meokgo,  
Ha ke ntse ke le hopola. 
Dumelang! kea tsamaya, 
Ke ya lefatsheng lela.  
Jesu oa mpitsa, o ntokisetsa 
Sebaka sa ho dula. 
 
Le 'na ha ke molata teng, 
Ke ha eso ka sebele,  
Baratuwa ba teng,  
Ke ba ntebeletseng,  
Ke ba heso, ke metsoalle.  
Dumelang! kea tsamaya ... 
 
Nka ema joang ka masoabi, 
Ha ke le pel'a lebitla?  
Leha le le letsho, 
'Me le le maruru,  
Ke yona kgoro ya kganya. 
Dumelang! kea tsamaya ... 
 
Lefu leha le tshabeha, 
Ke lenģosa le molemo;  
Ke le tlang ho mpepa, 
Tharing ya Morena,  
Ho nkisa hae ha Modimo. 
Dumelang! kea tsamaya ... 
 
Jo 'na 'na, ditaba tsa teng, 
Di ntlholla le mehopolo!  

Ha Jesu a le teng 
Ha ke batle tse ding,  
Ke lona lehlohonolo. 
Dumelang! kea tsamaya ... 
 
Nteseng, le 'na ke akofe, 
Ke roetswe ke hlolohelo. 
O Jesu o nthuse, 
Ke fihle ho Ntate, 
Le 'na ke bone phomolo. 
Dumelang! ke tsamaya ... 

Ke tla ke le feela-feela, 
Ke tla ke se na tokelo; 
O se nkgane, kea timela, 
Jesu, Konyan'a Modimo. 
 
Ke tla ke le feela-feela; 
Ke foufetse, kea baba; 
Ke tshepile wena feela, 
Jesu, Konyan'a Modimo. 
 
Ke tla ke le feela-feela; 
Ke tla ke le madimabe; 
Ha ho kgotso, ke ntse ke lla,  
Jesu, Konyan'a Modimo. 
 
Ke tla ke le feela-feela; 
Tshoarelo, kgotso, le hlweko 
Ke ntse ke di tsetselela, 
Jesu, Konyan'a Modimo. 
 
Leha ke le feela-feela; 
O ntsebile ha o mpitsa; 
O mpatlile, wa mpheella, 
Jesu, Konyan'a Modimo. 



Leha ke le feela-feela, 
Rato la hao le mphihletse; 
Ruri ke wa hao ka mehla, 
Jesu, Konyan'a Modimo. 
 

365   F. Coillard 

Helang, chaba tsa lefatshe, 
Puo tsohle le mefuta, 
Bonang Moren'a marena, 
Rapelang eena a 'notshi! 
 
Le itlhahiseng ho eena, 
Mo sebeletseng ka thabo; 
Ka dipina tsa nyakallo 
Le mo roriseng le lona. 
 
Le tsebe hoba Jehova 
Ke eena feela Modimo; 
Ke eena 'Mopi wa rona 
Le Modisa ea molemo. 
 
Ke Morena ea re busang, 
Ha a tsielwe ke letho; 
Re mohlape o alosoang 
Ka paballo, ka lerato. 
 
Kenang ke hona tempeleng, 
Le mo hlabele dithoko; 
Ka dipelo tse thabileng  
Mo hlahisetseng teboho. 
 
Tswelang Jehova dipelo, 
Ka mantswe a phahamileng;  
O molemo, o mohau,  
Le 'nete ka ho sa feleng. 

Utloang taba tse molemo, 
Tse re sisimosang pelo. 
Ke tsa rato la Modimo; 
Utloang, o ratile batho! 
Wena, mang le mang    
Ea ka dumelang,  
O tla newa bophelo          
Bo sa feleng.  
 
Ha re ntse re ikgantshitse, 
Re le dira tsa Modimo, 
E, o ikgoahlapaditse  
Morena wa lehodimo.  
Wena, mang le mang ... 
 
Bathong, har'a mafutsana, 
Dihlong, bohlokong, le tlaleng, 
O ikentse wabo rona, 
A rata ba mo hloileng.  
Wena, mang le mang ... 
 
Sefateng se rohakilweng, 
A ea betana le lefu; 
Madi a hae a tsholotsweng 
A re lefella melato. 
Wena, mang, le mang ... 
 
E, lefung a re hloibila,  
A re ruisa bophelo;  
E, re se re pholohile,  
Ke moo re binang topollo.  
Wena, mang le mang ... 

Helang, lona dihoai tsa Morena 
Le kgothaleng le 'ne le fufulelwe 
Kajeno ke motsotso wa ho lema, 
Wa ho kotula le ona o beilwe. 
E, mabelenyana ka seatla, 
A jaloang le dihlorong tsa dithaba,  
Ruri a tla hoasa mohla a butsoitseng,  
E be medidima, meru e opaneng. 
 
Leha ho le thata-thata pheellang; 
Thuang makote tsatsi ha le eme, 
Se tsoafeng, pula e tla na, kgobolang,  
Le mehoma e se jewe ke mafome.  
E, mabelenyana ka seatla ... 
 
Le atolose tshimo ya Morena, 
Kgathang, le phophothe, le qete thite; 
Le kopanye meqoaho le ditema, 
Dirapa di etse dikgoiti tsa 'nete. 
E, mabelenyana ka seatla ... 
 
Se phutheng matsoho, hlahodisisang! 
Fotholang lehola, tshabang dikoapa; 
Hwehlang basebetsi ba ka le tlatsang, 
Le 'notshi le teng le sebetse ka thata. 
E, mabelenyana ka seatla ... 
 
Esale ka meso le mantsiboya, 
Le tsosisiseng tshimo ya Morena. 
Mabele ao le reng lea a hoaya, 
Oho hle, a se qetwe ke dinonyana. 
E, mabelenyana ka seatla ... 
 
O baena, thabo e tla ba kaakang 
Ha re kotula tshimo ya Morena! 
Dipalo tsa hae ke tse re kgodisang; 



A re kgothahaleng, re tshepile eena. 
E, mabelenyana ka seatla ... 

Helang, utloang! mohoo oa utloahala, 
Ke o tsoang kahohle dichabeng;  
O tla le metse le metsana ka matla, 
Jo, ho lla ba lefifing! 
Re hauheleng, thusaang: 
Oho, le tle ho rona, 
Re batho ba timelang, 
Re lakatsa ho phela. 
Re tlisetseng lesedi, 
Sedi la evangedi.  
Helang, utloang! mohoo o ntse o hola. 
Chabeng tse hole le haufi.  
Ba le tshepile lona, ha ba ntse ba lla. 
O, phallang, badumedi! 
 
Helang, Moren'a lona oa le laela! 
Ke thomo ya Jesu, o re: Eyang  
Mafatsheng 'ohle le dichabeng kaofela 
Ka taba tse phedisang. 
Leha ho ka ba hole. 
Ho ka ba le bodutu, 
Le bothateng bosele, 
Le se feleng dipelo. 
Tieang, ke na le lona, 
Ka mehla le ka mehla!  
Helang hle, lona bahlanka ba Morena, 
Tumisang taba tse molemo;  
Se khutseng, buang, le tlerole le lona, 
Le tumiseng tsa kgotso. 
 
Ruri, lebitso le letle la Morena 
Le tla aparela dichaba;  
Batho ba kae le kae, maqheku le bana,  

Bohle ba tla le tseba.  
Ba tla tsoa bochabela,  
Ba tswe bophirimela.  
Ha ba hlaha Moreneng,  
Thabo e tla ba kaakang,  
Mohlang oo ba kopanang  
Ka kgotsong e sa feleng  
E, mohlang oo, ba tla rorisa Morena, 
Ka pelo le ka ntswe le le leng,  
Bohle ba tla bina sefela se secha, 
Sa ea ba lopolotseng 

Butle, butle! bea pelo, ngoan'a ka. 
Butle butle! Ha e-s'o be nako;  
Butle! Ke 'na ke tla bona sebaka; 
Ke ntse ke o disa ka lerato. 
 
Butle, butle! Leha o tenehile 
Ke bothata ba lefatshe lena;  
Hlolohelo leha e o qetile, 
Butle! o ntse o hopotswe ke 'na. 
 
Butle, butle! Leha o le hlorehong 
O kakasa, o jere boima,  
Tiisa pelo, o ntse o le sekolong;  
Butle, o se ke wa ngongoreha. 
 
Butle, butle! O sa le mosebetsing, 
O beehe, o qadile feela;  
Ba sa le teng badibe ba timetseng,  
Eya, se ke wa ba wa kgathala. 
 
Butle, butle! o sa na le ho mpaka, 
O ke ke wa pakeloa ke e mong;  
O seemahale sa reko la ka.  
Paka, ke o inotse timelong! 

Butle, butle! bea pelo, ngoan'a ka; 
Mokgathala, bohloko, le dillo  
Dia feta: ke se ke ea o lata,  
O be ho 'na, motseng wa phomolo 

Ditaba tse o imelang 
Tsohle, dife le dife.  
Ho Morena ea o ratang 
Di kgofele kapele,  
Ha o patetswe ke dillo, 
O ferekane pelo,  
Masoabi, dipelaelo, 
Di rolele ho Jesu. 
 
Ho lehlohonolo wena, 
Ha o ratoa hakalo,  
O ratana le Morena, 
Jesu, Mor'a Modimo.  
E, o ikentse ngoan'eno, 
Modisa ea o disang!  
E, le motsoalle wa pelo, 
Wa mehla, ea tshepehang. 
 
O 'muise ka thapelo 
Lekunutung le eena;  
O se mo lobele letho, 
Motsoalle wa Morena.  
Ha o phatloha sefuba, 
Taba di o pitlile,  
O re o feheloa feela, 
Jesu o s'a utloile. 
 
Ha o le makaqabetsing, 
Puo e le dikgapha,  
Jesu o haufi le teng, 
O se a o araba,  



A o fa kgotso ka pelong, 
E fetang mehopolo; 
A o kenya le molomong 
Dipina tsa nyakallo. 

Ba kae, ba kae bakotudi 
Har'a lona, badumedi? 
Kenang tshimong ya Morena, 
Tlong, le kotulele lona. 
Mabele a butsoitse, 
A bile a wetse fatshe. 
Oho, nako ea feta! 
Mafupu a tsoa le ditha!  
Ea kganyang, leha a le mong,  
Ho batho ba lahlehileng.  
Ke naledi lehodimong,  
E kganyang, e sa dikeleng. 
 
O, potlakang badumedi, 
Leha le se bakotudi; 
Leha le re le fokotse. 
Kenang, hle, le kgoahlapise.  
Inamang le thonake  
Diqoapi, e 'ngwe le e 'ngwe.  
Ha le hloka lefupu,  
Le ka thonaka dihlaku.  
Ea kganyang, leha a le mong ... 
 
Bonang, ke lepotla-potla 
Ha Morena a laela; 
Hohle bana ba Modimo 
Ba tsoile, ba tseka tshimo. 
Ha Jesu a hlahloba 
Mabele a hae dihlaba, 
'Me teng le hloka dihlaku, 
 

Jo, ho tla ba joang, ba heso 
Ea kganyang, leha a le mong ... 
 
Bonang, tsatsi le sa le teng 
Kenang, kenang mosebetsing; 
Batlang batho ka pheello, 
Le ba kganne ka cheseho.  
Ha le ntse le iketla,  
Jo, badibe ba timela!  
Ba baholo le bana  
Ke mabele a Morena.  
Ea kganyang, leha a le mong ... 

Ke itella wena, 
K'wena ke o shwetseng; 
Ke ka madi a ka   
Kgale ke o lopolotseng. 
E, ke iteletse wena: 
Na le wena oa nthata na? 
 
E, ka o hlorela, 
Ka ba mahlomoleng,  
Ho iketle wena,   
O phele ka ho sa feleng.  
E, ka o hlorela wena:  
Na le wena oa nthata na? 
 
Ke tsoile leseding, 
Tulong tsa borena, 
Ke tlile lefifing   
Ke 'notshi ho batla wena.  
E, ke pheeletse wena;  
Na, le wena, oa nthata na? 
 
Ke tlisetsa wena 
Dimpho tse molemo 

Tsa ho o phadisa.   
Kgotso, thabo, le topollo, 
Ke di tliseditse wena; 
Na, le wena oa nthata na? 
 
O ikabele 'na 
Ho shoa le ho phela;  
O ntelle bowena,   
O be wa ka, wa ka feela.  
Oho, o be wa ka feela  
Ha o re oa nthata le 'na! 

Jesu o nts'a mpoloka, 
Moya, 'mele, le pelo; 
O mpoloka ka mehla, 
Motsheare, bosiu. 
Jesu oa mpoloka,   
Jesu, 'Moloki wa ka,  
Ka mehla oa mpoloka. 
 
Jesu o nts'a mpoloka, 
Ke le hae, kapa naheng; 
Leha ke ntse ke thaba, 
Kapa ke le masoabing. 
Jesu oa mpoloka ... 
 
Jesu o nts'a mpoloka, 
Leha ke le monate; 
Mohlomong ha ke baba, 
Le teng ha a ntebale. 
Jesu oa mpoloka ... 
 
Jesu o nts'a mpoloka 
Melekong e bohale, 
E sa mpheng le sebaka,  
 



Tshepo e be e fele.  
Jesu oa mpoloka ... 
 
Jesu o nts'a mpoloka 
A le haufi-ufi; 
O disa pelo ya ka,  
O nkgantshetsa lefifi.  
Jesu oa mpoloka ... 
 
Jesu o nts'a mpoloka; 
Mohla lefu le hlahang, 
Ke setshabelo sa ka; 
Na nka thothomela joang?  
Jesu oa mpoloka ... 
 
Jesu o nts'a mpoloka; 
Motseng wa hae o motle 
A nketse wa bohlokoa, 
Ea ratoang ka sebele. 
Jesu oa mopoloka ... 

'Mele, pelo, le moya, 
Botho kaofela,  
Ke o beela tsona,  
Ke di tella wena.  
E, sehlabelo sa ka 
Ke 'na ka sebele;  
Jesu Moren'a ka,  
O se amohele! 
 
Ha ke hopola wena, 
Na nka qenehela'ng?  
Tse ntle ha ke na tsona  
Tse ka o kgahlisang.  
E, sehlabelo sa ka ... 
 

Matla, leruo, bocha, 
Hlalefo le tsohle,  
O se ke wa di kgesa,  
O di amohele.  
E, sehlabelo sa ka ... 
 
Ho phela hohle ha ka, 
Nyene le bosiu,  
Ke ho beetse wena,  
Ha ke ho re letho.  
E, sehlabelo sa ka ... 
 
O bue hle, Monghadi, 
Le 'na o ntaele;  
O nthome mosebetsi,  
Ke o sebeletse,  
E, sehlabelo sa ka ... 
 
Leha o ka nthoma kae, 
Ke na le ho thaba;  
Kahohle ho 'na ke hae,  
Moo ke rongoang k'wena.  
E, sehlabelo sa ka ... 
 
Leha ke le lefeela 
Ke ntho ya hao ruri;  
'Na ha ke sa na taba,  
Ke ho wena, nthere.  
E, sehlabelo sa ka ... 

P. Le hopotse kae, ba heso? 
Mpolelleng, kea rapela;  
Bonang, ho thibane maru,  
Lefifi lea tshabeha.  

K. Re hopotse fatsheng le hole 
Ke lefatshe la Kanana,  

Fatshe le ratehang, le letle. 
Oho, tsamaya le rona!  

Bohle   O, tsamaya le rona, 
       'Me mohla re fihlang Kanana, 
       Re o fihlele. le wena! 

 
P.   Taba ke dife, baheso? 

Mpolelleng kea rapela,  
Le potlakela'ng hakalo?  
Ke'ng e tsoang ho le hlahela?  

K.   Re titimisoa ke letsoalo. 
Re bitsitswe ke Morena;  
Ha ho monyaka o mokalo, 
Ha re hopotswe ke eena. 

Bohle   O, tsamaya le rona ... 
 
P.   Na le tshepa'ng na, ba heso? 

Mpolelleng, kea rapela.  
Na le tla bona tse kgolo,  
Tsee le tla kgoloa ke tsona?  

K.   Re tshepile tse makatsehang:  
Letlotlo, 'muso, le lefa;  
Tse sa bolelweng, tse ratehang;  
Dintho tse se nang ho fela.  

Bohle   O, tsamaya le rona ... 
 
P.   Ha ho le joalo, ba heso, 

Mpolelleng, kea rapela,  
Le fufulelloa'ng hakalo,  
Ha le se le tshwere tsela?  

K.   Ha re hlobohile lefatshe,  
Re pheeletse ho loka,  
Morena o re dumeletse, 
Ha hae re se re tla kena.  

Bohle   O, tsamaya le rona... 
 
P.   E, ke dumetse, ba heso, 

Ntumelleng, kea rapela;  



Kea tsamaya kajeno,  
Ha ke na ho tsila-tsila.  

K.   Tlo, re titime ka lebelo,  
Dipelo di se kgathale;  
Re tle re finyelle hammoho  
Lefatsheng lela le letle.  

Bohle   O, tsamaya le rona... 
 

376   F. Coillard 

Re se re tla ea robala, 
Re mpa re sa tla tsoha; 
Leha re ka arohana, 
Re sa tla ea kopana.  
Bohle ba tla tsoa mabitleng, 
Madibeng a lewatle,  
Dinaheng, moo ba patilweng, 
E be matshwele-tshwele. 
Re se re tla ea robala,  
Re mpa re sa tla tsoha; 
Leha re ka arohana,  
Re sa tla ea kopana. 
 
Kajeno re mahlomoleng, 
Re lefatsheng la dillo,  
Moo ho isanoang mabitleng, 
Moo re tsholohang moko.  
Ha re hlola re siyana, 
Re se re tenehile;  
Leha re re rea tshepana, 
Dithako di kahohle.  
Re se re tla ea robala ... 
 
Leha eka re mesalla, 
Re jewa ke bodutu, 
Le rona re sa tla falla. 
A re be teng dipelo. 
A re hlakoleng meokgo, 

Re se keng ra tepella,  
Bofifing re bona tshepo, 
Le lebitleng ho phela. 
Re se re tla ea robala ...  
 
Lehodimo le haufi, 
Baka se sekhutshoane;  
Re se re bona lesedi 
Lebopong la Jordane.  
O, thabo e tla ba kaakang 
Ha re fihla le rona,  
Re kena ho ba re ratang 
Ho ea ba ho Morena!  
Re se re tla ea robala ... 

Utloang, lentswe lea tlerola, 
Ho lla mokgosi  
Ke ntoa, re phalleng le rona;  
Tlong, bahlabani.  
A re yeng, re loane, 
Re sa tshabe lefu; 
A re yeng, re loane, 
Re lateleng Jesu. 
 
Re ba laoloang ke Jesu, 
Rona moifo;  
Ke eena boko sa heso;  
Tsoang ka potlako.  
A re yeng, re loane ... 
 
O s'a laola makgotla, 
Ntoa ke ya rona;  
O s'a loanne monaila,  
Eena Morena.  
A re yeng re loane ... 
 

Ho futuheloa lefatshe, 
Sebe, Satane;  
Hammoho di re patetse,  
Tlong, re di nene.  
A re yeng, re loane ... 
 
Ntoa e se e tseka pelo, 
Qhobosheane;  
E boima, e bohloko,  
'Me e tshoarane.  
A re yeng, re loane ... 
 
A re iphineng, re loaneng 
'Me re tiisetse.  
Bahlabani, re kopaneng,  
Re se re hlotse.  
A re yeng, re loane ... 
 
Bonang, ntoa e s'e ea fela, 
Re ea oroha;  
Re bahale ba Morena,  
Re ea hlapisoa.  
A re yeng, re loane ... 
 
Che, mekgosi lehodimong 
Ha e sa tla lla. 
Ke Moreneng, ke phomolong;  
Ke kgotso feela.  
Tshepang, hae ha eso  
Re se re tla fihla,  
Re dule ho Jesu  
Ka mehla le mehla! 

Oho, nkutlwele bohloko, 
O hlakole bobe ba ka; 
 



O mohau o moholo; 
O ntlhwekise, ke tla hlweka. 
 
Oho, ntlhatswe, ke ditshila, 
Ke ipolela ka dillo; 
Ke sitilwe, kea fela 
'Me ke qetoa ke letsoalo! 
 
Ntate, le ka mohla o mong, 
Sebe ha ke se lebale; 
Ha se suthe. O, ke dihlong!  
Kea rapela, ntshoarele. 
 
Leha o bua, o etsa. 
Tabeng tsohle o lokile; 
Ke itshela ka dikgapha, 
Mahlong a hao ke sebile. 
 
Ke emaretswe bokgopong, 
Ka ba ka tsoaleloa bobeng; 
Pelong ya ka le molomong, 
Ha ho letho le lokileng. 
 
Ntlhatswe, oho ntlhatsoisise, 
Ke hlweke joale ka lehlwa! 
O mpope o mphethisise,  
Oho, ke se ke ka lahlwa! 

Ho dula le Ntate, 
Ho bua le eena. 
Ho molemo, ho monate,  
Ke monyaka ho 'na. 
 
Fifing la bosiu 
Ha ke fadimeha, 
 

Ha ho tshabo le bodutu,  
Ke bua le eena, 
 
Hosasa o ntlela 
Ka mpho tse molemo,  
Leha ke mo hlahisetsa  
Thoko tsa lerato. 
 
Le letsatsi lohle 
Ha a ntsamaisa, 
Ke mamela ke thabile,  
'Me kea 'muisa. 
 
Ha le phirimile 
O 'nea boroko; 
Ke lala ke mo tshepile,  
Ntate ea lerato. 
 
Ke sepela joalo 
Hamonate-nate, 
Ka kgotso le ka nyakallo,  
Hammoho le Ntate. 

Phumola dikgororo, 
O k’o ntshe letshoea;  
O lelale ka tshepo, 
Ngoana wa Morena.  
Tsatsi leha le chesa, 
O le matsoabadi,  
Bona he, ho phomola 
Hos'o le haufi. 
 
O iqethe dikgapha, 
Moratuwa wa Jesu;  
O se ke wa tepella, 
Wa ntshofala pelo.  

Leha o le hlorehong, 
O tsohe molota,  
Haufi, lehodimong, 
O s'o ea phomola. 
 
O hlakole lerole, 
Ikgahle ka matla;  
Tiisetsa hanyenyane, 
Ntoa e se e ya fela.  
Ha o le mehoabadi 
Le maqeba-qeba,  
Ho Morena, haufi, 
O s'o ea phomola. 
 
Hloboha mokgathala, 
Beeha ka thabo,  
O se o ea phomola, 
Ngoana wa hloreho.  
Dikgororo, lerole, 
Madi, le bohloko,  
A di lebalwe tsohle 
Sefubeng sa Jesu! 

Utloang taba e molemo, 
Taba ya sebele, 
Ke tla reng ? 
Ho 'na feela ke thabo, nyakallo. 
Ke tla re'ng ? 
Ke 'na ngoana wa Modimo. 
 
Ke le mojalefa le 'na, 
Moratuwa wa Ntate,  
Ke tla re'ng ... 
 
 
 



Ke entswe ngoan'a Morena, 
Moena wa Kreste.  
Ke tla re'ng ... 
 
Mona leha ke se letho, 
Ke fumanehile,  
Ke tla re'ng ... 
 
Ke se ke ruile tshepo, 
Ha ke belaele,  
Ke tla re'ng ... 
 
Mahlomola le lesitsi 
Ho 'na di bobebe,  
Ke tla re'ng ... 
 
Ke mamella ditsietsi, 
Ke tayo ya Ntate,  
Ke tla re'ng ... 
 
Moreneng wa lehodimo, 
Che, hase bolateng.  
Ke tla re'ng ... 
 
Ke 'na ngoana wa Modimo, 
Monamane wa teng,  
Ke tla re'ng ... 

Jerusalema ea phatsimang, 
Lefatshe la pallo,  
O motle-motle hakaakang, 
Motse wa phomolo !  
Maru, dirame, difefo,  
Ho wena ke tse leng siyo;  
Se teng ke thabo, ke kgotso, 
Motse wa phomolo.  

Jerusalema, Jerusalema,         
Motse wa phomolo!  
 
Jerusalema ea ratehang, 
Motse wa topollo;  
Hae la Ntate le kgahlehang, 
Motse wa phomolo!  
Tlamo tse thata tsa sebe,  
Ho wena ha ba di tsebe;  
Ke tokollo, ke poloko 
Motseng wa phomolo.  
Jerusalema, Jerusalema,         
Motse wa phomolo!  
 
Jerusalema, ea kgabane 
Motse wa lerato;  
O motle, o hlophehile, 
Motse wa phomolo!  
Ha ke fihla, ho tla ba joang,  
Nyakallo e tla ba kaakang  
Ha ke o bona ka mahlo, 
Motse wa phomolo.  
Jerusalema, Jerusalema,        
Motse wa phomolo!         

Jo, ho lefifi Ntate, | 'me maru 
A thibane hohle, a le matsho! 
A | nts'a duma;| jo, ho tla sefefo!  
Rare, o 'nenese ka | letsoho;  
Ke lahlehile, nkise hae, 
Nkise hae, nkise hae; 
Ke 'na ngoana wa hao! 
 
Le ipatile, Ntate, | letsatsi; 
Ke mong, ke tshohile ke tsietsi;  
Ho | tetema | tshepo le tumelo.  

Rare, o 'nenese ka| letsoto;  
Oho, o nkise leseding, 
Leseding, leseding; 
Ke 'na ngoana wa hao! 
 
Tsela e hole, Ntate | e hole; 
Jo, ke kgathetse, ke tenehile! 
Nka | fihla neng, | ke bone phomolo? 
Rare, o 'nenese ka | letsoho; 
Oho, o nkise phomolong,  
Phomolong, phomolong;  
Ke 'na ngoana wa hao! 
 
Tsela e thata Ntate, | e thata; 
E majwe a kgopang, e meutloa. 
Ke | se ke le | maqeba le dillo; 
Rare, o 'nenese ka | letsoho; 
Oho, o nkise monateng,  
Monateng, monateng;  
Ke 'na ngoana wa hao! 
 
Jo, sefapano Ntate, | le sona, 
Se bohloko-hloko, sea nkimela!  
Ke | se jere, | leha ho le joalo;  
Rare, o 'nenese ka | letsoho;  
Ntshedise, nkise nyakallong,  
Nyakallong, nyakallong;  
Ke 'na ngoana wa hao! 
 
Se fele pelo Ntate, | ha ke lla, 
O sebete, o ntsose molota, 
Le- | hodimong, | ke habe ka thabo  
Rare, o 'nenese | ka letsoho  
Ke hlolohetswe, nkise hae 
Nkise hae, nkise hae; 
Ke 'na ngoana wa hao! 

Tlong, o, le tle joale  
Jesu o teng, Jesu o teng! 
Tlong le tle kapele,  
Jesu o teng, lesu o teng! 
Bongata boa hana, 
Ba bang ba dieha; 
Jesu o nts'a bitsa.  
Jesu o teng, Jesu o teng! 
 
Khutsisa matsoalo, 
Jesu o teng, Jesu o teng! 
O kgobe matsoafo,  
Jesu o teng, Jesu o teng! 
Se tshohe ngoan'eso, 
Bobe le bohloko, 
O tsejoa ke Jesu. 
Jesu o teng, Jesu o teng! 
 
Tlo joale ka pako, 
Jesu o teng, Jesu o teng! 
O tle le ka tshepo,  
Jesu o teng, Jesu o teng! 
O fuwe tshoarelo, 
O rue bophelo, 
Kgotso, le phomolo.  
Jesu o teng, Jesu o teng! 
 
O baetsadibe, 
Jesu o teng, Jesu o teng! 
Tlong ho eena bohle,  
Jesu o teng, Jesu o teng! 
Ba bacha, baholo, 
Bana le maqheku, 
Bohle, tlong ho Jesu.  
Jesu o teng, Jesu o teng! 

Le faneng! 
Fanang, ke sethabathaba  
Sa Morena wa lona.  
Phallang, tlatsetsang kapele,  
Le faneng le thabile.  
Ea fanang ka pelo e ntle,  
Ea se nang ho kganana,  
Leseho le tla mo atela,  
Modimo oa mo rata. 
 
Le faneng! 
Mosebetsi o moholo: 
Ho isoa evangedi,  
Taba tse kgolo tsa Jesu,  
Dichabeng tsa lefifi.  
Ea fanang ka pelo ... 
 
Le faneng! 
Oho, ha le filwe feela,  
Se keng la tima ba bang! 
Bahetene ba timela,  
Ba romeleng, phakisang!  
Ea fanang ka pelo ... 
 
Le faneng! 
Manģosa a se a ile, 
Ba jareng ka lerato.  
Tiisetsang le ba rapelle;  
Tlatsang, fanang ka thabo.  
Ea fanang ka pelo ... 
  
Le faneng! 
O, se itimeng letlotlo 
Ka hofana ka sedi!  
Ha le fana le Modimo, 
 

Le se le le barui. 
Ea fanang ka pelo ... 
 
Le faneng! 
Hodimo ha ho le thabo 
Ka ba bolokehileng,  
Le teng le na le kabelo; 
Thabang lona ba fanneng.  
Ea fanang ka pelo ... 

O tla nketela neng? 
Mong'a ka, kea o laba-labela, 
'Na ea tepeletseng.  
Kea fela, ke bile ke kgathetse;  
O tla nketela neng,  
Moren'a ka? 
 
O tla nketela neng? 
Dinaha di neloa ke dipula, 
Le joang ke diphoka,  
'Na ke ka sebataolo feela;  
O tla nketela neng,  
Moren'a ka? 
 
O tla nketela neng? 
Fahleho sa hao, ha se edile, 
Ke thabo ho bohle.  
Jo, ke lefifing, 'na ke soabile!  
O tla nketela neng.  
Moren'a ka? 
 
O tla nketela neng? 
Na nka ba kgutsana-kgutsana joang 
Ntate, ha o le teng?  
O, ke o hlolohetswe hakaakang! 
O tla nketela neng,  



Moren'a ka? 
O tla nketela neng? 
Oho, chabela ka pelong ya ka, 
Kgotso, e tebileng!  
E phallele, e tlale ka ho 'na 
Mohla o nketetseng,  
Moren'a ka! 

Ke tsielehile| Ntate, 
'Nenese ka | letsoho.  
Ho lefifi, ha | ke bone; 
O, se la- | hle ngoan'a hao!  
Ha ke sika le | dilomo 
Le har'a ma- | dumela.  
Oho, ntshoare ka | letsoho,  
O nkise hae le 'na. 
 
Ntate, ha ke tsebe | tsela 
O reng ke e | tsamaye;  
Ke mpa ke tsama- | ya feela, 
Ha o nta- | ela, Ntate.  
Leha ho ka ba | joang le joang; 
Ha ke tshwere | taelo,  
Ke na le wena | ea nthatang,  
Ha ho pelaelo. 
 
Ntate, o ntshoare ka | matla, 
Kea kgasa, ke | fokotse;  
Kea kgopjoa, ke- | a thella,  
Jo, ke se | ke kgathetse.  
Leha ho le ho- | tsho-hotsho, 
Bua hle, ke | o utlwe;  
Ha o bua, we- | na, Jesu, 
Ho se ho lekane. 
 
 

Ho se ho hana ma- | oto, 
Ke tsoile di- | tlhabela.  
Ntate, ho sa le | hole na ? 
Ke se ke | fela pelo.  
Ntshoarele Ntate, | mponele. 
Ha ke hata | kae le kae,  
Ntate, ke o kgo- | marele, 
O be o nkise hae. 

Baratuwa ba Jesu, le duletse'ng feela? 
Bonang, meriti e se e namile; 
Haufi letsatsi le se I'ea dikela; 
Le duletse'ng feela letsatsi lohle?  
Lefatshe lohle ke tshimo eso,  
Mabele a s'a le matsho.  
Bakotudi, se tsoafeng,  
Kenang mosebetsing,  
Lea bitsoa bohle kajeno. 
 
Kenang ka potlako, e s'e le bosiu, 
Nako ea re feta, re se re rakoa; 
Re itlhahaneleng, re qhitse kgororo.  
Oho, re kgothaleng, Morena oa tla.  
Lefatshe lohle ke tshimo eso ... 
 
Batlang fatsheng lohle bakgethoa ba Jesu, 
Le qete dinaha, metse, metsana; 
Le bitse ba bacha, bana, le maqheku;  
Tshimong ya Morena bang le ditema.  
Lefatshe lohle ke tshimo eso ... 
 
Baromuwa ba bang ba tshetse mawatle, 
Ba tsoma mafatshe, dihlekehleke; 
Dipheletsong tsohle ba se ba fihlile, 
Tshimo ya Morena ba e dikile, 
Lefatshe lohle ke tshimo eso ... 

Le lona kajeno le hlobohe botsoa, 
Kenang te kotule, kgoahlasisisang. 
Marena, bafo, le bona basehla, 
Bohle ke diqoapi tse qeneheloang. 
Lefatshe lohle ke tshimo eso ... 
 
Bonang hle mabele a se a senyeha, 
A hloka matsoho a bakotudi; 
Rapelang Morena, a rome dinatla, 
Batho ba sebele le dikgothadi. 
Lefatshe lohle ke tshimo eso ... 

Taba tse molemo tsa evangedi, 
Ha di le kgodisa, le di thabela, 
Na le ka di loba joang, badumedi? 
Tsohang! Bahetene hle ba timela. 
Mang le mang ea rapelang lebitso la Morena 
O tla bolokeha. 
 
Eang le tumiseng taba tsa topollo 
Rato la Jesu le se nang ho fela; 
Kajeno ha le fumane bophelo. 
Hoang: Bahetene hle ba timela. 
Empa ba ka rapela joang, 
Eo ba sa kang ba dumela ho eena? 
 
Se qeneheleng see le nang le sona, 
Se ntsheng ka thabo, le se ntsheng ka matla, 
Se hlokoa joale ke eena Morena!  
Oho! Bahetene hle ba timela 
'Me ba ka dumela joang ho eo ba sa kang 
Ba utloa ditaba tsa hae? 
 
O, ke lehlohonolo le lekaakang, 
Morerong o mokalo ha re batloa! 
Balopolloa, na re ka timana joang? 



Bonang, bahetene hle ba timela. 
Na ba ka utloa joang  
Ha 'moledi a le siyo? 
 

Qetello 
Maoto a ba bolelang evangedi ya kgotso  
A matle hakaakang!  
Maoto a ba bolelang tsa evangedi  
Ya taba tse molemo. 

Le chabile, le chabile, 
Letsatsi le letle!  
Ke letsatsi la phomolo, 
La kgotso, la thabo.  
O, le monate hakaakang,  
Tsatsi lena le ratehang!  
Thabang bohle: le chabile, 
Letsatsi le letle!  
Le chabile, le chabile,  
Letsatsi le letle!  
Ke letsatsi la phomolo,  
La kgotso, la thabo. 
 
Le chabile, le chabile, 
Letsatsi le letle!  
Le hlakole mofufutso, 
Le dule ka kgotso.  
Le lebale tsa lefatshe,  
Pelaelo ditsietsi.  
Le ikhutseng, le thabele 
Letsatsi le letle!  
Le chabile, le chabile ... 
 
Le chabile, le chabile, 
Letsatsi le letle!  
Itokiseng ka monyaka 

Ho ya ho Morena;  
Ho mo fapha ka dithoko,  
Ntat'a lona ea lerato.  
Le se tsoafe, le chabile, 
Letsatsi le letle!  
Le chabile, le chabile ... 
 
Le chabile, le chabile, 
Letsatsi le letle!  
E, re tla dula kajeno 
Maotong a Jesu,  
Ntate, buisa ngoan'a hao,  
Ka tsa mosa, tsa mohau.  
O, Mong'a ka, se ntebale 
Ka tsatsi le letle!  
Le chabile, le chabile ... 
 
Le leng le teng, le kapele, 
Letsatsi le letle,  
La phomolo e sa feleng, 
La kgotso e tletseng.  
Ho ea kang 'na, ea kgathalang.  
Na nyakallo e tla ba joang,  
Ha ke bona ho chabile 
Letsatsi le letle!  
Le chabile, le chabile ... 

Mohlomohi fatsheng lena,  
Se tepelle, beta pelo.  
Ea o ratang ke Morena:  
Tshepa eena, tshepa eena!  
Mo tshepe ka mehla, ka pelo yohle,  
Tabeng tsohle tse kgolo, tse nye-nyane; 
Ha o le ngoan'a Morena,  
Tshepa eena, tshepa eena! 
  

Leha o lla ke tsietsi, 
Se itelele o 'notshi, 
O furaletse Morena; 
Tshepa eena, tshepa eena! 
Mo tshepe ka mehla ... 
 
Se re tsietsi le e 'ngwe 
Ekaba ke e nyenyane, 
E sa lekaneng Morena. 
Tshepa eena, tshepa eena! 
Mo tshepe ka mehla ... 
 
Tse kgolo ha di o pitla, 
O se na le ho ithusa, 
Che, ha di site Morena; 
Tshepa eena, tshepa eena! 
Mo tshepe ka mehla ... 
 
Se itshepe le ka mohla 
Hlalefo, pheello, matla; 
Lelalela ho Morena, 
Tshepa eena, tshepa eena! 
Mo tshepe ka mehla ... 
 
E, tsohle tse o imelang, 
Tsohle tse o belaetsang, 
Di rolele ho Morena. 
Tshepa eena, tshepa eena! 
Mo tshepe ka mehla ... 
 
'Me joale kgotso ya Jesu 
E tla o boloka pelo; 
Ke yona mpho ya Morena;  
Tshepa eena, tshepa eena!  
Mo tshepe ka mehla ... 

Moren'a ka ea ratehang, 
Ea nthotseng ke le lefeela. 
Jesu, o motle hakaakang! 
Ke mang ea tshoanang le wena? 
 
Ke makalla mangeloi, 
Bongata, botle ba 'ona, 
A re fahla ka lesedi; 
Empa h'a yo ya kang wena. 
 
Le lerung la ba hlwekileng, 
Ba hlomphehang ba rateha, 
Ba mabitso a tumileng, 
Le teng h'a yo ya kang wena. 
 
Ho 'na e ka dinaledi, 
Lefifing ba ka phatsima; 
Empa wena, o letsatsi; 
Jesu, h'a yo ya kang wena. 
 
Na ke tla o bolela joang, 
Ke re'ng ha ke o rorisa? 
O, bowena ke bo ntlhollang!  
Jesu, h'a yo ya kang wena. 
 
Joale le ka ho sa feleng.  
Ho o boha ke ho phela.  
Lehodimong le lefatsheng.  
Jesu h'a yo ya kang wena. 

Seforo ke se fumane, 
Moo ke hlolang ke tshabela; 
Ho 'na ke qhobosheane 
E tshepahalang, e matla.  

O, kgotso e kaakang,  
E mpolokang pelo!  
Kgotso e fetisisang,  
Kgotso ya Jesu. 
 
Mohla ke bonelang hole 
Morwerwe wa pelaelo, 
Ke balehela kapele 
Ho Morena ka thapelo.  
O, kgotso e kaakang ... 
 
Maqhubu a mahlomola 
Ha a nkwela ka moroallo, 
Moo ke tshabelang, ke phele, 
Ke Moreneng ka thapelo. 
O, kgotso e kaakang ... 
 
Ha ke dikoa, ke pateloa 
Ke makgotla a meleko, 
Kea thothomela, kea sutha; 
Ke a qhala ka thapelo. 
O, kgotso e kaakang ... 
 
Difing, har'a madumela 
Marabeng a ditakatso, 
Se mphonyosang, ke lla feela  
Ho Morena ka thapelo.  
O, kgotso e kaakang ... 
 
Che, seforong se sekalo 
Ha ho letho le ka ntsosang 
Jesu o lebela kgoro, 
Ke eena ea ntlhabanelang,  
O, kgotso e kaakang ... 
 
Seqhobong seo se 'makatsang, 
Mekgosi hae mphihlele; 
Ke ho Jesu ea mpolokang,  

Ke dutse ke iketlile.  
O, kgotso e kaakang ... 

Pholosa, Ntate, pholosa,  
Oto la ka le theletse,  
Ke sitoa le ho ithusa;  
Oho, pholosa, ke wetse. 
  
Jo, jo, ke wetse bodibeng. 
Ka phosumela, ka teba; 
Ke se ke le ea timetseng; 
O nkinole, kea fela! 
 
Jo, sebe se ntse se hoba! 
Na ke tla itshoarella ka'ng? 
Ke idibana feela 
Har'a kwetsa e ferellang. 
 
Jo, motho ea madimabe, 
Na ke ne ke ipona joang 
Ha ke ithetsa hakale, 
Ke re ke 'na ea tshepehang! 
 
Ke ne ke ipala matla, 
Cheseho, le phadimeho; 
Athe ke bala lefeela, 
Le seriti sa tumelo. 
 
Joale, ke ho hlobohile 
Ho itshepa hona ha ka; 
Bonna bo se bo ntahlile, 
Ke salloa ke wena feela. 
 
Ka mehla, se mpholositseng 
Ke sehlare sa mohau; 
 



Boya Jesu ea nthatileng, 
O mpholose le kajeno. 

Wena Jesu, wena feela, 
Wena eo ke mo ratang 
Kea o labalabela, 
Na ke tla o bona joang? 
Wena, Jesu feela,  
Wena 'Moloki wa ka. 
 
Wena Jesu, wena feela. 
Ha ho thabo e kalo 
Ha nka re, o Jesu wa ka 
'Me le 'na ke le wa hao! 
Wena, Jesu feela ... 
 
Wena Jesu, wena feela, 
O nkgodisisa pelo; 
Tsohle tse ding ke lefeela, 
Ha nka o rua, Jesu, 
Wena, Jesu feela ... 
 
Wena Jesu, wena feela, 
Lefatsheng, lehodimong, 
Har'a ba batle kaofela, 
Che, ha ke tsebe e mong, 
Wena, Jesu feela ... 
 
Wena Jesu, wena feela, 
Ke iteletse ruri; 
Ho shoa ha ka le ho phela  
Ke tsa hao, o di rere.  
Wena, Jesu feela ... 
 
Wena Jesu, wena feela, 
Wena ka bo sa feleng, 

Jesu, ke tla o phelela, 
Ke le ho wena kganyeng. 
Wena, Jesu feela ... 

Dumela, Bethel wa rona, 
Fika se setle sa thabo; 
Tsatsi lena la Morena, 
Le leholo, la phomolo. 
 
Basepedi ba kgathetseng 
Ke keledi tsa kgororo, 
Ha re o fihlela tseleng, 
E kaakang ho rona thabo! 
 
Re sa o bonela hole, 
Pelo tsa hlasimoloha; 
Ha re o fihletse joale, 
Se teng ke ho kgatholoha. 
 
Tlong, tlong, bana ba Modimo, 
Tlong, re bokeng Ntat'a rona ! 
Re baleng, re pheteng tshitso 
Tsee re sitsitsweng ka tsona. 
 
Ha re ntse re kgatholoha, 
'Moho re bina sedutse; 
Ruri, ho fihlela mona 
Modimo o re thusitse. 

Lefifing la mahlomola, 
Le la mapalesa-pelo, 
Ha tshepo e ntahlehela 
Ana o kae, wena Jesu? 
 

Ha ke ntse ke tsila-tsila, 
Ho tshabeha, ho le hotso, 
Jo, ho ipata le tsela! 
Ana o kae, wena Jesu? 
 
Ke itshela ka dikgapha, 
Kea sareloa, ke bohloko; 
O Monghadi, kea baba. 
Ana o kae, wena Jesu? 
 
O Jesu, ke batla wena. 
O tsebane le bohloko. 
Hlaha feela, hoa lekana; 
Ana o kae, wena Jesu? 
 
Oho, chabisa ka ho 'na 
Mechaeli ea mohau; 
Kganya har'a fifi lena, 
Hlaha, o apole maru. 
  
Jesu wa me, o mphodise,  
O tseba ho baba ha ka;  
Diha kgotso, o nthabise,  
O ntlhahisetse sebaka. 

O baeti ba hlahlathang, 
Le re le mahlo a matsho, 
Le kgathetse, kgatholohang,  
Sebaka ke sa kajeno. 
 
Kwelang meroalo ya lona, 
Le hlakole dikeledi; 
Hlohlorang role la tsela, 
Tlong le phomole, baeti! 
 
 



Le hloahloaetse lefeelleng, 
Lenyora le le kgamile; 
Le se le fihlile Elim, 
Tlong moriting, le phomole. 
 
Leha le fumanehile, 
Le se na le lethonyana,  
Tlong hle, lebese le veine  
Le beetswe tsona feela. 
 
Ikhutseng moo ke monateng: 
Ho bohobe ba bophelo. 
Ho le metsi a phodileng;  
Tlong le kgore ka tumelo. 
 
Ha le tloha nģalong ena, 
Le tlohe le matlafatse; 
Le fepilwe ke Morena, 
Pelo dictshweu, di kgotshe. 

Ka re ke tla iponela, 
Ke se ke ka ba ka thella,  
Ke eme, ke tiee matla;  
Jo, e s'e le ha ke wela! 
 
Ke madimabe hakaakang! 
Na hloho see se tshabehang 
Se kile sa ntlhahela joang? 
Jo, masoabi a makatsang! 
 
Ke hole sa hao, Morena, 
Ke seritsa sa ka mehla; 
Ke hloya see ke leng sona, 
Ke tshaba le ho ipona! 
 
 

O, 'Moloki wa ka, Jesu, 
Mohla o mphemisang lefu, 
O 'nchafaditse le pelo, 
E ne e le ka mohau! 
 
Ke tenoa ke ho rapela. 
Ho fadimeha hoa ntlhola; 
E sa le mohau feela 
Oo nka o tshepang ka mehla. 
 
Ke ngoana ea mefokolo.  
Oho, ntotise tumelo,  
Wena Jesu ea lerato,  
Tshepo ya ka le nyakallo! 

E, ke se ke bone 
Ka tumelo  
Moqhaka wa kganya, 
Wa bophelo.  
A re tsamayeng, 
A re habeng. 
Re fihle kapele;  
Bonang, le se le le haufi 
Hae la rona le letle. 
 
Moqhaka o motle, 
O phatsimang,  
O beetswe bohle 
Ba ka hlolang.  
A re tsamayeng ... 
 
Jesu, bapa le 'na 
Ha ke loana;  
Ke fenye ka wena, 
Moren'a ka  
A re tsamayeng ... 

O be thebe ya ka, 
Ntshireletse; 
Mphodise maqeba, 
O mphedise.  
A re tsamayeng ... 
 
Nkise ka diatla, 
Nkise kgotsong;  
O nthoadise kganya 
Lehodimong.  
A re tsamayeng ... 

Ha ke qala ho phaphama, 
Ntate, e sa le ka meso, 
Ke labalabela wena. 
Ke o batla sefahleho. 
 
Ke nyoretswe ho kopana 
Le wena, Ntate ea nthatang, 
Ke buisane le wena, 
Ke utlwe see o se buang. 
 
Ha ke buile le wena, 
Le wena o nkarabetse, 
Thabo e tlala ka ho 'na, 
Ke tsoha ke matlafetse. 
 
Sefahleho sa hao Ntate, 
Se ntadime se edile; 
Ke be le wena ka 'nete, 
Monghadi, ka mehla yohle. 

Na ke ntho e ka o kgahlang, 
Sehlabelo sa modibe? 



Na hase se hahlamelang, 
Se monko o nkgang, o mobe? 
 
Leha o sa tadimane 
Le bokgopo, le ditshila,  
O Monghadi ea kgabane,  
Se nkgane ha ke rapela! 
 
E, pel'a hao ke lefeela, 
Ke mpa ke lelatsa mahlo 
Ka baka la Jesu feela, 
Ka tshepo le ka tumelo. 
 
Ke ea tlotlehang ho wena, 
O o kgahlisitse pelo; 
O, o nkgauhele le 'na,  
Ntate, ka baka la Jesu. 
 
Ho bebenya ho ilehang 
Ha pelo ya mohlomohi, 
A e be ntho e o kgahlang 
Ka baka la Mo-ntopolli. 
 
Tsa ka tsohle di ho wena; 
O nkutlwe ka eena Jesu; 
Pel'a hao ke kweletane, 
Ke kgamilwe, ke semumu. 

Ke bone, ke bone tsela, 
Moo ke fumaneng phomolo; 
Ke kgotso ya pelo feela 
Ho Jesu, Mong'a topollo. 
O, thaka tsa me tse hlorang, 
A re tshepeng eena feela! 
O thusa ba mo rapelang;  
Ke 'Moloki wa ka mehla. 

Madi a hae a hlakotse 
Dibe tsa rona Golgotha; 
Le joale o re sietse 
Moy'a hae ho re hlwekisa. 
Satane o re befetse, 
A ka 'na a re sokela,  
Jesu eena o mo hlotse,  
Ke 'Moloki wa kamehla. 
 
Kgale ka ea ke hlabana, 
Ke le lefifing, matsoalong; 
Jesu, ke ne ke lekanya, 
Ke ea bolokang mohlomong  
Empa sedi le nchabetse,  
Hang masoabi a apoha;  
Joale, ke 'mone, ke kgotshe,  
Ke 'Moloki wa ka mehla. 
 
O Jesu, lesedi la ka, 
Thebe ya me le nyakallo. 
Jesu, ke tla o latela 
Hohle tseleng ya bophelo. 
Tsietsing dife le dife, 
Ke tshepa, ke boka wena; 
Ho pheleng le ho shweng, hohle 
O 'Moloki wa ka mehla. 

Jesu a shoa 'me a tsoha bafung, 
Topollo e phethilwe.  
Joale, ke na le kgotso ka pelong,  
Ke bolokehile.  
Esita le 'na  
Moetsadibe,  
Jesu ke 'Moloki wa ka,  
Ke bolokehile. 
 

Tshila, melato ya dibe tsa ka, 
Jesu o di kgofile;  
Ke tshoaretswe, ke bone ho phela, 
Ke bolokehile.  
Esita le 'na ... 
 
Leha lefatshe le ka nthuntshetsa, 
Ke sa ntse ke tshepile.  
Jesu o sa nkapesa ho loka,  
Ke bolokehile.  
Esita le 'na ... 
 
Satane a ka ntshwenya, a nteka, 
A rora ka bohale,  
Jesu o teng, ke sefela sa ka,  
Ke bolokehile  
Esita le 'na ... 
 
Ke dutse ho Jesu, ke phomola 
Monateng, ho edile;  
Fifi ha le sa na ho nkoahela,  
Ke bolokehile.  
Esita le 'na ... 
 
Lefu, morena wa matshabeho, 
Ha ke le thothomelle;  
Jesu o ntshikile ka matsoho,  
Ke bolokehile.  
Esita le 'na ... 

Ka dinako tsohle, 
Moren'a ka,  
Oho, o nkgopole,  
Kea rapela.  
E, ka metsotso yohle  
Jesu, kea o hloka;  



O, ke o hlolohetswe,  
Bapa le 'na! 
  
Ka dinako tsohle, 
Bua le 'na;  
Kgotso ya sebele,  
O mphe yona.  
E, ka metsotso yohle ... 
 
Ka dinako tsohle 
E-ba haufi;  
Melekong se ntahle  
Ka ba 'notshi.  
E, ka metsotso yohle ... 
 
Ka dinako tsohle, 
Thabong, dillong,  
Tlo, hlola u dule  
Ho 'na, pelong.  
E, ka metsotso yohle ... 
 
Ka dinako tsohle 
Oho, nthute,  
Ke tle ke o kgahle  
Ka tsa 'nete.  
E, ka metsotso yohle ... 
 
Ka dinako tsohle 
O be wa ka,  
Ke be wa hao joale  
Le ka mehla. 
E, ka metsotso yohle ... 

Lehodimong, hae le letle,  
Hae la ka la phomolo,  
Jes'o nketeletse pele,  

O mpeetse ditulo.  
O ngoan'eso ea kgathetseng, 
Ea kgotsheng pelaelo,  
Ela pelo, lehae le teng, 
Hae la phomolo.  
Le ka mose ho Jordane,  
O bohe ka tumelo  
Fatshe leo le kgabane,  
Hae la phomolo. 
 
'Na, ha nka ke ka kena teng 
Ke nanara, ke tshaba,  
Ha 'Moloki ea nthatileng  
A le teng, a ntebella.  
O ngoan'eso ea kgathetseng ... 
 
Jeu ke eena ea ntsebang, 
O nchwetse sefapanong;  
Oa mpuella, oa nthapella  
Le joale lehodimong.  
O ngoan'eso ea kgathetseng ... 
 
A ke ke a hakoa ke 'na, 
O ntseba le lebitso,  
Madi a hae a le ngola  
Le bukeng ya bophelo,  
O ngoan'eso ea kgathetseng ... 
 
Empa le 'na ha ke kena, 
Ke 'mona sefahleho,  
Ke tla mo tseba le eena,  
Jesu, Mor'a Modimo.  
O ngoan'eso ea kgathetseng ... 
 
O, ho tla ba monate joang 
Ho kopana le eena,  
Jesu eo ke mo ratang,  
 

Jesu ea nthatang le 'na!  
O ngoan'eso ea kgathetseng ... 

Oa nkalosa, ho ntekane; 
Tisong ya hae kea phela 
Ka mosa, ka bokgabane, 
Jesu o nts'a ntlhokomela 
E, e, Jesu ba sebele,  
O 'nenesa ka letsoho;  
Ke een'a nketellang pele,  
Ea nkalosang ka lerato. 
 
Oa nkalosa ke ka tshaba'ng, 
Ke belaele ka dife, 
Ha modisa ea nkalosang  
A le molemo hakale?  
E, e, Jesu ka sebele ... 
 
Oa nkalosa, taba tsa me 
Ke een'a di tsebisisang; 
Nka tsieloa, ke sa bone, 
Empa ke een'a nkalosang. 
E, e, Jesu ka sebele ... 
 
Oa nkalosa, hase motho 
Ea robalang, a lebale; 
Motsheare le bosiu 
Oa ntisa, a ntadimile.  
E, e, Jesu ka sebele ... 
 
O nkalosa ka sebete; 
Ha ke le ntho e sareloang  
A ntsose, a ntlheke butle  
Ka paballo e makatsang.  
E, e, Jesu ka sebele ... 
 



Oa nkalosa, ho ntekane; 
Ha a kgaohane le 'na. 
O tla ntshedisa Jordane,  
A mphihlise hae, Kanana,  
E, e, Jesu ka sebele ... 
 
'Me didibeng tsa bophelo, 
Menyakeng e sa bolelweng, 
Ea tla ntisa ka lerato 
Ke eena ka ho sa feleng.  
E, e, Jesu ka sebele ... 

Tumelo ke na le yona, 
Empa leha ho le joalo 
Ke ntse ke rapela ke lla; 
O ntotisetse tumelo. 
 
Leha ke kgoloa ke wena, 
Ke o tshepile molomo 
Bobe, ho 'na ke lehola, 
Pelaelo ke mofero. 
 
Morena, kea dumela, 
Fothola ho se dumele, 
Ntlhaole pelo ka matla, 
Mphe tumelo ya sebele. 

Ke tla bona kae tumelo, 
Sebele-bele sa yona; 
E sa tsebeng pelaelo,  
Ho tepella le ho sitoa 
 
Tumelo e hatakelang 
Masoabi le ditsietsi, 

E hlolang, e phahamelang  
Mahlomola a lefatshe. 
 
Tumelo e ka fihlelang 
Teroneng ya lehodimo; 
Tsoho le matla, le busang, 
Le letona la Modimo. 
 
Oho, ke llela tumelo 
E ripitlang le dithaba, 
E sa makaleng ka letho  
E kgomaretseng Morera! 
 
Leha e le hlakunyana 
Ya tumelo ya sebele 
O mphe, oho mphe, Morena  
Kea hloka, mphe kapele! 

Jo 'na, lefifi le letsho, 
Pelong ho 'na le lekaakang, 
Le meriti e meholo 
Ya dintho tsee ke di ilang! 
 
Dipallo tsa Moren'a ka, 
Fahleho sa hae se setle, 
Di diketse mahlong a ka, 
Ke thibane le ditsebe. 
 
Ke se ke utlwela hole, 
Jo, ke bonela leroothong! 
Le tumelo e timile, 
E itse lore ka pelong. 
 
Leha e le hlasenyana, 
Hlase feela, ho lekane. 
 

Oho, tukisa tetema  
Pelong ya ka e serame. 
 
Ka ntle ho 'na le ka hare 
Ho apohe le lesoiti, 
Tumelo e be e kganye, 
E qhalanye le mehodi. 
 
Nke ke boele ke o bohe, 
Ke utlwe moathamela. 
Moren'a ka, ke tsamaye 
Ka tumelo le ka matla. 

Bokang, bokang 'Moloki wa rona Jesu, 
Rato la hae, tlong, le le tumiseng.  
Mahodimong, mafatsheng e be sehou 
Se mo bokang, sa pelo di le ding.  
O molemo o lerato hakaakang! 
O boloka bohle ba mo tshepang.  
Amohelang dithoko tsa mangeloi. 
Ho mo tlotlisa, Jesu 'Moloki. 
 
Bokang, bokang 'Moloki wa rona Jesu, 
Ke Konyana e hlabetsweng rona.  
Sefapanong, ka madi a hae le lefu, 
O phethile topollo ya rona.  
Molahluwa ea neng a kgotshe dihlong. 
Joale ke Morena lehodimong.  
'Mokeng, 'mokeng! Ke tshepo, thabo ya rona, 
Sehlabelo, 'Moloki, Morena. 
 
Bokang, bokang 'Moloki wa rona Jesu, 
Le tumiseng mohale ea fentseng.  
Ka lebitleng o hlotse matla a lefu, 
A nyedisa bo-Satane pontsheng.  
O n'a shwele, joale ke ea phedileng, 



'Me o phela ka mehla le mehleng,  
'Mokeng, 'mokeng, lona bana ba topollo. 
Mo tumiseng hohle ka nyakallo. 
 
Bokang, bokang 'Moloki wa rona Jesu, 
Mahodimong, hlohomang ka thabo.  
Ke Morena, bonang 'Moloki wa batho! 
Duduetsang, binang ka nyakallo!  
Mangeloi, emang matlotlo sia, 
Ha le boha Morena wa kganya;  
Le re tlatseng, re mo fapheng ka dithoko, 
Molopolli, Mora wa Modimo. 

Nyakallang bohle, 'Moloki o tlile,  
Jesu, Mor'a Modimo, Emmanuele. 
Alleluya, a re pheteng, alleluya amen!  
Alleluya, a re bokeng, re mo thabeleng! 
 
Nyakallang bohle, bosiu bo sele, 
Tsatsi la ho loka le se le chabile. 
Alleluya, a re pheteng ... 
 
Nyakallang bohle, re se re hopotswe, 
Ka lerato Modimo o re etetse, 
Alleluya a re pheteng ... 
 
Nyakallang bohle, ke tsatsi la thabo, 
A re amoheleng Jesu ka tumelo. 
Alleluya, a re pheteng ... 
 
Nyakallang bohle, ka baka la rona, 
Bonang, Jesu o ikentse mofutsana. 
Alleluya, a re pheteng ... 
 
 
 

Nyakallang bohle, ho rona, Modimo 
O hlaha ka botho le ka nyediseho. 
Alleluya, a re pheteng ... 
 
Nyakallang bohle, badibe, se tshabeng, 
Ke lona bohle baa Jesu a ba tletseng. 
Alleluya, a re pheteng ... 
 
Nyakallang bohle, ananelang eena, 
Ke Mor'a Modimo, 'Moloki wa rona. 
Alleluya, a re pheteng ... 

E, o motle, oa rateha, 
Kgale ke o tswetse pelo; 
O kgabane, oa tlotleha; 
Kea o rata, wena Jesu.      
 
Ke wena Emmanuele, 
Modimo; o nkile botho; 
Matla, hlweko, le bohlale  
Di kganya ho wena Jesu.     
 
O apere bonyenyane, 
O tle o fihlele batho; 
O bile lekgabunyane 
Har'a bona, wena Jesu. 
 
Bomodimo ba sebele 
Bo koaheloang ke bohloko.  
Bo ntse bo thopohela ntle, 
Bo o bentsha, wena Jesu.       
 
Le 'na nka o atamela 
Ke sa fahlwe ke boholo; 
O Modimo kea o tshepa,  
Kea o rata, o wa heso.     

Morena, ho etsahale 
Ho ratoang ke wena feela;  
Ha o rena, ho lokile;  
Laela, ke tla mamela. 
 
O robe ho rata ha ka, 
Ho dikele, ho be siyo; 
Ha o mpeile mohlanka,  
Ntlame ka ho rata ha hao. 
 
Ke sefofu, ke sethoto, 
Mothonyana ea fokolang; 
Ha ke na ho bua letho, 
Ke wena ya ka ntaelang. 
 
Tse molemo, tse ntoketseng, 
Ho 'na di ntse di ipata; 
Empa nka belaela ke'ng? 
Wena Ntate, oa di tseba. 
 
Ntataise, supa tsela. 
'Na che, ha ke sa na taba;  
Nka fela ka o latela,  
Ha o ntumella Morena. 

Ho rata ha hao, Morena, 
Ke bofihla bo bokaakang! 
Leha ke tsoatsoa ke batla, 
Ho 'na ho ipatile joang.' 
 
Oho, o tla ntshupisa neng 
Tsela o ntaetseng yona? 
Ke thinya-thinya lefifing, 
Ke timeletswe ke wena. 



Ke sa ntse ke thea tsebe 
Ho mamela ha o bua; 
Kea hoa, ha o nkarabe, 
Ke etse joang, Moren'a ka? 
 
Oho, ntaele Monghadi, 
Ke tle ke tsebe tshoanelo; 
Bua, hlahisa lesedi, 
Ke lebeletse taelo. 

Jo, lefifi le lekaakang, 
Le aparetseng lefatshe! 
Jo, botsho bo hlomodisang! 
Le tla chaba neng letsatsi? 
 
Naledi e ntle ya meso, 
Hlaha, kgaola lefifi! 
Re lebeletse ka tshepo 
Ho ela ha mechaeli. 
 
Oho, tsatsi la ho loka! 
Ke nako, thuntsa mafube! 
Chaba fatsheng la Afrika. 
Fatshe la bomadimabe. 
 
Hasa, hasa, phatlalatsa 
Sedi la hao le molemo, 
Phatsima, benya, phahama, 
Tsatsi le letle la Ntate! 
 
Fedisa riti tse dihlong, 
Mekgoa, bosoro, le madi; 
Ho lokollwe ba ditlamong,  
Batho ba kgotsheng masoabi. 
 
 

Diphahama di nyakalle 
Ka wena, moathameleng; 
Le dikgohlo di binele 
Lesedi le di fihletseng. 
 
Aparela nģalo tsohle 
Ka kganya le ka mohau; 
Kahohle ho utloahale; 
Thoko tsa 'Moloki Jesu. 

Emmanuele Mong'a rona 
O tla hlaha neng ka borena?  
Re o lakatsa ka dipelo. 
Re llela 'muso wa hao, Jesu.  
Emmanuele, Mong'a rona,  
O tla hlaha neng ka borena? 
 
Dipallo tsa hao, di hopole, 
Itsebahatse fatsheng lohle; 
Kganya, lefifing la dichaba, 
O le apole, lea tshabeha. 
Dipallo tsa hao, di hopole, 
Itsebahatse fatsheng lohle. 
 
Re tla bona neng fatshe lena 
Le se le ineela wena. 
Le o emisetsa matsoho  
Ka thapelo le ka lerato?  
Re tla bona neng fatshe lena  
Le se le ineela wena? 
 
Le hauhele hle, Monghadi, 
O le chabisetse lesedi, 
Fedisa tse mpe, bohetene, 
O le buse, Mong'a kgabane. 
Le hauhele hle, Monghadi, 

O le chabisetse lesedi. 
Chabana tsohle le meloko, 
O di romele tsa poloko; 
Dinaheng tsohle tsa lefatshe 
Ho ke ho tume evangedi. 
Chabana tsohle le meloko, 
O di romele tsa poloko. 
 

418   F. Coillard 

Ke mofero, ke bofifi feela  
Tseleng tsa Jerusalema;  
Ke dithako, ke lepalapala,  
Ke motse wa Morena.  
Bakgethoa, rapellang Jerusalema,  
Mo rapelleng le hlomohile pelo;  
Mo lleleng ka meokgo, ke kgutsana  
Mots'o motle wa heso! 
 
Pina tsa mekete di fedile 
Motseng wa Jerusalema 
Jo, masoabi a koahetse bohle,  
Baholo le ka bana.  
Bakgethoa, rapellang ... 
 
Jo, motse o motle, o ratehang, 
Motse wa Jerusalema,  
Ho hlahile'ng ? o fetohile joang?  
Jo, motse wa Morena!  
Bakgethoa, rapellang ... 
 
Akofa, Monghadi, hauhela 
Motse wa Jerusalema,  
O o tsose dithako kapele,  
O kgutlele ho oona!  
Bakgethoa, rapellang ... 
 
 



Rea mo rapella, Jerusalema, 
Re hlomohile dipelo, 
Re lla ka meokgo, ke kgutsana,  
Mots'o motle wa heso! 
Bakgethoa, rapellang ... 

Tshepo ya ka feela-feela, 
Ke madi-matle a Jesu; 
A tsholoha ho ntefella 
Dibe tsohle le melato.  
Oho Kreste, tshepo ya ka  
Ke e theile ho wena!         
 
Ke apere tsa ho loka, 
Pelong ke se na letsoalo; 
Modimo ke Ntate wa ka, 
Ke mo tadima ka thabo. 
Oho, Kreste, tshepo ya ka ... 
 
Leha sebe se nthuntshetsa, 
Ke koaheloa ke lefifi, 
Tsa Jesu di sa ntshepisa, 
Jesu e nts'e le 'Moloki. 
Oho Kreste, tshepo ya ka ... 
 
Ha ke soaba, ke tepella, 
Ke re ke nyahame pelo, 
Ke tiea ke itshoarella 
Ka pallo tse ntle tsa Jesu.  
Oho Kreste, tshepo ya ka ... 
 
Ntswe la hae lea mponesa, 
Lea benya, ha ke hlahlathe; 
Moya wa hae o ntshedisa 
Ka ditaba tse monate.  
Oho Kreste, tshepo ya ka ... 

Tshepo ya ka ke e tiileng, 
E se nang ho sisinyeha, 
E ho eena ea nthatileng,  
Jesu eo 'na ke mo ratang.  
Oho, Kreste, tshepo ya ka ... 

Sona, marung o s'a hlaha, 
Moahlodi wa batho!  
Oa hlaha. Jo, hoa tshabeha  
Ke tsatsi le bohloko! 
Jo 'na, jo 'na,  
Ke tsatsi ie bohloko! 
 
O hlahile ka borena, 
Ka mara a maholo; 
Jo, o fahla le ka kganya, 
Ke tsatsi le bohloko. 
Jo 'na, jo 'na ... 
 
Le mo tsebeng ka maqeba, 
Ke eena, eena Jesu,  
O n'a bolaeloa lona.  
Jo, tsatsi le bohloko!  
Jo 'na, jo 'na ... 
 
Ka lentswe lemo tsebile 
A le bitsa haholo;  
Empa ke kahlolo joale,  
Jo, tsatsi le bohloko!  
Jo 'na, jo 'na ... 
 
O tseba tsa lona tsohle, 
Diphiri, makunutu;  
Bukeng tsa hae di ngodilwe.  
Jo, tsatsi le bohloko!  
Jo 'na, jo 'na ... 

Na o re'ng, moetsadibe, 
O eme kae kajeno?  
Baka se se se fedile.  
Jo, tsatsi le bohloko!  
Jo 'na, jo 'na ... 

Ha ke ne ke itshela ka dikgapha, 
Ke phatloha ke letsoalo,  
Jesu a mpona, a ba a ntshibolla, 
A mphedisa, a mpha le kgotso.  
Ke kgotso ya Jesu,  
E fetang le kutlo ya motho. 
 
'Me esale, le joale 'a bojoale, 
Ke tsamaya ka nyakallo;  
Tsa lefatshe ha ke di belaelle, 
Moy’a ka o kgotshe ke kgotso,  
Ke kgotso ya Jesu ... 
  
Leha ke tetema, ke rerekela, 
Ke atetswe ke meleko,  
Bohareng ba ka ke ntse ke iketla,  
Ka mehla, ka mehla ke kgotso.  
Ke kgotso ya Jesu ... 
 
Leha ke lla, ke ferekane pelo, 
Ke thibane mehopolo,  
Sera se nteka habohloko-hloko,  
Moy'a ka o nts'o na le kgotso.  
Ke kgotso ya Jesu ... 
 
Ke monyaka wa ka ditshiu tsohle; 
Ke fatsheng la matshwenyeho,  
Bofumeng, lefung, ha ke belaele,  
Ke kgotso e tletseng, ke kgotso,  
Ke kgotso ya Jesu ... 

Modimo, Mong'a lefatshe, 
O Morena wa marena; 
Molaodi wa mahosi 
Ke wena Ntate wa rona. 
Lefatshe lohle ke la hao,  
Ho tlosa bophirimela  
Ho isa le bochabela,  
Leboya ho isa boroa. 
 
Moren'a mosa, e motle, 
Wena ea ratileng batho, 
O bokoa ke chaba tsohle, 
O bokwe le moo ha eso. 
Lefatshe lohle ke la hao ... 
 
Leha ho sa le lefifi, 
O ea chabisa letsatsi;  
Re tla thabela lesedi  
Le kganyang le moo Borotse.  
Lefatshe lohle ke la hao ... 
 
Re ananeleng Modimo, 
A re nyeheleng ho oona!  
O moholo, o lerato,  
O re ratile le rona. 
Lefatshe lohle ke la hao ... 

Ditshiu, dinako tsohle 
Tsa ho phela ha ka,  
Ntate, o s'o di rerile, 
Di tsejoa ke wena.  
Le tsohle tse ka ntlhahelang. 
Ke kamoo o ratang. 
 

Ha ke na ho tsota letho. 
Le ho belaela;  
O ntherile ka lerato, 
O ntse o nkgopola, 
Pheello, thapelo ya ka, 
Ke ho o kgahlisa. 
 
Mphe rato le fadimehang, 
Nthute ho hauha,  
Ke tsebe ho lla le ba llang, 
Le ho ba tshedisa;  
Ke thabe le ba thabileng, 
Bang ka 'na Moreneng. 
 
Ho hapjoa ke tse tumileng, 
Ho hola le tsona,  
Ho batla le tse tebileng, 
Ke tse ronang ngoana.  
Ya ka taba, ya tshoanelo, 
Ntate, ke taelo. 
 
Oho, ntshitse ka matsatsi 
Ka matl'a lekanang;  
Ke sebetse mosebetsi, 
Oo o nthomang oona.  
Ha nka o phetha, Morena, 
Ho roriswe wena. 
 
Tse bohloko, le tse hlabang, 
Taba tse boima,  
Di atile tse re lekang 
Ho pheleng ha rona.  
Jesu, ba mpang ba o tshepa 
Ba ntse ba iketla. 
 
Ha o kgahloa ke ho nthoma, 
Nthute ho itela,  
Ke o kgahlise ka mehla, 

Leha ke se letho;  
Ruri ke tlale lerato, 
Bonyenyaneng ba ka. 

Bakgethoa, binang alleluya, 
Phokolang fela sa thabo; 
Jesu 'Moloki wa lona, 
O tsohile, ke nyakallo. 
E, mokgora-mahlomola,  
Eena, molahluwa wa batho,  
Kajeno o hlotse lebitla. 
Thabang, ho tsohile Jesu! 
 
Bakgethoa, binang alleluya, 
Thabang, hlakolang masoabi; 
Ea neng a shwele oa phela, 
O tsohile bafung, 'Moloki. 
Lebitla le bulehile.  
Le botsho ba lona boa kganya.  
Nyakallang, Jesu o tsohile, 
Binang, binang alleluya! 
 
Bakgethoa, binang alleluya,  
Tsa lefu di nathohile;  
Jesu o hlotse lebitla,  
Ho bola ha ho mo nkgele.  
Kgothalang, le be le tshepo.  
Ha le sa na ho tshoha lefu.  
Phokolang sefela sa hlolo;  
O le hloletse le lefu! 
 
Bakgethoa, binang alleluya,  
Thabang le ba pholohileng.  
Hammoho le Mong 'a lona 
Le phele ka ho sa feleng.  
Tsenene e kae ya lefu; 



Le ho tshabeha ha lebitla? 
Le nyakalleng, ho fentse Jesu,  
Tlatsang, binang alleluya! 

Lelala o tswele pele, 
Moeti wa Morena.  
O tseleng, se belaele, 
O tla fihla le wena.  
Leha o se o kgathetse,  
O tsoile le ditlhabela,  
Bona, o s'o atametse, 
Kgothala, o ea fihla. 
 
Lelala o tswele pele, 
Tsa tsela di bohloko; 
Dia kallana, ha di fele, 
Tse o fedisang pelo.  
Empa hase tsa ka mehla,  
Ke tsa motsotso o le mong;  
Eto le se le ea fela, 
O fihle lehodimong. 
 
Lelala o tswele pele, 
O tsamaye ka thabo;  
Masoabi o a hlakole, 
O ele sefahleho.  
Se paqame, mofokodi,  
Oho, tsoha hle molota;  
O setse o le haufi, 
O qetile bothata. 
 
Lelala o tswele pele, 
Mohlori ea ratehang.  
Ha o setse o fihlile, 
O tla thaba hakaakang!  
Tsa tsela joale di be kae,  

Le tse o palesang pelo?  
Phomola, o fihlile hae, 
Moratuwa wa Jesu. 

O tla busa, o tla busa,  
Jesu, Mora wa Modimo!  
O se a tla itlhahisa,  
Senatla sa lehodimo.  
O tla busa, ha ho e mong,  
Borena bo filwe eena  
Lefatsheng le lehodimong;  
Jesu ke eena Morena! 
 
O tla busa, o tla busa 
Dipheletsong tsa lefatshe; 
Mahoatata le mawatle 
A tsebe eena a 'notshi.  
Marena, dichaba tsohle,  
A tla nyehela ho eena,  
A tle a mo khumamele,  
A re, ke eena Morena! 
 
O tla busa, o tla busa 
Le mereneng e meholo; 
Ba tla fapha, ba tumise 
Lebitso la Jesu feela. 
Le mosalla ea 'maananeng  
O tla tseba bitso lena,  
A we ka mangole le teng,  
A boke Jesu Morena! 
 
O tla busa, o tla busa 
Hohle; bana ka maqheku 
Le masea a tlotlise 
Bitso le letle la Jesu. 
Dira di nyeke lerole, 

Ha di ananela eena;  
Maotong a hae, fatsheng lohle,  
Di re: Ke eena Morena! 
 
O tla busa, o tla busa, 
Ha letsatsi le sa le teng, 
Le kgwedi e ntse e thoasa. 
A buse ka ho sa feleng. 
Thabang, bana ba topollo, 
Hlohomang, rokang Morena, 
Le tlatsaneng ka nyakallo, 
Jesu ke eena Morena! 

O Modimo, re hloreha hakaakang?  
Fatshe lena ke la mahlomola;  
Ke bodiba ba dillo tse babang,  
Ka matsatsi pelo dia babasela.  
'Me joale, qetellong ya matshwenyeho  
Ke lefu, moren'a matshabeho. 
 
Ha o bona re tsherehane pelo, 
Re tsukutloa ke ditsokotsane,  
Tlo Jesu, re utlwele bohloko! 
Re tshedise, Morena ea kgabane, 
O laele, difefo di tla fela;  
Har'a dillo, kgotso e tla hlaha. 
 
Leha maru, mehodi ya meokgo 
E thibane, 'me e re fifatsa,  
Chabisa mechaeli ea kgotso 
Dipelong tse ntsho; dia o lakatsa. 
Le poboding hlahisa tsa nyakallo,  
Le tetemong, matla a tumelo. 
 
A o bokwe, Modimo, Ntat'a rona: 
O mohau, o re hauhetse! 



O re bone har'a bodiba boo,  
O phaletse, 'me o re tshedisitse.  
Re inoloa ke pallo tsa lerato, 
Re hlapisoa hlekeng sa tumelo. 

Nkekeletse Ntate, 
Dimpho tsa Moya, 
Tumelo ya 'nete, 
E se nang kgoela.  
Tumelo e matla, 
E safokoleng,  
E tsebang ho hlola, 
E sa tsielweng. 
 
Totisa ka ho 'na 
Mosa, lerato,  
Ke tshoane le wena 
Le ka molemo.  
Puo, ketso tsa ka, 
Le botho bohle  
Bo kgabe ka tsona 
Ditshitso tse ntle. 
 
O mphe le sebete 
Ha ke hanyetsoa,  
Mamello ya 'nete, 
Ha ke hlopheha;  
Pelo e beehang, 
Pelo-telele,  
E ikokobetsang, 
Ha ke sitilwe. 
 
Nthute ho soabela, 
Ho ila sebe.  
Ho lla ka dikgapha 
Ha se ntsomile.  

O nkgodise tsebong, 
O 'ntshetse pele;  
Ke phethehe hlwekong 
Ka botho bohle. 

Batho bohle ba merabe, 
Ba basweu le ba batsho, 
Bohle ke baetsadibe, 
Batho ba melato-lato. 
 
Modimo o n'o ngodile 
Melao pelong tsa bona, 
Ba e roba yohle-yohle, 
Ba ikgantshetsa Morena. 
 
Jo, ke ba tshoanelang lefu, 
Ho timela ho sa feleng; 
Pel'a Moren'e moholo 
Ha ho ea mong ea lokileng! 
 
Empa ho hlahile Jesu, 
Mor'a Modimo, 'Moloki; 
A ba lefela melato, 
Tefong ha tsholoha madi. 
 
Sefapanong, ka lerato, 
A shoa; batho ba 'molaya,  
A ba qobela dikotlo,  
Ba dumelang ba pholoha. 

O, o tsamaye leseding, 
Moratuwa wa Jesu; 
Ke tsela e sasametseng,  
O hlweke maoto. 

O, o tsamaye leseding, 
O hloke sekodi;  
Ha o pholletsa lefifing,  
Kganya, o lesedi. 
 
O, o tsamaye leseding, 
O edile pelo;  
Jesu o hoteditse teng  
Tetema ya kgabo. 
 
O, o tsamaye leseding, 
Tuka, bonahala;  
Sedi le o kganyeditseng  
Le thopohele ntle. 
 
O, o tsamaye leseding, 
Kgaba ka lerato;  
Rua kgotso e sa feleng,  
O ele ka thabo. 

Na ke tla bolokeha joang 
Mahlomoleng a makaakale?  
Jo, ke sekgohola  
Sa masoabi feela!  
Ke hatsetse pelo, ke shwele.  
Ke etse joang? Ke etse joang?  
Jo, ke tla bolokeha joang? 
 
Mona see ke se kotutseng 
Ke mokgathala, ke teneho. 
Menyaka, metsoalle, 
Tsohle di ntahlile,  
Ke lecheko har'a dithako.  
Ke etse joang? Ke etse joang?  
Jo, ke tla bolokeha joang? 
 



Bocha le 'na bo ntahile, 
Ka tshoasoa le ke tsa boholo; 
Jo, ke ne ke lora,  
Ka fupara moya,  
Ke setse le tlala le lefu. 
Ke etse joang? Ke etse joang?  
Jo, ke tla bolokeha joang? 
 
Ha ke le tjee, ke le feela, 
Ke se ke shebana le lefu, 
Tshepo ea hlokeha, 
Lefatshe lea ntsheha,  
Ke wetswe ke fifi le letsho.  
Ke etse joang? Ke etse joang?  
Jo, ke tla bolokeha joang? 
 
O Jesu, ke batla wena, 
Tlo o fodise pelo ya ka! 
O mpusetse kgotso,  
Lesedi le tshepo,  
Ke saletswe ke wena feela.  
Oa ntekana! Oa ntekana!  
Ke wena ea tla mpoloka. 

Tsohang, baahi ba Lesotho, 
Ba tsoileng fifing la kgale,  
Ba pholositsweng ka mohlolo  
O re makaditseng bohle.  
Lemohang rato la Modimo,  
O re ntshitseng har'a dintoa  
Le botshabeho ba madimo,  
Difaqane, bokaota!  
Moya, moya wa 'nete,  
Moya wa bophelo,  
Re nchafatse bohle, 
Re hole ka tumelo. 

Modimo, re phela ka kgotso. 
Re bile re tswela pele  
Ho se kotsi kapa kgathatso; 
Re rute ho se lebale.  
Hobane ruri ke makalo 
Ntswe la hao ha le tla fihla  
Le re tlisetsa kgatholoho 
Ka oa ba bang mokgathala!  
Moya, moya ... 
  
Re tla sebeletsa Modimo 
Har'a leru la dipaki;  
Re bonela mane hodimo 
Ba nchafaditsweng ka madi.  
Dinatla tsohle tsa tumelo,  
Ba evangedi, pheellang!  
Ke mang, ho rona ya ka kgutlang,  
Ha re beetswe tse kalo?  
Moya, moya ... 
 
Modimo, totisa tumelo, 
Re be le moya wa 'nete;  
Re lokelwe ke kgauhelo 
E newang ka Jesu Kreste.  
Re be dipaki tse tshepehang 
Fatsheng lena la Lesotho,  
Ho se kamoo ho ka senyehang 
Tlotlo le neilweng batho.  
Moya, moya ... 

Jesu Mong'a ka o filwe borena 
Lehodimong le lefatsheng.  
Kahohle-hohle le ka ho sa feleng,  
Ho ea 'ne ho buse wena. 
Lebitso la Jesu  
Le bokwe le roriswe hohle; 

Bitso lena la Jesu le ratehang,  
Ho rona le letle, le letle. 
 
Lebitso la hao le tla tuma hohle, 
Dipheletsong tsa lefatshe;  
Ho tla 'ne ho haswe lona le 'notshi,  
Lebitso la hao le letle.  
Lebitso la Jesu ... 
 
Merabe-rabe le tsohle diboko, 
Ba mefuta ba hloyaneng,  
Ba ea kopana ka lentswe le le leng.  
Ho o fapha ka dithoko.  
Lebitso la Jesu ... 
 
Ha ba o roka, ba neeletsana, 
Lehodimo ha le khutse;  
Le tshoara dithoko tsa ba lefatshe.  
Ho o tumisa Morena.  
Lebitso la Jesu ... 
 
Lebitso la hao a le ke le hole, 
Molaodi oa marena!  
O filwe 'muso, le hlompho, le kganya,  
Bohle ba o ananela.  
Lebitso la Jesu ... 
 

434   F. Coillard 

Lefatshe le tahang, 
Leha o feta,  
O ntshiea, ha ho na'ng. 
Jesu ke wa ka.  
O fete le thabo, 
Le dinyakallo,  
Ha ke sale feela, 
Jesu ke wa ka. 
 



Metsoalle, marato, 
Ha le ka feta.  
Ha ke na bodutu, 
Jesu ke wa ka.  
Le ntshiya dithakong, 
Le re, ke be mong!  
Jesu o sa ntshalla, 
Jesu ke wa ka. 
 
Tsa bocha, tsa bonna, 
Ha le ka feta,  
Le mano, bowatla, 
Jesu ke wa ka.  
E, ka le phallela, 
Ka tshoara moya,  
E 'ngwe feela taba: 
Jesu ke wa ka. 
 
Ke wa ka lefatsheng, 
Wa ka ka mehla;  
Lehodimong le teng 
E nts'e le wa ka.  
Ha ho letho le teng 
Le re arolang;  
Le ka bo safeleng 
Jesu ke wa ka. 
 

435   F. Coillard 

Bonang, rato le lekaakang 
La  Modimo Ntate,  
Ha e le rona ba bitsoang 
Bana ka sebele!  
Bonang, ke le lekaakang 
Lerato la Modimo Ntate,  
Kamoo rona re bitsoang  
Bana ba hae ka 'nete! 
 

Lefatshe ha le re tsebe. 
Re hlora ke hona.  
Ha e-ba joalo le Kreste,  
Morena wa rona.  
Bonang ... 
 
Ha se e-s'o bonahale 
See re tla ba sona;  
Re tla 'mona a hlahile,  
Re tshoane le eena.  
Bonang ... 
 
Re ipolokeng ka tshepo, 
Re hlweke dipelo,  
Re dutse ka hlolohelo,  
Re lebella Jesu,  
Bonang ... 
 

436    F. Coillard 

Ke moeti, ke le tseleng, 
Ke feta ke tsamaya;  
Leha tsela e bothateng, 
Ke lebile hae. 
Fifi lona le ka ba teng, 
Nka 'na ka tsieleha; 
Ana nka belaela ke'ng? 
Ke lebile hae. 
 
Mona ke 'musong wa dira, 
Makgotla a ntikile,  
A rora; ke tswela pele, 
Ke lebile hae.  
Mohlomong ke fela pelo,  
Kea imeloa, kea lela;  
Leha ho le hotsho-hotsho, 
Ke lebile hae. 
 

Ke melekong ka matsatsi, 
Ke hlora, ke teneha,  
Ke mpa ke sa qopheletsa. 
Ke lebile hae.  
Leha tlala e mpolaya,  
Ke tsoile ditlhabela,  
Ke kgathala, ke nyedisoa,  
Ke lebile hae. 
 
O teng ea ntlosang bodutu, 
Ea ntjarelang bothata  
Ha ke mong, ke na le Jeu, 
Ke lebile hae.  
Oa mpoloka, oa nqobela,  
O mphemisa maraba;  
Ka kgotso ke ntse ke fenya, 
Ke lebile hae. 
 
Di se di tla ba morao 
Tsa tsela, tsa kajeno,  
Mahloko le matshwenyeho. 
Ke ea fihla hae.  
Jo, thabo e tla ba kaakang,  
Ha ke bona Morena,  
E le eena ea ntlhapisang, 
Ke fihlile hae! 
 

437   F. Coillard 

Duduetsang, chaba tsohle, 
Tumisang hosanna!  
Lefatshe le dumaele         
Thoko tsa Morena.   
 
Mo tumiseng ka nyakallo, 
Ho thabe dipelo!  
Bokang Mora wa Modimo,  
Bokang Mor'a Motho.    



Bitso la hae le ratehang 
Ke lee le kgabileng! 
Ke ea matla, ea tlotlehang, 
Ke Rabosafeleng. 
 
O kakatletse bohlale. 
Mosa le lerato;  
E moholo hakaakale,         
Ke Moren'a kgotso.  
 
Dichaba-chabana tsohle, 
Dipuo, mefuta,  
Di tla be di mo dumele,  
Di mamele eena. 
 
'Muso wa hae o tla hola, 
O tlale lefatshe; 
O tla hloleha ka mehla    
O le mong, o 'notshi.    
 
O tla rena ka ho loka, 
Dintoa di tla fela;  
'Me hohle ho tla iketloa. 
E be kgotso feela.          
 

438   F. Coillard 

Oho, se fele pelo, 
Ngoana wa Morena;  
Meleko e meholo  
Leha e o dika 
Tshepa, tshepa,  
O tshepe 'Moloki; 
Tshepa, tshepa,  
Thuso e haufi. 
 
Leha di o chehile 
Takatso tsa nama,  

Menyaka ya lefatshe  
E se e o hapa, 
Tshepa, tshepa,  
O na le Morena; 
Tshepa, tshepa,  
Kgomarela eena. 
 
Leha ntoa tse lerata 
Di o kene pelo,  
O tepeletse, o e-shoa,  
Mahlo a le matsho, 
Tshepa, tshepa,  
Jesu osale teng; 
Tshepa, tshepa,  
O ea pholohileng. 
 
Mohlomong le masoabi 
A babisang pelo, 
Ho wena ke lefifi, 
Moriti wa lefu, 
Tshepa, tshepa, 
Jesu motshedisi; 
Tshepa, tshepa, 
Ke eena lesedi. 
  
Tshepa, tshepa, ka mehla. 
Le ka pelo yohle;  
O tshepe Jesu feela,  
O tla 'ne o phele. 
Tshepa, tshepa,  
Ho pheleng le ho shweng! 
Tshepa, tshepa,  
Jesu, ho safeleng! 
 

439   F. Coillard 

Ba bitseng, le ba qophelle,  
Bahlomphehi le marena;  

Se feteng hlotsa, sehole, 
Le sona sekgoahlapa.  
Ba bitseng le ba qophelle  
Har'a metse le naheng.  
Pheellang, ba batleng hohle,  
Ba tle bohle moketeng. 
 
Ba bitseng le ba qophelle, 
Baholo le maqhekoana, 
Ba bacha le ba bohlale, 
Ba dithoto le bana.  
Ba bitseng le ba qophelle, 
Tsamayang, se ba kgeseng.  
Pheellang, ba batleng hohle. 
Ba tle bohle moketeng. 
 
Ba bitseng, le ba qophelle, 
Ba madimabe, ba hlorang; 
Ba lefifing, ba lahlehang, 
Hleka ba ka phela joang ?  
Ba bitseng le ba qophelle, 
Tsamayang, le ba lateng;  
Tlerolang, ho dumaele. 
Ba tle bohle moketeng. 
 
Ba bitseng, le ba qophelle, 
Bahetene ba dichabeng; 
Le hleng le ba hauhele, 
Ba timella lefifing.  
Le diehetse'ng hakale, 
Pelo di fodile ke'ng?  
Tsoang mahae le ba phallele, 
Ba tle bohle moketeng. 
 
Ba bitseng le ba qophelle, 
Phakisang, ho feta nako. 
Phallang, tumisang kahohle 
Ditaba tsa topollo.  



Tsohle di se di lokile,  
Ba biletsoa Moreneng.  
Ba lateng le ba qophelle, 
Ba tle bohle moketeng. 
 

440   E. Casalis 

Na le re phomolo e teng  
Ea bana ba Modimo? 
Ke phomolo e sa feleng 
Motseng wa lehodimo.  
E teng, le mona lefatsheng, 
Tlo e bone ho Jesu;  
Phomolo e phethehileng. 
Ho ikhutsa ha pelo. 
 
Mokgathala, ho teneha, 
Di se di nkene pelo; 
Taba tsohle di bosula, 
Tsohle di 'nkgela lefu.  
Moratuwa ea kgathetseng, 
O biletsoa ke Jesu 
Phomolong e phethehileng, 
Tlo, o ikhutse pelo. 
 
A, ruri lefatshe lena 
La tshehlo le meutloa,  
Leruo lohle la lona 
Ke bosawana feela.  
Tlo, o, o tle, ea ratehang,  
Tlo phomolong ho Jesu!  
Hloboha tse o imelang, 
Tlo, o ikhutse pelo. 
 
Jesu, setshabelo sa ka, 
O tshepo ya ka yohle;  
Joale, ha ke sa na taba, 
Ke wa hao, ho fedile.  

Ruri, le mona lefatsheng  
Ke fumane ho Jesu  
Phomolong e phethehileng. 
Ho ikhutsa ha pelo. 
 

441   F. Coillard 

Utloang sello sa dichaba, 
Ke sello sa pohomela: 
Rea timela!   
Ke sa chaba sa ba Batsho,  
Tse ngata-ngata tse kgolo,  
Tse hole le tse haufi,  
Le tse mose ho Zambesi. 
 
Jo, ho ka bolela mang na 
Tse re nyarosang tsa bona? 
Bomadimabe!    
Lefifing le letsho-letsho 
Ba holehilwe ke lefu;  
Ba tletse tshoho le nyooko,  
Ba lahlehetswe ke tshepo. 
 
Na ha le hlomohe pelo. 
La ba la utloa bohloko, 
La lla meokgo? 
Na hase ba habo lona,  
Ba lefatshe la Afrika!  
Na le bona hase batho?  
Na ha ba shweloa ke Jesu? 
  
Utloang, le Moren'a lona 
O nts'a lla, o sa nts'a bitsa: 
Ke tla roma mang?   
Hleka o hlokile motho  
Har'a bana ba Lesotho,  
Ha le khutsitse kaofela,  
Ho nts'o bitsa Mong'a lona? 

Ana ho ea araba mang 
Joale, ka pelo e tukang: 
Nthome, Morena!   
Ke bothata o bo tshabang,  
Lehae o le qenehetseng.  
Ha o re: Ho ka ea ba bang,  
'Na che, ha ke na taba teng? 
 
O, se iketleng hakalo; 
Le hlaphohelwe boroko! 
Nako ea feta.   
Se someng Moren'a lona  
Ea pheellang ho le roma. 
Tsohang, se keng la dieha! 
Ba dichaba ba timela. 
 

442   A. Mabille 

Jesu, ha ke batle thuso 
Tse ngata, tse fetang,  
Ha e se tse ka ntekanang 
La kajeno feela.  
O hana dipelaelo,  
O ntse o laela tshepo. 
Ke tla 'ne ke o tshepe, 
Ke o kgomarele,  
Ke dule maotong a hao,  
Ke ntse ke lebeletse  
Ketso tsa thato ya hao. 
 
Jesu, ke batla ho le hong, 
Ke ho o kgahlisa  
Diketsong le mehopolong, 
Bothong bohle ba ka.  
Ke be ngon'a hlokolotsi,  
Ea sa tl'o tshoha lesitsi. 
Ke tla 'ne ke o tshepe ... 
 



Jesu, mpontshe sefapano, 
See o ka se bonang.  
E seng sa boikgethelo, 
E le se ntekanang,  
Sa boitelo bo tletseng,  
Mamelo e sa kgathaleng. 
Ke tla 'ne ke o tshepe ... 
 
Jesu, ha ke tla tsamaya, 
Mose ke tshelela,  
E be hle ho ya ho wena, 
Wena, Moratuwa!  
E be ke moo ke tla hlola 
Ka ho sa yeng kae, ka mehla.  
Ke tla 'ne ke o tshepe ... 
 

443           H. Marzolff 

Se sa le teng, sebaka bohading; 
Ntlo ha e-s'o tlale.  
Di sa le teng, ditulo moreneng; 
Phuthang bamemuwa.  
Tswelang ditseleng le kahohle.  
Le bitse batho, le ba kganne,  
Le re, baka se sa le teng. 
 
Se sa le teng, ho rialo Morena 
Ntlo e ke e tlale;  
Lentswe la hae le dume ka matla 
Har'a ba dichaba.  
Pelo ya hae e tletse mohau,  
E rata poloko ya batho.  
Ruri, baka se sa le teng. 
 
Se sa le teng, mamela modibe, 
Lentswe le monate.  
O mohloki, o sehole ruri, 
'Me o lahlehile.  

E-re: Jesu, mphe, ke lefeela.  
Ke lesitsi, o nkgauhele,  
Le 'na, le 'na, ke e'o kena. 
 
Se sa le teng, se hane, ngoan'eso; 
Le wena oa bitsoa.  
Tlo moketeng, o lalle le Jesu; 
O tla amoheloa.  
Mohani o tla ja thohako;  
Ea tlang o tla bona bodulo,  
Etswe baka se sa le teng. 
 
Se sa le teng; tlung ya lehodimo, 
Baka se seholo.  
Ke phomolo, ke kgotso ya pelo 
Sefubeng sa Jesu,  
Teng ho fumanoa thabo, kganya,  
Bophelo bo se nang ho fela.  
Helang, baka se sa le teng. 
 

444   H. Marzolff 

Re bahlanka ba hao ba bokgabane; 
Re laele, re tla utloa Jesu;  
Dintoa tsa hao tsa madi re di loane, 
Re sa tshabe maqeba le lefu.  
Ho isa fung! ke ntswe la boitlamo,  
Ke kano ya sechaba sa 'nete. 
Sefapano ke seboko sa rona.  
Re se jara ka thabo, o Kreste! 
 
Tsela tsohle di monate le wena, 
Leha di ea bohlokong le lefung;  
Re ke ke ra lesa ho o latela,  
Wena ea re shwetseng sefapanong.  
Ho isa fung ... 
 
 

Matla a rona ke phokolo feela; 
Ruri tseleng, re tla wa haholo,  
Ha o sa tle ho re tsosetsa matla  
Le ho re nenesa ka letsoho.  
Ho isa fung ... 
 
Moya wa hao, Jesu, o halaletse, 
O kopanye dipelo tsa rona,  
Dintweng tsa hao tsa ho hlola lefatshe  
Sebe, lefu le matla a tsona.  
Ho isa fung ... 
 

445   J. P. Mohapeloa 

Modimo ke Moya,  
'Me ba o rapelang  
Ba ke ba o rapele  
Ka moya le ka 'nete.  
Modimo ke Moya,  
'Me ba o rapelang, ' 
Me ba o rapelang, ba o rapele 
Ka moya le ka 'nete.  
Hoba Ntate o batla bao, 
O batla bao hore ba mo rapele  
Ka moya le ka 'nete.  
Modimo ke Moya,  
'Me ba o rapelang  
Ba o rapele ka moya  
Le ka 'nete. 
 

446          H. Marzolff  

Utloa sefefo sa moya, 
Le ho duma ha sona!  
Tsoha, re se re timela; 
Re pholose, Morena!  
Jo, dillo ha di mo tsose; 
O sa ntse a robetse,  



'Me sekepe se tebile;  
Jesu, utloa thapelo! 
A kgalemela lewatle: 
Khutsa hle!  
Sefefo sa ba sa thola. 
Kgothalang!   
Ruri, Jesu ke Morena, 
Kgothalang! 
 
Morena metsi a matla  
A meleko a duma,  
A patela pelo ya ka;  
Ke tebela ho 'ona!  
Mahlomoleng a makalo 
Ke tla hweletsa ho mang?  
Ke bitsa ho wena Jesu,  
Wena thuso ya ba llang!  
A kgalemela lewatle ... 
 
Ahe, maru a qhalane! 
Letsatsi le chabile,  
'Me pelo ya ka e bone 
Pholoso ya Morena.  
Ke bea bophelo ba ka 
Matsohong a hao Jesu;  
O mphelehetse ka mehla  
Le ka tsatsi la lefu. 
A kgalemela lewatle ... 
 

447           L. Duvoisin  

Ke Golgotha, ke Gethsemane, 
Ke serapa sa mehloaare,  
Moo ke 'neng ke ye ke fumane 
Tse ntlhomolang pelo ruri.  
Ke bona mang serapeng sena,  
A wetse fatshe ka dillo,  
A qetoa ke mefehelo?   

Ke pheko ya dibe tsa rona  
Mo-jara-melato  
Ea rapellang batho.  
Jesu, Jesu, nkgauhele,  
Le 'na tl'o nthapelle! 
 

448          H. Marzolff 

Melomo ya rona e rorise Morena; 
E mpe e tlatsane le tsona diketso  
Ha thoko tsa rona di latoloa ke tsona,  
Di ka tshepe e modumo. 
 
Sefate sa feiga se mahlaku a matle, 
Sa na sa rohakoa, se hloka tholoana 
Joalo, borapedi ba mokgoa, ba leleme 
Ho Morena ke manyala. 
  
O tletse ho thusa le ho re sebeletsa, 
'Me ho sebetletsa ke pontso ya ba hao. 
Hase ho dumela ha ba sa o etsise;  
Ba hao ba o sala morao. 
 
Na rato la 'nete le itellang ba soto 
Le shwele le Jesu, thoteng ya Golgotha? 
Che, ke moo se kollang sediba sa lereko  
Le rutang batho ho rata. 
 

449   H. Marzolff 

Jehova, Moren'a topollo ya ka, 
Ho wena ke beile tshepo yohle. 
Matla a mahlomola a nkopa,       
A mphahamela; hlo u mpholose! 
 
Ruri ha ho moemedi lefatsheng 
Ho ntshedisa dillong le ditsietsing. 
Nka leba kae, ha e se ho wena? 

Rato la hao ke tshabelo sa ka.  
Motho ea soto ea bitsang ho wena, 
Pelo ya hao e tla mo sekamela. 
Lona ba kgathetseng, tlong ho eena,  
O tla kgatholla pelo tsa lona.  
 
Holane ke se na tumelo ena, 
Nka be ke hloloa ke meleko ya ka. 
Empa Modimo ke ea nkemelang; 
Ha ho phahlo tse ka ntshithabetsang.  
 
Ha ke le bohloko, le madimabe,  
Ke ntse ke thabela kgotso ya 'nete.  
Ha ke tshohe letho; nka tshaba eng? 
Ke na le Modimo o sa sitweng. 
 

450   Circuit Rider 

Zechariah 4:6 
 

Tla re yeng ba rategang, 
Gopolang tše phedišang; 
Di theilwe ke Morena 
Pele ga mabaka. 
Enywang kenywa tša Moya 
Tše swanetšang go phela 
Moyeng, bophelong bjo bofsa, 
Matl'a tswalo lefsa. 
Na re ka iterela ra kgonang 
G'e se go bota Jehovah? 
Go Moy'a Ntate o phelang 
Re amogele hle! 
 
Jesu, Moren'a rena, 
Re thabele go phela 
Ka tsel'a Nnete le Moya, 
Re kganyiše wena! 
Mogau, toko, tshwarelo, 
Lerato la Modimo; 



Di be mollo o sa timego 
Mo baneng ba gao! 
'Na re ka reng ra ya go mang 
Mo faseng le šwalaganang? 
Go Moy'a gao'o re hlahlang 
Re obamele hle! 
 
Dinaledi di hwile, 
Mesong ye go leswiswi: 
Ba e leng ba gao ba kganye 
Go bao ba timelang! 
Ba dule ba letile 
Letšatši le fodišang, 
Le Jesu Christe ka sebele 
A tla ba tšeang. 
A o tla šala wa tshepang 
Mo lefaseng le lahlegang? 
O, Moya o o opaopang, 
E re A tsene hle! 
 
Moahlodi o tlile, 
Mong wa ba sa itirišeng; 
Modiši wa ba ikobang 
Ka tlase ga Moya. 
G'a baa tshepa mediro 
Ya diatla tša bona: 
Ba lebeletše go Moya 
Ka mehla le mehla. 
Ba bone ge ba hlomarwa 
Lefaseng ke ba ikaketšang! 
O, bana ba gao ba hlakang 
Ba emelele hle! 

